
En Maganda a Bareta a Insulat ni
MATEO

Paliwanag Tungkul ten Libru

En Maganda a Bareta ayun kdnni Mateo ay mdangsaysay a ti Jesus en katuparan nen
impangaku nen Diyos a kaligtasan ten libru hidi nen Dati a Tipan. Ten pamamag-itan
nen paggamit ten makpal a bersikulu a gubwat ten Dati a Tipan, impeta nen nangsulat
ti iyad a libru a ti Jesus a taga-Nazaret en dorayan a mangtubus ten Israelita hidi, en
banuwan a pinili nen Diyos. Peru masKki ni ti Jesus ay neenak sakay nabiyag ten Judio
hidi, iydd a Maganda a Bareta ay bakdan la a para dikodi nan para ten atanan a tolay.

Maayus a nesaysay ten libru ni Mateo en pangyayari hidi ten biyag ni Jesus: en
kakkeenak na, en pagbinyag sakay pdagtoksu dikona, en pangngaral na, pagtoldu sakay
pagpapiyya ten tolay hidi ti Galilea, sakay ten iba pa hidi a lugar. Nesaysay bi haddi en
paglakbay ni Jesus sapul ti Galilea hanggan ti Jerusalem sakay en pangyayari hidi ten
katapusan a sasimba nen biyag na tilutaiday. Natapos iyad ten kdkkepaku na ten kudus,
kakkabiyag na a ruway, sakay ten paggutus na ten disepulus na hidi.

Ti iyad a libru ti Jesus ay nepakilala bilang dakila a maistu a tehud a kapang-
yariyan ten Kautusan nen Diyos sakay mangaral tungkul ten kahariyan dilanget. En
magkahalaga hidia tolduniJesustiiyadalibruaynahatitilimma a bahagi: (1) en Sermon
ten Bukid a nangtalakay ten katangian hidi, tungkulin, karapatan, sakay en sangpattan
nen tolay hidi a paghariyan nen Diyos (kapitulu 5-7); (2) en tungkulin hidi nen sapulu ay
ti duwwa a disepulus tungkul ten dapat di hidi a gamitan (kapitulu 10); (3) en talinhaga
hidi tungkul ten paghari nen Diyos (kapitulu 13); (4) en toldu hidi tungkul ten kahulugan
nen pagin-essa a disepulus (kapitulu 18); sakay (5) en toldu hidi tungkul ten katapusan
nen kasalukuyan sakay en adeni dan a paghari nen Diyos (kapitulu 24-25).

Pinaniwalaan a insulat iyad a libru ni Mateo purumeru ay para ten Judio hidi tanni
sumampalataya hidi a ti Jesu-Cristo en tabbig nen nalay di ddn a dorayan ten pdgligtas
nen Diyos ten banuwan a pinili na.

LasannenLibru . .
En listaan nen lahi sakay kakkeenak ni Jesu-Cristo 1:1-2:23

En pagserbi ni Juan a Magbinyag 3:1-12

En pagbinyag sakay pagtoksu kanni Jesus 3:1-13-4:11

En pagserbi ni Jesus ti Galilea 4:12-18:35

Sapul ti Galilea hanggan ti Jerusalem 19:1-20:34

En katapusan a sasimba bagu matay ti Jesus 21:1-27:66

En kakkabiyag a ruway sakay kdppeta nen Panginoon 28:1-20

En Listaan nen Ninunu hidi ni Jesu-Cristo
(Lu. 3:23-38)
11ddi en listaan nen ninunu hidi ni Jesu-Cristo a gubwat ten lahi ni David a gubwat bi
ten lahi ni Abraham.
2Ti Abraham ay ama ni Isaac sakay ti Isaac bi en ama ni Jacob. TiJacob ay ama ni Juda

sakay en kdkkapatkaka na hidi a lallaki. 3 Ti Juda ay ama de Fares ay ti Zara (en ina di ay ti
Tamar). Sakay ti Fares ay ama ni Esrom a ama ni Aram. 4Ti Aram ay ama ni Abinadab
sakay ti Abinadab ay ama ni Naason a ama ni Salmon. > Ti Salmon ay ama ni Booz a en
ina na ay ti Rahab. Sakay ti Booz ay ama ni Obed (en ina na ay ti Ruth) a ama ni Jesse 6 a

ama bini Hari a David. . . . o .
Ti David ay ama ni Solomon (en ina na ay ti Batseba a nabiluwan ni Urias). 7 Ti

Solomon ay ama ni Roboam a ama ni Abias sakay ti Abias ay ama ni Asa. 8 Ti Asa ay

ama ni Josafat a ama ni Joram. Sakay ti Joram ay ama ni Ozias. 9 Ti Ozias ay ama
ni Jotam a ama ni Acaz sakay ti Acaz ay ama ni Ezequias. 10 Ti Ezequias ay ama ni
Manases, ti Manases ay ama ni Amos sakay ti Amos ay ama ni Josias. 11 Sakay ti Josias
ay ama ni Jeconias sakay en kakkapatkaka na hidi a lallaki. Neenak dan hidi ten panahun
a pinuwersa nen taga-Babilonia hidi en Israelita hidi a iyangay ten bansa di.

12 Nadid kattapos nen panahun a puwersadu a kdkkeangay nen Israelita hidi ti Babilo-
nia ay nagin anak ni Jeconias ti Salatiel a ama ni Zorobabel. 13 Ti Zorobabel ay ama ni
Abiud. Ti Abiud ay ama ni Eliquim sakay ti Eliquim ay ama ni Azor. 14 Ti Azor ay ama ni
Sadoc. Ti Sadoc ay ama ni Aquim sakay ti Aquim ay ama ni Eliud. 15 Ti Eliud ay ama ni
Eleazar; ti Eleazar ay ama ni Matan. Ti Matan ay ama ni Jacob. 16 Sakay ti Jacob ay ama
ni Jose a kabinga ni Maria. Ti Maria ay ina ni Jesus a daddulawan a Cristo.

17 Kaya tehud a sapulu ay ti dppat a salinlahi sapul kdnni Abraham hanggan kanni
David. Sakay sapulu ay ti dppat a salinlahi sapul kdnni David hanggan ten panahun nen
puwersadu a kakkeangay nen Israelita hidi ti Babilonia. Sakay tehud bi a sapulu ay ti
appat a salinlahi sapul ten puwersadu a kakkeangay ti Babilonia hanggan kanni Cristo.

En Kakkeenak ni Jesu-Cristo
(Lu. 2:1-7)

18 Kona haddi en nangyari ten kdkkeenak ni Jesu-Cristo. Ti Maria a ina ni Jesus
sakay ti Jose ay nagkasundu dan hidi a magkabinga. Peru bagu hidi a nagagum ay
mabuktet dan ti Maria (iyud ay nangyari ten pamamag-itan nen kapangyariyan nen
Banal a Ispiritu.) 19 Ti Jose a magin kabinga ni Maria ay matuwid a tolay. Gapu awan
na gustu a mapasaniki ti Maria ten kakpalan ay binalak na a hiwalayan ti palihim.*
20 Peru mentras a aisipan na iyud ay minetidug siya sakay en anghel nen Panginoon ay
pummeta dikona ten pamamag-itan ni tagindp sakay kinagi nen anghel, “Jose a gubwat
ten lahi ni David, dyan ka manteng a tulusan a pakasalan ti Maria gapu en buktet na
ay ten pamamag-itan nen kapangyariyan nen Banal a Ispiritu. 21 Magenak siya ti essa a
lallaki sakay ngaranan mu a Jesus, gapu siya en mangligtas ten tolay na hidi ten kasalanan
di hidi.”

22Nangyari i atananid a iyud tdnni matupad en kinagi nen Panginoon ten pamamag-
itan nen propeta a,

23 “M4gsanig kam! Maglihi en essa a birhen sakay magenak siya ti essa a lallaki,
sakay ngaranan siya a Emmanuel.”
(En kahulugan ni iyad ay “Kaguman tam en Diyo0s.”)

24 Nadid, ten dikona a malukag ti Jose ay sinunud na en utus nen anghel nen
Panginoon dikona sakay inagum na ti Maria. 25 Peru awan inarikad ni Jose ti Maria
hanggan dikona a awan meenak en anak a lallaki. Ten dikona a neenak en anak ay
nginaranan ni Jose a Jesus.

2

En Pdgbisita kdnni Jesus nen Mdgkarunung hidi

1Nadid ti Jesus ay neenak ten banuwan a Bethlehem a sakup ni Judea ten kapanahu-
nan nen paghari ni Herodes. Ten kdkkeenak ni Jesus ay tehud a dummemat ti Jerusalem
a sangan a magkurunung a tolay a gubwat ti sikatan. 2 Nagtatanungdn hidi ten tolay hidi
haud, “Hadya dan en neenak a anak a magin hari nen Judio hidi? Gapu netan mi a
lummitaw ti sikatan en biton na. Kaya ummangay kami haddi ay tanni sambaan siya.”
3 Nadid ten dikona a mabareta iyud ni Hari a Herodes ay nabalisa siya ti hustu kona bi
ten atanan nen taga Jerusalem hidi. 4 Kaya pinisan na en atanan a pinunu nen padi hidi

* 1:19 1:19 Ten Judio hidi, en babbi oni lallaki a nagkasundu dan a magpakasal ay ibilang di hidi a magkabinga dan
maski ni awan palla hidi nagagum.

sakay en tagapagtoldu hidi nen Kautusan sakay tinanung na hidi, “Hadya a meenak en
Cristo?” 5 Kinagi di a, “Ti Bethlehem a sakup ni Judea,” gapu kona haddi en insulat nen
propeta:
6‘Siko Bethlehem a sakup ni Juda,

ay awan ka medimudyan ten atanan a hanuwan ni Juda.
Gapu dikomu a maggubwat en essa a pinunu

a mamahala ten banuwan ku a Israel.” ” _ o
7 Nadid ten dikona a matukuyan iyud ni Herodes, ay pinadulaw na ti lihim en

mdgkarunung hidi a tolay. Tinukoy na dikodi ni nengkan a lummitaw en biton. 8 Kattapos
ay kinagi na dikodi, “Kadmoy dan ti Bethlehem sakay pakaaryokdan moy en anak. Ni
ketan moy dan ay ibareta moy dikoku a pagdaka tanni angayak bi sumamba dikona.”
9 Nadid pdakkasanig di ten kinagi nen hari ay lummakad déan hidi. Ten dikona a ketan
di a ruway en biton ay tunay en saya di. Inggiya hidi nen biton hanggan dikona a
makademadthidi ten tapat nen pappdgyanan nen anak. 19Tunay en saya nen magkarunung
hidi a tolay a gubwat ti sikatan dikona netan di a ummimang en biton. 11 Dikona a
makasaddap dan hidi ten bilay ay netan di en anak a kaguman na en ina na a ti Maria.
Lummuhud hidi sakay sinamba di en anak. Inluwas di en rigalu di hidi ten anak a gintu,
insenso sakay mira.

12 Nadid dikona pasoli dan hidi ay kinagi nen Diyos dikodi ten pamamag-itan ni
tagindp a dyan dan hidi soli kdnni Herodes. Kaya iba dan a dilan en naglakadan di.

Gumminan de Jose a Tamu ti Egipto

13 Nadid ten kallakad nen mdgkarunung hidi a tolay ay pummeta kanni Jose en anghel
nen Panginoon ten pamamag-itan ni taginap. Kinagi na dikona, “Jose umikat ka dan
sakay iyangay mu i matina en ti Egipto. Dyan kam lumakad haud mentras a awan
ku kagiyan dikomu. Gapu aryokan ni Herodes i anaken tanni bunuwén na.” 14 Kaya
ummikat ti Jose ti gibiyid a iyud sakay ummangay hidi ti Egipto kaguman na en matina.
15 Sakay haud dén hidi a ndgyan hanggan ten dikona a dummemat en panahun nen
kakkatay ni hari a Herodes. Nangyari iyud tanni matupad en kinagi nen Panginoon ten
pamamag-itan nen propeta hidi a, “Dinulawan ku en anak ku a lumakad ti Egipto.”

Pinabunu ni Herodes en Anak hidi a Ldllaki _ _ o
16 Nadid ten dikona a matukuyan ni Herodes a linoku siya nen mdgkarunung hidi a

tolay ay naiyamut siya ti hustu. Kaya pinabunu na ten sundalu na hidi en atanan a anak
a lallaki a tehud a idad a duwwa a taon a padibabbi a magyan ti Bethlehem sakay ten
palebut na hidi a lugar. En nagin giyya na ten idad nen anak hidi a bunuwan ay ayun
ten natukuyan na a kinagi nen magkarunung hidi a tolay a panahun a kallitaw nen biton.
17Natupad ngani en kinagi ni propeta a Jeremias tenhud a,
18 ‘Nasanig ti Rama en boses,

boses nen matindi a sangetan sakay kalungkutan.
Sassangitan ni Raquel en anak na hidi.

Awan na gustu a paraparaan gapu nagkatay dan hidi.”

En Kdssoli De Jose a Gubwat ti Egipto
19 Nadid ten dikona a natay ddn ti Herodes, ay pummeta kanni Jose en anghel nen
Panginoon ten pamamag-itan ni tagindp dikona a ked palla siya ti Egipto. 20 Kinagi na,
“Jose umikat ka dan, iyoli mu dan i matina en ti Israel, gapu natay dan en masor hidi a
mangbunu ti anaken.” 21 Kaya ummikat siya sakay nagsoli hidi ti Israel kaguman na en

matina.
22 Peru ten dikona a matukuyan ni Jose a ti Arquelao a anak ni Herodes en maghari

ti Judea ay minedntingan siya a angay haud. Sakay binawalan siya nen Panginoon
ten pamamag-itan ni tagindp kaya ummangay siya ti Galilea. 23 Kaya ndgyan siya ten

banuwan a Nazaret a sakup ni Galilea tanni matupad en kinagi nen propeta hidi tenhud
a, “Siya ay mangaranan a Nazareno.”

3

En Pdngngaral ni Juan a Magbinyag
(Mc. 1:1-8; Lu. 3:1-18; Jn. 1:19-28)

INadid ti panahunid aiyud ay dummemat ti Juan a Magbinyag ten kaparangan ti Judea
sakay nangaral. 2Kinagi na, “Addggan moy dan en kasalanan moy hidi gapu adeni ddn a
dumemat en kahariyan dilanget!” 3 Ti Juan en gustu a kagiyan ni propeta Isaias dikona
akinagina a,

“Tehud a magpdakraw ten kaparangan.
‘Thanda moy dan en dilan nen Panginoon;
maggamet kam ti masunong a dilan a paglakadan nal’ ”

4 En damit ni Juan ay naladi a dutdut ni kamelyo sakay en sinturon na ay gubwat
ten koblet ni hayup. En kdkkandn na ay raksa a dudun sakay pulut ni pitukan. 5 Angay
nagsanig dikona en tolay hidi a gubwat ti Jerusalem, ti Judea, sakay en mdagyan hidi ten
banuwan hidi a namagdibelyu ten dinom ti Jordan. 8 Impahayag di en kasalanan di hidi
sakay bininyagan hidi ni Juan ten dinom ti Jordan.

7 Peru dikona a ketan ni Juan a makpal a Pariseo sakay Saduseo a umadeni tanni
magpabinyag, ay kinagi na dikodi, “Sikam a lahi ni biklat. Deya i nagkagiyid dikomoy a
maginanan moy en parusa nen Diyos? 8 Patunayan moy pa ten kakkabiyag moy a talaga a
inadaggan moy dan en kasalanan moy hidi. 9 Sakay dyan moy kagiyan a makaligtas kam
ten parusa nen Diyos gapu kagi moy a lahi kam ni Abraham. Kagiyan ku dikomoy a
kaya nen Diyos a manglalang ti batuwiday hidi ti tatarudan a lahi ni Abraham. 19Nadid
palla aynakahanda dan en wasay a pagkattol ten gamot nen kayu; en bawat kayu a awan
maghunga ti maganda ay pukanan sakay ibut ten apoy.

11 “Binyagan takam ten dinom bilang tanda a nagsisi kamon sakay inumaddg ten
kasalanan moy hidi. Peru en dumemat a kasunud ku ay siya en mangbinyag dikomoy
ti Banal a Ispiritu sakay ti apoy. Mas makapangyariyan siya nan sikdn, awandk ngani
karapatdapat maski ni tagatawid la ten sandalyas na. 12 Ipagpag na en yaut tanni
maalap en paray, kattapos ay iyoli na en paray ten bilay na sakay en lupds ay tutudan
ten apoy a awan maadap maski nikan.”

Bininyagan ni Juan ti Jesus
(Mc. 1:9-11; Lu. 3:21-22)
13Nadid ti Jesus ay dummemat ti Jordan a gubwat ti Galilea tdnni angay magpabinyag

kanni Juan. 14 Peru tinanggiyan ni Juan ti Jesus sakay kinagi na, “Sikan i kailanganid a
binyagan mu, bakin a angay ka magpabinyag dikoku?” 15 Tummabbig ti Jesus dikona,
“Pabayan mulaaiyadimangyariyid nadid, gapuiyadidapatid a gamitan tdnni masunud
en kaluuban nen Diyos.” Kaya pummayag bi ti Juan. 16 Ten dikona a mabinyagan tiJesus
ay ummawas siya ten dinom. Bigla a bummukas dilanget sakay netan na en Ispiritu nen
Diyos a dummibdabbi a kumdan a kalapati sakay ummapon dikona. 17 Sakay tehud a boses
anasanig a gubwat dilanget a kinagi na, “Saiyad en mahal ku a Anak, masayadk a tarud
dikona!”

4

Tinoksu ni Satanas ti Jesus
(Mc. 1:12-13; Lu. 4:1-13)
1Nadid tiJesus ayinggiyya nen Ispiritu nen Diyos ten kaparangan tanni toksuwan nen
diyablo. 2Nagkulasyon ti Jesus ti dppat a pulu a aldew ay ti gibi kaya nagalap siya ti hustu.



MATEO 4:3 5 MATEO 4:22

3Dummemat en diyablo sakay kinagi na, “Ni talaga a siko en Anak nen Diyos ay gamitan
benid a tinapay i batuwiday hidi.” 4 Peru tummabbig ti Jesus, “Nakasulat,
bakan la a ten tinapay a mabiyag i tolayid,

nan ten bawat Upos a maggubwat ten Diyos.”

5 Kattapos ay inyangay siya nen diyablo ten Templo ti Jerusalem ten Banal a siyudad.
Sakay pindgtaknag na siya ten kalangkawan a bahagi nen Templo. ¢ Kinagi nen diyablo
dikona, “Ni siko en Anak nen Diyos ay tumadknig ka benid, gapu nakasulat,

‘Ipebahala na ka ten anghel na hidji,
sakay alalayan di ka ten lima dji,
tdnni awan mesangdul ti batu i basset muwen.’ ”

7 Tummabbig ti Jesus, “Nakasulat bi ten Upos nen Diyos a, ‘Dyan mu purbaan en
Panginoon mu a Diyos.” ”

8 Kattapos ay inyangay siya nen diyablo ten essa a malangkaw a bukid sakay pinatan-
aw na dikona en atanan a kahariyan ti munduwiday sakay ten kapangyariyan di hidi.
9 Sakay kinagi nen diyablo kanni Jesus, “Iyatad ku dikomu i atananid a iyan ni lumuhud
ka sakay sumamba ka dikoku.” 10 Peru kinagi ni Jesus, “Lumayas ka Satanas! Gapu
nakasulat,

‘En Panginoon mu a Diyos i dapat muwid a sambadn.
Sakay siya la i dapat muwid a pagserbiyan.’ ”

11 Kattapos ay linakadan siya nen diyablo. Dummemat bi en anghel hidi sakay

sinerbiyan di ti Jesus.

Nagsapul ti Jesus a Nagserbi ti Galilea
(Mc. 1:14-15; Lu. 4:14-15)
12Dikona a nabareta ni Jesus a nepiresu ti Juan, ay nagsoli siya ti Galilea. 13 Peru awan
dan siya nagyan ti Nazaret nan ti Capernaum dan. Iyadd a banuwan ay ked ten adeni nen
gilid nen Minalnu ti Galilea a sakup ni Zabulon sakay Neftali. 14 Nangyari iyud tanni
matupad en kinagi ni Propeta Isaias a,
15 “En lugar a Zabulon sakay en lugar a Neftali,
ay dilan nen Hentil a tamu ten minalnu ten dibelyu ni Jordan

ti Galilea nen Hentil hidi!
16 En tolay hidi a ked ten kadikldmman

ay naketa ti mademlag a simbuwan!
Para ten mdagyan hidi ten diklam nen kamatayan
ay sumikat en demlag.”
17 Sapul ti panahunid a iyud ay nagsapul ddn a mangaral ti Jesus. Kinagi na, “Magsisi
kamon sakay adaggan moy dan en kasalanan moy hidi gapu adeni dan a dumemat en
kahariyan dilanget.”

En Pdgdulaw ten Appat a Mdngngikan
(Mc. 1:16-20; Lu. 5:1-11)

18 Essa a aldew, mentras a maglakad ti Jesus ten gilid nen Minalnu ti Galilea ay netan
na en duwwa a matkaka a de Simon a daddulawan di a Pedro sakay en kapatkaka na a ti
Andres a kasalukuyan hidi a mamanti. 19Kinagi ni Jesus dikodi, “Mdakkuyug kam dikoku,
ta tolduwan takam a manildg ti tolay.” 20 Pagdaka a inwarak nen matkaka en panti di
hidi sakay ndkkuyug hidi kanni Jesus. 21 Nagtulos a naglakad ti Jesus sakay netan na bien
matkaka a de Santiago ay ti Juan a anak ni Zebedeo. Ked hidi ten abeng a kaguman di
en ama di, sakay magayuma hidi ten panti di, sakay dinulaw bi hidi ni Jesus. 22 Pagdaka
di a linakadan en abeng sakay en ama di, sakay nakkuyug hidi kanni Jesus.

Nagtoldu sakay Nagpapiyya ti Jesus ten Tolay hidi
(Lu. 6:17-19)

23 Linebut ni Jesus en buu a Galilea. Nagtoldu siya ten sinagoga di hidi sakay
impangaral na en Maganda a Bareta tungkul ten paghari nen Diyos. Sakay pinagpiyya
na en tolay hidi ten saket di hidi. 24 Nabareta nen tolay hidi ten lugar a Siria en tungkul
ten ginamet hidi ni Jesus. Kaya inyangay di dikona en atanan nen tehud hidi a saket, en
hinayup hidi, en magpatay hidi sakay en lupug hidi. Atanan di ay pinagpiyya ni Jesus.
25 Gapu tiiyud ay inumunonud dikona en makpal a tolay a gubwat ti Galilea, Decapolis,
Jerusalem, Judea sakay maski en ked hidi ten dibelyu ni Jordan.

%)

En Pinagpala hidi
(Lu. 6:20-23)

1 Dikona a ketan ni Jesus en tunay ti kakpal a tolay ay summangkay siya ten
marenggdad a bukid. Kdetnud na ay ummadeni dikona en disepulus na hidi, 2 sakay
tinolduwan na hidi. Kinagi na a:
3“Pinagpala en tolay hidi a en Diyos la i asaan diyid

gapu mebilang hidi ten kahariyan nen Diyos.
4“Pinagpala en tehud hidi a kalungkutan,
gapu paraparadan hidi nen Diyos.
5 “Pinagpala en magpakababa hidi,
gapu magin mana di i munduwiday.
6 “Pinagpala en tolay hidi a masor a manggamet ten kaluuban nen Diyos,
gapu tulungan hidi nen Diyos a magamet iyad.
7“Pinagpala en makadkkagbiyan hidji,
gapu kagbiyan bi hidi nen Diyos.
8 “Pinagpala en malinis hidi ti pdgpusuwan,
gapu ketan di en Diyos.
9 “Pinagpala en maggamet hidi ti paraan para ten kapayapaan,
gapu ibilang hidi a anak nen Diyos.
10 Pinagpala en usigan hidi gapu ten kdssunud di ten kaluuban nen Diyos,
gapu mebilang hidi ten kahariyan nen Diyos.

11Pinagpala en insultuwdan hidi sakay usigan, sakay pagbintangan ti atanan a kalasi ni
madukas sakay kakabuliyan gapu dikoku. 12 Magsaya kam gapu dikal en piremyu moy
dilanget. Kona labi hud en ginaggamet nen tolay hidi ten propeta hidi a nagdipalongu
dikomoy.”

Asen sakay Demlag
(Mc. 9:50; Lu. 14:34-35)

13 «Sikam ay asen ti munduwiday. Peru ni mawanan ti lasa en asen ay konya déan a
mesoli en dati na alasa? Awan dan iyad ti pakinabang, kaya ibut dan sakay pagyudakan
dalla nen tolay hidi.

14 «Sikam ay demlag ti munduwiday. Awan metagu en siyudad a ked ten toktok nen
marenggad a bukid. 15 Awan bi ti magtab ti simbuwan sakay takdppan na ti timba. Nan
itupu na iyud ten talaga a pagtupuwan tdnni mademlagan en atanan a ked ten bilay.
16 Kona labi hud, dapat moy a pademlagan en simbuwan moy ten atubengan nen tolay
hidi tanni ketan di en magkaganda moy hidi a gamet, sakay puriyan di en Ama moy a ked
dilanget.”

En Toldu Tungkul ten Kautusan
17 “Dyan moy isipdn a ummangaydk ti munduwiday a para pawanan ku ti bisa en
Kautusan sakay en toldu nen propeta hidi. Ummangayak haddi bakan a pawanan
hidi iyud ti bisa nan para tupaddn. 18 Tandaan moy: mawan en langet ay ten luta

peru maski ni en kabaditan a bahagi nen Kautusan ay awan mamawan, hanggan ni
awan mangyari en atanan. 19 Kaya ni deyaman en manglabag ten maski kabaditan a
bahagi nen Kautusan sakay magtoldu ti konahud ten tolay hidi ay magin kababaan ten
kahariyan nen Diyos. Peru ni deyaman en mangsunud ten Kautusan sakay magtoldu
ten tolay hidi a tupaddn iyud ay magin mataas ten kahariyan dilanget. 20 Peru kagiyan
ku dikomoy a, ni en kassunud moy ten kaluuban nen Diyos ay kona la ten pagsunud nen
tagapagtoldu hidi nen Kautusan sakay nen Pariseo hidi, ay awan kam makasaddap ten
kahariyan nen Diyos.”

En Toldu ni Jesus Tungkul ten Pdgsaranta

21 Kinagi pa ni Jesus, “Nasanig moy a intoldu di ten ninunu moy hidi a, ‘Dyan ka
mamunu; sakay ni deyaman en makabunu ay meatubeng ten paghatulan. 22 Peru
kagiyan ku bi dikomoy, a ni deyaman en maiyamut ten kapatkaka na ay meatubeng ten
paghatulan. Sakay en mangkagi ten kapatkaka na a, ‘Awan ka ti kuwenta!” ay meatubeng
ten Sanedrin. Sakay ni deyaman en magkagi ten kapatkaka na a, ‘Nagareng ka!’ ay
meangay ten apoy ti impiyerno 23 Kaya ni magalay ka ten altar para ten Diyos sakay
maala-ala mu a tehud a saket ni isip en kapatkaka mu dikomu, 24 ay iwarak mu pala en
alay mu ten atubengan nen altar sakay angay ka makpagkasundu dikona. Kattapos ay soli
ka dan a magalay ten Diyos.

25 “Ni tehud a mdngkasu dikomu, ay mdakpagkasundu ka dikona a pagdaka bagu a
meangay ten paghatulan en kasu mu. Ni awan mu iyud gamitan ay iyangay na ka ten
huwes sakay iyangay ka nen huwes ten pulis a mangpiresu dikomu. 26 Kagiyan ku
dikomu: awan ka makaluwas haud mentras a awan mu mabayadan a hanggan ten
katapusan a sentabos nen dapat mu a bayadan.”

En Toldu Kontra ten Pdngngalunya

27 “Nasanig moy dan a nakagi a, ‘Dyan ka mangalunya.” 28 Peru nadid ay kagiyan
ku dikomoy a, ni deyaman en umileng ten essa a babbi sakay mahalay en isip na ay
nangalunya dan siya ti iyud a babbi ten pusu na. 29 Kaya ni en mata mu en dahilan nen
pagkasala ay ldbwetdn mu sakay ibut mu! Gapu mas maganda pa ni mawanan Kka ti essa a
bahaginen bdggi munanbuu en bdggi mu a meangay ti impiyerno. 30Nien kawanan mu
a lima en dahilan nen pagkasala mu ay kattuldn mu iyud sakay ibut mu! Mas maganda
pa a mawanan ka ti bahagi nen baggi mu nan buu en baggi mu a meangay ti impiyerno.

En Toldu Tungkul ten Pdaghiwalay nen Magkabinga
31 Nakagi bi a, ‘Ni hiwalayan nen ldllaki en kabinga na ay dapat a atdenan na ti
kasulatan ni paghiwalay.” 32 Peru nadid ay kagiydn ku dikomoy, a ni hiwalayan nen
essa a lallaki en kabinga na, puwera la ni nangalunya ay siya en nangtuglad ten kabinga
na a mangalunya. Sakay ni deyaman en mangkabinga ten babbi a hiniwalayan ay
nangalunya bi.”

En Toldu Tungkul ten Pannumpa

33 “Nasanig moy bi a inyutus nen Diyos ten ninunu moy hidi a, ‘Dyan ka manumpa
ti awan ti katutuhanan, nan tupadan mu en sinumpaan mu ten Panginoon.” 34 Peru
nadid ay kagiyan ku dikomoy, “Dyan kamon manumpa ni magpangaku kam. Dyan
moy kagiydn a, ‘Tistigu ku dilanget.” Gapu iyud en trono nen Diyos. 35> Sakay dyan moy
bi kagiyan a, “Tistigu ku i lutaiday,” gapu iyad en tattdppakan nen Diyos. Dyan moy bi
kagiyan a, ‘Tistigu ku ti Jerusalem,” gapu iyad en siyudad nen dakila a Hari. 36 Dyan
moy bi ipanumpa i ulu moyen, gapu maski ni essa a waget ti buuk moyen ay awan mu
mapapudew oni mapangitet 37 Kagiyan mu ddlla a ‘Uhu’ ni uhu sakay ‘Awan’ ni awan.
Gapu gubwat dan ten Madukas en anyaman a medagdag pa haud.”

En Toldu Kontra ten Kdgganti
(Lu. 6:29-30)

38 “Nasanig moy a nakagi a, ‘Mata ti mata sakay ngipan ti ngipan.” 39 Peru nadid
ay kagiyan ku dikomoy, dyan moy gantiyan en madukas a tolay. Ni dapangan di ka
ten kawanan ay iyatubeng mu bi en kawiri. 40 Ni tehud a mangkasu dikomu tdnni
maalap na en badu mu ay iyatdd mu dikona pati en alikdbkdb mu. 41 Ni ipilit dikomu
nen essa a sundalu a pakarga en tawid na ti essa a kilumetru ay kargaan mu iyud ti
duwwa a kilumetru. 42 Mangatad ka ten magagid dikomu sakay dyan mu pakawanan
en mangaddem dikomu.”

Mahalan Moy en Kadima Moy

43 “Nasanig moy a nakagi a, ‘Mahalan mu en kaparehu mu a tolay sakay kaiyamutan
mu en kadima mu.” 44 Peru nadid ay kagiyan ku dikomoy, a mahaldn moy en kadima
moy sakay ipagdasal moy en mangusig hidi dikomoy.” 45 Ni konahud gamitan moyid
ay magin tatarudan kam a anak nen Ama moy dilanget. Gapu pasikatan nen Diyos
en aldew para ten mdagkabait sakay ten mdagkadukas a tolay sakay paudenan na para ten
matuwid hidi sakay ten awan matuwid a tolay.

46 “Ni en mangmahal la dikomoy en mahaldn moy ay awan kam ti mauray a piremyu
moy. Gapu maski ni en mdgsinger hidi ti buwes ay gaggamitan di labi iyud. 47 Sakay ni
en batiyan moy la ay en kakkapatkaka moy hidi, ay dnya ginamet moyid a higit ten agum?
Awan beman kona labi hadn gdggamitannid nen Hentil hidi? 48 Kaya magin ganap kam
a kona ten Ama moy dilanget.”

6

En Toldu Tungkul ten Pangngatad

1 “Ingatan moy a awan magin kukunwari la en paggamet moy ti maganda gapu ni
konahud i gamitan moyid ay awan kam ti maalap a piremyu a gubwat ten Ama moy
dilanget. 2 Kaya ni mangatadd ka ti limus ay dyan mu dan iyud ikakkagi a kona ten
gaggamitan nen magkukunwari hidi. Maglimus hidi ten sinagoga sakay ten karsada hidi
tanni puriyan hidi ni tolay. Kagiyan ku dikomoy a natanggap di dén en piremyu di. 3 Ni
mangatad ka ti limus ay dyan mu ddn ikakkagi maski ten amigu mu. 4 Gamitdn mu ti
lihim en pangngatdd mu, sakay en Ama a maketa ten maganda a ginamet mu tilihim en
mangatad dikomu ti piremyu.”

En Toldu Tungkul ten Pdgdasal
5 “Ni magdasal kam ay dyan moy arigan en magkukunwari hidi. Gugustu di a
magdasal a magtaknag ten sinagoga sakay ten karsada hidi. Kagiyan ku dikomoy, a
tinanggap di dan en piremyu di. 6 Kaya ni magdasal ka ay sumaddap ka ten kuwartu
mu sakay isiradu mu en pintuwan. Sakay magdasal kam ten Ama a awan ketan, sakay
en Ama mu a maketa ten ginamet mu ti lihim en mangatad dikomu ti piremyu.
7 “Ni magdasal kam ay dyan kam maggamit ti makpal a upos a awan ti kahulugan,
a kona ten gaggamitan nen Hentil hidi. Akala diyid ay sanigdn hidi nen Diyos gapu ten
kakpal nen kdkkagiydn di. 8 Dyan moy hidi arigdn. Tukoy ddn nen Ama moy en kailangan
moy bagu moy pa iyud a agidan dikona. ® Kaya ni magdasal kam ay kona haddi:
‘Ama mi a ked dilanget,
sambaan nakuwan en ngaran mu.
10 Maghari ka nakuwan dikomi.
Masunud nakuwan en kaluuban mu ti lutaiday a kona dilanget.
11 Atdenan mu kami nadid ti pagkain a aldew-aldew;
12 sakay patawaddn mu kami ten kasalanan mi hidi, a kona ten pagpatawad mi ten
magkasala hidi dikomi.

13 Sakay dyan mu kami pabayan a matoksu, nan iligtas mu kami ten Madukdas!
[Gapu kao mu en kahariyan, en kapangyariyan sakay kaluwalhatian a awan ti
katapusan! Amen.]

14 “Gapu ni patawaddn moy en nagkasala hidi dikomoy, ay patawaddn kam bi nen
Ama moy dilanget. 15 Peru ni awan moy patawadan en agum, ay awan bi patawadan
nen Ama moy en kasalanan moy hidi.”

En Toldu Tungkul ten Pdgkuldsyon
16 “Ni magkuldsyon kam ay dyan moy ipeta en rupa moy a malungkut a kona ten
gaggamitan nen magkukunwari hidi. Awan hidi magayus ten sadili di tanni matukuyan
nen agum a magkulasyon hidi. Kagiyan ku dikomoy, a tinanggap di dan en piremyu
di. 17 Kaya ni magkuldsyon ka ay magudemos ka sakay maglangis ka ten buuk mu,
18 tdnni awan mapansin nen tolay hidi a magkuldsyon ka. En Ama mu a awan mu ketan
i makatukoy laid ten ginamet mu tilihim, sakay siya i mangataddid dikomu ti piremyu.”

En Kayamanan Dilanget
19 “Dyan kam magpuron ti kayamanan ti lutaiday, gapu tehud a magsida a insektu
sakay kalawang, sakay tehud a makasddddp a mdagtakaw. 20 Nan magpuron kam ti
kayamanan moy dilanget ta awan haud ti mangsida a insektu sakay kalawang, sakay
awan ti makasadddp a mégtakaw. 21 Gapu ni ked hddya en kayamanan moy, ay ked bi
haud en pusu moy.”

En Simbuwan nen Baggi
(Lu. 11:34-36)

22 “En mata en pinakasimbuwan nen bdggi. Ni malinaw en pangileng mu, ay
mademlagan en buu mu a baggi. 23 Peru ni madiklam en pangileng mu, ay maputat ti
kadiklamman en buu mu a baggi. Sakay ni en demlag mu ay madiklam ay talaga a ked ka
ten kadiklamman.”

Diyos oni Kayamanan
(Lu. 16:13;12:22-31)

24 “Awan ti alipin a makapagserbi ti sabay ten duwwa a amu, gapu kaiyamutan na en
essa sakay mahaldn na en essa, magtapat siya ten essa sakay awan siya magin tapat ten
kaduwwa. Awan kam maari a magserbi ti sabay ten Diyos sakay ten kayamanan.

25 “Kaya kagiyan ku dikomoy, dyan kam mabalisa tungkul ten kandn moy sakay
mainom tanni mabiyag kam oni tungkul ten ibadu moy ten baggi moy. Awan beman
mas mahalaga en biyag nan en pagkain, sakay en baggi nan en badu? 26 Ilingdn moy
en ibun hidi. Awan hidi magmula oni magani oni magpuron ti pagkain ten budega
di, peru pakanan hidi nen Ama moy dilanget. Awan beman a mas mahalaga kam nan
en ibun hidi? 27 Deya dikomoy i makapangpaatakdugid ten biyag na ti maski ni essa
a odas ten pamamag-itan nen pdgbabalisa na? 28 “Sakay bakin mabalisa kam tungkul ti
badu? Isipan moy dalla ni konya a magtubu en bulaklak hidi ten kaparangan, awan hidi
magtarabahu oni maggamet ti badu. 29 Peru kagiyan ku dikomoy, a maski ti Solomon
a tunay ti yaman ay awan nakapagbadu ti kaparehu ti ganda nen essa ten bulaklak
hidi. 30 Ni en lamon hidi ten parang, a biyag nadid sakay ten kailawan ay tutudan ay
baduwan nen Diyos, sikam pa beman? Anya dan ben ti kabadit en pannampalataya moy
ten Diyos! 31 “Kaya dyan kam mabalisa tungkul ten makan, mainom oni mesulot moy.
32 Gapu hidi iyad a bagay en kakkabalisaan nen Hentil hidi. Tukoy nen Ama moy dilanget
a kailangan moy i atananid a hidi iyad a bagay. 33 Peru higit ten atanan ay pagsikapan
moy a paghariyan kam nen Diyos sakay mabiyag a ayun ten kaluuban na sakay iyatad
na dikomoy en atanan nen kailangan moy.

34 «“Kaya dyan moy kabalisaan en para ten kailawan, gapu en kailawan ay tehud déan
a sadili a kabalisaan. Dyan moy dan dagdagan pa en problema moy kada aldew.”

7

En Toldu Tungkul ten Paghatul
(Lu. 6:37-38,41-42)

1“Dyan moy hatulan en agum tadnni awan kam bi hatulan nen Diyos. 2 Gapu hatulan
kam nen Diyos ayun ten paghatul moy ten agum, sakay pagsukatan bi nen Diyos para
dikomoy en ginamit moy ten agum. 3 Bakin bardngngan mu en puleng nen kapatkaka
mu, samantala awan mu mabardng i gaturosuwen a puleng ti mata muwen? 4 Konya
mu a makagi ten kapatkaka mu a, ‘Karon had ta ibutan ku i puleng muwen,” samantala
gaturosu labi i puleng muwen? 5 Siko a magkukunwari! Ibutan mu pa i gaturosuwen
a puleng mu tanni luminaw pangileng muwen sakay makatulung ka a mangibut ten
puleng nen kapatkaka mu.

6 “Dyan moy iyatad ten asu hidi en banal a bagay, bakay kattapos ay waringan di kam
sakay kagatan. Dyan moy iyatad ten babuy en perlas moy hidi gapu pagyudakan di la
lyan.”

Magagid, Magaryok sakay Tumoktok
(Lu. 11:9-13)

"Nimagagid kam ay atdddan kam; ni magaryok kam ay maketa kam; ni tumoktok kam
ay mabukasan kam. 8 Gapu en atanan a magagid ay dtdenan; en atanan a magaryok
ay maketa; sakay atanan a tumoktok ay mabukasan. 9 Atdddan moy beman ti batu en
anak moy ni magagid ti tinapay? 19 Oni atdddan moy beman siya ti biklat ni magagid
ti ikan? 11 Ni sikam a makasalanan hidi ay tukoy moy a mangatad ti magkaganda hidi
a bagay ten anak moy hidi, ay mas lalu dan en Ama moy a ked dilanget. Atdenan na
ti magkaganda a bagay en deyaman a magagid dikona. 12 “Gamitan moy ten agum en
gustu moy a gamitan di dikomoy. Iyad en kahulugan nen Kautusan sakay en intoldu
nen propeta hidi.”

En Mapiit a Pintuwan
(Lu. 13:24)

13 “Sumdadddp kam ten mapiit a pintuwan. Gapu malawa en pintuwan sakay mala-
bang en dilan a patamu ten kapahamakan, sakay haud paglakadanid nen kakpalan.
14 Peru mapiit en pintuwan sakay makitid en dilan a tamu ten biyag, sakay sasangan
la en maglakad haud.”

Matenggi Moy hidi ten Gamet Di
(Lu. 6:43-44)
15“Magingat kam ten awan hidi tatarudan a propeta. Umangay hidi dikomoy a kuman

a tupa, peru tatarudanid ay mégkatapang hidi a asu ti talon. 16 Matenggi moy hidi ten
pamamag-itan nen gamet di hidi. Maari beman a magbunga ti ubas oni igos en masaet
a dawag? 17 En maganda a kayu ay magbunga ti maganda peru en madukas a kayu
ay magbunga ti madukds. 18 Awan makapagbunga ti madukds en maganda a kayu
sakay awan makapagbunga ti maganda en madukas a kayu. 19 En bawat ponan a awan
magbunga ti maganda ay pukanan sakay ibut ten apoy. 20 Kaya matenggi en awan hidi
tatarudan a propeta ten pamamag-itan nen gamet di hidi.”

Awan Takam Matenggi
(Lu. 13:25-27)
21 “Awan atanan a mangdulaw dikoku ti, ‘Panginoon, Panginoon,” ay makasaddap
ten kahariyan nen Diyos, nan en atanan la nen sumunud ten kaluuban nen Ama ku

a ked dilanget.” 22 Kdddemdt nen Aldew nen Paghatul ay makpal a magkagi dikoku a,
‘Panginoon, nagpahayag kami ti mensahi a gubwat ten Diyos, sakay nagpalayas kami
ti dimonyo ten pamamag-itan nen ngaran mu, sakay naggamet kami ti himala ten
pamamag-itan nen ngaran mu.’ 23 Peru itdbbig kuwid dikodi ay, ‘Awan takam matenggi,
umadeyu kam dikoku, sikam a maggamet hidi ti madukas.” ”

En Duwwa a Mdggamet ti Bilay
(Lu. 6:47-49)
24 “Kaya ni deyaman en mdgsanig sakay sumunud ten upos ku hidi ay kona ten essa

a matalinu a tolay a nagpatakndg ti bilay a nepundasyon ti batu. 25 Maski ni maguden
ti mabegsak, dumikal en dinom sakay bumugsu en mabegsak a pards ay awan marabba
gapu nakapundasyon ten batu. 26 Peru ni deyaman en mdgsanig ten upos ku sakay awan
naiyud sunuddan ay kona ten essa a tolay a mangmang a nagpataknag ti bilay ten baybay:.
27Nadid naguden ti mabegsdk, dummikdl en dinom, sakay bummugsu en mabegsak a
pards. En bilay ay minatumba sakay tulos a narabba.”

En Kapangyariyan ni Jesus
28 Minagtaka en tolay hidi dikona a nasanig di en pagtoldu ni Jesus. 29 Gapu en pagtoldu
na ay tehud a kapangyariyan, bakan a kona ten tagapagtoldu hidi nen Kautusan.

8

Pinagpiyya ni Jesus en Kinetong
(Mc. 1:40-45; Lu. 5:12-16)

1 Dikona a nakadagson ddn ti Jesus ten bukid ay inunud siya nen tunay ti kakpal a
tolay. 2 Ummadeni dikona en essa a tolay a kinetong, lummuhud siya ten atubengan
ni Jesus sakay kinagi na, “Panginoon ni gustuwan mu ay mapagpiyyaak mu sakay
mapagin-malinis.” 3 Tinawidan siya ni Jesus sakay kinagi na, “Uhu, gustu ku a magpiyya
ka sakay magin malinis.” Nagpiyya sakay linuminis a pagdaka en kinetong. 4 Sakay
kinagi ni Jesus dikona, “Dyan mu iyad kagiyan maski ni kandeya. Kadmudan, angay ka
paileng ten padi hidi. Kattapos ay magalay ka ayun ten inyutus ni Moises, bilang patunay
ten tolay hidi a nagpiyya ka dan sakay malinis.”

En Pdgpapiyya ni Jesus ten Katulung nen Kapitan a Romano
(Lu. 7:1-10)

> Nadid, ten dikona a nakademat ti Jesus ten banuwan a Capernaum ay ummadeni
dikona en kapitan nen sundalu hidi a Romano sakay nédkkekagbi dikona. ¢ Kinagi na,
“Panginoon en katulung ku ay tehud a saket, ked siya dibilay a awan makaarikad
sakay mahirapan ti hustu.” 7 Tummabbig ti Jesus, “Sigi angay ku siya pagpiyyaan.”
8 Peru tummabbig en kapitan, “Panginoon, awandk karapatdapat a angayan mu pa ten
bilay ku. Basta kagiydn mu la ay magpiyya ddn iyud en katulung ku. 9 Gapu maski
sikan ay tehud a mas mataas a upisyal a magutus dikoku sakay sikdn ay magutusak
bi ten sundalu hidi a sakup ku. Ni kagiyan ku ten sundalu ku a essa a, ‘Angay ka
haud!” ay angay siya. Ni kagiyan ku bi ten essa a, ‘Karon had’ ay umadeni siya.
Sakay ni utusan ku en alipin ku a, ‘Gamitdn mu iydn!” ay gamitan na iyud.” 10 Nadid
ten dikona a masanig iyud ni Jesus ay nagtaka siya sakay kinagi na ten tolay hidi a
umunonud dikona, “Kagiyan ku dikomoy, a awandk palla naketa ti Israelita a kona ti
kadikal ti pAnnampalataya naen. 11 Kagiyan ku dikomoy, a makpal a dumemat a gubwat ti
sikatan sakay ti saramman ten handaan a kaguman de Abraham, Isaac sakay ti Jacob ten
kahariyan dilanget. 12 Peru makpal ten tolay hidi a kaguman nakuwan ten kahariyan
en ibut ten kadikldmman. Mdgsasangitan hidi haud sakay magpdakraw gapu ten hirap a
mabati di. 13 Sakay kinagi ni Jesus ten kapitan, “Umuli ka ddn mangyari en agiddn mu
ayun ten pannampalataya mu.” Ti odasid a iyud ay nagpiyya ngani en katulung na.

Makpal a Pinagpiyya ti Jesus
(Mc. 1:29-34; Lu. 4:38-41)

14 Nadid, ummangay ti Jesus ten bilay ni Pedro, netan na haud en babbi a katugngan
ni Pedro a magkatdug gapu ten ladu na. 15 Tinawidan ni Jesus en lima nen babbi sakay
pagdaka a nagpiyya. Ummikat siya sakay sinerbiyan na ti Jesus.

16 Ti gibiyid a iyud ay inyangay nen tolay hidi kdnni Jesus en hinayup hidi. Ten essalaa
upos ay pinalakad ni Jesus en magkadukas hidi a ispiritu sakay pinagpiyya na en atanan
a tehud a saket. 17Iyud ay nangyari tanni matupad en kinagi ni propeta Isaias a,

“Inibutan na en kahinaan tam hidi,
sakay pinagpiyya na en saket tam hidi.”

En Kdssunud kanni Jesus
(Lu. 9:57-62)

18 Nadid, ten dikona a napansin ni Jesus a makpal a tolay ten palebut na ay kinagi na
ten disepulus na hidi a umarabes hidi ten dibelyu. 19 Peru bagu hidi a ummarabes ay
tehud aummadeni dikona a essa a tagapagtoldu nen Kautusan sakay kinagi na, “Maistu,
makkuyugdk dikomu maski ni hddya i angayan muwid.” 20 Tummabbig ti Jesus, “En asu
hidi ti talon ay tehud a pagyanan sakay en ibun hidi ay tehud a lobun. Peru en Anak nen
Tolay ay awan ti matidugan oni maimangan.” 21 Sakay nagtanung bi dikona en essa ten
disepulus na hidi, “Panginoon maari wad a umuliyak pa tanni mepalabbang ku en ama
ku?” 22 Peru tindbbig siya ni Jesus, “Makkuyug ka dan dikoku. Pabayan mu dan a ildbbang
nen patay hidi en patay di.”

Pinaimang ni Jesus en Bagyu
(Mc. 4:35-41; Lu. 8:22-25)

23 Summakay ti Jesus ten abeng, kaguman na en disepulus na hidi. 24 Mentras a
magarabes hidi ay tidug ti Jesus. Bigla a binumugsu en mabegsak a paras sakay ngari-
ngari dan a taporan nen tagmadk en abeng. 25 Kaya linukag siya nen disepulus na hidi
sakay kinagi di, “Panginoon tulungan mu kami. Umadllad kitamon!” 26 Sakay kinagi
na dikodi, “Bakin manteng kam? Anya dan ben ti kabadit en pannampalataya moy!”
Ummikat siya sakay sinaway na en paras ay ten tagmak, sakay ginumanda en panahun.
27 Nagtaka hidi a atanan, sakay kinagi di, “Anya wad iyad a kalasi ni tolay? Maski pards
sakay tagmak ay sumunud dikona!”

Pinagpiyya ni Jesus en Duwwa a Ldllaki a Hinayup
(Mc. 5:1-20; Lu. 8:26-39)

28 Dikona nakademat ti Jesus ten dibelyu, ten lugar nen taga-Gadara hidi ay tinaghu
siya nen duwwa a lallaki a hinayup. Magyan hidi ten paglabbangngan. Magkatapang hidi
kaya awan ti deyaman a makatalib haud. 29 Bigla a nagpakrawan en duwwa a lallaki,
“Anya i gustu muwid dikomi, siko a Anak nen Diyos? Ummangay ka beman haddi tanni
parusaan mu kami ddn maski ni awan palla panahun?” 30 Nadid, makpal a babuy a ked
ten adeni di a mamagsabbukan. 31 Nakkekagbi dikona en dimonyo hidi, “Ni palayasan
mu kami ay pasaddappdn mu kami dalla ti babuyud hidi.” 32 Kinagi ni Jesus dikodi,
“Sigi, kadmoy dan haud.” Lummuwas ngani en dimonyo hidi ten duwwa a lallaki sakay
summaddap hidi ten kababuyan. Sakay en kababuyan ay namagginanan ten pengpeng
sakay summegbu hidi ten minalnu, sakay tulos hidi a mindgkalimds. 33 Ginuminan en
madgbantay hidi ten kababuyan a tamu ten banuwan. Kaddemat di haud, ay imbdabbareta
di ten atanan en nangyari; pati en nangyari ten duwwa a hinayup. 34 Ten dikona a
matukuyan iyud nen katolayan ay lummuwas hidi ten banuwan tanni tagbuwan di ti
Jesus. Sakay ten dikona a ketan di siya ay nakkekagbi hidi a lumakad siya ten lugar di.

9
Pinagpiyya ni Jesus en Lupug
(Mc. 2:1-12; Lu. 5:17-26)
1Kaya summakay ti Jesus ten abeng sakay ummarabes ten dibelyu, sakay tummulos

siya ten sadili na a banuwan. 2 Kadddemat di haud ay tehud a sangan a tolay a nang-angay
kanni Jesus ti essa a lupug a magkatdug ten pagkatdugan na. Dikona a ketan ni Jesus ni
sakonya ti kadikal en pannampalataya di ay kinagi na ten tolay a lupug, “Anak, begsakkan
muiisip muwen! Gapu pinatawad dan en kasalanan mu hidi.” 3 Nadid, tehud a sangan
a tagapagtoldu nen Kautusan a ked haud sakay kinagi di ten sadili di, “Awan ti galang
ten Diyos i tolayid a iyan!” 4 Peru tukoy ni Jesus en ked ten isip di kaya kinagi na dikodi,
“Bakin magisip kam ti kona hadn? 5 Anya beman i mas alistuwid a kagiyan, ‘pinatawad
dén en kasalanan mu,’ oni en kagiyan a, ‘tumakndg ka sakay maglakad ka?’ 6 Patunayan
ku dikomoy a en Anak nen Tolay ay tehud a kapangyariyan a magpatawad ti kasalanan
ti lutaiday, sakay kinagi na ten tolay a lupug, “Tumaknag ka, tawiddn mu i pagkatdugan
muwen sakay umuli ka dan.” 7 Pagdaka a tummakndg en lupug sakay ummuli. 8 Ten
dikona a ketan iyud nen tolay hidi ay neantingan hidi sakay nagpuri hidi ten Diyos a
nangatad ten tolay hidi ti konahud a kapangyariyan.

Dinulaw ni Jesus ti Mateo
(Mc. 2:13-17; Lu. 5:27-32)

9 Nadid, dikona a lummakad ti Jesus haud ay netan na ti Mateo a maggetnud ten
pagsingeran ti buwes. Kinagi dikona ni Jesus, “Makkuyug ka dikoku a magin tagapagserbi
ku.” Kaya tummaknag ti Mateo sakay nakkuyug dikona.

10 Nadid mentras a kuman de Jesus sakay en disepulus na hidi ten bilay ni Mateo,
ay dummemat en magsinger hidi ti buwes sakay en makasalanan hidi, naksabay hidi a
kumman kanni Jesus. 11 Dikona ketan iyud nen Pariseo hidi ay tinanung di en disepulus
hidi ni Jesus, “Bakin maistu moyen ay makpaggatubeng a kuman ti mdgsingiren hidi ti
buwes sakay ti makasalananen hidi?” 12 Peru nasanig iyud ni Jesus kaya tindbbig na
hidi, “En mangailangan ti maggamot ay en tolay hidi a tehud a saket, bakan a en awan
hidi ti saket. 13 Intendiyan moy i kahuluganid ni iddi: ‘Habag i gustu kuwid bakan a en
alay moy.” Gapu ummangayak haddi tdnni dulawan ku en makasalanan hidi, bakan a en
matuwid hidi.”

Tinanung ti Jesus Tungkul ten Pdgkuldsyon
(Mc. 2:18-22; Lu. 5:33-39)

14 Ummangay kdnni Jesus en disepulus hidi ni Juan a Mégbinyag, sakay intanung di,
“Sikami sakay en Pariseo hidi ay magkuldsyon. Bakin i disepulus muwen hidi ay awan
madgkuldasyon?” 15 Tummadbbig ti Jesus, “Maari beman a maglungkut en bisita hidi ten
kasalan mentras a kakaguman di en lallaki a kinasal? Ni dumemat en panahun a awan
dan siya ay haud palla hidi a magkulasyon.”

16 “Awan ti magappol ti bigu a risatu ten dati dan a damit, gapu ni kumdrran en bigu a
risatu ay mabatak na en indppulan kaya lalu a lumawa en pisad nen damit. 17 Awan bi
ti magasdk ti bigu a alak ten dati a paggasakkan a gamet ti koblet ni hayup. Ni konahud
1 mangyariyid ay pumdaddek en dati a paggasakkan, mebulak en alak sakay masida en
paggasdkkan. Nan en bigu a alak ay dapat a iyasak ten bigu a paggasadkkan, tanni parehu a
magmalay.”

Biniyag a Ruway ni Jesus en Anak nen Pinunu sakay Pinagpiyya Na en Bdbbi
(Mc. 5:21-43; Lu. 8:40-56)
18 Nadid, mentras a makpagguron ti Jesus dikodi ay tehud a dummemat a essa a pinunu
nen Judio hidi. Lummuhud siya ten atubengan ni Jesus sakay kinagi na, “Kakkatay la nen
anak ku a babbi; peru ni makkuyug ka dikoku sakay itupu mu i lima muwen dikona ay

mabiyag siya a ruway.” 19 Kaya tummakndg ti Jesus sakay en disepulus na hidi sakay
nakkuyug hidi ten pinunu.

20 Nadid ay tehud a ummunud dikodi a essa a babbi a sapulu ay ti duwwa dén a taon
a magdadigiyan. Ummadeni siya sakay tinawidan na en garayan nen badu ni Jesus.
21 Gapu kinagi nen babbi ten sadili na, “Matawidan ku la i badu naen ay magpiyyaak
dan.” 22 Lummingat ti Jesus sakay dikona a netan na siya ay kinagi na, “Anak begsakkan
mu i isip muwen, pinagpiyya ka nen pannampalataya mu.” Ti odas biyid a iyud ay
nagpiyya en babbi.

23 Kaddemat ni Jesus ten bilay nen pinunu ay netan na en mdgtugtug hidi ti pangpatay
sakay en makpal a tolay a mamagsangetan. 24 Kinagi ni Jesus dikodi, “Lumuwas kam
pa. Awan patay i anaken, tidug la siya!” Dikona a makagi na iyud ay pinagtatawaan di
siya. 25Dikona a mapaluwas na dén en tolay hidi ay summaddap siya ten kuwartu, sakay
tinawidan na en lima nen anak sakay ummikat. 26 En bareta tungkul ti iyud a nangyari
ay kummalat ti buuwid a iyud a lugar.”

Pinagpiyya ni Jesus en Duwwa a Burdk

27 Nadid, kallakad ni Jesus haud ay inunud siya nen duwwa a burak a lallaki. Mentras
a ked hidi ten dilan ay impakraw di, “Anak ni David, kaghbiyan mu kami pay!”

28 Dikona nakasaddap ddn ti Jesus ten bilay ay ummadeni dikona en duwwa a burak.
Tinanung hidi ni Jesus, “Manampalataya kam beman a mapagpiyya takam?” “Opo,
Panginoon!” tdbbig nen duwwa a burdk. 29 Tinawidan ni Jesus en mata di sakay
kinagi na, “Magpiyya kam gapu ten pannampalataya moy.” 30 Naketa ngani hidi. Sakay
mahigpit hidi a binilin ni Jesus a dyan di iyud kagiydn maski kdndeya. 31 Peru ten dikona
lummakad dan hidi, ay imbdabbareta di ti lugarid a iyud en ginamet ni Jesus dikodi.

Pinagpiyya ni Jesus en Bulol
32 Dikona palakad dan hidi ay inyangay di kanni Jesus en essa a bulol a hinayup.
33Pinalakad ni Jesus en dimonyo sakay pagdaka a nakapagupos en bulol. Minagtaka en
tolay hidi sakay kinagi di, “Maski ni nengkan ay awan palla ti nangyari a kona haad ti
Israeliday!” 34 Peru kinagi nen Pariseo hidi, “En pinunu nen dimonyo hidi i nangataddid
dikona ti kapangyariyan a magpalayas ten dimonyo hidi.”

Nahabag ti Jesus ten Tolay hidi

35 Linebut ni Jesus en atanan a banuwan sakay baryu haud. Nagtoldu siya ten
sinagoga di sakay impangaral na ten sinagoga en Maganda a Bareta tungkul ten paghari
nen Diyos. Pinagpiyya na bi en atanan a tolay a tehud a saket. 36 Dikona a ketan ni
Jesus en makpal a tolay, ay nahabag siya dikodi gapu mabalisa hidi sakay awan hidi ti
mapagagidan ti tulung, kumdn hidi a tupa a awan ti magalaga. 37 Kaya kinagi na ten
disepulus na hidi, “Makpal dan a gapasan, peru sasangan la en maggapas. 38 Ipagdasal
moy ten makakkao ten gapasan a mangpaangay siya ti makpal a maggapas.”

10

En Sapulu ay ti Duwwa a Apostol
(Mc. 3:13-19; Lu. 6:12-16)

1 Nadid ay dinulawan ni Jesus en disepulus na hidi sakay inatdddan na hidi ti
kapangyariyan a magpalayas ti magkadukas a ispiritu sakay magpapiyya ten tehud hidi
a saket. 2 Hidi iddi en ngaran nen sapulu ay ti duwwa a apostol: en purumeru ay ti
Simon a ngangngaranan a Pedro, sakay ti Andres a kapatkaka na, de Santiago ay ti Juan a
anak ni Zebedeo; 3ti Felipe, ti Bartolome, ti Tomas, sakay ti Mateo a magsinger ti buwes;
ti Santiago a anak ni Alfeo, sakay ti Tadeo. 4 Ti Simon a Makabanuwan sakay ti Judas
Iscariote, a nangtokyon kdnni Jesus.

Inutusan ni Jesus en Sapulu ay ti Duwwa
(Mc. 6:7-13; Lu. 9:1-6)

> Inutusan hidi ni Jesus sakay binilin na hidi ti kona haddi, “Dyan kam umangay ten
lugar nen Hentil hidi oni hddya man a banuwan nen Samaritano hidi. 6 Nan aryokdn
moy en ndgketawtaw hidi a tupa, ten tolay hidi nen Diyos tiIsrael. 7 Ipangaral moy dikodi
a adeni dan a dumemat en kahariyan dilanget. 8 Pagpiyyadn moy en tehud hidi a saket
sakay biyagadn moy en patay hidi. Pagpiyyaan moy bi en kinetong hidi, sakay palayasan
moy en dimonyo hidi. Nakatanggap kam ti tulung a awan ti bayad. Kaya tumulung kam
biaawan tibayad. 9 Dyan kam magbalon ten lakad moy ti pilak, gintu, silber oni tangsu,
10 dyan kam bi magbalon ti paglewasan moy, riserba a sandalyas oni sarukud, gapu en
tarabahador ay karapatdapat a tumanggap ten bagay hidi a kabiyagan na.

11 “Haddyaman a banuwan oni baryu en angayan moy ay magaryok kam ti tolay a
karapatdapat a paktulusan, sakay tumulos kam haud hanggan a awan kam lumakad ti
lugarid a iyud. 12Kassaddap moy ten bilay a tulusan moy ay kagiyan moy a, ‘Nakuwan ay
maghari en kapayapaan ti bilayid a iyad!” 13 Ni awan maganda en pangtanggap dikomoy
nen makdbbilay ay bawiyan moy en pagbati moy a kapayapaan dikodi. Peru ni maganda
en pangtanggap di dikomoy ay dyan moy dan bawiyan. 14 Peru ni awan kam tanggapan
oni sanigan nen tolay hidi ten essa a bilay oni banuwan ay lumakad kam sakay ipagpag
moy en alikabuk ten babdsset moy. 15 Kagiyan ku dikomoy, a ten Aldew nen Pdaghatul
ay mas maddggi en parusa nen tolay hidi a awan nangtanggap dikomoy ti banuwanid a
iyud nan ten parusa a dinanas nen taga-Sodoma sakay nen taga-Gomorra hidi.

En Pademat hidi a Pdggusig
(Mc. 13:9-13; Lu. 12:12-17)

16 “Tandaan moy: utusan takam a kuman a tupa ten ditdngnga nen asu hidi ti talon.
Kaya magin matalinu kam a kona ten biklat sakay magin maamu a kona ten kalapati.
17Magingat kam gapu tehud a mangdikdp dikomoy sakay ikasu di kam, sakay haplitan
di kam ten sinagoga di hidi. 18 Gapu dikoku ay ikasu di kam ten gubernador hidi sakay
ten hari hidi tdnni magpatunay kam dikodi sakay ten Hentil hidi ten Maganda a Bareta.
19Ti odasid a iyud ay dyan kam mabalisa ni dnya kagiydn moyid, oni ni konya kam a
magpatunay. Gapu ipagkaluub dikomoy ni dnya i dapat moyid a kagiyan. 20 Gapu bakan
a sikam en magupos nan en Ispiritu nen Ama moy ten pamamag-itan moy.

21 “Ttokyon nen kapatkaka na en sadili na a kapatkaka tanni pabunu, kona bi hud
gamitannid ten ama ten anak na; sakay labanan nen anak hidi en daddikal di hidi sakay
pabunu di hidi. 22 Kaiyamutan kam nen atanan gapu ten pagsunud moy dikoku. Peru en
manatili a matapat dikoku hanggan ten katapusan ay maligtas. 23 Ni usigdn di kam ten
essa a banuwan ay guminan kam ten kadeni na a banuwan. Tandaan moy, “Awan moy
palla naangayan en atanan a banuwan ti Israel ay dumemat dan en Anak nen Tolay.”

24 “Awan ti disepulus a mas mataas nan en maistu na, sakay awan ti alipin a mas
mataas ten amuna. 25 Dapat a masiyaan en disepulus a magkakona ten maistu na, sakay
en alipin a magkakona ten amu na. Ni en ama ay nginaranan di a Beelzebul, ay lalu di
a laitdn en kabilay na hidi.”

En Dapat a Kantingan
(Lu. 12:2-7)

26 “Kaya dyan kam manteng dikodi. Atanan a netagu ay meluwas sakay atanan a
sekretu ay matukuyan. 27En kagiyan ku dikomoy ten kadikldmman ay ikagi moy a ruway
ten demlag. Sakay en nasanig moy a anasas ay ipakraw moy ten matolay a lugar. 28 Dyan
moy kantingan en makabunu hidi ten baggi peru awan makabunu ten kaluluwa. Nan
en dapat moy a kantingan ay en Diyos a makabunu ten baggi sakay ten kaluluwa ti
impiyerno. 29 Awan beman en duwwa a dignds ay tunay la ti kamuraan ni ilaku?

Konapamanhud ay awan hidi matay ni awan kaluuban nen Ama moy. 30 Maski sikam,
tukoy nen Diyos ni sangan bilangid ni buuk moyen. 31 Kaya dyan kam manteng gapu
mas mahalaga kam nan en dignas hidi.”

En Kattenggi kdnni Cristo
(Lu. 12:8-9)
32“Ni deyaman en mangtenggi dikoku ten atubengan nen katolayan ay tenggiyan ku
bi ten atubengan nen Ama ku dilanget. 33 Peru ni deyaman en mdngkasaniki dikoku ten
atubengan nen katolayan ay, ikasaniki ku bi ten atubengdn nen Ama ku a ked dilanget.”

Bakan a Kapayapaan nan Ispada
(Lu. 12:51-53; 14:26-27)

34 “Dyan moy isipdn a ummangayak haddi tdnni magtawid ti kapayapaan; nan um-
mangayak haddi tdnni magtawid ti ispada bakan a kapayapaan. 35 Ummangayak haddi
tanni paglabanan en anak a lallaki sakay en ama na, sakay en anak a babbi sakay en ina,
sakay en magkatugngan a bdbbi. 36 Sakay en magin kadima nen essa a tolay ay en sadili
na dan a kabilay.”

37“Nideyaman en mangmahal ten ama na oni ten ina na ti mas higit dikoku ay awan
karapatdapat dikoku. Sakay en mangmahal ten anak na ti mas higit dikoku ay awan
karapatdapat dikoku. 38 Sakay ni deyaman en awan mangbdklay ten kudus na sakay
sumunud dikoku ay awan karapatdapat dikoku. 39 Ni deyaman en magingat ten biyag
na ay mawanan ti biyag. Peru en mawanan ti biyag alang-alang dikoku ay siya en
magkahud ti biyag.”

En Piremyu hidi a Gubwat ten Diyos
(Mc. 9:41)

40 “Ni deyaman en mangtanggap dikomoy ay sikan tinanggap diyid. Sakay en
mangtanggap dikoku ay en nangutus dikoku i tinanggap diyid. 4! Ni deyaman en
mangtanggap ten essa a propeta gapu siya ay propeta ay makatanggap ti piremyu a
nelaan para ten essa a propeta. Sakay ni deyaman en mangtanggap ten tolay a matuwid
gapu siya ay matuwid ay makatanggap ti piremyu a nelaan para ten matuwid a tolay.
42 Kagiyan ku dikomoy, a ni deyaman en mangatad ti maski essa a basu a malamig a
dinom ten essa ti hidi iyadd a magkababa a tolay gapu disepulus ku hidi, ay siguradu a
makatanggap ti piremyu a gubwat ten Diyos.”

11

En Inutusan hidi ni Juan a Mdagbinyag
(Lu. 7:18-35)

1Nadid, kattapos ni Jesus a magbilin ten sapulu ay ti duwwa a disepulus ay lummakad
siya tanni magtoldu sakay mangaral bi ten banuwan hidi haud.

2TiJuan a Magbinyag ay nakapiresu ti panahunid a iyud. Nabareta na en gdggamitan
hidini Cristo, kaya inutusan na en sangan ten disepulus na hidi 3 tdnni magtanung, “Siko
beman en doraydn mi a dumemadt, oni maguray kami pa ti agum?” 4 Tummabbig ti Jesus,
“Sumoli kam kanni Juan sakay kagiyan moy dikona en nasanig moy sakay en netan moy.
> Naketa en burdk hidi, sakay nakapaglakad dan en pilay hidi. Nagpiyya en kinetong
hidi, sakay makasanig dan en bangngag hidi. Nabiyag en patay hidi sakay en Maganda
a Bareta ay netoldu ddn ten mdgkahirap hidi a tolay. ¢ Pinagpala en tolay hidi a awan
magduda dikoku!

7 Nadid ten kallakad nen disepulus hidi ni Juan ay kinagi ni Jesus ten tolay hidi en
tungkul kdnni Juan, “Anya beman en asaan moy a ketan ten dikona a ummangay kam ten
kaparangan? Essa beman a waget ni kugun a idappay-ddppay ni paras? 8 Anya beman a
talaga i gustu moyid a ketan? Para maketa la ti tolay a magbadu ti mahal? En magbadu

ten kona hidi haud ay ketan ten palasyu hidi nen hari. 9 Anya beman a talaga i gustu
moyid a ketan? Awan beman gustu moy a maketa ti propeta? Tama kam, peru ti Juan
ay mas higit pa nan ten essa a propeta. 19Ti Juan en kinagi nen Kasulatan a, ‘Tehuddk a
inutusan a mdagdipalongu dikomu; ihanda na en paglakadan mu.’ 11 Tandaan moy, mas
mataas ti Juan nan ten deyaman a tolay a neenak ti munduwiday. Peru en kababaan
ten kahariyan dilanget ay mas mataas nan ti Juan. 12 Sapul dikona mangaral ti Juan a
Mdégbinyag a hanggan nadid, en kahariyan dilanget ay pilit a sdddappan nen tolay hidi
a marahas. 13 Gapu bagu a dummemat ti Juan, en propeta hidi sakay en Kasulatan ni
Moises en nagpahayag tungkul ten kahariyan. 14 Ni maniwala kam tiiyad a pahayag, ay
ti Juan dan ngani en Elias a impangaku a dumemat. 15 Mdgsanig en tehud a pagsanig.

16 “Hadya ku a iparehu en tolay hidi nadid a panahun? Kumdn hidi a en anak hidi
a maggetnud ten karsada a mdagdadulawdn ten kaayam di. 17 ‘Tinugtugan mi kam ti
plauta, peru awan kam nagsayaw! Nagpatugtug kami ti pangluksa peru awan kam
naglungkut!” 18 Gapu netan di ti Juan a magkuldsyon sakay awan uminom ti alak, sakay
en kagi di ay, ‘Hinayup i tolayen!” 19 Netan di bi en Anak nen Tolay a kuman sakay
uminom, sakay kinagi di bi, ‘Ilingdn moy i tolayen! Maunas, lasinggeru, sakay amigu
nen magsinger hidi ti buwes sakay makasalanan. Konapamanhud, en karunungan nen
Diyos ay mapatunayan a tama ten pamamag-itan nen gamet na hidi.”

Babala ten Banuwan hidi a Awan Magsist
(Lu. 10:13-15)
20 Kattapos ay pinagkagiyan ni Jesus en banuwan hidi a naketa ten makpal a himala
a ginamet na haud gapu awan hidi nagsisi sakay ummadag ten kasalanan di hidi.
21Kinagina, “Kakakagbi kam a taga-Corazin hidi! Kakakaghi kam a taga-Bethsaida hidi!
Gapu ni ginamet ti Tiro sakay Sidon en himala hidi a ginamet hadn dikomoy, ay nalay
dan nakuwan hidi a nagbadu ti kostal sakay naggetnud ten abu bilang tanda nen pdgsisi
di.” 22 Kagiyan ku dikomoy a ten Aldew nen Pdghatul ay mas maddggi en parusa moy nan
ten parusa a madanas nen taga-Tiro hidi sakay taga-Sidon hidi. 23 Sakay sikam a taga-
Capernaum hidi gustu moy a itaas en sadili moy a hanggan dilanget peru mebagsak kam
a hanggan ten patay hidi! Gapu ni ti Sodoma a nangyari en ginamet ku hidi a himala
haannakuwan ay ked pallaibanuwanid aiyud a hanggan nadid. 24 Kagiyan ku dikomoy
aten Aldew nen Paghatul ay mas maddaggi en parusa dikomoy nan ten taga-Sodoma hidi.

Umadeni Kam Dikoku sakay Umimang
(Lu. 10:21-22)

25 Ti panahunid a iyud ay kinagi ni Jesus, “Ama, Panginoon nen langet ay ten luta,
magpasalamatak dikomu gapu inlihim mu i bagayid a hidi iyad ten magkarunung sakay
magkatalinu, sakay impahayag mu ten tolay hidi a en kaluuban di ay kuman a anak.
26 Opo, Ama gapu iyud en kagustuwan mu.”

27“Inyatad dan dikoku nen Ama en atanan a bagay. Awan ti makatenggi ten Anak nan
en Ama la, sakay awan ti makatenggi ten Ama nan en Anak la sakay en pinili hidi nen
Anak a pangpahayagan na.”

28 “Umadeni kam dikoku, atanan moy a mahirapan dén sakay maddggiyan ten karga
moy, ta paimangan takam. 29 Magpasakup kam sakay magadal dikoku. Gapu mabaitak
sakay mapagpakumbabadk sakay makaimang en kaluluwa moy. 30 Gapu alistu a
sunudan en utus ku hidi sakay magaan la en pagamet ku hidi.

12

En Tanung Tungkul ten Aldew nen Kdimang
(Mc. 2:23-28; Lu. 6:1-5)

1Nadid ten essa a Aldew nen Kdimang, ay nagtalib de Jesus sakay en disepulus na hidi
ten katriguwan. En disepulus na hidi ay minagalap kaya nagkadtor hidi ti trigo sakay
nagkdssel hidi. 2 Ten dikona a ketan hidi nen sangan a Pariseo hidi ay kinagi di kdnni
Jesus, “Ilingan mu i gagamitan ni disepulus muwen hidi. Mahigpit iydn a bawal ten
Kautusan ten Aldew nen Kdimang!” 3 Tummabbig ti Jesus, “Awan moy beman nabasa
en ginamet ni David dikona nagaldp siya sakay en kaguman na hidi?” 4 Summaddap
siya ten bilay nen Diyos sakay kumman ten tinapay a alay sakay pinakan na bi en
kaguman na hidi. Labag ten Kautusan en ginamet di gapu en padi la hidi 1 maariyid
a kuman ti iyud. 5> Sakay awan moy palla beman nabasa ten Kautusan a en padi hidi ay
magtarabahu ten Templo maski ni Aldew nen Kdimang? Labag iyad ten Kautusan, peru
awan hidi nagkasala. 6 Kagiyan ku dikomoy, a tehud haddi a mas dakila nan en Templo.
7Ni maintendiyan moy nakuwan la i kahuluganid ni iddi, ‘Habag gustu kuwid, bakan
a en alay moy,” ay awan moy nakuwan hinatulan en awan hidi ti kasalanan. 8 Gapu en
Anak nen Tolay ay Panginoon nen Aldew nen Kaimang.”

En Lallaki a awan Makaarikad en Essa na a Lima
(Mc. 3:1-6; Lu. 6:6-11)

9 Kattapos ay lummakad ti Jesus sakay ummangay siya ten sinagoga. 10 Tehud haud a
essa a lallaki a en essa na a lima ay awan makaarikad. Tehud bi haud a sangan a tolay a
magaryok ti pagkakataun a mabintang di ti Jesus. Tinanung di ti Jesus, “Maari beman
ten Kautusan a magpapiyya ten Aldew nen Kaimang?”

11 Tummabbig ti Jesus, “Ni mara essa dikomoy ay tehud a tupa a matapduk ten bal-ung
ten Aldew nen Kdimang, awan moy beman iyud iyawas? 12 Mas mahalaga en essa a tolay
nan en essa a tupa! Kaya awan labag ten Kautusan a maggamet ti maganda ten Aldew
nen Kdimang.” 13 Kdttapos ay kinagi na ten 1allaki, “Iyolnat mu i lima muwen.” Inyolnat
ngani nen lallaki en lima na sakay nagpiyya siya. 14 Peru en sangan ten Pariseo hidi a
ked haud ay lummakad sakay nagplanu hidi ni konya di a pabunu ti Jesus.

En Tagapagserbi hidi a Pinili nen Diyos
15 Nadid, ten dikona a matukuyan ni Jesus en planu di ay lummakad siya. Makpal a
tolay en ummunud dikona sakay pinagpiyya na en atanan a tehud hidi a saket. 16 Peru
mahigpit na hidi a binilinan a dyan di ibareta en tungkul dikona. 17 Nangyari iyud tanni
matupad en kinagi nen Diyos ten pamamag-itan ni propeta Isaias a,
18 “Ked haddi en pinili ku a magserbi dikoku.
Mahal ku siya, sakay masayaak a tarud dikona.
Iyatad ku dikona en Ispiritu ku,
sakay siya en magpatupad ti katarungan ten bansa hidi.
19 Awan siya mdkpagtalu oni makdima,
oni magboses ten kakarsada hidi.
20 Awan na paghirapan en magkahina hidi a tolay,
sakay mabait siya ten awan hidi ti pag-asa,
hanggan a magtagumpay en katarungan.
21Sakay magtiwala en atanan a tolay dikona.”

Ti Jesus sakay ti Beelzebul
(Mc. 3:20-30; Lu. 11:14-23)

22 Kattapos ay inyangay nen tolay hidi kdnni Jesus en lallaki a burak sakay bulol gapu
hinayup. Pinagpiyya siya ni Jesus kaya nakapagupos sakay naketa dan. 23 Kaya nagtaka
en makpal a tolay sakay namagtanungan hidi, “Siya dan wad en dorayan tam a Anak ni
David?” 24 Ten dikona a masanig iyud nen Pariseo hidi ay kinagi di, “Makapagpalayas
ti dimonyo i tolayid a iyan gapu ti Beelzebul a pinunu nen dimonyo hidi i nangataddid
dikona ti kapangyariyan.” 25 Peru tukoy ni Jesus en ked ten isip di kaya kinagi na dikodi,

“En essa a bansa a mahati-hati sakay maglaban-laban ay bumagsak. Sakay en banuwan
oni pamilya a maglaban-laban ay mawasak. 26 Ni palayasdn ni Satanas ti Satanas ay
di kalabandn na en sadili na! Konya na nadid a mapanatili en kahariyan na? 27 Ni
makapagpalayasak ti dimonyo ten pamamag-itan ni Beelzebul, deya nadid en nangatad
ti kapangyariyan ten tagasunud moy hidi a makagamet ti konahud? Kaya hidi dan bien
magpatunay a talaga a liwat kam! 28 Peru ni en Ispiritu nen Diyos en nangatad dikoku ti
kapangyariyan a makapagpalayas ti dimonyo, ay siya iyad katunayanid a dummemat
dan dikomoy en paghari nen Diyos.”

29 “Konya a masadddp sakay mapagtakawan en bilay nen essa a mabegsak a tolay ni
awan siya punguwan? Ni mapungu ddn ay maari ddn a mapagtakawan en bilay na. 30Ni
deyaman en awan kumampi dikoku ay kontra dikoku. Sakay en awan tumulung dikoku
a magipun ten tolay hidi, ay magkalat ti tolay. 31 Kagiyan ku dikomoy, a mapatawad en
atanan a kasalanan maski en paglapastangan ten Diyos, peru en paglapastangan ten Banal
a Ispiritu ay awan dan mapatawad. 32 Ni deyaman en magupos kontra ten Anak nen
Tolay ay mapatawad, peru en magupos kontra ten Banal Ispiritu ay awan mapatawad
maski nadid a panahun oni ten panahun a dumemat.

Matenggi en Kayu ten Pamamag-itan nen Bunga Na
(Lu. 6:43-45)

33 “Ni maganda en ponan nen kayu ay maganda bi en bunga na. Peru ni madukds en
ponan nen kayu ay madukas bi en bunga na. Gapu matukuyan en kayu ten pamamag-
itan nen bunga na. 34 Sikam a lahi hidi ni biklat! Konya kam a makapagupos ti maganda
a bagay ni magkadukds kam a tolay? Gapu ni anya en ked ten pusu moy ay iyud labi
en lumuwas ten ngusu moy. 35 En maganda a tolay ay makapagupos ti maganda gapu
maganda en lasan nen pusu na. Madukas en kagiyan nen essa a tolay gapu madukas
en lasadn nen pusu na. 36 “Tandaan moy, ten Aldew nen Paghatul ay tabbigan nen tolay
en bawat upos a awan ti seserbi a kinagi na. 37 Gapu mahatulan kam oni maligtas kam
ayun ten kinagi moy.”

Inaryokan di ti Jesus ti Himala
(Mc. 8:11-12; Lu. 11:29-32)

38 Nadid en sangan ten tagapagtoldu hidi nen Kautusan sakay en Pariseo hidi ay
ummadeni kanni Jesus sakay kinagi di dikona, “Maistu, mangpeta ka pay dikomi ti
himala.” 39 Tummadbbig ti Jesus, “Sikam a lahi ni magkadukds a tolay! Magaryok kam
ti himala peru awan ti ipeta dikomoy maliban ten nangyari kdnni propeta a Jonas. 40Ni
konya a ti Jonas ay nagyan ti tallu aldew ay ti tallu a gibi ten tiyan nen tunay ti kadikal
a ikan, ay kona bi hud en Anak nen Tolay a magyan ti tallu a aldew ay ti tallu a gibi ten
disalad nen luta. 41 Ten Aldew nen Paghatul ay tumakndg en taga-banuwan hidi a Ninive
kontra ti lahiyid a iyad, gapu nagsisi hidi kattapos a mangaral ti Jonas dikodi. Peru mas
mataas kdnni Jonas en ked haddi nadid. 42 Ti aldewid a iyud, ay tumakndg bi en Raina a
gubwat ti Sheba kontra tilahiyid a iyad, gapu gubwat pa siya ten ontok ni munduwiday
tdnni sanigan na la en karunungan ni Solomon, peru mas mataas kanni Solomon en ked
haddi nadid.”

En Kdssoli nen Madukads a Ispiritu
(Lu. 11:24-26)

43 “Ni umibut en madukas a ispiritu ten baggi nen essa a tolay ay maglebut iyud ten
mamadi a lugar ta magaryok ti maimangan na. Ni awan siya ti ketan ay 44 kagiyan na,
‘Soliyak ten tolay a ginubwatan ku.” Ten kassoli na ay ketan na iyud a awan ti lasan,
malinis sakay maayus. 45> Kaya sumoli siya sakay méangkuyug pa siya ti pittu a ispiritu
a mas madukds pa dikona. Sakay summaddap hidi a magyan haud. Kaya en magin

kalagayan ni tolayid a iyud ay mas madukas nan ten dati na a kalagayan. Kaya konahud
i mangyariyid ti lahiyiday hidi a magkadukas.”

En Ina sakay en Kdkkapatkaka ni Jesus
(Mc. 3:31-35; Lu. 8:19-21)

46 Mentras a mangaral ti Jesus ten katolayan ay dummemat en ina na sakay en
kakkapatkaka na. Maguray hidi ten luwas sakay gustu di siya a makauron. 47 [Tehud a
nagkagi dikona, “Ked ti luwason de ina mu ay ten kakkapatkaka mu hidi, ta gustu di ka
a makauron.”] 48 Peru kinagi ni Jesus, “Deya beman i ina kuwid sakay i kdkkapatkaka
kuwid hidi?” 49 Intoldu ni Jesus en disepulus na hidi sakay kinagi na, “Hidi iddi i ina
kuwid sakay kdkkapatkaka ku hidi. >0 Gapu ni deyaman en sumdssunud ten kaluuban nen
Ama ku a ked dilanget ay siya en ina ku sakay kakkapatkaka ku.”

13

En Talinhaga Tungkul ten Mdgsabug
(Mc. 4:1-9; Lu. 8:4-8)
1Nadid, ti aldewid a iyud ay lummuwas ti Jesus ten bilay sakay angay siya ndggetnud

ten gilid nen minalnu. 2 Sakay pinalebutan siya nen tunay ti kakpal a tolay kaya
summakay siya ten abeng. Ummetnud siya sakay nagtoldu ten katolayan a magtaknag
ten gilid nen minalnu. 3 Tinolduwan na hidi ti makpal a bagay ten pamamag-itan ni
talinhaga, kinagi na, “Tehud a essa a tolay a angay nagsabug. ¢ Ten pdgsabug na ay
tehud a bine a neragrag ten adeni nen dilan, dummemat en ibun hidi sakay tinoktok
di iyud. 5 Tehud bi a bine a neragrag ten luta a mabatu. Gapu malapes la en luta ay
alistu a nagtubu en bine. ¢ Peru ten dikona a masinagan ti mahigpit ay minalands, gapu
madibabew la en gamot na hidi. 7 Tehud bi a bine a neragrag ten kasaetan; lummagu
en kasaetan sakay nailongan en bine a neragrag haud. & Peru en bine hidi neragrag ten
matabi a luta ay nagbunga ti tdgdadatos a butil, tehud a taggi-annam a pulu, sakay tehud
a tagtatdllu a pulu a butil en bawat ohay. 9 Mdagsanig en tehud a pagsanig.”

En Paksa nen Talinhaga
(Mc. 4:10-12; Lu. 8:9-10)

10 Ummadeni en disepulus hidi ni Jesus sakay tinanung di siya, “Bakin patalinhaga
en pagtoldu mu ti tolayen hidi?” 11 Tummabbig ti Jesus dikodi, “Ingkaluub dikomoy en
karapatan a maintendiyan en lihim tungkul ten kahariyan dilanget, peru awan iyad
nepagkaluub dikodi. 12 Gapu en tehud dan ay madtdenan pa, sakay sumagana. Peru
en awan ay maski ni sabadit a ked dikona ay alapan pa. 13 Kaya a patalinhaga ni
magtolduwak dikodi ay gapu maski ni umileng hidi ay awan hidi maketa sakay magsanig
hidi peru awan hidi ti masanig oni maintendiyan. 14 Natupad ngani dikodi en kinagi ni
propeta Isaias a,

Mdgsasanigdn kam man a magsasanigdn peru awan kam makaintendi,
Umileng kam man a umileng ay awan kam bi maketa.

15 Gapu nagin maktug dan en ulu ni tolayiday hidi;
mahirap a makasanig en babangbang di,
sakay ingkdddam di en matamata di,

ni awan di ginamet iyud ay naketa dan nakuwan en matamata di,
nakasanig en babangbang di,
nakaintendi en iisip di,

sakay nagsoli hidi dikoku,
sakay pinagpiyya ku hidi.’

16 “Peru sikam, ay pinagpala kam gapu en mata moy ay maketa sakay en bangbang
moy ay makasanig! 17 Tandaan moy, makpal a propeta sakay matuwid a tolay en masor

a maketa ten ketan moy sakay masor a makasanig ten masanig moy, peru awan di iyud
netan sakay nasanig.”

En Paliwanag Tungkul ten Mdgsabug
(Mc. 4:13-20; Lu. 8:11-15)

18 “Nadid ay sanigdn moy en kahulugan nen talinhaga tungkul ten mégsabug. 19 En
magsanig hidi ten mensahi tungkul ten paghari nen Diyos peru awan na iyud intendiyan
ay kona ten bine hidi a neragrag ten adeni nen dilan. Dumemat en Madukas sakay
ibutan na ten isip di en mensahi a nasanig di.

20 “En neragrag ten luta a mabatu ay en tolay a ndgsanig ten mensahi. Masaya siya
sakay pagdaka na iyud a tinanggap 21 peru awan tinumiim en mensahi ten pusu na.
Awan nagnalay ay dummemat en paghirap sakay paggusig gapu ten mensahi, pagdaka
na a inadaggan en pannampalataya na.

22 “En bine hidi a neragrag ten kasaetan ay mangpeta ten tolay hidi a ndgsanig
ten mensahi peru gapu ten kakkabalisa ten makpal a bagay sakay ten kakkasor ten
kayamanan, ay nawanan ti lugar en mensahi ten pusu di kaya awan nagbunga.

23“En kaparehu nen bine hidi a neragrag ten matabi a luta ay en tolay hidi a nagsanig
sakay nangintendi ti mapiyya ten mensahi kaya nagbunga ti sagana, tehud a taggidatos,
tehud bi a taggi-annam a pulu, sakay tehud bi a tagtatallu a pulu.”

En Talinhaga nen Kalamonan ten Kaparayan

24 Nangkagi pa ti Jesus dikodi ti essa a talinhaga. Kinagi na dikodi, “En kahariyan
dilanget ay kona ten essa a tolay a nagsabug ti maganda a bine ten uma na. 25Essa a
gibi, mentras a tidug en tolay hidi, ay dummemat en kadima na, nangsabug ti madukas a
lamon ten kaparayan, kattapos ay lummakad. 26 Ten dikona a tummubu en paray sakay
nagbunga ay lummitaw bi en madukds a lamon. 27 Kaya ummadeni en utusan hidi nen
makakkao sakay kinagi di dikona, ‘Awan beman a maganda a bine en insabug mu ten
uma mu? Bakin malamon dan ben nadid?’ 28 Tummabbig en makakkao, ‘Essa a kadima
inanggamitid ti iydn.” Sakay kinagi nen utusan na hidi, ‘Gustu mu beman a bagutan mi
dén en lamon hidi?’ 29 Tummabbig siya, ‘Dyan moy, bakay pati paray ay mabagut moy.’
30 ‘Basta pabayan moy la hidi a parehu a lumagu hanggan ti sakgapasid. Ti sakgapasid ay
kagiyan ku ten maggapas hidi a ipunan di pa en kalamonan sakay badbaddan di sakay

tutudan. Sakay en paray hidi ay ipunan ten budega ku.” ’

En Talinhaga Tungkul ten Bukal nen Mustasa
(Mc. 4:30-32; Lu. 13:18-19)

31 Nadid ay essa ddmman a talinhaga en kinagi ni Jesus dikodi, “En kahariyan
dilanget ay kona ten essa a bukal nen mustasa a immula nen essa a tolay ten uma na.
32 Kabaditan iyad ti atanan a bukadl, peru ni magtubu dan ay kadikdllan iyad ten atanan
a mula. Dumikdl iyad a kona ten kayu sakay maari a mapaglobunan nen ibun hidi en
pinge-pinget na.”

En Talinhaga Tungkul ten Pagpaalsa
(Lu. 13:20-21)
33 Kinagi na dikodi en essa ddmman a talinhaga. “En kahariyan dilanget ay kona ten
pdgpaalsa a inhalu nen essa a babbi ten tallu daddekal a takal a arina, kaya ummalsa en
minasa a arina.”

En Pdggamit ni Jesus ti Talinhaga
(Mc. 4:33-34)
34En atanan a kinagi ni Jesus ten tolay hidi ay purus a patalinhaga sakay awan siya ti
intoldu dikodi a bakan a patalinhaga. 35 Kaya natupad en kinagi nen propeta:
“Magupusdak dikodi ten pamamag-itan ni talinhaga,

ipahayag ku dikodi en bagay hidi a nelihim sapul pa dikona a lalangan i munduwi-
day.”

En Kahulugan nen Talinhaga Tungkul ten Lamon ten Kaparayan

36 Kattapos ay linakadan ni Jesus en tolay hidi sakay summaddap siya ten bilay.
Ummadeni dikona en disepulus na hidi sakay kinagi di, “Ipaliwanag mu pay dikomi ni
anya en talinhaga tungkul ten madukds a lamon ten kaparayan.” 37 Tummabbig ti Jesus,
“En magsabug ti maganda a bine ay en Anak nen Tolay, 38 en uma ay i munduwiday.
En mégkaganda a bine ay en tolay hidi a kabilang ten kahariyan sakay en magkadukas
a lamon ay en tolay hidi a kabilang ten Madukds. 39 En kadima a nagsabug ti lamon
ten kaparayan ay en diyablo. Sakay en panahun nen sdkgapas ay en katapusan ni
munduwiday. Sakay en mdggapas hidi ay en anghel hidi. 49 Ni konya a en lamon hidi
ay ipundn sakay tutuddan, kona bi hud i mangyariyid ten katapusan ni munduwiday.
41Utusan nen Anak nen Tolay en anghel na hidi a ipundn a gubwat ten kahariyan na en
atanan a nagin dahilan nen pdgkasala sakay en atanan a maggamet ti madukas. 42 Sakay
ibut di hidi ten maggerab a apoy sakay haud hidi a magsasangitdn sakay maggaaduyan
ten hirap di. 43 Peru en maggamet hidi ti matuwid ay magdemlag a kumdan a aldew ten
kahariyan nen Ama di. Magsanig en tehud a pagsanig!”

En Nakatagu a Kayamanan
44 “En kahariyan dilanget ay kona ten kayamanan a nekali ten essa a uma. Nadid ay
nekaliyan iyud nen essa a tolay sakay tinaporan na a ruway. Gapu ten saya na ay angay
nainlaku en atanan a ari-ariyan na sakay binali na iyud a uma.”

En Perlas a Mahalaga
45 “En kahariyan dilanget ay kona bi ten essa a nigosyanti a maggaaryokdn ti mahal a
kalasi ni perlas. 46 Ten dikona a maketa ddn siya ti essa a mahalaga a kalasi a perlas, ay
angay na inlaku en atanan a ari-ariyan na sakay binali na iyud.”

En Talinhaga nen Panti

47 “En kahariyan dilanget ay kona bi ten essa a atakdug a panti a ingkalat ten
minalnu sakay nakalap ti sari-sari a kalasi ni ikan. 48 Nadid ten dikona a makpal dan
a nalap ay hinela di dan ten dinapan. Sakay ndggetnud en tolay hidi tanni piliyan di en
madgkaganda a ikan sakay ibut di en awan ti serbi a ikan. 49 Kona bi hud ten katapusan
ni munduwiday. Dumemat en anghel hidi sakay ihiwalay di en makasalanan hidi ten
matuwid hidi. 59 Kattapos ay ibut di en makasalanan hidi ten maggerab a apoy. Haud
hidi a mégsasangitan sakay maggaaduyan gapu ten hirap di.”

En Kayamanan a Bigu sakay Dati
51 Tinanung ni Jesus en disepulus na hidi, “Naintendiyan moy beman i atananid a
iyad?” “Opo” tabbig di. 52 Sakay kinagi na dikodi, “Kaya ngani, a en bawat tagapagtoldu
nen Kautusan a mangtenggi ten kahariyan dilanget ay kona ten essa a pinunu nen
sabilay a magluwas ti bigu hidi a bagay sakay dati a bagay a gubwat ten pagtaguwan na
ti kayamanan.”

Awan Tinanggap ti Jesus ti Nazaret
(Mc. 6:1-6; Lu. 4:16-30)

53 Nadid, ten dikona a mekagi dan ni Jesus hidi iyad a talinhaga ay lummakad déan
siya ti lugarid a iyud. 54 Ummuli siya ten banuwan na sakay ummangay siya nagtoldu
ten sinagoga hidi haud. Nadid ay nagtaka en nakasanig hidi dikona. Kinagi di, “Hadya
a nangalap ti karunungan i tolayid a iyan? Konya siya a makagamet ti himala hidi
a bagay? 55 Awan beman a anak iyan nen karpinteru? Awan beman a ti Maria en
ina na sakay de Santiago, Jose, Simon, sakay ti Judas en kakkapatkaka na? 56 Sakay en

kakkapatkaka na hidi a babbi ay magyan bi hidi haddi. Hddya na wad a naadal i atananid a
hidi iyan?” 57 Sakay awan di siya pinaniwalaan.

Kaya kinagi ni Jesus dikodi, “En essa a propeta ay igalang maski ni hadya, maliban
la ten sadili na a banuwan sakay ten sadili na a pamilya.” 58 Sakay gapu ten awan di
panniwala dikona ay awan siya naggamet ti makpal a himala haud.

14

En Kdkkatay ni Juan a Magbinyag
(Mc. 6:14-29; Lu. 9:7-9)

1 Nadid ti panahunid a iyud ay nabareta ni Herodes a pinunu ti Galilea en tungkul
kanni Jesus. 2 Kinagi na ten upisyal na hidi, “Siya iyan ti Juan a Mdgbinyag a nabiyag a
ruway, kaya tehud siya a kapangyariyan a makagamet ti himala.”

3 Ti Herodes en nangpadikap kadnni Juan. Pinapungu na sakay impepiresu na gapu
kanni Herodias a kabinga nen kapatkaka na a ti Felipe. 4 Gapu kinagi ni Juan kanni
Herodes, “Awan tama a kabingadn mu en kabinga nen kapatkaka mu.” 5 Gustu ni
Herodes a pabunu ti Juan kaya la ay manteng siya ten Judio hidi, gapu tenggiyan di ti
Juan a essa a propeta.

6 Peru ten dikona dummemat en aldew nen kdkkeenak ni Herodes ay nagkasayaan
hidi. Nagsayaw en anak ni Herodias a dalaga ten atubengan nen bisita hidi, sakay
minasaya ti hustu ti Herodes. 7 Kaya impangaku na ten dalaga a iyatdd na en dnyaman a
agidanna. 8 Gapu ten sulsul nen ina na ay kinagi nen dalaga, “Mahal a hari, gustu kuwid
aiyatdd mu dikokunadid biay en ulu ni Juan a Mdgbinyag a nakaddtton ti penggan.” 9 Ten
dikona a masanig iyud ni Herodes ay minalungkut siya ti hustu, peru gapu ten pangaku
na a nasanig nen bisita na hidi ay inyutus na a iyatad iyud ten dalaga. 19 Kaya angay na
pinaputol en ulu ni Juan ten pagpiresuwan. 11 Sakay indatton di ten essa a penggan en ulu
na sakay inyatad di ten dalaga; sakay inyangay na bi iyud ten ina na. 12 Dummemat en
disepulus hidi ni Juan, inalap di en bangkay na sakay inldbbang di. Sakay imbareta di
kanni Jesus en nangyari.

Pinakan ni Jesus en Limmang Libu a Tolay
(Mc. 6:30-44; Lu. 9:10-17; Jn. 6:1-14)

13 Ten dikona mabareta iyud ni Jesus ay summakay siya ten abeng sakay ummangay
ten lugar a awan ti tolay. Dikona matukuyan iyud nen katolayan ay lummuwas hidi ten
banu-banuwan di sakay ummunud hidi kdnni Jesus. 14 Ten kdddung de Jesus ten baybay
aynetan na en tunay ti kakpal a tolay. Kinaghiyan na hidi sakay pinagpiyya na en tehud
hidi a saket.

15 Ten dikona a pagdikldm ddn ay ummadeni kdnni Jesus en disepulus na hidi. Sakay
kinagi di dikona, “Panginoon, ked kitam ti liblibiday a lugar sakay pagdikldm dan pa bi.
Paangayan mu dan i tolayen hidi ti babaryuwen hidi tdnni makabali hidi ti makan di.”
16 Peru kinagi ni Jesus dikodi, “Awan di dan kailangan a lumakad. Sikam mangpakanid
dikodi.”

17 Tummadbbig hidi, “Awan kitam ti pagkain, lilimma la a mommon a tinapay sakay
duduwwa a ikan.”

18 Kinagi na dikodi, “Iyangay moy haddi.” 19 Pindggetnud na en tolay hidi ten
kalamonan. Inalap na en limma a tinapay sakay en duwwa a ikan, tummangad siya
dilanget sakay nagpasalamat siya ten Diyos. Hinati-hati na en tinapay sakay inyutus
na ten disepulus na hidi a itagtag iyud ten katolayan. 20 Nakakan a atanan sakay
nagkabdssug. Dikona inipun nen disepulus hidi en subra a pagkain, ay nakaputat hidi ti
sapulu ay ti duwwa a lakba. 21 Tehud a limmang libu a kaldllakiyan en nakakan, puwera
pa ten kababbiyan hidi sakay ten anak hidi.

Naglakad ti Jesus ten Dibabew nen Dinom
(Mc. 6:45-52; Jn. 6:15-21)

22 Pagdaka a pinasakay ni Jesus ten abeng en disepulus na hidi sakay pindgdipalongu
na dan hidi ten dibelyu, mentras a pauliyan na en tolay hidi. 23 Kallakad nen tolay hidi
ay summangkay siya ten marenggad a bukid tanni magdasal siya. Maggeessa siya haud
a ginibi. 24 Ti odasid a iyud, ay ked dan ditaw en abeng a ddddapattdn nen daddekal
a tagmak gapu patagbu hidi ten pards. 25 Ten dikona a kaldiwan dan ay ummunud ti
Jesus dikodi a naglakad ten dibabew nen dinom. 26 Peru ten dikona a ketan di a tehud
amaglakad ten dibabew nen dinom ay mineantingan hidi ti hustu. Impdakraw di, “Tehud
a anitu!” 27 Peru nagupos a pagdaka ti Jesus, kinagi na, “Dyan kam manteng, sikdn
iyad!” 28 Kinagi ni Pedro, “Panginoon, ni talaga a siko iydn ay paangayanndk mu hadn a
maglakad ti dinomiday.” 29 Tummadbbig ti Jesus, “Karon dan!”

Kaya ummugsad ti Pedro ten abeng a naglakad ten dibabew nen dinom a patamu
kanni Jesus. 30 Peru ten dikona a mapansin ni Pedro en mabegsdk a pards ay
minedntingan siya sakay nagsapul dan a umallad. “Panginoon, iligtasdk mu!” kagi ni
Pedro. 31Pagdaka siya a ginewat ni Jesus sakay kinagi na, “Bakin nagalangan ka? Tunay
ti kabadit 1 pAnnampalataya muwen!”

32 Ten kdssakay di ten abeng ay ummimang en paras. 33 Sakay sinamba siya nen
disepulus na hidi a ked ten abeng. Kinagi di, “Tunay ngani a siko en Anak nen Diyos!”

Pinagpiyya ni Jesus en Tehud hidi a Saket ti Genesaret
(Mc. 6:53-56)

34 Nadid, ten kdarabes di ay dummung hidi ten lugar a Genesaret. 35 Ten pakkatenggi
nen tolay hidi kdnni Jesus ay angay di imbabbareta ten atanan a babaryu tilugarid a iyud
kaya inyangay di dikona en atanan a tehud a saket. 36 Nakkekagbi hidi kdnni Jesus a ni
maari ay patawid na ten tehud hidi a saket maski en garayan la nen badu na. Sakay en
atanan a nakatawid ay nagpiyya.

15

En Toldu nen Ninunu hidi
(Mc. 7:1-13)

1 Kéttapos ay ummangay kanni Jesus en Pariseo hidi sakay en tagapagtoldu hidi nen
Kautusan a gubwat hidi ti Jerusalem. Tinanung di siya, 2 “Bakin a labagan ni disepulus
muwen hidi en toldu hidi a minana tam ten ninunu tam hidi. Ni kuman hidi ay awan
hidi magugas a ayun ten utus.” 3 Tummadbbig ti Jesus, “Bakin a labagan moy bi en utus
nen Diyos gapu la ten kdssunud moy ten intoldu nen ninunu moy hidi? 4 Gapu kinagi nen
Diyos, ‘Igalang mu en ama mu ay ten ina mu’ sakay, ‘Ni deyaman en manglait ten ama
na oni ina na ay dapat a bunuwan.” 5 Peru itattoldu moy a, “Ni kagiydn nen essa a tolay
ten ama na oni ina na a, ‘En metulung ku dikomoy ay nealay ku dan ten Diyos’ ¢ awan
na dan kailangan a tulungan en ama na. Gapu ten kassunud moy ten minana moy hidi
a toldu ay awan moy dan pinahalagaan en upos nen Diyos. 7 Sikam a magkukunwari
hidi! Tama ngani en kinagi ni propeta Isaias a tungkul dikomoy,

8 ‘En paggalang dikoku ni iydd a banuwan ay kunwari la,
gapu ten ngusu di la a maggubwat bakan a ten pusu di.
9 Awan ti kuwenta en pagsamba di,
gapu kagi diyid ay gubwat ten Diyos en itattoldu di.”

En Makapangpadingdt ten Essa a Tolay
(Mc. 7:14-23)
10 Nadid ay pinaadeni ni Jesus en tolay hidi sakay kinagi na dikodi, “Mdagsanig
kam sakay intendiydn moy i kagiydn kuwiday. 11 Bakdn a en isubu nen tolay en

makapangpadingat dikona ten pangileng nen Diyos nan en lumuwas ten ngusu na.”
12 Kattapos ay ummadeni kdnni Jesus en disepulus na hidi sakay kinagi di dikona, “Tukoy
mu, nasaketan en Pariseo hidi ten dikona a nasanig di en kinagi mu!” 13 Tummadbbig ti
Jesus, “Bagutdn en bawat mula a awan immula nen Ama ku a ked dilanget. 14 Pabayan
moy la hidi. Burdk hidi a tagagiyya nen kaparehu di hidi a burak. Sakay ni burak
a tolay i manggiyyaid ten kaparehu na a burak ay parehu hidi a matapduk ten abbut.”
15Kinagi ni Pedro dikona, “Ipaliwanag mu dikomi ni dnya i kahuluganid nen talinhaga.”
16 Tummadbbig ti Jesus, “Pati beman sikam ay awan bi makaintendi?” 17 Awan moy
beman tukoy a dnyaman a isubu moy ay tumulos ten tiyan moy sakay lumuwas labi?
18 Peru en lumuwas hidi ten ngusu ay naggubwat ten pusu. Iyud i makapangpadingattid
ten essa a tolay. 19 Gapu gubwat ten pusu nen tolay en mdgkadukds a isip, pdmmunu,
pangngalunya, pagtakaw, pagbuli-buli sakay paggupos ti madukas kontra ten agum a tolay.
20 Hidi iydd en makapangpadingdt ten essa a tolay. Peru en awan pdggugas ti lima bagu
a kuman ayun ten minana a toldu ay awan makapangpadingat ten essa a tolay.

En Pdnnampalataya nen Babbi a Taga-Canaan
(Mc. 7:24-30)

21 Lummakad ti Jesus haud sakay ummangay ten lugar hidi a adeni ti Tiro sakay
Sidon. 22 Tehud a essa a babbi a taga-Canaan a magyan haud, ummadeni siya kanni
Jesus sakay magpakraw, “Panginoon a Anak ni David, kagbiyanak mu! En anak ku a
bdabbi ay hinayup sakay pahirapan na siya ti hustu.” 23 Peru awan tumatabbig ti Jesus.
Sakay kinagi dikona nen disepulus na hidi, “Palakaddn mu déan siya, makabdangngag
a umunonud dikotam.” 24 Tummadbbig ti Jesus, “Inutusandk nen Ama ku a umangay
la ten ndgketawtaw hidi a tupa ni Israel.” 25 Peru angay lummuhud dikona en babbi
sakay kinagi na, “Panginoon, kagbiyanak mu a tulungan.” 26 Tummabbig ti Jesus, “Awan
dapat a alapan en pagkain nen anak hidi sakay ipakan ten asu hidi.” 27 Tummadbbig
en babbi, “Tarud iyan Panginoon, peru maski ni en asu hidi ay kuman bi ten mumu a
maragrag ten lamisaan nen amu di.” 28 Kaya kinagi ni Jesus ten babbi, “Tunay ti kadikal
1 pannampalataya muwen! Mangyari en agidan mu.” Ti odas biyid a iyud ay nagpiyya en
anakna.

Makpal a Pinagpiyya ti Jesus

29 Kdllakad ni Jesus ti lugarid a iyud, ay nagsoli siya ten adeni nen Minalnu ti Galilea.
Summangkay siya ten marenggad a bukid sakay ndggetnud. 30 Sakay nagdemadttan en
tunay ti kakpal a tolay a tehud hidi a tawid a pilay, burdk, lupug, bulol sakay makpal
pa a tehud a sari-sari a kalasi ni saket. Inyangay di hidi ten atubengan ni Jesus sakay
pinagpiyya na hidi. 31 Nagtaka en tolay hidi dikona a ketan di a makaupos dan en bulol
hidi, makapaglakad dan en lupug hidi, makalakad dan en pilay hidi, sakay maketa dan
en burdk hidi. Sakay nagpuri hidi ten Diyos ni Israel.

Pinakan ni Jesus en Appat a Libu a Tolay
(Mc. 8:1-10)
32Nadid ay dinulawan ni Jesus en disepulus na hidi sakay kinagi na dikodi, “Kagbiyan
ku itolayiday hidi, gapu tallu dan hidi a aldew a kakaguman tam sakay awan dan hidi ti
makan. Awan ku hidi gustu a pauliyan a magalap bakay ni malinug hidi ti dilanen.”
33Kinagi dikona nen disepulus na hidi, “Hadya i pangalapan tamid ti pagkain a para
ti kakpal ni tolayen hidi, ked kitam pa bi ti kaparanganiday?”
34 Tinanung hidi ni Jesus, “Sangan i tinapay moyid hadn?”
“Pittu a tinapay sakay sasangan a bdabbadit a ikan,” tabbig nen disepulus na hidi.
35 Sakay pindggetnud ni Jesus en tolay hidi ten luta.
36 Inalap ni Jesus en pittu a tinapay sakay en sasangan a babbadit a ikan sakay
nagpasalamat ten Diyos. Kattapos ay hinati-hati na iyud sakay inyatad na ten disepulus

na hidi tdnni itagtag di ten tolay hidi. 37 Atanan di ay nakakan sakay nabdssug; sakay ten
dikona a ipunan nen disepulus hidi en naburay ay nakaputat hidi ti pittu a ldkba. 38 En
bilang nen kumman hidi a lallaki ay appat a libu awan palla hud kabilang en kababbiyan
sakay en kaanakan.

39 Sakay dikona a napauli ddn ni Jesus en tolay hidi ay summakay siya ten abeng a
patamu ten banuwan a Magadan.

16

Inagidan Di ti Jesus ti Tanda a Gubwat Dilanget
(Mc. 8:11-13; Lu. 12:54-56)
1Tehud a sangan ten Pariseo hidi ay ten Saduseo hidi a ummangay kanni Jesus. Gustu
di siya a purbaan kaya ndggid hidi dikona ti tanda a gubwat dilanget. 2 Peru kinagi
ni Jesus dikodi, “Ti paggapon ay kagiyan moy a, ‘Maganda i panahunid ni ilaw gapu
maganda ilangiten.’ 3 Sakay ti dimadimang a tarud ay kagiyan moy a, ‘Maguden nadid,
gapu madiklam ilangiten.” Tukoy moy a magileng ten tanda hidi ti langiten, peru awan
moy tukoy en tanda hidi ti nadid a kasalukuyan a panahun. 4 Sikam a madukas a lahi
sakay awan matapat ten Diyos! Magaryok kam ti tanda, peru awan ipeta dikomoy
maliban ten tanda a nangyari kanni Jonas!”
Kattapos ni iyud ay lummakad ti Jesus.

En Pdgpaalsa a Gamit nen Pariseo hidi sakay nen Saduseo hidi

5 Nadid, ten dikona a makaarabes dan hidi ten dibelyu nen minalnu ay nakalimon
en disepulus hidi a magtawid ti tinapay. 6 Kinagi ni Jesus dikodi, “Magingat kam ten
pdgpaalsa nen Pariseo hidi sakay nen Saduseo hidi.” 7 Kaya namdagguron en disepulus
hidi. Kagi di a, “Gapu a awan kitam nagtawid ti tinapay kaya na a kinagi iyud.” 8 Tukoy
niJesus en pamdaggurunan di, “Bakin a pamaggurunan moy a awan kam ti balon a tinapay?
Tunay ti kabadit i pAnnampalataya moyen! 9 Hanggan beman nadid ay awan kam palla
makaintendi? Awan moy beman maalala en limma a mommon a tinapay a hinati-hati
para ten limmang libu a tolay? Sangan a ldkba a tinapay en subra? 10 Kona bi ten pittu
amommon a tinapay a para ten appat a libu a tolay! Sangan a lakba a tinapay en subra?
11 Bakin a awan moy maintendiyan a bakan a tungkul ti tinapay en kinagi ku dikomoy a
magingat kam ten pagpaalsa a gamit nen Pariseo hidi sakay nen Saduseo hidi!” 12 Sakay
naintendiyan di dan a pagingatan hidi ni Jesus ten toldu nen Pariseo hidi sakay nen
Saduseo hidi, bakan a ten pagpaalsa a gaggamitan ti tinapay.

En Pahayag ni Pedro Tungkul Kdnni Jesus

13 Nadid, ten dikona a makademat ti Jesus ten banuwan a Cesarea a sakup ni Filipos,
ay tinanung na en disepulus na hidi, “Deya kan en Anak nen Tolay, ayun ten tolay hidi?”
14 Tummabbig hidi, “En kagi nen agum hidi ay ti Juan a Magbinyag ka kan. Kagi biyid nen
agum hidi ay ti Elias ka kan. Sakay tehud pa a magkagi a ti Jeremias ka kan, oni essa ten
propeta hidi.” 15 Sakay tinanung na hidi, “Ay sikam &nya bi i makagi moyid? Deyadk?”
16 Tummabbig ti Simon Pedro, “Siko ay ti Cristo, en Anak nen Diyos a biyag.” 17 Kinagi ni
Jesus dikona, “Pinagpala ka Simon, a anak ni Jonas! Gapu iyad a katutuhanan ay awan
impahayag dikomu ni deyaman nan nen Ama ku dilanget. 18 Sakay kagiyan ku dikomu,
asiko ay Pedro, sakay tidibabew ni batuwid aiyad ay ipataknagku en simbaan ku, sakay
awan ti makapangtalu dikona maski ni en kapangyariyan nen kamatayan. 19 Iyatad
ku dikomu en susi hidi nen kahariyan dilanget. En ibawal mu ti lutaiday ay ibawal
bi dilanget, sakay dnyaman a payagan mu ti lutaiday ay payagan bi dilanget.” 20 Sakay
mahigpit a binilin na en disepulus na hidi a dyan di kagikagiyan a siya en Cristo.

En Purumeru a Pdngkagi ni Jesus Tungkul ten Kdkkatay Na
(Mc. 8:31-9:1; Lu. 9:22-27)

21Sapul haud ay kinagi dan ni Jesus ten disepulus na hidi en mangyari dikona. Kinagi
na, “Kailangan a angayak ti Jerusalem sakay magdanasak ti makpal a hirap ten lima
nen pinunu hidi nen banuwan, ten pinunu nen padi hidi sakay ten tagapagtoldu hidi
nen Kautusan. Bunuwannak di, peru ten katallu a aldew ay mabiyagak a ruway.

22 Peru inakit ni Pedro ti Jesus ti sekretu la sakay kinagiyan na siya ti kona hdaddi,
“Panginoon, awan nakuwan iyad payagan nen Diyos a mangyari! Awan iyad dapat a
mangyari dikomu.”

23 Peru inatubeng siya ni Jesus sakay kinagi na, “Satanas, umadeyu ka dikoku! Dyan
mu pugaddan en kaluuban nen Diyos. I ked ti isip muwen ay bakan a kaluuban nen
Diyos nan kaluuban nen tolay.”

24 Sakay kinagi ni Jesus ten disepulus na hidi, “Ni deyaman en masor a sumunud
dikoku ay dapat a limundan na en tungkul ten sadili na sakay baklayan na en kudus na
sakay makkuyug dikoku. 25 Ni deyaman en masor a mangligtas ten biyag na ay siya en
mawanan; peru en mawanan ti biyag alang-alang dikoku ay siya en magkahud ti biyag.
26 Anya i pakinabangid nen essa a tolay ni makao na i munduwiday ni en kapalit ni iyud
ay en biyag na? Anya i mebayadid nen essa a tolay para mesoli dikona en biyag na?
27 Gapu dumemat en Anak nen Tolay ten pamamag-itan nen dakila a kapangyariyan
nen Ama na sakay kaguman na en anghel na hidi. Ti panahunid a iyud ay piremyuwan
na en balang essa a tolay ayun ten ginamet na.” 28 Tandaan moy: tehud dikomoy a ked
haddi a awan matay hanggan a awan na ketan en Anak nen Tolay a dumemat a bilang
essa a Hari.”

17

Nagbagu en Idsura ni Jesus
(Mc. 9:2-13; Lu. 9:28-36)

1 Kdllipas nen d&nndm a aldew, ay ingkuyug ni Jesus de Pedro sakay en matkaka a de
Juan ay ti Santiago sakay ummangay hidi ten toktok nen essa a malangkaw a bukid.
2Mentras a ked hidi haud ay netan di a nagbagu en idsura ni Jesus, nagdemlag a kuman
a aldew en rupa na sakay en badu na ay magdemlag ten pudew na. 3 Netan nen tallu
a disepulus a bigla a pummeta de Moises sakay ti Elias a kauron ni Jesus. 4 Kaya
kinagi ni Pedro kanni Jesus, “Panginoon mapiyya la ta ked kami haddi. Ni gustu mu
ay maggamitak ti tallu a sarong, essa a para dikomu, essa bi a para kanni Moises sakay
essa bi a para kanni Elias.” 5> Mentras a magupos ti Pedro ay bigla a tinaklabban hidi ni
mademlag a panganurin. Sakay kinagi nen boses a gubwat ten panganurin, “Saiyad en
mahal ku a Anak a kasayaan ku a tarud. Sanigdn moy siya!” 6 Ten dikona a masanig
iyud nen disepulus hidi ay minedntingan hidi sakay linumuhud hidi. 7 Peru inadeniyan
hidi ni Jesus sakay tinawidan. Kinagi na, “Tumakndg kam, dyan kam manteng!” & Ten
dikona a umileng hidi ay ti Jesus dalla en netan di.

9 Mentras a padagson hidi ten bukid ay inyutus ni Jesus dikodi, “Dyan moy kagiyan
maski ni kandeya en netan moy, hanggan a awan mabiyag a ruway en Anak nen Tolay.”
10 Tinanung siya nen disepulus na hidi, “Bakin a kdkkagiydn nen tagapagtoldu hidi
nen Kautusan a dapat a mégdipalongu pa ti Elias a umangay haddi?” 11 Tummabbig ti
Jesus, “Mdagdipalongu ngani ti Elias haddi tanni ihanda na en atanan a bagay. 12 Peru
kagiyan dikomoy, a ummangay dan haddi ti Elias peru awan siya tinenggi nen tolay hidi.
Ginamet di dikona atanan a gustu di a gamitan. Kona bihud i gamitan diyid a pahirapan
dien Anak nen Tolay.” 13 Naintendiyan nen disepulus hidi a ti Juan a Mdgbinyag en gustu
na a kagiyan.

Pinagpiyya ni Jesus en Anak a Hinayup
(Mc. 9:14-29; Lu. 9:37-43a)

14 Nadid, kassoli di ay dinemattan di en makpal a tolay. Ummadeni dikona en essa a
lallaki, lummuhud ten atubengan ni Jesus sakay kinagi na a, 1> “Panginoon, kagbiyan
mu en anak ku! Magpatay siya sakay mahirapan ti hustu ni sumingga. Pirmi siya a
matumba ten apoy oni ten dinom. 16 Inyangay ku dan bi siya ten disepulus mu hidi
peru awan di siya mapagpiyya.” 17 Tummadbbig ti Jesus, “Sikam a tolay hidi a madukds
alahi sakay awan ti pannampalataya. Hanggan nikandk a makpagyan dikomoy? Hanggan
nikan takam a pagtiisan? Iyangay moy hdddiianaken.” 18 Inutusan ni Jesus en dimonyo
a lumakad ten anak sakay nagpiyya en anak. 19 Kattapos ay ummadeni kanni Jesus en
disepulus na hidi sakay sinekretu di siya a tinanung ni bakin a awan di mapaibut en
dimonyo. 20 Tummabbig ti Jesus, “Gapu ti kabadit ni pAnnampalataya moyen. Kagiyan ku
dikomoy, a ni kona nakuwan la ten kadikal nen bukal ni mustasa en pannampalataya moy
ten Diyos ay makagi moy ti bukiden a, ‘Umagton ka hudi!” ay mangyari iyud. Awan ti
bagay a awan moy magamet. 21 [Peru konaid hud a kalasi ni dimonyo ay awan mapaibut
ni awan kam pa magdasal sakay magkulasyon.”]

Binanggit a Ruway ni Jesus en Kdkkatay Na
(Mc. 9:30-32; Lu. 9:43b-45)
22Nadid ten dikona a maipun en disepulus hidi ti Galilea ay kinagi ni Jesus dikodi, “En
Anak nen Tolay ay itokyon 23 sakay bunuwdan di. Peru ten katdllu a aldew ay biyagan siya
aruway.” Dikona a masanig iyud nen disepulus na hidi ay minalungkut hidi ti hustu.

En Pdgbayad ti Buwes para ten Templo

24 Nadid kaddemat di ti Capernaum ay ummadeni kdnni Pedro en mdgsinger hidi ti
buwes a para ten templo. Kinagi di, “Mdagbayad beman ti buwes a para ten templo i
Maistu moyen?” 25 “Opo” tabbig ni Pedro. Dikona makademadt siya ten bilay di ay
tinanung siya ni Jesus, “Anya palagay muwid Simon? Deya i dapatid a magbayad ti
buwes ten hari nen essa a bansa, en nasakupan na hidi oni en dayu hidi?” 26 “En
dayu hidi,” tabbig ni Pedro. Kinagi ni Jesus, “Ni konahud ay awan dapat a magbayad
en nasakupan na hidi.” 27 Peru konapamanhud, tdnni awan hidi ti makagi dikotam,
ay angay ka ten mamaruwan ti minalnuwen. En purumeru a ikan a malap mu ay
pagangngakan mu sakay tehud ka a ketan a silber a maari a pagbayad ten buwes ta a
duwwa. Alapan mu iyud sakay angay ka magbuwes para dikota a duwwa.

18

En Kataasan
(Mc. 9:33-37; Lu. 9:46-48)

1 Nadid, ti odasid a iyud ay ummadeni kadnni Jesus en disepulus na hidi sakay
nagtanung, “Deya en kataasan ten kahariyan dilanget?” 2 Dinulaw ni Jesus en essa
a anak sakay pinatakndg na ten atubengan di, 3 sakay kinagi na, “Tandaan moy iddi:
ni awan kam magbagu sakay umarig ten anak hidi, ay awan kam makasaddap ten
kahariyan dilanget. 4 Kaya, ni deyaman en magpakababa a kona ti anakiday ay siya
en magin kataasan ten kahariyan dilanget. 5 Sakay ni deyaman en mangtanggap ten
anak a kona haddi alang-alang dikoku ay sikan tinanggap naid.”

En Dahilan nen Pdgkasala
(Mc. 9:33-37; Lu. 9:46-48)
6 “Mapiyya pa ten essa a tolay a bdttenan ti essa a dikdl a gilingan a batu ten allig na
sakay itabbung ditaw a diget nan ni magin dahilan nen pagkasala nen babbadit hidi a anak
a mannampalataya dikoku. 7 Kakakagbi i munduwiday gapu ten kakpal nen toksu hidi a



MATEO 18:8 29 MATEO 18:28

dahilan ni pagkasala! Awan ngani mapugad en kdddemat nen toksu, peru makadnteng en
mangyari ten tolay a dahilan nen pagkasala.

8 “Ni en lima oni en bdsset mu en dahilan nen pdgkasala mu, ay kattolan mu sakay
ibut mu! Mas maganda pa a meangay ka dilanget a putdd nan duwwa en lima mu oni
basset mu peru meangay ka ten apoy a awan maaddap. 9 Sakay ni en mata mu en magin
dahilan nen pagkasala mu ay labwetan mu iyud sakay ibut! Mas maganda pa a meangay
ka dilanget a burdk en essa mu a mata nan tehud ka a duwwa a mata peru meangay ka
ten apoy ti impiyerno.

En Talinhaga nen Netawtaw a Tupa
(Lu. 15:3-7)
10 Magingat kam a dyan moy imemenos en essa ti hidi iydd a anak. Kagiyan ku
dikomoy, a en anghel di hidi ay pirmi a ked ten atubengan nen Ama ku a ked dilanget.
11 [Gapu ummangay haddi en Anak nen Tolay tanni iligtas en tolay hidi a netawtaw.]

12 “Anya ti palagay moyid en gamitdn nen essa a tolay a tehud a datos a tupa sakay
mebut en essa? Awan beman lakadan na en siyam a pulu ay ti siyam ten paggulaan
na tanni aryokdn na en essa a netawtaw? 13 Kagiydn ku dikomoy, a ni ketan na déan
iyud ay mas dikal en kasayaan na ti iyud a tupa nan ten siyam a pulu ay ti siyam a
awan netawtaw? 14 Kona labi hud, awan kagustuwan nen Ama moy a ked dilanget a
metawtaw en essa ti babbaditiday a anak.”

NiMagkasala en Essa ten Kapatkaka Mu

15 “Ni magkasala dikomu en essa ten kapatkaka mu ay adeniyan mu siya sakay
magguron kam a sikam la a duwwa. Ni sumanig siya dikomu, ay mesoli ten dati en
paggagum moy bilang matkaka. 16 Peru ni awan siya sumanig dikomu ay méangkuyug ka
ti essa oni duwwa a kapatkaka tanni en atanan a mapaggurunan moy ay mapatunayan
nen duwwa oni tallu a tistigu. 17 Ni awan pa siya sumanig dikodi, ay kagiyan mu ten buu
a simbaan en nangyari. Sakay ni awan pa siya sumanig ten simbaan ay ibilang mu dan
siya a Hentil oni magsinger ti buwes.”

En Kapangyariyan a Mangbawal sakay Mdngpayag
18 “Tandaan moy iddi: &nyaman en ibawal moy ti lutaiday ay ibawal bi dilanget, sakay
dnyaman en payagan moy ti lutaiday ay payagan bi dilanget. 19 “Sakay tandaan moy bi:
ni tehud a duwwa dikomoy a nagkaessa ti lutaiday a maggid ti &nyaman ten pagdasal moy
ay iyatad iyud nen Ama ku a ked dilanget. 20 Gapu hddyaman a tehud a duwwa oni tallu
a nagipun-ipun ten pamamag-itan nen ngaran ku, ay keddk bi haud a kaguman di.”

En Talinhaga Tungkul ten Tagapagserbi a Awan Mdgpatawad

21 Ummadeni ti Pedro kdnni Jesus sakay nagtanung, “Panginoon, pensangan ku a
patawadan en kapatkaka ku a paruway-ruway a magkasala dikoku? Pumenpittu
beman?”

22Tummabbig ti Jesus, “Awan ku kagiyan a pumenpittu, nan pittu a pulu a pumenpittu.
23 Gapu en kahariyan dilanget ay meparehu ten essa a hari a nagdisisyon a pagbayadan
na en tagapagserbi na hidi a tehud a utang dikona. 24 En purumeru na a pinadulaw
ay tehud a utang dikona a minilyon a pisu. 25 Gapu awan siya ti ibayad ay inyutus nen
hari a ilaku siya sakay en kabinga na, en anak na hidi sakay en atanan a ari-ariyan na
tdnni makabayad siya. 26 Lummuhud sakay ndkkekagbi en lallaki ten atubengan nen hari,
kinagi na, ‘Atdddandk mu pay pa ti panahun tanni mabayadan ku dikomu en atanan.’
27 Kinagbiyan siya nen hari kaya awan na dan pinabayad en utang na sakay pinalaya
na dan siya.

28 “Peru kallakad na haud ay natagbu na en essa ten kaparehu na a tagapagserbi a
tehud a utang dikona a sangan a datos a pisu. Sinunggaban na iyud sakay sinappallan,

kinagi na, ‘Magbayad ka dan ten utang mu!” 29 Lummuhud sakay ndkkekagbi en 1allaki,
kinagi na, ‘Atdenandk mu pa ti panahun tanni makabayadak dikomu.’ 30 Peru awan
siya pummayag, nan en ginamet na ay impepiresu na hanggan dikona a makabayad
dan siya. 31 “Ten dikona ketan nen kaparehu na hidi a tagapagserbi en nangyari
ay minalungkut hidi ti hustu. Kaya angay di ingkagi ten hari en nangyari. 32 Kaya
pinadulaw nen hari en loku a tagapagserbi sakay kinagi na dikona, ‘Tunay ka ti dukas
a tagapagserbi! Awan taka dan pinagbayad ten utang mu gapu nakkekagbi ka dikoku.
33 Kinagbiyan taka, peru bakin a awan ka makabetu a mangagbi ten kaparehu mu a
tagapagserbi?’ 34 Gapu ten iyamut nen hari ay impepiresu na siya hanggan a awan
na mabayadan en atanan a utang na. 35 Kona labi hud i gamitdnnid nen Ama ku a ked
dilanget dikomoy ni awan moy patawadan en kakkapatkaka moy hidi.

19

En Toldu ni Jesus Tungkul ten Pdaghiwalay nen Magkabinga
(Mc. 10:1-12)

INadid, kattapos niJesus a kagiyan hidiiyad a bagay, ay lummakad siya ti Galilea sakay
ummangay siya ti Judea, ten dibelyu ni Jordan. 2 Tunay ti kakpal a tolay en ummunud
dikona sakay pinagpiyya na en tehud hidi a saket.

3 Tehud a sangan a Pariseo a ummadeni dikona, magaryok hidi ti mebintang di
dikona, kaya tinanung di siya, “Ayun beman ten Kautusan a hiwalayan nen lallaki en
kabinga na maski ni dnya a dahilan?” 4 Tummabbig ti Jesus, “Awan moy palla beman
nabasa ten kasulatan a sapul pa ten sapul ay linalang nen Diyos en tolay a lallaki sakay
béabbi? 5 Sakay kinagi bi nen Diyos, ‘Kaya iwarak nen léllaki en daddikal na hidi sakay
magagum hidi ay ten kabinga na, sakay magin essa ddn hidi.’ 6 Kaya bakdn dan hidi a
duwwa nan essa dan. Kaya en pinagagum nen Diyos ay awan dapat a paghiwalayan nen
tolay.” 7 Kaya tinanung siya a ruway nen Pariseo hidi, “Ni konahud, ay bakin inyutus
ni Moises a atdenan nen lallaki en kabinga na ti kasulatan ni paghiwalay bagu na siya
a palakaddn?” 8 Tummadbbig ti Jesus, “Gapu ti kattug ni ulu moyen kaya pinayagan ni
Moises a hiwalayan moy en kdkkabinga moy hidi. Peru sapul pa ten sapul ay bakan
a konahud en planu nen Diyos. 9 Kagiyan ku dikomoy, a en lallaki a humiwalay ten
kabinga na, maliban a nangalunya iyud sakay nakkabinga ti iba a babbi ay nagkasala ti
pangngalunya.”

10 Kinagi nen disepulus hidi kanni Jesus, “Ni konahud i kalagayanid nen lallaki ten
kabinga na ay mas maganda pa ni dyan dalla siya makkabinga.”

11 Tummabbig ti Jesus, “Awan atanan ay makakaya a mangtanggap tiiyad a toldu nan
en pinagkaluuban la hidi nen Diyos. 12 Gapu tehud a sari-sari a dahilan ni bakin a tehud
a lallaki a awan nakkabinga. En agum ay gapu ten dipirensiya sapul pa ten kakkeenak di,
en agum ay gapu ten gamet nen agum a tolay kaya hidi a nagkakona haud. Tehud bi a
awan nakkabinga alang-alang ten kahariyan dilanget. Ni deyaman en makatanggap ti
iyad a toldu ay dapat iyad a gamitan nen tolay a makaintendi ti iyad a toldu.”

Pinagpala ni Jesus en Babbadit a Anak
(Mc. 10:13-16; Lu. 18:15-17)
13Inyangay nen tolay hidi kdnni Jesus en anak di hidi a babbadit tdnni itupu ni Jesus en
lima na dikodi sakay ipagdasal na hidi. Peru nagsarantaan hidi nen disepulus na hidi.
14 Peru kinagi ni Jesus, “Pabayan moy i anaken hidi a umadeni dikoku. Dyan moy hidi
sawayan, gapu en kona dikodi en mebilang ten kahariyan dilanget.” 15 Intupu ngani ni
Jesus en lima na ten anak hidi, sakay lummakad siya.

En Mayaman a Binata
(Mc. 10:17-31; Lu. 18:18-30)

16 Nadid, tehud a essa a lallaki a ummadeni kdnni Jesus sakay nagtanung, “Maistu, dnya
imaganda kuwid a gamitan tdnni magkahudak ti biyag a awan ti katapusan?”

17 Tummabbig ti Jesus, “Bakin tanunganndk mu ni dnya i magandaid? Essa la i
magandaid. Peru ni gustu mu a magkahud ti biyag a awan ti katapusan, ay sunudan
mu en Kautusan nen Diyos.”

18 “Anya a ka utus?” tanung nen binata.

Tummabbig ti Jesus, “Dyan ka mamunu; dyan ka mangalunya; dyan ka magtakaw
sakay dyan ka magbuli-buli ten pagtistigu mu. 19 Igalang mu en daddikal mu hidi, sakay
mahaldn mu en kaparehu mu hidi a kona ten pagmahal mu ten sadili mu.”

20Kinagi nen binata kdnni Jesus, “Sindssunud ku dén i atananid a iyan, dnya pa i dapat
kuwid a gamitan?”

21 Tummabbig ti Jesus, “Ni gustu mu a magin ganap, ay ilaku mu en ari-ariyan mu
hidi. Sakay iyatdd mu en naglakuwan mu ten mdagkahirap hidi sakay magkahud ka ti
kayamanan dilanget. Kattapos ay sumoli ka sakay mdakkuyug ka dikoku.” 22 Pdkkasanig
nen lallaki ay malungkut siya a lummakad gapu tunay siya ti yaman.

23 Sakay kinagi ni Jesus ten disepulus na hidi, “Tandaan moy: talaga mahirap a
makasadddp en essa a mayaman ten kahariyan dilanget! 24 Ruwaydan ku a kagiyan: mas
alistu pa en essa a kamelyu a makasaddap ten abbut nen digum nan ten essa a mayaman
a makasaddap ten kahariyan nen Diyos.”

25 Ten dikona a masanig iyud nen disepulus hidi ay nagtaka hidi ti hustu sakay
nagtanung hidi, “Panginoon, ni konahud ay deya maligtasid?” 26 Inileng hidi ni Jesus
sakay kinagi na, “Awan iydd magamet nen tolay, peru magamet nen Diyos en atanan a
bagay.”

27 Nagupos ti Pedro, “Ilingdn mu, linakadan mi dan en atanan sakay nakkuyug kami
dikomu. Anya bi nadid i paraid dikomi?” 28 Kinagi ni Jesus dikodi, “Tandaan moy iddi:
ni maghari dan en Anak nen Tolay ten trono na a maluwalhati ti buuwiday a mundu,
ay maggetnud kam bi ten sapulu ay ti duwwa a trono a magin pinunu nen sapulu ay ti
duwwa a lahi ni Israel. 29 Sakay ni deyaman en mangwarak ten bilay na, kdkkapatkaka
na hidi, daddikal na hidi, anak na hidi sakay en luta na hidi alang-alang dikoku ay
makatanggap ti datos a beses sakay magkahud siya ti biyag a awan ti katapusan. 30Peru
makpal a nagdipalongu a medimudyan sakay makpal a ndgdimudyan a medipalongu.”

20
En Tarabahador hidi ten Ubasan
1“En kahariyan dilanget ay meparehu ten essa a tolay a maagap a tarud a lummuwas

tdnni magaryok ti magtarabahu ten kaubasan na. 2 Ten dikona a magkasundu dan
hidi ti upa a essa a dinaryo ti * maghapun ay angay na dan hidi pinagtarabahu ten
kaubasan na. 3 Ten dikona a magalas nuwebi ddn ten dimadimang ay lummuwas siya a
ruway sakay naketa siya ti agum pa a palakad-lakad la ten palengki. 4Kinagi na dikodi,
‘Angay kam bi magtarabahu ten kaubasan ku ta upaan takam ti tama a paggupa.’ Kaya
ummangay bi hidi. 5 Linumuwas ddmman siya ten tanghali dan, sakay dikona magalas
tres dan ten apon, ay kona labi hud en ginamet na. ¢ Ten dikona a magalasingku dan ten
apon ay linumuwas siya a ruway sakay naketa pa ti katolayan a awan ti gamet. Kinagi
na dikodi, ‘Bakin a ked kam la haddi a magtatakndggdn a maghapun?’ 7 Tummabbig hidi,
‘Awan biyay bi ti mangatad dikomi ti tarabahu!” Sakay kinagi na dikodi, ‘Ni kona bal
hud ay kammoy dadn magtarabahu ten kaubasan ku.’

8 “Nadid, dikona apon dan ay kinagi nen makdkkao ten kaubasan ten katiwala
na, ‘Angay mu dan dulawan en nagtarabahu hidi sakay upaan mu hidi. Sapul ten

20:2 essa a dinaryo: en katumbas ni halagaid ay essa a suweldu nen karaniwan a tarabahador.

kadimudyanan hanggan ten kapurumeruwan a nagtarabahu.” 9 En nagsapul hidi
ten magalasingku ten apon ay nakatanggap ti essa a denaryo. 10 Sakay ten dikona a
ummadeni en nagdipalongu hidi a nagtarabahu ay inisip di a makatanggap hidi ti mas
higit haud; peru en balang essa dikodi ay tummanggap bi ti tatdggessa di a dinaryo.
11 Ten pékkatanggap di ten upa di ay nagreklamu hidi ten makakkao ten kaubasan.
12 Kinagi di, ‘Bakin konahud, en dimudyan hidi a dummemat ay essa la hidi a odas
a nagtarabahu. Peru inupaan moy hidi ti kona ten upa mi. Samantala sikami ay
nagtatiisan ten makapasi a init nen aldew ten buu a maghapun. Bakin pare-parehu la
en inyupa moy dikomi?’ 13 Sakay kinagi nen makdkkao ten kaubasan ten essa dikodi,
‘Amigu ku, awan taka dinaya. Awan beman pummayag ka ten essa a dinaryo a bayad
moy? 14 Alapdn mu dan i upa muwen sakay maglakad ka dédn. Upaan ku en dimudyan
hidi ti kona ten upa mu ni gustu ku. 15 Awandk beman ti karapatan a manggamet ten
gustu ku ten sadili ku a ari-ariyan? Oni bakay sumeni kam la gapu ten kabaitan ku?’
16 Kaya kinagi ni Jesus dikodi, “En dimudyan ay medipalongu, sakay en nedipalongu ay
medimudyan.”

En Katdllu a Pdngkagi ni Jesus ten Kakkatay Na
(Mc. 10:32-34; Lu. 18:31-34)

17 Nadid, ten dikona a maglakad de Jesus a patamu ti Jerusalem ay imbukud na
en sapulu ay ti duwwa a disepulus na hidi. Sakay kinagi na dikodi, 18 “Ilingan moy,
umangay kitam ti Jerusalem. Itokyon di haud en Anak nen Tolay ten pinunu hidi nen
padi hidi sakay ten tagapagtoldu hidi nen Kautusan. Hatulan di siya ti kamatayan,
19sakay iyatad di ten Hentil hidi. Insultuwan di siya, haplitan, sakay ipaku di ten kudus,
peru ten katallu a aldew ay biyagan siya a ruway.”

En Impdkpdgguron nen Ina de Santiago ay ti Juan
(Mc. 10:35-45)

20 Nadid, ummadeni kanni Jesus en kabinga ni Zebedeo, kaguman na en duwwa na a
anak a lallaki. Linumuhud siya ten atubengan ni Jesus gapu tehud siya a ipakpagguron.
21 Tinanung siya ni Jesus, “Anya i gustu muwid?”

Tummabbig en babbi, “Nakuwan ay ni maghari ka dan ay paetnudan mu a kadatig mu
i anak kuwidi a duwwa. Essa ten kawiri sakay essa ten kawanan.” 22 Peru tummabbig
ti Jesus, “Awan moy tukoy ni dnya i agidan moyen. Kaya moy beman a tiisan en hirap a
tiisan ku?”

Tummabbig hidi, “Opo, kaya mi.”

23 Sakay kinagi ni Jesus, “En hirap a tiisdn ku ay matiis moy ngani. Peru bakdn a sikan
i mangpiliyid ni ti deya en mdaggetnud ten kawanan ku sakay ten kawiri ku. Hidi iyan a
paggetnudan ay para ten pindnghandaan nen Ama ku.”

24Ten dikona a masanig iyud nen sapulu a disepulus ay nagsaranta hidi ten matkaka.
25 Kaya pinaadeni hidi ni Jesus sakay kinagi na dikodi, “Tukoy moy a en pinunu nen
Hentil hidi en maghari ten nasakupan na, sakay hidi en masunud ni anya en gustu di.
26 Peru bakan a konahud i dapatid a mangyari dikomoy. Nan ni deya en masor a magin
pinunu ay dapat a magin tagapagserbi nen agum. 27 Sakay ni deyaman en masor a
magin kataasan ay dapat a magin alipin moy. 28 Kona ten Anak nen Tolay ay ummangay
haddi bakan a para pagserbiyan nan para magserbi sakay iyalay na en biyag na para
matubus en makpal a tolay.”

Pinagpiyya ni Jesus en Duwwa a Burdk
(Mc. 10:46-52; Lu. 18:35-43)
29 Dikona lumakad hidi ti Jerico ay ummunud kdnni Jesus en tunay ti kakpal a tolay.
30 Tehud a duwwa a burdk a maggetnud ten gilid nen dilan. Ten dikona a masanig di a

magtalib ti Jesus ay impappdkraw di a, “Panginoon, Anak ni David, kagbiyan mu kami
pay!”

31Pinagkagiyan hidi nen katolayan a magtahimik hidi, peru tulos di la impdppakraw a,
“Panginoon, Anak ni David, kaghbiyan mu kami pay!” 32 Ummimang ti Jesus, dinulaw na
hidi sakay tinanung na hidi, “Anya i gustu moyid a gamitan ku dikomoy?” 33 Tummabbig
hidi, “Panginoon, gustu mi a maketa a ruway!” 34 Kinagbiyan hidi ni Jesus sakay
tinawidan na en mata di. Pagdaka hidi a naketa sakay nakkuyug hidi dikona.

21

En Matagumpay a Kdssdddap ti Jerusalem
(Mc. 11:1-11; Lu. 19:28-40; Jn. 12:12-19)

1Dikona adeni dan de Jesus ay ten disepulus na hidi ti Jerusalem ay ummangay hidi
ten banuwan a Betfage ten Bukid nen Olibo hidi. Pinagdipalongu na en duwwa ten
disepulus na hidi. 2 Kinagi na dikodi, “Angay kam ti sumunuden a banuwan. Ketan
moy haud en inahin a asno a umdaegut a kaguman na en anak na. Okbisan moy sakay
iyangay moy dikoku. 3 Ni tehud a mangsaway dikomoy ay kagiyan moy a, ‘Kailangan
nen Panginoon,” sakay iyatad na dan iyud a pagdaka.” 4 Nangyari iyad tdnni matupad
en kinagi nen propeta a,
5> “Kagiydn moy ten taga-Zion hidi a,

‘lingdn moy Hari moyen a magdadedemat.
Siya ay mapagpakumbaba, magkabayu ti asno,
magkabayu ten bul-u ni asno.” ”

6 Lummakad dédn en duwwa a disepulus sakay sinunud di en pagamet ni Jesus dikodi.
7Tinawid di en matina a asno a pinaangay ni Jesus. Insapin di en paggalikdbkab di hidi
ten asno hidi sakay summakay ti Jesus. 8 Inlatag bi nen makpal a tolay en paggalikdbkab
di ten dilan sakay en agum ay nanggappas ti pinget ni kayu sakay inlatag di bi ten dilan.
9Mamagpakrawan en tolay hidi a magdipalongu dikona, kona bi hud ten umunonud hidi.
Kinagi di, “Puriyan en anak ni David! Pagpalaan en magdadedemdt ten ngaran nen
Panginoon! Puriyan en Diyos!” 10 Dikona sumaddap ti Jesus ti Jerusalem ay nagkagulu
en banuwan. Namagtanungan hidi, “Deya wad iydn?” kagi di. 11 “Ti Jesus iydn, en
propeta a taga-Nazaret ti Galilea,” tdbbig nen kakpalan.

En Pdagmalasakit ni Jesus ten Templo

12 Summaddap ti Jesus ten Templo sakay pinaluwas na en méaglaku hidi, kona bi hud
ten mamali hidi. Sakay impagbaliktad na en lamisaan nen magpalit hidi ti pilak sakay en
bangku nen mdglaku hidi ti kalapati. 13 “Nesulat ten Kasulatan a,
‘En bilay ku ay ngaranan a bilay a pagdasalan.’

Peru ginamet moy a bilay nen magtakaw hidi.”

14 Ummadeni kanni Jesus en burdk hidi sakay en pilay hidi, sakay pinagpiyya na hidi
a atanan. 15 Minagsaranta en pinunu hidi nen padi hidi sakay en tagapagtoldu hidi nen
Kautusan dikona a ketan di en himala hidi a ginamet ni Jesus, sakay dikona a masanig
di en anak hidi a magpakraw ten Templo ti kona haddi, “Puriyan en anak ni David!”
16 Kinagi di kdnni Jesus, “Masanig mu beman i kdkkagiyan diyen?”

“Uhu sassanigan ku,” tabbig ni Jesus. “Awan moy palla beman nabasa ten kasulatan en
kona haddi, ‘Tinolduwan mu en anak hidi sakay en sumusu palla hidi a magpuri? ”

17Sakay linakadan hidi ni Jesus, lummuwas siya ten banuwan sakay ummangay siya
ti Betania, haud siya a nagpalipas ti gibi.

Sinumpa En Kayu a Igos
(Mc. 11:12-14, 20-24)

18 Ten kailawan, dikona summoli ti Jesus ten siyudad ay minagaldp siya. 19 Netan na
en kayu a igos ten gilid nen dilan, inadeniyan na sakay tinangad na ni tehud a bunga.
Peru purus la a duun en netan na kaya kinagi na ten kayu, “Awan ka dan magbunga
maski nikan!” Pagdaka a nalanas en kayu a igos.

20 Dikona a ketan iyud nen disepulus na hidi ay minagtaka hidi ti hustu. “Konya a
nalands a pagdaka en igos?” tanung di. 2! Tummadbbig ti Jesus, “Kagiyan ku dikomoy, a
ni manampalataya kam sakay awan magduda ay magamet moy bi iyad, sakay bakan la
aiyad maari moy a kagiyan ti bukiden a, ‘Umibut ka haan, angay ka sumegbu ti digeten,’
ay mangyari.

22 Sakay dnyaman en agidan moy ten pagdasal ay matanggap moy, ni tehud kam a
pannampalataya.”

En Tanung Tungkul ten Karapatan ni Jesus
(Mc. 11:27-33; Lu. 20:1-8)

23 Summaddap ddamman a ruway ti Jesus ten Templo. Mentras a magtoldu siya ay
ummadeni dikona en pinunu hidi nen padi hidi sakay en pinunu hidi nen banuwan
sakay tinanung di siya, “Anya i karapatan muwid a maggamet ti hidi iyad a bagay? Deya
i nangataddid dikomu ti karapatan?”

24 Tummabbig ti Jesus, “Tanungadn takam bi. Ni matdbbigdk moy ay kagiyan ku bi
dikomoy ni deya i nangataddid dikoku ti karapatan a maggamet ti bagayid a hidi iyad.
25 Deya nangatdddid ten karapatan ni Juan para magbinyag, en Diyos beman oni en
tolay?”

Namagguron hidi. “Ni kagiyan tam a gubwat ten Diyos, ay kagiyan na bi dikotam a,
‘Bakin awan kam naniwala dikona?’ 26 Ni kagiyan tam bi a gubwat ti tolay, ay bakay bi
ni dnya i gamitannid ni katolayanen dikotam, gapu maniwala hidi a atanan a ti Juan ay
essa a propeta.” 27 Kaya tummabbig hidi kdnni Jesus, “Awan mi tukoy!”

Sakay kinagi ni Jesus dikodi, “Awan ku bi kagiyan dikomoy ni hadya i gubwatid nen
karapatan ku a maggamet ti bagayid a hidi iyad.”

En Talinhaga Tungkul ten Duwwa a Anak

28 “Anya nadid palagay moyid haddi? Tehud a ama a tehud a duwwa a anak a lallaki.
Ummadeni siya ten panganay sakay kinagi na, ‘Anak, angay ka magtarabahu nadid
ten kaubasan.’” 29 ‘Umadddk,’ kagi na. Peru nagbagu en isip na sakay ummangay.
30 Ummadeni bi en ama ten wadi a kona labi hud en kinagi na. ‘Opo,” tabbig nen wadi,
peru awan ummangay. 31 Deya ten duwwa i nangsunudid ten ama di?

“En kaka,” tabbig di.

Kinagi ni Jesus, “Kagiyan ku dikomoy, a en magsinger hidi ti buwes sakay en babbi hidi
a magkadukas ti kakkabiyag ay magdipalongu pa dikomoy a makasaddap ten kahariyan
dilanget. 32 Gapu ummangay hdaddi dikomoy ti Juan a nagtoldu ten péagsunud ten
kaluuban nen Diyos peru awan moy siya pinaniwalaan. Peru en mdgsinger hidi ti buwes
sakay en babbi hidi a magkadukas ti kdkkabiyag ay naniwala dikona. Netan moy dan ngani,
ay awan kam pa nagsisi sakay naniwala dikona.”

En Talinhaga nen Kaubasan sakay en Katiwala hidi
(Mc. 12:1-12; Lu. 20:9-19)

33 “Sanigan moy i essa pa iday a talinhaga,” kagi ni Jesus. “Tehud a essa a tolay a
nagmula ti ubas tenluta na. Kinudal na iyud, naggamet ti padgpaspdssan, sakay naggamet
ti malangkaw a bilay a pagbantayan. Kattapos ay inwarak na en kaubasan ten katiwala
na hidi sakay ummangay siya ti iba a lugar. 3¢ Dikona dummemat ddn en panahun nen
sdkburas, ay inutusan nen makdakkao ten kaubasan en alipin na hidi para angen di en
kabunong na. 35 Peru sinunggaban nen katiwala hidi en alipin hidi; binulbug di en essa,

binunu di en kaduwwa, sakay binatu di en katallu. 36 Inutusan a ruway nen makdakkao
en mas makpal a alipin na, peru kona labi hud en ginamet nen katiwala na hidi. 37 Ten
katapusan ay inutusan nen makakkao en anak na a lallaki. Gapu inisip na a, “Igalang di
iyad i anak kuwiday.” 38 Peru dikona a ketan nen katiwala hidi en anak nen makdakkao
ay kinagi di, ‘Siya iddi i magmanaid. Kamon dan! Bunuwdn tam siya sakay kaowan tam
en mana na.” 39 Kaya sinunggaban di siya, inluwas di ten kaubasan, sakay binunu di.”

40 Tinanung hidi ni Jesus, “Kassoli nen makdakkao ten kaubasan, dnya wad i gamitan
naid ten katiwala na hidi?” 41 Tummabbig hidi, “Bunuwdn na en mdagkadukas hidi a
katiwala. Sakay ipabahala na en kaubasan ti iba a katiwala a mang-atad ten kabunong
na kada a sdkburas.” 42 Kinagi ni Jesus dikodi, “Awan moy palla beman nabasa ten
Kasulatan a kinagi na,

‘En batu a inadiyan nen maggamet hidi ti bilay,
ay siya bali en pinakamahalaga a pamireng.
Ginamet iyad nen Panginoon,
sakay makataka-taka a delingan/’

43 “Kaya ngani a kagiyan ku dikomoy, a en kahariyan nen Diyos ay alapan dikomoy
sakay iyatad ten tolay hidi a matapat a magserbi dikona. 44 [En medapag ti batuwid a
iyad ay maritu-ritu, sakay en matdppugan na ay mapaparset.]

45 Nasanig nen pinunu hidi nen padi sakay en Pariseo hidi en talinhaga ni Jesus
sakay naintendiyan di a hidi en patamaan na. 46 Dikdppan di nakuwan ti Jesus, peru
minanteng hidi ten katolayan gapu tenggiyan di ti Jesus a propeta.

22

En Talinhaga Tungkul ten Kasalan
(Lu. 14:15-24)

1 Nagtulos la a nagtoldu ti Jesus ten pamamag-itan ni talinhaga, kinagi na, 2 “En
kahariyan dilanget ay kona ten essa a hari a naghanda para ten kasal nen anak na a
lallaki. 3 Inutusan na en tagapagserbi na hidi para dulawén di en inimbita hidi, peru
umad hidi a umangay. 4 Nagutus siya a ruway ten agum hidi a tagapagserbi sakay
binilinan na hidi ti kona haddi: ‘Ikagi moy ten naimbitaan hidi a ayus ddn en handaan
nakahanda dan a atanan, nabunu ku dan en baka ku hidi, sakay en pinatabi hidi a
bul-u a baka. Nakahanda dan en atanan. Kamon dan!” 5 Peru awan iyad sinanig
nen naimbitaan hidi. Ummangay hidi ten gustu di a angayan. En essa ay ummangay
ten uma na, en essa bi ay ummangay ten nigosyu na. 6 En ginamet nen agum ay
sinunggaban di en tagapagserbi hidi, ininsultu di hidi sakay binunu. 7 Minaiyamut ti
hustu en hari. Inutusan na en sundalu na hidi a bunuwan i magbabonuwid a hidi iyud
sakay pinatutud na en banuwan di. 8 Kdttapos ay kinagi na ten tagapagserbi na hidi,
‘Ayus dan en handaan, peru awan karapatdapat en naimbitaan hidi. ® Umangay kam
ten karsada hidi a matolay, sakay imbitadn moy ten kasalan en atanan tolay a ketan
moy.” 10 Ummangay ngani en alipin hidi ten matolay hidi a karsada. Ingkuyug di en
atanan tolay a netan di, magkabait ay ti magkadukds. Kaya naputat en kasalan ti bisita.

11 “Peru dikona sumaddap en hari para batiyan na en tolay hidi, ay naketa siya haud
ti essa a lallaki a awan nakabadu ti pangkasalan. 12 Kaya kinagi nen hari dikona,
‘Amigu ku, konya nakasdddap muwid haddi a awan ka nakabadu ti pangkasalan?’ Awan
nakapagupos en lallaki. 13 Kinagi nen hari ten tagapagserbi na hidi, ‘Punguwdan moy i
lima naen sakay basset naen, sakay ibut moy ti kadiklammanon diluwas. Haud siya a
madgsasangitdn sakay mdaggaaduydn.’ 14 Kattapos ay kinagi ni Jesus, ‘Makpal en nadulaw,
peru sabadit la en pinili.”

En Pdgbayad ti Buwes
(Mc. 12:13-17; Lu. 20:20-26)

15 Kattapos ay lummakad en Pariseo hidi sakay namdgguronan di ni konya di a
mepatibung ti Jesus ten kdkkagiyan na hidi. 16 Kaya inutusan di en sangan ten disepulus
di hidi kanni Jesus kaguman en tolay hidi ni Herodes. Sakay kinagi nen inutusan
hidi, “Maistu, tukoy mi a matapat ka, sakay itattoldu mu en tatarudan tungkul ten
kagustuwan nen Diyos a gamitan nen tolay. Sakay awan ka ti paboran gapu parehu
en pangileng mu ten tolay. 17 Anya makagi muwid haddi? Tama beman ten Kautusan a
magbayad ti buwes ten Emperador, oni awan?”

18 Peru tukoy ni Jesus en balak di a madukas kaya kinagi na, “Bakin gustuwdk moy a
ipatibung! Sikam a magkukunwari hidi? 19 Kotam ti pilak a padgbuwes.”

Indtdenan di siya ti essa a dinaryo. 20 Sakay kinagi na dikodi, “Kéndeya a rupa sakay
ngaran en nakaukit haddi?” 21 “Ten Emperador,” tabbig di.

Sakay kinagi na dikodi, “Ni konahud, ay iyatad moy ten Emperador en para dikona,
sakay iyatdd moy ten Diyos en para ten Diyos.” 22 Minagtaka hidi dikona masanig di
iyud, sakay lummakad dan hidi.

En Kdkkabiyag a Ruway
(Mc. 12:18-27; Lu. 20:27-40)
23Tialdew biyid aiyud ay ummangay kdnni Jesus en sangan a Saduseo. Awan hidiiyad
maniwala a mabiyag a ruway en patay hidi. 24 Kinagi di, “Maistu, intoldu ni Moises a ni
matay a awan ti anak en essa a lallaki a tehud a kabinga ay pakasalan nen kapatkaka na
en bilu tdnni magkaanak hidi para magin anak nen natay. 25 Nadid, tehud haddi a pittu a
lallaki a matatkaka. Nakkabinga en panganay sakay natay a awan ti anak, kaya kinabinga
nen wadi na en bilu. 26 Kona labi hud en nangyari ten kaduwwa, katallu hanggan ten
kapittu. 27 Kéttapos di a natay atanan ay natay bi en babbi. 28 Nadid, deya ten pittu i
magin kabingaid nen babbi ten kakkabiyag a ruway, ta nagin kabinga na hidi a atanan?”
29 Tummabbig ti Jesus, “Liwat a tarud i ked ti isip moyen! Palibhasa awan moy tukoy
en Kasulatan maski en kapangyariyan nen Diyos. 30 Ten kakkabiyag a ruway ay awan
dan mdakkabinga en tolay, nan magin kona dan hidi ten anghel hidi dilanget. 31 Nadid,
tungkul ten kakkabiyag a ruway nen patay hidi, ay awan moy palla beman nabasa en
kinagi nen Diyos dikomoy ten Kasulatan? Kinagi na, 32 ‘Sikdn en Diyos ni Abraham, en
Diyos ni Isaac, sakay en Diyos ni Jacob.” En Diyos ay bakan a Diyos nen patay hidi, nan
nen biyag hidi.”
33Dikona masanig iyud nen katolayan ay nagtaka hidi ten intoldu na.

En Pinakamahalaga a Utus
(Mc. 12:28-34; Lu. 10:25-28)

34 Minagipun-ipun en Pariseo hidi dikona a nasanig di a awan nakatabbig en Saduseo
hidi kdnni Jesus. 35 En essa dikodi ay maistu nen Kautusan. Pinurbaan na a tinanung
ti Jesus para linlangdn na. 36 “Maistu, dnya i pinakamahalagaid a utus ten Kautusan?”
tanung na. 37 Tummadbbig ti Jesus, “Mahaldn mu en Panginoon mu a Diyos ti buu a pusu,
buu a kaluluwa, sakay buu a isip. 38 Siya iydd en pinakamahalaga a utus ten atanan.
39 En kaduwwa a mahalaga a utus ay iddi: Mahaldn mu en kaparehu mu a tolay a kona
ten pagmahal mu ten sadili mu. 401 duwwaid a iyad a utus ay kabuuwan nen Kautusan
ni Moises sakay ten toldu nen propeta hidi.”

En Tanung Tungkul ten Anak ni David
(Mc. 12:35-37; Lu. 20:41-44)
41 Nadid, mentras a naipun-ipun en Pariseo hidi ay tinanung hidi ni Jesus, 42 “Anya
palagay moyid tungkul ten Cristo? Kandeya siya a anak?”

“Kanni David,” tabbig di.
43 Tummadbbig ti Jesus, “Ni konahud, ay bakin dinulaw siya ni David a ‘Panginoon’
dikona a inggiyya siya nen Ispiritu?” Kinagi na,
44 ‘Kinagi nen Panginoon ten Panginoon ku,
Maggetnud ka ti kawanan kuwidi,
mentras awan ku mapasuku dikomu en atanan nen kadima mu hidi.
45 Nadid, ni dinulaw siya ni David a ‘Panginoon,” konya a makagi a anak ni David
en Cristo?” 46 Awan ti nakapangtabbig kanni Jesus, sakay sapul haud ay awan dan ti
nangahas pa a magtanung dikona.

23

Magingat ten Tagapagtoldu hidi nen Kautusan sakay ten Pariseo hidi
(Mc. 12:38-39; Lu. 11:43, 46; 20:45-46)

1 Kattapos iyud ay kinagi ni Jesus ten katolayan sakay ten disepulus na hidi, 2 “En
tagapagtoldu hidi nen Kautusan ay ten Pariseo hidi ay hidi en tehud a karapatan a
madngpaliwanag ten Kautusan ni Moises. 3 Kaya dapat moy a gamitan sakay sunudan
en atanan a itattoldu di. Peru dyan moy arigdn en gamet di, gapu awan di gamitan en
itattoldu di. 4 Pagkargadn di ti maddggi en tolay, peru ni guramat di ay awan di iyarikad
para makatulung ten pdgkarga. > Sakay en gaggamitan di ay kunwari la tdnni ketan la
ni tolay. Padaddekallan di en pagdattonan di hidi ti bersikulu a nakabakkad ten muding
di sakay ten barasu di hidi, sakay paatakdugan di en maroymaroy nen garayan nen
badu di. ¢ Gugustu di bi a magyan ten lugar hidi a marangal ten handaan. Kona ten
bangku hidi a para ten mégkataas ten sinagoga. 7 Gugustu di bi a batiyén ti paggalang ten
matolay hidi a lugar sakay mangaranan a ‘maistu.’ 8 Peru sikam ay dyan kam pangaran
a ‘maistu,’ gapu eessa la en Maistu moy, sakay matatkaka kam a atanan. ° Sakay dyan
kam magngaran ti Ama ten deyaman ti lutaiday. Gapu eessa la en Ama moy a ked
dilanget. 10 Dyan kam bi pangaran a ‘panginoon.” Gapu eessa la en Panginoon moy,
awan ti iba nan en Cristo. 11 En kataasan dikomoy ay dapat a magin tagapagserbi moy.
12En magpakataas ay mebaba, sakay en magpakababa ay metaas.”

Pinintasan ni Jesus en Tagapagtoldu hidi nen Kautusan ay ten Pariseo hidi
(Mc. 12:40; Lu. 11:39-42, 44, 52; 20:47)

13 “Peru kakagbi kam a tagapagtoldu hidi nen Kautusan sakay sikam a Pariseo
hidi! Magkukunwari kam! Harangdn moy en tolay hidi tanni awan makasaddap ten
kahariyan dilanget. Gapu sikam a mismu ay umad a sumaddap haud.

14 [“Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Kakkamkaman moy en kabiyagan nen bilu hidi a babbi, sakay
magparaan kam ten pamamag-itan nen atakdug a pagdasal. Kaya lalu a dumaggi en
parusa moy!]

15 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Lebutan moy en susuluk ni munduwiday sakay digidigeten para
makaakit kam la ti essa a Hentil ten pannampalataya a Judio. Ni makaakit kamon ay
gamitdn moy siya a mas madukas pa nan sikam, kaya mas dikal en pagkakataun a
maparusaan siya ti impiyerno.

16 “Kakakaghi kam a burdk a tagagiyya! Itattoldu moy a ni gamitdn nen manumpa
en Templo ay bali awan la iyud. Peru ni gamitdn nen manumpa en gintu ten Templo
ay kailangan a tupaddn na en sinumpaan na. 17 Burdk kam sakay awan ti nakdm!
Anya beman i mas mahalagaid, en gintu oni en Templo a mangpabanal ten gintu?

18 Kakkagiydn moy bi a ni gamitdn nen manumpa en altar ay bali awan la iyud. Peru ni
gamitan nen manumpa en alay ten altar ay kailangan a tupadan na en sinumpaan na.

19 Burdk kam! Anya beman i mas mahalagaid, en alay oni en altar a mangpabanal ten
alay? 20 Kaya ni gamitdn nen deyaman a manumpa en altar, ay ginamit na iyud pati en
alay ten altar. 21 Ni ginamit nen deyaman a manumpa en Templo ti pangaku ay ginamit
na maski en Diyos a magyan ten Templo. 22 Sakay ni ginamit nen deyaman a manumpa
en langet, ay ginamit na en trono nen Diyos, sakay en Diyos a maggetnud a haud.

23 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Magikapu kam maski ten naani moy hidi ten pangrikadu hidi.
Peru linimon moy bi en mas mahalaga hidi a adal a ked ten Kautusan, kona ten
katarungan, habag, sakay katapatan. Tama la a gamitan moy iyud peru awan dapat
a kalimunan en agum. 24 Sikam a burdk a tagagiyya! Saradn moy en insektu hidi ten
inuman moy, peru itdlmok moy bi en kamelyu!

25 “Kakakagbi kam a tagapagtoldu hidi nen Kautusan sakay sikam a Pariseo hidi!

Magkukunwari kam! Augasan moy en luwas nen tasa sakay penggan moy, peru ten
disalad ay putat ti kasakiman sakay pagkamakasadili. 26 Burdk a Pariseo! Ugasan
mu pa en disalad nen tasa sakay penggan, sakay magin malinis dan bi en luwas na!
27 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Kumdan kam a en labbang a pininturan ti mapudew, maganda ten
luwas na. Peru ten disalad ay putat ti bungu sakay atanan a madingat. 28 Kona kam
haan! Ten pangileng ay magkabait kam a tolay. Peru disalad ay putat kam ti pagkukunwari
sakay kadukassan.

Kinagini Jesus en Magin Parusa Di
(Lu. 11:47-51)

29 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Naggamet kam ti magkaganda a paglabbangngan nen propeta hidi
tenhud, sakay pinaganda moy en paglabbdngngan nen mdgkabait hidi a tolay. 30 Sakay
kakkagiyan moy a, ‘Ni biyag kami la ten panahun nen ninunu mi hidi, ay awan kami
nakuwan kaguman a nangbunu ten propeta hidi” 31 Kaya gapu ti kinagi moyen, ay
sikamon a mismu en nangpatunay a anak kam nen nangbunu hidi ten propeta hidi!
32 Hala sigi! Tapusdn moy en sinapulan nen ninunu moy hidi! 33 Sikam a lahi hidi ni
biklat! Awan moy maginanan en parusa moy ti impiyerno! 34 Kaya mangpaangayak
haan dikomoy ti propeta hidi, magkatalinu a tolay sakay tagapagtoldu hidi! Bunuwan
moy en agum, sakay en agum ay ipaku moy ten kudus. En agum ay balbaggdn moy ten
sinagoga moy hidi, sakay usigan moy hidi ten banu-banuwan. 35Kaya pagtdknangan kam
nen parusa nen kakkabunu nen atanan a matuwid a tolay ti munduwiday. Sapul ten
pangbunu kanni Abel a awan ti kasalanan. Hanggan ten pangbunu kdnni Zacarias a anak
ni Baraquias a binunu moy ten pag-itan nen pagtutudan ti alay ten Templo. 36 Kagiyan
ku dikomoy, a pagtaknangan nen parusa en tolay hidi nadid a panahun gapu ti atananid
aiyad.”

En Pagmahal ni Jesus ti Jerusalem
(Lu. 13:34-35)

37“Sikam a taga-Jerusalem hidi! Babbunuwdn moy en propeta hidi, sakay babbatuwdn
moy en inutusan hidi nen Diyos a angay dikomoy! Pumensangan ku dan a gustu a
purondn en anak mu hidi a kona ten panglakkap nen inahin a manok ten sepsep na hidi.
Peru umad kam! 38 Kaya en Templo moy ay mapabayan, awan ti mamagyan. 39 Kagiyan
ku dikomoy, a awanadk moy dan keketan hanggan ni dumemat en odas a kagiyan moy a,
‘Pagpalaan en dumaddadedemat ten ngaran nen Panginoon!” ”



MATEO 24:1 39 MATEO 24:25

24

En Kdkkasida nen Templo
(Mc. 13:1-2; Lu. 21:5-6)

1 Lummakad ti Jesus ten Templo. Mentras a maglakad siya ay ummadeni dikona
en disepulus na hidi sakay intoldu di dikona en bilay hidi ten laguwerta nen Templo.
2Peru kinagi na dikodi, “Namalas moy ibilayid a hidi iyan! Tatarudan i kagiyan kuwidi!
Dumemat en panahun a awan haan ti batu a tumattopu ten kaparehu na a batu. Atanan
ay makuray-kuray!”

En Kahirapan hidi sakay Paggusig a Dumemat
(Mc. 13:3-13; Lu. 21:7-19)

3 Dikona a mdggetnud ti Jesus ten Bukid nen Olibo hidi, ay pasekretu a ummadeni
dikona en disepulus na hidi sakay nagtanung, ‘Nikan a mangyari i bagayid a hidi iyad?
Anya i maariyid a senyal a paketan ten Kkdssoli mu a ruway sakay ten katapusan ni
munduwiday?’

4 Tummabbig ti Jesus, “Mangilag kam tdnni awan kam metawtaw nen deyaman!
5 Gapu makpal a lumitaw a magkagi a, ‘Sikdn en Cristo!” Makpal en metawtaw
di. © Makasanig kam ti labanan sakay makabareta ti gera ti iba a lugar. Dyan
kam mabalisa dapat a mangyari hidi iyad. Peru bakan palla a iyad en katapusan ni
munduwiday. 7 Maglaban-laban en bansa hidi, kona bi hud en kahariyan ten kaparehu
na a kahariyan. Magkahud ti aldp sakay maglinug ti iba-iba a lugar. 8 Atananid a iyad
ay sapul palla nen paghirap a kona ten magenak.

9 “Ti panahunid a iyud ay dikdppan di kam, pahirapan sakay bunuwan. Sakay
kaiyamutan kam nen atanan gapu dikoku. 10 Makpal en mangaddg ten pannampalataya
di ti panahunid a iyud. Mamagiyamutan en balang essa sakay mamagpasubuwan.
11 Sakay makpal bi a lumitaw a awan tatarudan a propeta, sakay itawtaw di en makpal
a tolay. 12 Gapu ten kakkakpal nen kadukdassan ay manglamig en pagmahal nen kakpalan.
13 Peru en manatili a tapat hanggan ten katapusan ay maligtas. 14 Sakay ipangaral en
Maganda a Bareta tungkul ten paghari nen Diyos ti buuwiday a mundu, tdnni masanig
nen atanan a bansa. Sakay dumemat dan en katapusan.”

En Tunay ti Dukds a Gamet a awan ti Kaparehu
(Mc. 13:14-23; Lu. 21:20-24)

15 “Intendiyan moy iyad ti mapiyya: ni ketan moy dan a mangyari ten Banal a Lugar
en tunay ti dukds a gamet a awan ti kaparehu a kinagi ni propeta Daniel, 16 ay en ked
hidi ti Judea ay dapat a guminan dan ten bukid hidi. 17 En ked ten bubungan ay dyan
dédn magabala a mangngay ti &nyaman ten disalad nen bilay na. 18 Sakay en ked ten uma
na ay dyan dan umuli para mangngay ti pagalikdbkab na. 19 Kakakagbi en mdagkabuktet
hidi sakay en tehud hidi a anak a sumusu ti aldewid a hidi iyud! 20 Ipagdasal moy
a en kagginan moy ay awan metaun ti sdkddgnen sakay Aldew ni Kdimang. 21 Gapu ti
panahunid a iyud ay magdanas en atanan a tolay ti dikal a kahirapan a awan palla
naranasan sapul dikonalalanganimunduwiday a hanggan nadid. Sakay awan daniyud
mangyari a ruway. 22 Sakay ni awan paaperitan nen Diyos i aldewid a hidiiyud ay awan
timaburay a tolay. Peru alang-alang ten pinili na hidi ay paaperitdn nen Diyosialdewid
a hidi iyud.

23 “Sakay ni tehud a magkagi dikomoy a, ‘En Cristo laid”” oni ‘Ked siya hudi!” ay
dyan kam maniwala. 24 Gapu tehud a lumitaw a awan tatarudan a Mesias, sakay awan
tatarudan a propeta. Mangpeta hidi ti senyales sakay makataka hidi a himala, tanni
itawtaw di en makpal pati en pinili hidi nen Diyos. 25 Tandaan moy, indipalongu ku
dan iyad a ingkagi dikomoy tanni makapaghanda kam.

26 “Kaya ni kagiyan di a, ‘Ked siya ti parangud,” dyan kam angay haud. Nikagiyandi a,
‘Ked siya disadddp,” dyan kam maniwala. 27 Gapu ni sakonya a kabilis en kilat ti sikatan
amangdemlag hanggan ti sardmman, ay kona bi hud en kaddemat nen Anak nen Tolay.

28 “Ni hddya i pdppdgyananid nen bangkay ay ked bi hud en wakwak hidi.”

En Kdddemdat nen Anak nen Tolay

29 “Kattapos ni panahunid a iyud ni kahirapan, ay dumikldm en aldew, sakay awan
dan dumemlag en bulan. Magkaragrag en biton hidi dilanget, sakay mayanag en
kapangyariyan hidi ten kalawakan. 30 Sakay lumitaw dan en senyal nen Anak nen Tolay
dilanget. Magkahud ti kalungkutan en atanan a tolay ti munduwiday pakketa di ten
Anak nen Tolay a ked ten panganurin. Dumemat siya a tehud a dakila a kapangyariyan
sakay dikdl a karangalan. 31 Sakay ten kattdnnug nen trumpeta ti mabegsak ay utusan
na en anghel na hidi ten atanan a suluk ni munduwiday, purondn di en atanan a tolay
a pinili nen Diyos ten bawat lugar.

En Adal a Gubwat ten Kayu a Igos
(Mc. 13:28-31; Lu. 21:29-33)

32 “Ilingdn moy en adal ten kayu a igos; kapag ni sumariwa en pinget na hidi sakay
magduun ay makagi moy a adeni ddn a kassinag. 33 Kona labi hud, ni ketan moy ddn i
atananid a iyad, ay makagi moy a adeni dan en kdssoli na, kuman a pasaddap dan ten
pintuwan. 34 Kagiyan ku dikomoy, mangyari i atananid a iyad bagu a matay en tolay
hidi a biyag nadid. 35 Mawan en langet ay ten luta, peru en upos ku ay manatili a awan
ti katapusan.”

Awan ti Makatukoy ten Aldew ay ten Odas
(Mc. 13:32-37; Lu. 17:26-30, 34-36)

36 “Peru awan ti makatukoy ten aldew ay ten odas a mangyari iydd. Magin en anghel
hidi dilanget oni en Anak ay awan makatukoy, nan en Ama la. 37 En kdddemdt nen
Anak nen Tolay ay magkakona ten kdddemdat nen lonsu ten panahun ni Noe. 38 Ti
panahunid a iyud ay mamagkainan, mamaginoman, sakay mamagkabingaan en tolay
hidi. Hanggan dikona a sumakay ddn ti Noe ten barku. 39 Kaya dummemat en lonsu a
awan hidi tinangmalayan, sakay nagkalimas hidi a atanan. Kona labi hud i mangyariyid
ten kdddemat nen Anak nen Tolay. 40 Ti panahunid a iyud, ay tehud a duwwa a lallaki a
magtarabahu ten uma di; maalap en essa sakay mawarak en essa. 41 Tehud a duwwa
béabbi a maggiling; maalap en essa sakay mawarak en essa. 42 Kaya humanda kam gapu
awan moy tukoy ni nikan a dumemat en Panginoon moy. 43 Tandaan moy iddi: ni tukoy
la nen pinunu nen sabilay ni dnya a odas ten gibi a dumemat en magtakaw, ay maghantay
siya sakay awan na pabayan a masadddp en bilay na. 44 Kaya dapat kam bi a magin
handa, gapu dumemat en Anak nen Tolay ten odas a awan moy inasaan.”

En Tapat sakay en Awan Tapat a Tagapagserbi
(Lu. 12:41-48)

45 “Ni deyaman en matapat sakay matalinu ten tagapagserbi hidi ay siya i pamaha-
ladnnid nen amu di ten agum a tagapagserbi. Siya en mangatad dikodi ti pagkain ten
tama a panahun. 46 Pinagpala i tagapagserbiyid a iyud ni demdttan siya nen amu na a
saiyud i gamitdn naid! 47 Kagiyan ku dikomoy, a gamitan siya nen amu na a mamahala
ten atanan a ari-ariyan na. 48 Peru ni kagiyan ni tagapagserbiyid a iyud a, ‘Malay padi a
sumoli en amu ku.” 49 Kaya sapulan na a bulbugdan en kaparehu na hidi a tagapagserbi.
Sakay madkpagkainan siya, sakay mdkpaginoman ten lasinggeru hidi. 50 Sumoli en amu ni
tagapagserbiyid a iyud ten aldew a awan na inasaan, sakay ten odas a awan na tukoy.
51Sakay parusaan siya nen amu na ti mahigpit, sakay ipisan na siya ten magkukunwari
hidi. Haud siya a magsasangitan sakay maggaaduyan.”

25

En Talinhaga Tungkul ten Sapulu a Dalaga

1 “En kahariyan dilanget ay kona ten sapulu a dalaga a tehud a manga tawid a
simbuwan, angay hidi tumagbu ten lallaki a ikasal. 2 En limma dikodi ay mangmang
sakay en limma ay mdgkatalinu. 3 En limma a mangmang ay tehud a manga sim-
buwan, peru awan hidi nangtawid ti riserba di a langis a pangasak di ten simbu
di. 4 Samantala en limma a mdagkatalinu ay nagtawid ti riserba bukud pa ten ked ten
simbu di. > Minaatrasadu en kdddemat nen l4llaki a ikasal kaya minagtongka hidi sakay
minetidug a atanan.

6 “Peru dikona hatinggabi dan ay tehud a pinumadkraw, ‘Ked dan en lallaki a ikasal!
Tagbuwan moy dan!” 7 Pagdaka a ummikat en sapulu a dalaga sakay hinusay di en
simbuwan di hidi. 8 Kinagi nen mangmang hidi ten mdgkatalinu, ‘Atdenan moy kami pay
ti langis moyen, maaddp dan i simbuwan miyiday hidi.” 2 ‘Bakay awan ddn maghustu
dikotam a atanan, mas maganda pa ni angay kam dalla mamali ti tindaanon ti para
kao moy,’” tabbig nen madgkatalinu hidi. 10 Kaya angay namali en limma a mangmang.
Mentras a mamali hidi, ay dummemat en lallaki a ikasal. Nakaguman na a summaddap
ten kasalan en limma a nakahanda, sakay insiradu en pintuwan.

11 “Kattapos, ay dummemat bi en limma a mangmang. Magpakraw hidi, ‘Panginoon,
pasdddappdn mu kami!” 12 Peru tummadbbig siya, ‘Tatarudan i kagiyan kuwidi dikomoy,
awan takam matenggi.’

13 Kattapos ay kinagi ni Jesus, “Kaya ngani a magbantay kam, gapu awan moy tukoy
en aldew ay ten odas.”

En Talinhaga Tungkul ten Tallu a Tagapagserbi
(Lu. 19:11-27)

14 “En kahariyan dilanget ay kona ten essa a tolay a magbiyahi. Dinulaw na en
tagapagserbi na hidi sakay inyentrega na dikodi en ari-ariyan na hidi. 15 Indtdenan
na ti pilak en balang essa ayun ten kaya na. En essa ay inatdenan na ti limmang libu,
en essa ay duwanglibu, sakay en essa ay sanglibu. Kattapos ay lummakad dan siya.
16 Lummakad a pagdaka en nakatanggap ti limmang libu sakay innigosyu na. Sakay
kinumita ti limmang libu pa. 17 Kona bi hud ten nakatanggap ti duwanglibu, sakay
kinumita bi ti duwanglibu pa. 18 Peru en nakatanggap ti sanglibu ay ingkali na ten luta
en pilak nen amu na.

19 “Dikona makalipas en nalay a panahun ay dummemadt en amu ni tagapagserbiyid
a hidi iyud sakay ndkpagkuwentaan dikodi. 20 Ummadeni en nakatanggap ti limmang
libu sakay kinagi na, ‘Maistu, sadannid en pilak mu a limmang libu sakay i limmang
libu paidi a kinita ku.” 21 Kinagi nen amu na, “Malalaki! Matapat sakay mahusay a
tagapagserbi! Gapu nagin matapat ka ten sabadit a halaga, ay pamahalaan taka ti dikal
a halaga. Mdkpagkasayaan ka dikoku.” 22 Ummadeni bi en nakatanggap ti duwanglibu,
sakay kinagi na, “Maistu, sadannid en pilak mu a duwanglibu a inyatdd mu dikoku.
Sakay i duwanglibu paidi a kinita ku.’

23Kinagi nen amuna, “Malalaki! Matapat sakay mahusay a tagapagserbi! Gapunagin
matapat ka ten sabadit a halaga, ay pamahalaan taka ti dikal a halaga. Makpagkasayaan
ka dikoku!” 24 Sakay ummadeni bi en nakatanggap ti sanglibu, sakay kinagi na, “Maistu,
tukoy ku a istriktu ka. Magburas ka ten awan mu immula, sakay maggapas ten awan mu
sinabugan.’ 25 Minantingdk kaya ingkali ku ten luta en pilak mu. Sadannid en sanglibu

mu.’
26 Kinagi nen amu na, ‘Madukas sakay tamad a tagapagserbi! Tukoy mu déan bali a

magburasdk ten awan ku immula, sakay maggapasak ten awan ku sinabugan! 27 Bakin
awan mu dalla indipositu ti bangku, tdnni tehuddk nakuwan a kinita nadid?’ 28 Alapan

moy dikona en sanglibu, sakay iyatdd moy ten tehud a sapulu a libu. 29 Gapu en tehud
ay atdenan pa, sakay sumagana. Peru en awan, ay pati en sabadit a kao na ay alapan pa.
30 Tbut moy ten luwas ten kadiklamman en tagapagserbi a awan ti kuwenta, haud siya a
magsasangitan sakay maggaaduyan.’ ”

En Pdghatul

31“Kaddemdatnen Anak nen Tolay a bilang Hari, sakay kaguman na en atanan a anghel,
ay umetnud siya ten trono nen kaluwalhatian. 32 Sakay mapisan en atanan a tolay ten
atubengan na. Paghiwalayan na hidi a kona ten panghiwalay nen maggalaga ten tupa ay
ten kambing. 33En tupa hidi ay idatton na ten kawanan na, sakay en kambing hidi ay ten
kawiri na. 34 Sakay kagiyan nen Hari ten ked hidi ten kawanan na, ‘Kamon dan sikam a
pinagpala nen Ama ku! Tanggapdn moy dan en kahariyan a nehanda para dikomoy
sapul pa dikona lalangan i munduwiday. 35 Gapu dikona magaldppdk ay pinakandk
moy. Dikona mauwawak ay pinainumdk moy, sakay dikona dayuwak ay pinatulosak
moy. 36 Dikona awandk ti mesulot ay pinabaduwandk moy. Dikona tehuddk a saket ay
binisitadk moy, sakay dikona piresuwak ay angenak moy inileng.’

37 Sakay tummadbbig en matuwid hidi, “Panginoon, nengkan naketa miyid dikomu a
nagaldp ka sakay pinakan mika, oni nauwaw sakay pinainom mika? 38 Nengkan naketa
miyid dikomu a dayu ka sakay pinatulos mi ka, oni awan ti mesulot sakay pinabaduwan
mi ka? 39 Sakay nengkan naketa miyid dikomu a tehud ka a saket oni piresu ka sakay
binisita mi ka?’

40 Sakay tumébbig en Hari, “Tandaan moy, dikona gamitan moy iyad ten kababaan ti
kakkapatkaka kuwiday hidi ay ginamet moy iyud dikoku.’

41 “«Sakay kagiyan na bi ten ked hidi ten kawiri na, ‘Umadeyu kam dikoku a sinumpa
hidi! Angay kam ten apoy a awan ti kdkkaadap a nehanda para ten diyablo sakay ten
sakup na hidi. 42 Gapu dikona magaldppdk ay awandk moy pinakan, nauwawdk ay
awandk moy pinainom. 43 Dikona dayuwak ay awandk moy pinatulos; dikona awanak
ti mesulot ay awandk moy pinabaduwan. Dikona tehuddk a saket sakay piresuwak ay
awanak moy binisita.’

44 Sakay tumabbig bi hidi, ‘Panginoon, nengkan mi ka netan a nagaldp, nauwaw, dayu,
awan ti mesulot, tehud a saket oni piresu, sakay awan mi ka sinerbiyan?’ 45 Sakay
kagiyan nen Hari dikodi a, “Tandaan moy, dikona awan moy tinulungan en kababaan ti
hidi iddi, ay ginamet moy iyud dikoku.” 46 Kattapos ay angay dan hidi ten parusa a awan
ti katapusan, peru en matuwid hidi ay angay ten biyag a awan ti katapusan.”

26

En Balak Kontra kdnni Jesus
(Mc. 14:1-2; Lu. 22:1-2; Jn. 11:45-53)

1Ten dikona a natapos ddnaitolduniJesusiatananid aiyud ay kinagina ten disepulus
na hidi, 2 “Tukoy moy a duwwa a aldew dalla ay Piyesta dan nen Aldew nen Pdgtalib.
Sakay itokyon en Anak nen Tolay tanni ipaku ten kudus.”

3 Nadid en pinunu hidi nen padi hidi sakay en pinunu hidi nen banuwan ay
namagipun-ipun ten palasyu nen kapunuwan a padi a ti Caifas. 4 Nagplanu hidi a lihim
di a padikap ti Jesus sakay pabunu. 5> Peru kinagi di, “Dyan tam gamitan ten aldew nen
Piyesta bakay magkagulu en tolay hidi.”

Binulakan ti Pasdrrub ti Jesus
(Mc. 14:3-9; Jn. 12:1-8)
6 Tenhud ay ked ti Jesus ti Betania ten bilay ni Simon a dati a kinetong. 7 Mentras
a kuman siya ay tehud a ummadeni a babbi a tehud a tawid a paggasakkan a alabastro
a putat ti mahal a pagpasarrub. Binulakan na ti pagpasarrub en ulu ni Jesus mentras a

kuman siya. 8 Ten dikona a ketan iyud nen disepulus hidi ay nagsaranta hidi. Kinagi di,
“Bakin a sinayang na en pagpasarrub? 9 Nelaku nakuwan iyud ti mahal sakay iyatad ten
pubri hidi en naglakuwan!”

10 Tukoy ni Jesus en kinagi di, kaya kinagi na, “Bakin a gagguluwdn moy i babbiyen?
Maganda en ginamet na dikoku. 11 Gapu pirmi moy la a kakaguman en pubri hidi, peru
sikdn ay awandk moy pirmi a kakaguman. 12 Dikona a binulakandk na ti pagpasarrub ay
ginamet na iyud bilang pdghanda ten paglabbang dikoku. 13 Tandaan moy: hddyaman a
itoldu en Maganda a Bareta ti buuwiday a mundu, ay banggitan bi en ginamet na bilang
paggala-ala dikona.”

Nakpagkasundu ti Judas ten Kadima hidi ni Jesus
(Mc. 14:10-11; Lu. 22:3-6)
14Nadid ti Judas Iscariote a essa ten sapulu ay ti duwwa ay ummangay ten pinunu hidi
nen padi hidi. 15 Sakay intanung na, “Anya i iyatad moyid dikoku ni tulungan takam a
madikap ti Jesus?” Tiiyud bila a odas ay inatadddan di siya ti tallu a pulu a pirasu a silber a
pilak. 16 Sapul haud ay nagaryok ddan ti Judas ti pagkakataun tanni metokyon na ti Jesus.

En Pdngngapon de Jesus ten Aldew nen Pdgtalib
(Mc. 14:10-11; Lu. 22:3-6)

17Ten purumeru a aldew nen Piyesta nen Tinapay a Awan ti Pagpaalsa ay ummadeni
kanni Jesus en disepulus na hidi sakay intanung di, “Panginoon, hadya i gustu muwid a
paghandaan mi ti pangapon para ten Aldew nen Pdgtalib?” 18 Tummadbbig siya, “Angay
kam ten siyudad sakay aryokan moy en essa a tolay, kagiyan moy dikona, “Pekagi nen
Maistu a dummemat dan en odas na. Mangapon siya a kaguman na en disepulus na hidi
ten bilay mu para ten Aldew nen Pagtalib.”

19 Sinunud nen disepulus hidi en inyutus ni Jesus sakay inhanda di en pangapon ten
Aldew nen Pagtalib.

20 Ti gibiyid a iyud, ay kumman ten lamisaan ti Jesus a kaguman na en sapulu ay ti
duwwa a disepulus na. 21 Sakay mentras a kuman hidi ay kinagi ni Jesus, “Tandaan
moy, essa dikomoy en mangtokyon dikoku!”

22 Minalungkut ti hustu en disepulus na hidi sakay balang essa ay nagtanung dikona,
“Sikan beman Panginoon?”

23 Tummabbig ti Jesus, “En kasabay ku a magsawsaw ti malukungen ay siya en
mangtokyon dikoku. 24 Matay en Anak nen Tolay ayun ten Kasulatan peru kakakagbi
en mangtokyon dikona! Mapiyya pa ni awan dalla neenak i tolayid a iyud!”

25TiJudas a mangtokyon dikona ay nagtanung bi, “Maistu, sikdn beman?” Tummadbbig
ti Jesus, “Siko dan nagkagiyid.”

En Katapusan a Pdngngapon
(Mc. 14:22-26; Lu. 22:14-20; 1 Cor. 11:23-25)

26 Mentras a kuman hidi ay nangalap ti Jesus ti tinapay. Sakay kattapos na a
magpasalamat ten Diyos ay hinati-hati na en tinapay sakay inyatdd na ten disepulus
na hidi. Sakay kinagi na, “Alapan moy iddi sakay kanan moy. Iyad en baggi ku.”
27 Kattapos ay inalap na en tasa sakay nagpasalamat siya ten Diyos sakay inyatad na
dikodi. Sakay kinagi na, ‘Uminom kam a atanan tiiyad.” 28 Gapu en digi ku en mebuhus
para mapatawad en atanan a kasalanan nen makpal a tolay. 29 Kagiyan ku dikomoy, a
awandk dan uminom ti alak a gubwat ti ubas hanggan ten aldew a en bigu dan a alak i
inuman kuwid a kaguman kam ten kahariyan nen Ama ku.”

30Sakay kattapos di a ndgkansiyon ti essa a pasalamat ay ummangay hidi ten Bukid nen
Olibo hidi.

Indipalongu a Kinagi ni Jesus en Pdgpamen ni Pedro
(Mc. 14:27-31; Lu. 22:31-34; Jn. 13:36-38)
31Kinagi ni Jesus dikodi, “Ti gibiyid a iyad ay lakadandk moy a atanan, kona ten kinagi

nen Kasulatan a, ‘Bunuwan ku en pastol sakay magkawatak-watak en tupa hidi.” 32 Peru
kattapos ku a mabiyag a ruway ay magdipalonguwak dikomoy ti Galilea.” 33 Tummabbig
ti Pedro, “Maski ni lakadan ka nen atanan ay awan taka lakadan.” 34 Kinagi ni Jesus,
“Tandaan mu, ti gibiyid a iyad, bagu a magtarakket en manok ay pentalluwdk mu dan a
ipamen.” 35 Peru kinagi ni Pedro, “Maski ni bunuwanndk di ay awan taka ipamipamen.”
Sakay kona labi hud en kinagi nen agum na hidi a disepulus.

Nagdasal ti Jesus ti Getsemani
(Mc. 14:32-42; Lu. 22:39-46)

36 Sakay ingkuyug hidi ni Jesus ten essa a lugar a nginaranan a Getsemani. Kinagi
na ten disepulus na hidi, “Haddi kam pala ta magdasaldk hudi.” 37 Peru ingkuyug na
de Pedro sakay en duwwa a anak ni Zebedeo. Sakay nagsapul siya a nabalisa sakay
nalungkut en kaluuban na. 38 Kinagi na dikodi, “I pusu kuwidi ay malungkut a tarud a
halus a ikatay ku! Maguray kam haddi, sakay makpagpuyat kam dikoku!”

39 Ummadeyu ti Jesus ti sabadit, lummuhud siya sakay nagdasal, “Ama ku, ni maari
ay ibutan mu dikoku iyad a paghirap. Peru bakan a en gustu ku nan en gustu mu en
mangyari.”

40 Nagsoli siya sakay dinemadttan na en tallu a disepulus a tidug hidi. Kinagi na kanni
Pedro, “Talaga beman a awan kam makapagpuyat para dikoku maski ni essa la a odas?
41 Magpuyat kam sakay magdasal tdnni awan kam madaig nen toksu. En ispiritu ay
nakahanda peru en baggi ay mahina.”

42 Ruway siya a ummadeyu sakay nagdasal, “Ama ku, ni awan maari a ibutan iyad a
pdaghirap, nan kailangan a danasdn ku ay mangyari en kagustuwan mu.” 43 Ruway siya
anagsoli sakay dinemattan na ddmman hidi a tidug, gapu tunay en tongka di.

44 Linakadan na ddmman a ruway en tallu a disepulus sakay ruway siya a nagdasal,
sakay kona labi hud en kinagi na. 4> Nagsoli ddmman siya ten disepulus na hidi sakay
kinagi na dikodi, “Tidug kam palla beman sakay umimang? Dummemat dan en odas a
itokyon en Anak nen Tolay ten makasalanan hidi. 46 Umikat kamon sakay kadtamon!
Ked dan en mangtokyon dikoku.”

En Pagdikap kanni Jesus
(Mc. 14:43-50; Lu. 22:47-53; Jn. 18:3-12)
47Magupos palla ti Jesus dikona a dummemat ti Judas, a essa ten sapulu ay ti duwwa.
Tehud siya a kaguman a makpal a tolay a tehud a tawid a attak sakay garoti. Gubwat
hidi ten pinunu hidi nen padi hidi sakay ten pinunu hidi nen banuwan. 48 Bagu pa hidi
a dummemat haud ay kinagi ddn nen mangtokyon dikona, “En dmmuwan ku ay siya en
aryokan moy. Dikdppan moy siya a pagdaka!”
49 Kaya inadeniyan ni Judas ti Jesus sakay binati na, “Mapiyya gibi Maistu!” sakay
indmmuwan na.
50KinaginiJesus dikona, “Amigu ku, gamitdn mu dan en gustu mu.” Sakayinadeniyan
siya nen tolay hidi sakay dinikap di.
51 Bigla a nagbagut ti dttak en essa ten kaguman hidi ni Jesus. Tinigpas na en alipin
nen kapunuwan nen padi hidi sakay naripas en bangbang na.
52Kinagi ni Jesus, “Isarungan mu i attak muwen! En mabiyag ti dttak ay ten attak labi
a matay. 53 Awan mu beman tukoy a makaagidak ten Ama ku ti sapulu ay ti duwwa a
batalyon a anghel? 54 Peru konya a matupad en nesulat ten Kasulatan a dapat iyad a
mangyari?”

55 Sakay inatubeng na en tolay hidi sakay kinagi na, “Tulisandk beman kaya kam a
ummangay haddi a tehud a tawid a attak sakay garoti para dikdppannak moy? Aldew-
aldewdk la a magtoldu ten Templo peru awandk moy dinikdp. 56 Peru nangyari i
atananid a iyad para matupad en insulat nen propeta hidi.”

Kattapos ay gumminan en disepulus na hidi sakay inwarak di siya a maggeessa.

TiJesus ten Atubengan nen Sanedrin
(Mc. 14:53-65; Lu. 22:54-55, 63-71; Jn. 18:13-14, 19-24)

57 Nadid ay inyangay di ti Jesus ten bilay ni Caifas, en kapunuwan nen padi hidi.
Haud a namagpisan-pisan en tagapagtoldu hidi nen Kautusan sakay en pinunu hidi
nen banuwan. 58 Ummunud ti Pedro peru adeyu en agwat di. Kdddemat na ten bilay
nen kapunuwan a padi ay summaddap siya ten laguwerta sakay ndggetnud a kaguman
en guwardiya hidi tdnni ketan na ni dnya en mangyari.

59 Nagaryok en pinunu nen padi hidi sakay en buu a Sanedrin ti tistigu a magbulibuli
kontra kdnniJesus para mapabunu disiya. ¢0Peru awan hidi ti netan a makapagpatunay
a kailangan a matay ti Jesus, maski ni makpal a ummatubeng sakay nagkagi ti kakabu-
liyan tungkul dikona. Ten katapusan ay tehud a duwwa a ummatubeng 61 a nagkagi,
“Kinagi ni tolayid a iyan a sidaan na en Templo nen Diyos sakay ipatakndag ti tallu a

aldew.”
62 Tummakndg en kapunuwan nen padi hidi sakay kinagi na kéanni Jesus, “Tehud ka

a metdabbig ti imbintang diyen dikomu?” 63 Peru awan tummatabbig ti Jesus. Sakay
kinagi dikona nen kapunuwan nen padi hidi, “Iyutus ku dikomu, kagiyan mu dikomi
ten ngaran nen Diyos a biyag, siko beman en Cristo, en Anak nen Diyos?”

64 Tummabbig ti Jesus, “Siko ddn en nagkagi. Kagiydn ku dikomoy, awan dan
magmalay ay ketan moy en Anak nen Tolay a maggetnud ten kawanan nen makapang-
yariyan a Diyos sakay dumemat siya a ked ten panganurin!”

65 Dikona a nasanig iyud nen kapunuwan nen padi hidi ay pinisad na en badu na
sakay kinagi na, “Iyad a paggupos ay awan pdggalang ten Diyos! Awan tamon kailangan
en agum pa a mangtistigu. Nasanig moy en paggupos na a awan pdaggalang ten Diyos!
66 Anya ti palagay moyid?” Tummabbig hidi, “Dapat siya a matay!”

67Sakay linoktaban di siya ten rupa na sakay sindssuntuk. Dinapang bi siya nen agum
hidi 68 sakay kinagi di, “Cristo, tukuyan mu benid ni deya en nangdapang dikomu!”

Impamen ni Pedro ti Jesus
(Mc. 14:66-72; Lu. 22:56-62; Jn. 18:15-18, 25-27)
69 Mentras a maggetnud ti Pedro ten laguwerta, ay inadeniyan siya nen essa a utusan
a babbi sakay kinagi na, “Kaguman ka bi ni Jesus a taga-Galilea, awan beman?”
70 Peru impamen ni Pedro ten atubengan nen kakpalan. “Awandk ti tukoy ti kdkkagi-
kagiydn muwen,” tabbig na.
71Sakay ummangay ti Pedro ten balkon. Netan siya nen essa pa a utusan a babbi sakay
kinagi na ten ked hidi haud, “I 1allakiyid a iydn ay kaguman ni Jesus a taga-Nazaret.”
72 Ruway na siya a impamen, “Manumpadk a awan ku tukoy i tolayid a iyan.”
73Mamaya-maya ay ummadeni kdnni Pedro en lallaki hidi a ked haud. Kinagi di, “Essa
ka ngani bi dikodi. Matenggi ti pdggupos muwen.”
74 Tummabbig ti Pedro, “Maski ni mataydk pa ay talaga a awan ku matenggi i tolayid
aiyan!” 75 Sakay naala-ala ni Pedro en kinagi ni Jesus, “Bagu a magtarakket en manok
ay pentalluwak mu a ipamen.” Sakay lummuwas ti Pedro sakay ndagsasangitan ti hustu.

27

Inyangay Di ti Jesus kdnni Pilato
(Mc. 15:1; Lu. 23:1-2; Jn. 18:28-32)

1Ten dikona a dimadimang ddn ay namdgguron en pinunu hidi nen padi hidi sakay en
pinunu hidi nen banuwan ni konya di a mapabunu ti Jesus. 2 Kattapos ay pinapungu di
siya sakay inyangay di kanni gubernador a Pilato.

En Kdkkatay ni Judas
(Gamet 1:18-19)

3 Dikona a ketan ni Judas a ti Jesus ay nahatulan ti kamatayan ay nagsisi siya sakay
insoli na ten pinunu hidi nen padi hidi sakay ten pinunu hidi nen banuwan en tallu a
pulu a pirasu a silber a pilak. 4Kinagi na, “Nagkasaladk! Intokyon ku en tolay a awan ti
kasalanan.”

“Anya i pakialam miyid? Bahala ka ti biyag muwen!” tabbig di. > Insapwar ni Judas en
pilak ten disalad nen Templo, lummakad siya sakay angay nagbitti.

6 Kinopkop nen pinunu hidi nen padi hidi en silber sakay kinagi di, “Bawal ten
Kautusan a iyad a pilak ay idatton ten pagdattonan ten handug ten Templo. Gapu iyad
ay bayad ten biyag nen essa a tolay.” 7 Nagkaessa hidi a ibali en pilak ten luta nen
madggamet ti binga, para magin paglabbangngan ten dayu hidi a tolay. 8 Kaya i lutaid a
iyud ay nginaranan di a hanggan nadid ti, “Uma ni Digi.”

9 Gapu tiiyud a pangyayari ay natupad en kinagi ni Propeta Jeremias a, “Inalap di en
pilak a tallu a pulu a pirasu a silber;, iyud en halaga a katumbas na ayun ten Israelita
hidi, 10 sakay imbayad ku ten luta nen maggamet ti binga ayun ten inyutus dikoku nen
Panginoon.”

TiJesus ten Atubengdn ni Pilato
(Mc. 15:2-5; Lu. 23:3-5; Jn. 18:33-38)

11 Kattapos ay inyangay di ti Jesus ten gubernador, sakay tinanung na siya, “Siko
beman en hari nen Judio hidi?” Tummabbig ti Jesus, “Siko dan en nagkagi.” 12 Peru
ten dikona a bintangan siya nen pinunu hidi nen padi hidi sakay en pinunu hidi nen
banuwan ay awan dén siya tummabbig.

13 Kaya kinagi dikona ni Pilato, “Awan mu beman nasanig en imbintang di hidi
dikomu?” 14 Peru awan tummabbig ti Jesus kaya nagtaka ti hustu en gubernador.

Hinatulan ti Jesus ti Kamatayan
(Mc. 15:6-15; Lu. 23:13-25; Jn. 18:39-19:16)

15 Nadid kada Piyesta nen Aldew nen Pdgtalib, gdggamitdn ddn nen gubernador a
magpalaya ti essa a piresu. Palayaan na ni deyaman en kagiyan nen tolay hidi. 16 Ti
panahunid a iyud ay tehud a essa a tanyag a piresu a en ngaran na ay Jesus Barrabas.
17 Kaya dikona a naipun en tolay hidi ay tinanung hidi ni Pilato, “Deya i gustu moyid
a palayadn ku, ti Jesus Barrabas oni ti Jesus a nangaranan a Cristo?” 18 Gapu tukoy ni
Pilato a inggit en dahilan di ni bakin a inyangay di ti Jesus dikona.

19 Bakan la a iyan, nan alay na a maggetnud ten paghatulan, ay impekagi nen kabinga
na, “Dyan ka makialam ti tolayid a iydn. Awan siya ti kasalanan. Pinahirapanak nadid
nen taginap ku tungkul dikona.”

20 Sinulsulan nen pinunu hidi nen padi hidi sakay en pinunu hidi nen banuwan en
tolay hidi a agidan di kanni Pilato a ti Barrabas palayaan naid, sakay ti Jesus ay pabunu
na. 21 Ruway a tinanung nen gubernador en tolay hidi, “Deya ten duwwa i gustu moyid
a palayaan ku?”

“TiBarrabas!” tabbig di.

22Kinagini Pilato dikodi, “Ni konahud, dnya i gamitan kuwid kanni Jesus a nginaranan
a Cristo?”

Tummabbig en atanan, “Ipaku siya ten kudus!”

23 “Bakin dnya beman i madukdssid a ginamet na?” tanung ni Pilato.

Peru lalu pa hidi a pummadkraw, “Ipaku siya ten kudus!” 24 Dikona a ketan ni Pilato
a awan dan siya ti magamet sakay bakay magkagulu pa en tolay hidi ay nagpaalap
siya ti dinom sakay nagugas ten lima na ten atubengan nen tolay hidi. “Awanak ti
pananagutan ti kakkatay ni tolayid a iyadn. Bahala kamon!” kagi ni Pilato.

25 Tummabbig en tolay hidi, “Sagutin mi sakay nen anak mi hidi en kdkkatay ni tolayid
alyan!”

26 Sakay pinalaya ni Pilato ti Barrabas, peru ti Jesus ay pinalatigu na sakay inyatad na
dikodi tanni ipaku ten kudus.

Dinusta nen Sundalu hidi ti Jesus
(Mc. 15:16-20; Jn. 19:2-3)

27 Kattapos, ay inyangay nen sundalu hidi ti Jesus ten palasyu nen gubernador. Sakay
minaipun ten palebut na en essa a batalyon a sundalu. 28 Ineklasan di siya sakay
sinulutan di ti essa a badu a madidig. 2° Nangkawikaw hidi ti lanot a masaet sakay
indatton di ten ulu na sakay pinagtawid di ti essa a sarukud ten kawanan na a lima.
Sakay sinesti di siya linuhud-luhudan di sakay kinagi di, “Mabuhay en Hari nen Judio
hidi!” 30 Linoktaban di siya sakay inalap di en sarukud na sakay impakol di dikona.
31Kattapos di siya a sestiyan ay ineklasan di siya sakay sinulutan di ten sadili na a badu.
Kattapos ay inluwas di ten banuwan tanni ipaku ten kudus.

Impaku Di ti Jesus ten Kudus
(Mc. 15:21-32; Lu. 23:26-43; Jn. 19:17-27)

32 Ten kalluwas di ten banuwan ay netagbuwan di en essa a lallaki a en ngaran na ay
ti Simon a taga-Cirene. Impilit di a pabdklay dikona en kudus ni Jesus. 33 Kadddemat
di ten lugar a nangaranan a Golgota, (en gustu na a kagiyan ay Lugar nen Bungu) ay
34inatdenan di ti Jesus ti alak a hinaluwan ti apdu. Peru ten dikona a naennaman na ay
awan na ininom.

35 Dikona a mepaku ddn siya ten kudus ay hinati-hati nen sundalu hidi en badu na
kattapos di a nagbunutan. 36 Sakay ndggetnud hidi para bantayan di siya. 37 Insulat di
ten ontok nen kudus en nagin bintang di dikona, “Ti Jesus iyad, en Hari nen Judio hidi.”
38 Duwwa bi a tulisan en kasabay na a nepaku ten kudus, essa ten kawanan na sakay
essa ten kawiri na.

39 Ininsultu bi siya nen magtalib hidi sakay magwalingiwag pa hidi a 49 magkagi,
“Awan beman siko en mangsida ten Templo sakay ruway mu a ipatakndg ti tallu a
aldew? Iligtasmu nadid i sadilimuwen! Nisiko a talaga en Anak nen Diyos, umugsad ka
ti kudusen!” 41 Sinesti bi siya nen pinunu hidi nen padi hidi, nen tagapagtoldu hidi nen
Kautusan sakay nen pinunu hidi nen banuwan. Kinagi di, 42 “Inligtas na en agum hidi
peruisadilinaen ay awan na meligtas! Awan beman siya en HariniIsrael? Niumugsad
la siyanadid ti kudusen ay maniwala kami dan dikona! 43 Maniwala siya ten Diyos sakay
kinagina a siya en Anak nen Diyos. Iligtas siya nen Diyos ni talaga a tatarudan en kinagi
na!”

44 Sakay sinesti bi siya nen duwwa a tulisan a nepaku a kasabay na.

En Kakkatay ni Jesus
(Mc. 15:33-41; Lu. 23:44-49; Jn. 19:28-30)

45 Sapul ten tanghali hanggan ten alas tres ten apon ay nagdiklam en buu a lu-
gar. 46 Ten dikona a magalas tres ten apon ay pummakraw ti Jesus, “Eli, Eli, lema
sabachthani?” En gustu na a kagiyan ay “Diyos ku, Diyos ku bakin pinabayanak mu?”

47 Nasanig iyud nen sangan a tumadttakndg haud kaya kinagi di, “Daddulawan na ti
Elias!” 48 Pagdaka a gumminan en essa dikodi sakay nangalap ti damit. Binisa na ti
maapsot a alak sakay indatton na ten ontok nen takkan sakay impasapsap na kanni Jesus.

49 Peru kinagi bi nen agum hidi, “Maguray kam pa, ilingan tam ni dumemat ti Elias para
iligtas siya!”

50 Ruway a pinumadkraw ti mabegsdk ti Jesus sakay natay dan siya.

51Tiodasid aiyud ay bigla a napisad en kortina nen Templo, sapul ten disunu hanggan
ten dibabbi. Naglinug ten luta sakay nabisag en batu hidi. 52 Nabukasan en labbang
hidi sakay nabiyag a ruway en makpal a tolay nen Diyos a ndgkatay ddn. 53 Lummuwas
hidi ten paglabbangngan sakay dikona a nabiyag a ruway ti Jesus, ay summaddap hidi ti
Jerusalem sakay netan hidi haud nen makpal a tolay.

54Nedntingan ti hustu en kapitan sakay en sundalu hidi a nagbantay kanni Jesus dikona
anabatidienlinug sakay netan di en atanan a nangyari. Kinagi di, “Tarud ngani a Anak
siya nen Diyos!”

55 Makpal a kabdbbiyan en ked haud a magtan-aw ten adeyu la. Sapul pa ti Galilea ay
ummunonud dan hidi kdnni Jesus sakay nagserbi dikona. 56 Kaguman dikodi ti Maria
Magdalena, ti Maria a ina de Santiago ay ti Jose, sakay en kabinga ni Zebedeo.

En Pdglabbdng kdnni Jesus
(Mc. 15:42-47; Lu. 23:50-56; Jn. 19:38-42)

57 Ten dikona a pdggapon dan ay tehud a dummemat a essa a mayaman a taga-
Arimatea, en ngaran na ay ti Jose. Siya ay disepulus bi ni Jesus. 58 Ummangay siya
kanni Pilato sakay inagid na en bangkay ni Jesus. Inyutus bi ni Pilato a iyatad en
bangkay dikona. 59 Kaya inalap ni Jose en bangkay sakay binalutan na ti malinis a tela
a lino. 60 Inyangay na ten sadili na a paglabbangngan a bigu na palla a impagamet ten
pader a batu. Kattapos ay inggulung na en dikal a batu a pagtakap ten pintuwan sakay
lummakad. 61 Ked bi haud ti Maria Magdalena sakay en essa pa a Maria a ndggetnud ten
luwas nen paglabbangngan.

En Bantay hidi ten Pdgldbbdngngan

62 Ten kailawan na, kattapos nen aldew nen paghanda ten Aldew nen Péagtalib, sabay a
ummangay kdnni Pilato en pinunu hidi nen padi hidi sakay en Pariseo hidi. 63 Kinagi
di dikona, “Naala-ala mi en kinagi ni magkukunwariyid a iyud dikona a biyag palla
a mabiyag siya a ruway kallipas nen tallu a aldew. ¢4 Pabantayan mu pay ti hustu en
paglabbangngan hanggan ten katallu a aldew. Bakay umangay en disepulus na hidi sakay
takawan di en bangkay. Sakay kagiyan di ten tolay hidi a nabiyag siya a ruway. Mahirap
dan bakay i pagloku diyid a iyad ay magin mas madukas pa nan ten purumeru.”

65Kinagi dikodi ni Pilato, “Mdangkuyug kam ti sundalu hidi sakay pabantay moy ti hustu
en paglabbangngan.”

66 Kaya ummangay hidi sakay dindttonan di ti senyal en pintuwan a batu sakay
pinabantayan di en paglabbangngan ten sundalu hidi.

28

Nabiyag a Ruway ti Jesus
(Mc. 16:1-10; Lu. 24:1-12; Jn. 20:1-10)

1 Kallipas nen Aldew nen Kdimang, dikona a pdgdemlag dan ten purumeru a aldew
nen sasimba, ay ummangay de Maria Magdalena sakay en essa pa a Maria ten
nanglabbangngan kanni Jesus. 2 Kdddemat di haud ay bigla a naglinug ti mabegsak gapu
ummugsad a gubwat dilanget en essa a anghel nen Panginoon. Inggulung na en batu
a nakatakdp ten pdglabbangngan sakay ummetnud ten dibabew na. 3 En rupa na ay
makasili a kumdn a kilat, kona bi ten pudew nen badu na. 4 Nagpagpdg ti dnteng en
bantay hidi sakay nabuwal hidi a kona ten essa a patay dikona a netan di en anghel.

5Peru kinagi nen anghel ten babbi hidi, “Dyan kam manteng. Tukoy ku a aryokdn moy
ti Jesus a nepaku ten kudus. 6 Awan dan siya haddi gapu nabiyag dan siya a ruway a kona

ten kinagi na. Kamon haad, ilingdn moy en ndngdattonan dikona. 7 Angay moy ibareta
nadid bi ten disepulus na hidi a siya ay nabiyag a ruway sakay mdagdipalongu ti Galilea.
Metan moy siya haud! Tandaan moy en kinagi ku dikomoy.” 8 Kaya nagalistu hidi a
lummakad ten paglabbangngan a tehud anteng sakay dikdal a kasayaan. Sakay nagginan
hidi a ummangay ten disepulus hidi tanni ibareta di en nangyari.

9 Peru tinagbu hidi ni Jesus, sakay binati na hidi, “Magkahud kam ti kapayapaan!”
Ummadeni hidi kanni Jesus, tinumawid hidi ten basset na hidi sakay sinamba di siya.
10 Sakay kinagi ni Jesus dikodi, “Dyan kam manteng! Kammoy dan sakay kagiyan moy
ten kakkapatkaka ku hidi a umangay hidi ti Galilea sakay ketanak di haud!”

En Kinagi nen Mdagbantay hidi

11 Dikona a makalakad en babbi hidi ay ummangay bi ten banuwan en sangan ten
nagbantay hidi ten paglabbangngan. Imbareta di ten pinunu hidi nen padi hidi en atanan
a nangyari. 12 Nagipun-ipun hidi sakay kattapos di a makpagguron ten pinunu hidi nen
banuwan, ay sinuhulan di ti dikal a pilak en sundalu hidi. 13 Sakay inutusan di hidi a
kona haddi en ibareta di, “Mentras a tidug kami nen gibi ay ummangay en disepulus na
hidi sakay tinakaw di en bangkay.”

14 Kinagi pa nen pinunu hidi nen padi hidi dikodi, “Dyan kam mabalisa, maski
masanig man iyad nen gubernador. Bahala kami dan!”

15 Tinanggap nen bantay hidi en pilak sakay sinunud di en inyutus dikodi. Kaya
hanggan nadid ay iyad padi en istorya nen Judio hidi.

Inutusan ni Jesus en Sapulu ay ti Essa a Disepulus
(Mc. 16:14-18; Lu. 24:36-49; Jn. 20:19-23; Gamet 1:6-8)

16 Nadid en sapulu ay ti essa a disepulus ay ummangay ti Galilea, ten bukid a intoldu
ni Jesus dikodi. 17 Dikona a ketan di ti Jesus ay sinamba di siya. Peru en agum hidi ay
nagduda en isip di. 18 Ummadeni ti Jesus sakay kinagi na dikodi, “Neatad dan dikoku
en atanan a kapangyariyan dilanget sakay ti lutaiday. 19 Kaya angay kam ten atanan
a bansa sakay gamitan moy a disepulus ku en atanan a tolay. Binyagan moy hidi ten
ngaran nen Ama, nen Anak sakay nen Banal a Ispiritu. 20 Sakay tolduwan moy hidi a
sumunud ten atanan a inyutus ku dikomoy. Tandaan moy, kakagumanak moy hanggan
ten katapusan ni munduwiday.”



MARCOS 1:1 50 MARCOS 1:4

En Maganda a Bareta ayun kanni
MARCOS

Paliwanag Tungkul ten Libru

En Maganda a Bareta a ayun kanni Marcos ay nagsapul ten pahayag a, “Iyad en
Maganda a Bareta tungkul kanni Jesu-Cristo en Anak nen Diyos.” Paniwalaan nen
kakpalan a iyad a libru en kadipalonguwan a nesulat tungkul ten biyag ni Jesu-Cristo,
sakay iyad en pinakaaperet peru putat bi ti biyag a kasaysayan. En pirmi a pagpaliwanag
ten upos hidi a Aramaico sakay ten kaugaliyan ni Judio ay mangpakapospos a iyad a libru
ay insulat para ten Hentil hidi oni ten Cristiano a bakan a Judio.

Ti Jesus ay impeta ti iyad a libru a bilang essa a tolay a tehud a kakaiba a kapang-
yariyan. Ketan iyad ten pdgtoldu na, kapangyariyan kontra ten dimonyo hidi sakay
pagpatawad ti kasalanan. Impahayag na bi a siya en Anak nen Tolay a ummangay haddi
para mang-alay ten biyag na para ten kaligtasan nen makasalanan hidi.

Ten pagsaysay ni Marcos ay mas indtdenan na ti diin en ginamet hidi ni Jesus nan
ten intoldu na. Kattapos nen sabadit a bahagi tungkul kdnni Juan a Magbinyag sakay
tungkul ten pagbinyag sakay pagtoksu kanni Jesus, ay insaysay a pagdaka ni Marcos en
pagtoldu sakay pagpapiyya a ginamet ni Jesus. Mentras a magalay, ay lalu a luminaw
en pakkatenggi nen tagasunud hidi ni Jesus dikona. Peru ten kabaliktadan na ay lalu
bi a tumindi en iyamut nen kadima di hidi dikona. Ten katapusan hidi a kapitulu ay
insaysay ni Marcos en pangyayari hidi ten katapusan hidi a aldew ni Jesus ti lutaiday,
en paghirap na, en kdkkatay na sakay kakkabiyag na a ruway.

Awan malinaw a nabanggit ni deya i nangsulatid ti iyad a libru peru maari a tama en
namulatan a pdnniwala a ti Juan Marcos indngsulatid tiiyad. (Gamet 12:12; 15:37). Nakagi
a insulat na iyad ti Roma bagu a binumagsak en Jerusalem ten A.D. 70. Ten iba a mas
magkatanda a kasulatan, iyad a libru ay nagtapos ten kapitulu 18 bersikulu 8. Ten iba a
kasulatan ay tehud a aperet a pagtapos, ten iba bi ay atakdug a pagtapos. Gapu ti iyad,
en atakdug (9-20) sakay en aperet a pagtapos (9-10) ay parehu a kaguman ti iyad a libru
peru ked ten disalad nen kona haddi a tanda () tanni ipakapospos a tehud a katanungan
tiiyad a bahagi.

Lasannen Libru

En sapul nen Maganda a Bareta 1:1-13

En pagserbi ni Jesus ti Galilea 1:14-9:50

Sapul ti Galilea hanggan ti Jerusalem 10:1-52

En katapusan hidi a aldew nen paghirap sakay kakkatay ni Jesus 11:1-15:47

En kakkabiyag a ruway ni Jesus 16:1-8

En kappeta ni Jesus ten kakkabiyag na a ruway sakay en kdassoli na dilanget 16:9-20

En Pdngngaral ni Juan a Mdgbinyag
(Mt. 3:1-12; Lu. 3:1-18; Jn. 1:19-28)
11ddi en Maganda a Bareta tungkul kdnni Jesu-Cristo a Anak nen Diyos. 2 Nagsapul
iyad dikona matupad en insulat ni propeta Isaias a,
“Tehuddk a paangayan a magdipalongu dikomu.
Siya i manghandaid ten paglakadan mu.’
3Siya en magpdakraw ten kaparangan ti kona haddi,
‘Maghanda kamon ten kdddemdat nen Panginoon,
husayan moy dan en paglakadan nal’ ”
4 Nadid, dummemat ngani ti Juan ten kaparangan, a nagbinyag sakay nangaral.
Kinagi na ten tolay hidi, “Adaggan moy dan sakay pagsisiyan en kasalanan moy hidji,

sakay magpabinyag kam tanni patawadan kam nen Diyos.” 5 Ngari-ngari a atanan nen
tolay hidi a taga-prubinsiya a Judea sakay siyudad a Jerusalem ay ummangay kdnni Juan
ten dinom ti Jordan a magsanig ten pangngaral na. Intapat di en kasalanan di hidi sakay
bininyagan na hidi.

6 En badu ni Juan ay gamet ti dutdut ni kamelyo sakay en sinturon na ay koblet ni
hayup. Raksa a dudun en kdkkanan na sakay pulut ni pitukan. 7 Ipdppangaral na ten tolay
hidi a, “Tehud a dumemat a mas makapangyariyan nan sikan, maski mangokbis ten igut
nen sandalyas na ay awanak karapatdapat. 8 Bininyagan takam ti dinom peru siya en
mangbinyag dikomoy ti Banal a Ispiritu.”

Bininyagan ni Juan ti Jesus
(Mt. 3:13-4:11; Lu. 3:2-22,4:1-13)
9 Awan nagnalay ti panahunid a iyud ay dummemat ti Jesus. Gubwat siya ti Nazaret
a sakup ni Galilea. Sakay bininyagan ni Juan ten dinom ti Jordan. 10 Kdawas ni Jesus
ten dinom ay netan na a bummukas dilanget sakay dummibabbi dikona en Ispiritu a
kumadn a kalapati. 11 Tulos a tehud a nagupos dilanget a kinagi na, “Siko en mahal ku a
Anak sakay kasayaan ku a tarud.”

12Kattapos ay pagdaka a inggiyya nen Ispiritu ti Jesus ten kaparangan. 13 Appata pulua
aldew siya a ndgyan haud sakay tinattoksu siya ni Satanas. Tehud a magkatapang a hayup
haud peru pinagserbiyan siya nen anghel hidi.

Dinulaw ni Jesus en Appat a Mdngngikan
(Mt. 4:12-22; Lu. 4:14-15; 5:1-11)

14 Dikona a nepiresu ddan ti Juan ay ummangay ti Jesus ten prubinsiya a Galilea. Im-
pangaral na haud en Maganda a Bareta a gubwat ten Diyos. 15 Kinagi na, “Dummemaét
dan en odas. Adeni dan a maghari en Diyos. Kaya magsisi kamon sakay adaggan moy
dan en kasalanan moy hidi sakay maniwala kam ten Maganda a Bareta!”

16 Dikona a naglakad ti Jesus ten gilid nen Minalnu ti Galilea ay netan na en matkaka a
mangngikan, de Simon ay ti Andres a mamanti. 17 Kinagi ni Jesus dikodi, “Mdakkuyug kam
dikoku ta gamitan takam a mangngikan ti tolay.” 18 P4kkasanig di ten kinagi ni Jesus ay
pagdaka di a inwarak en panti di sakay nakkuyug hidi dikona.

19 Naglakad pa ti Jesus, awan palla siya nakaadeyu ay netan na bi en matkaka a de
Santiago ay ti Juan a anak ni Zebedeo. Ked hidi ten abeng di a magayuma ten panti
di. 20 Kaya ten pakketa na dikodi ay dinulawan na hidi sakay ndkkuyug hidi dikona.
Linakadan di en ama di a ti Zebedeo ten abeng kaguman na en tarabahador di hidi.

En Lallaki a Sindddap ni Madukds a Ispiritu
(Lu. 4:31-37)

21 Nadid ay ummangay ti Jesus sakay en disepulus na hidi ti Capernaum. Ten Aldew
nen Kaimang nen Judio hidi ay summaddap ti Jesus ten sinagoga sakay nagtoldu siya ten
tolay hidi. 22 Nagtaka en tolay hidi gapu makapangyariyan en pagtoldu na, awan kona
ten tagapagtoldu hidi nen Kautusan.

23Tehud a essa a lallaki a sindddap ni madukas a ispiritu, bigla siya a summaddap ten
sinagoga. Kattapos ay pummakraw siya, 24 “Jesus a taga-Nazaret, dnya i gustu muwid a
mangyari dikomi? Bunuwan mu kami beman? Tukoy taka! Siko en Banal a gubwat
ten Diyos.” 25 Peru sinaway ni Jesus en madukas a ispiritu, kinagi na, “Tumahimik ka!
Lumuwas Kka ti 1allakiyen!”

26 Pinagpirdgpirdg nen madukas a ispiritu en lallaki sakay magpdakraw a lummakad

dikona. 27 Nagtaka en atanan a tolay kanni Jesus sakay namégguronan di, “Anya iyad?
Bigu a toldu? Makapangyariyan siya a tarud, maski en madukas a ispiritu ay sumunud

ten utus na.” 28 Kaya gapu ti iyud ay pagdaka a nabareta ten atanan a lugar ten
prubinsiya a Galilea en tungkul kanni Jesus.

Pinagpiyya ni Jesus en Tolay hidi
(Mt. 8:14-17; Lu. 4:38-41)

29 Nadid, kalluwas de Jesus ten sinagoga ay nagtulos hidi ten bilay nen matkaka a
Simon ay ti Andres, kaguman na de Santiago ay ti Juan. 30 Dinemadttan di en katugngan
ni Simon a magkatdug a tehud a saket. Pagdaka a tehud a ndngkagi kanni Jesus a maladu
siya. 31 Kaya inadeniyan ni Jesus en bdbbi, tinawidan na en lima na sakay inyekat na.
Pagdaka siya a nawasan sakay tulos na dan a sinerbiyan de Jesus.

32 Dikona sumaram en aldew ten gibi ddn, ay inyangay di kdnni Jesus en atanan nen
tehud hidi a saket sakay en sinddddp hidi ni dimonyo. 33Ngari-ngaria atanan nen tolay ti
banuwanid a iyud ay napisan hidi ten atubengan nen bilay. 34 Pinagpiyya na en makpal
hidi a tehud a saket ten dnyaman a babbatiyan di, sakay pinalakad na bi en dimonyo hidi
ten tolay hidi. Awan pinabayan ni Jesus a magupos en dimonyo hidi, gapu tukoy di ni
deya siya.

Nangaral ti Jesus ti Galilea
(Lu. 4:42-44)

35 Kaldiwan palla ay ummikat dan ti Jesus sakay ummangay ten tahimik a lugar a
nagdasal. 36 Kdikat de Simon ay inaryok di ti Jesus ni hddya inangayan naid. 37 Pakketa
di kanni Jesus ay kinagi di, “Aryokan ka nen katolayan.” 38 Peru kinagi ni Jesus dikodi,
“Kailangan a angay kitam ti agumen hidi a banuwan tanni makapagtolduwak bi haud.
Iyad en dahilan ni bakin ummangayak haddi.”

39 Kaya linebut na en prubinsiya a Galilea a nangaral ten sinagoga hidi, sakay
nagpalayas siya ti dimonyo ten tolay hidi.

Pinagpiyya ni Jesus en Kinetong
(Mt. 8:1-4; Lu. 5:12-16)

40Tehud a tolay a ummadeni kdnni Jesus a kinetong, lummuhud siya sakay nakkekagbi
a kinagi na, “Ni gustuwan mu ay mapagpiyyaak mu.”

41 Kinagbiyan siya ni Jesus, tinawidan na sakay kinagi na, “Gustu ku! Nadid ay
nagpiyya ka dan.” 42 Ti odas biyid a iyud ay pagdaka a nagpiyya en ketong na, sakay
nagin malinis siya. 43 Pinalakad siya ni Jesus a pagdaka peru mahigpit na a imbilin
dikona a, 44 “Dyan mu ikagi maski kdndeya en pagpapiyya ku dikomu. Nan magtulos ka
ten padi sakay paileng ka dikona, kattapos ay magalay ka ten Diyos a kona ten inyutus
ni Moises. En paggalay mu i mangpatunayid ten tolay hidi a nagpiyya ka dan.” 45 Peru
ten kdllakad nen lallaki ay imbdbbareta na ten atanan a tolay en pdagpiyya na, kaya awan
dan hayagan en kassadddap ni Jesus ten banuwan. Nanatili dalla siya ten adeyu a lugar
ten luwas nen banuwan peru maski adeyu en pappagyanan na ay makpal padi a tolay en
ummangay dikona a gubwat ti iba-iba a lugar.

2

Pinagpiyya ni Jesus en Lupug
(Mt. 9:1-8; Lu. 5:17-26)
1K4llipas nen sangan a aldew ay nagsoli ti Jesus ti Capernaum. Kummalat en bareta a
ked dén siya ten bilay. 2Kaya tunay ti kakpal a tolay en ummangay a ngari-ngari a awan
dan hidi ti pdgyanan maski ten atubengan nen bilay. Dikona pasiyaan a mangaral ti Jesus
dikodi ten Maganda a Bareta ay 3tehud a dummemat a dppat a 1allaki, tehud hidi a usung
alupug. 4Gapu ten kakpal nen tolay ay awan hidi makaadeni kanni Jesus. Ginamet diyid
ay inyonek di en tehud a saket ten atdp nen bilay sakay linattab di en atap ten tapat na.



MARCOS 2:5 33 MARCOS 2:22

Kattapos ay intonton di en ayud a pagkatdugan nen lupug.* 5 Dikona a netan ni Jesus en
dikal di a pannampalataya ay kinagi na ten lupug, “Anak ku, napatawad dan en kasalanan
mu hidi.”

6 Nadid, tehud a sangan a tagapagtoldu nen Kautusan a maggetnud sakay magisip hidi
ti kona haddi, 7 “Bakin kona hadn a magupos i tolayen? Essa iydd a pdglapastangan ten
Diyos! Awan beman en Diyos la i makapagpatawadid ti kasalanan?” 8 Natukuyan
ni Jesus en ked ten isip di, kaya pagdaka na a kinagi dikodi, “Bakin magisip kam ti
kona haén? 9 Anya beman i mas alistuwid a kagiyan ti lupugidi, ‘Pinatawad taka dan
ten kasalanan mu hidi,” oni, ‘Tumakndg ka, betbitdn mu i pagkatdugan muwen sakay
maglakad ka?’ 10Nadid ipeta ku dikomoy a en Anak nen Tolay ay tehud a kapangyariyan
ti munduwiday a magpatawad ti kasalanan.” Kaya kinagi na ten lupug, 11 “Umikat
ka, betbitdn mu i pagkatdugan muwen sakay umuli ka dén.” 12 Tummakndag en lupug,
binetbet na en pagkatdugan na sakay lummakad a delingdn nen katolayan. Nagtaka hidi
aatanantennetan di sakay nagpuri hidi ten Diyos. Kinagi di, “Nadid kami palla a naketa
ti kona haan!”

Dinulaw ni Jesus ti Levi
(Mt. 9:9-13; Lu. 5:27-32)

13Nadid, ummangay ddmman ti Jesus ten gilid nen Minalnu ti Galilea. Makpal a tolay a
ummadeni kdnni Jesus kaya tinolduwan na hidi. 14 Kattapos ay nagtulos siya a naglakad
sakay netan na ti Levi a anak ni Alfeo a maggetnud ten pagsingeran na ti buwes. Kinagi
ni Jesus dikona, “Umunud ka dikoku.” Pakkasanig ni Levi ten kinagi ni Jesus ay pagdaka
siya a tummaknag sakay nakkuyug dikona.

15 Kattapos ay ummangay ti Jesus ten bilay ni Levi sakay kumman siya haud. Makpal
a magsinger ti buwes sakay makasalanan en ummunud kanni Jesus sakay naksabay hidi
a kumman kaguman en disepulus hidi. 16 Netan iyad nen sangan a tagapagtoldu nen
Kautusan a kabilang ten Pariseo hidi, a kumman ti Jesus a kaguman nen magpabuwes
hidi sakay nen makasalanan hidi a tolay. Kaya tinanung di en disepulus hidi ni Jesus,
“Bakin maksabay siya a kuman ten magpabuwes hidi sakay ten makasalanan hidi?”

17 Dikona nasanig iyud ni Jesus ay tummadbbig siya ti patalinhaga, “Awan beman en
tehud la hidi a saket i gamutdnnid nen maggamot? Kona labi hud, kayadk a ummangay
haddi ay tanni dulawan ku en makasalanan hidi a magsisi, bakan a en awan hidi ti
kasalanan.”

En Tanung Tungkul ten Pdgkuldsyon
(Mt. 9:14-17; Lu. 5:33-39)

18 Tenhud, en disepulus hidi ni Juan sakay en Pariseo hidi ay nagkuldsyon. Nadid,
tehud a ummadeni kanni Jesus a nagtanung, “Bakin awan magkulasyon i disepulus
muwen hidi, samantala en disepulus hidi nen Pariseo hidi sakay en disepulus hidi ni
Juan a Magbinyag ay magkulasyon?” 19 Tummadbbig ti Jesus, “Maari beman a magkulasyon
en katolayan ni kakaguman di palla en lallaki a ikasal? Awan! Mentras a kaguman di
palla enlallaki a ikasal ay awan diiyud gamitan. 20 Peru ni dumemat en panahun a awan
di dan siya kaguman ay magkulasyon dan hidi.”

21Intulos niJesus en paggupos na, “Awan ti magappol ti bigu a risatu ten dati a badu. Ni
iyappol en bigu ten dati ay kumarran en risatu sakay lalu a magkahud ti dikal a pisad en
badu.” 22 Sakay kinagi na pa, “Kona labi iyan ten bigu a alak. Awan ti magasak ti bigu a
alakten datia paggasakkantialak a gamet ti koblet ni hayup. Nimagasak ti bigu a alak ten
dati a pdggasdkkan ay pumattak iyud sakay tulos a magkebut en alak, parehu a masayang
en alak sakay en paggasakkan. Kailanganid ten bigu a alak ay bigu bi a paggasakkan.”

*oaTi Palestina, karaniwan a en bilay ay patag ti atdp. Tehud a agdenan ten luwas a pasangkay ten patag a atap.

En Tanung Tungkul ten Aldew nen Kdimang
(Mt. 1-8; Lu. 6:1-5)

23 Ten essa a Aldew nen Kdimang nen Judio hidi ay dummaman de Jesus ten ka-
triguwan. Dikona pasiyaan hidi a maglakad ay nagkadtor en disepulus na hidi ti ohay a
pdagkdsselan di. 24 Kinagi nen Pariseo hidi kdnni Jesus, “Ilingdn mu i ginamet ni disepulus
muwen hidi, naggamet hidi ti bawal ten Aldew nen Kdimang!” 25-26 Tinanung hidi
ni Jesus, “Awan beman nabasa moy dan en ginamet ni David dikona ti Abiatar en
kapunuwan nen padi hidi? Magalap tenhud de David ay ten kaguman na hidi. Kaya
summaddap siya ten bilay nen Diyos sakay inalap na en alay a tinapay para ten Diyos
sakay kinan di. Bawal iyud ten kautusan gapu padi la en maari a mangkan haud. Peru
kinan iyud ni David sakay indtdenan na pa en kaguman na hidi.”

27Kinagi paniJesus, “En Aldew nen Kdimang ay intakda para ten kapiyyaan nen tolay;
bakdn a linalang en tolay para ten Aldew nen Kaimang. 28 Kaya maski en Aldew nen
Kaimang ay ked ten kapangyariyan nen Anak nen Tolay.”

3

En Lallaki a Awan Makaarikad en Essa na a Lima
(Mt. 12:9-14; Lu. 6:6-11)

1 Ummangay a ruway ti Jesus ten sinagoga, nedemattan na haud en ldllaki a awan
makaarikad en essa na a lima. 2 Binantayan nen tolay hidi ni gamutan ni Jesus en
1allaki ten Aldew nen Kaimang tdnni magkahud hidi ti ibidensiya a awan siya mangilin.
3Kinagi ni Jesus ten lallaki, “Karon had!” 4 Sakay tinanung na en tolay hidi, “Anya beman
ibawalid ten Kautusan, maggamet ti maganda oni maggamet ti madukas? En mangligtas
ti tolay oni pabayan mu a matay?”

Peru awan hidi ti kdkkagi. 5 Ummileng ti Jesus ten tolay hidi ten palebut na. Iyamut
sakay kagbi en mabati na gapu ten kattug nen ulu di. Kattapos ay kinagi na ten lallaki,
“Iyolnat muilima muwen.” Dikonaiyolnat nenlallaki enlimana ay pagdaka a nagpiyya.
6 Lummakad en Pariseo hidi sakay kinauron di a pagdaka en tolay hidi ni Hari a Herodes
ni konya di a mapabunu ti Jesus.

En Tunay ti Kakpal a Tolay ten Gilid nen Minalnu

7 Lummakad ti Jesus a kaguman na en disepulus na hidi, ummangay hidi ten gilid
nen minalnu. Ummunud dikona en tunay a kakpal a tolay a gubwat ti Galilea, ti
Judea, 8ti Jerusalem, ti Idumea, ten dibelyu ni Jordan, ten siyudad a Tiro, sakay Sidon.
Ummunud hidi gapu nabareta di en gindggamet ni Jesus. 9-10 Makpal siya a pinagpiyya
a tehud a saket, sakay pummilit pa en agum a tehud a saket a kumabit dikona. Kaya
nangpehanda ti Jesus ti abeng ten disepulus na hidi sakay summakay siya tanni awan di
siya masaldit. 11 Balang essa ten sindddap hidi nen madukas a ispiritu a naketa kanni
Jesus ay lummuhud ten atubengan na sakay ipakraw di a, “Siko en Anak nen Diyos!”
12 Mahigpit a inyutus ni Jesus ten mdagkadukds hidi a ispiritu a dyan di kdkkagiydn ni deya
siya.

Nagpili ti Jesus ti Apostol a Sapulu ay ti Duwwa
(Mt. 10:1-4¢; Lu. 6:12-16)

13 Kattapos ay ummangay ti Jesus ten bukid, kaguman na en pinili na hidi sakay
ummunud dikona. 14 Nangpili siya dikodi ti sapulu ay ti duwwa a nginaranan na a
apostol. Pinili na hidi tanni magin kdkkagumandn na sakay utusan na hidi a angay
mangaral. 15 Indtdenan na hidi ti kapangyariyan a magpalakad ten dimonyo hidi. 16 En
pinili na a sapulu ay ti duwwa a apostol ay ti Simon a nginaranan na a Pedro, 17 de
Santiago ay ti Juan a anak ni Zebedeo, nginaranan na hidi a Boarnerges, gustu naid a
kagiyan ay, “Anak hidi ni kaddur;” 18 sakay ti Andres, Felipe, Bartolome, Mateo, Tomas,

Santiago a anak ni Alfeo, Tadeo, Simon a makabanuwan, 19 sakay ti Judas Iscariote a
nangtokyon dikona.

TiJesus sakay ti Beelzebul
(Mt. 12:22-32; Lu. 11:14-23;12:10)

20 Dikona a ummuli ti Jesus ay tunay ddmman a kakpal en tolay a ummangay haud kaya
awan na ddn mapospos a kuman, kona bi ten disepulus na hidi. 21 Dikona nabareta iyud
nen ina na sakay nen kdkkapatkaka na hidi ay ummangay hidi haud. Angen di ti Jesus
gapu kagi nen tolay hidi a nagareng kanon siya.

22Kinagi nen sangan a tagapagtoldu nen Kautusan a gubwat ti Jerusalem a kaya kan
a makapagpalakad ti Jesus ti dimonyo ay indtdenan siya ni Beelzebul ti kapangyariyan.
Ti Beelzebul en pinunu nen dimonyo hidi. 23 Gapu ten kinagi di ay dinulaw hidi ni Jesus
sakay nagupos siya ti patalinhaga, “Konya a palakadan ni Satanas en sadili na?” 24 Ni
mamagdadema en mamanuwan ten essa a kahariyan ay awan magmalay a mawasak i
kahariyanid a iyud. 25 Maski ten essa a pamilya, ni mamdgdadema hidi ay awan bi hidi
magmalay. 26 Kona labi hud ni kalabandn ni Satanas en sadili na sakay mamagdadema
en nasakupan na hidi ay awan hidi magmalay, dumemat en katapusan na.

27 “Peru awan ti makapangsaddap sakay magtakaw ten bilay nen mabegsak a tolay
mentras a awan pa siya mapungu. Ni napungu dan siya ay maari dan a pagtakawan en
bilay na.

28 Tandaan moy, mapatawad nen Diyos en tolay ten atanan a kasalanan na, pati en
kindkkagi na a madukds ten Diyos. 29 Peru en magupos ti madukas ten Banal a Ispiritu
ay awan dan mapatawad maski nikan. Gapu nanggamet siya ti awan ti katapusan
a kasalanan. 30 Kinagi iyud ni Jesus dikodi gapu babbintangan di siya a sinaddap ni
madukas a ispiritu.

En Ina ni Jesus sakay en Kdkkapatkaka na
(Mt. 12:46-50; Lu. 8:19-21)

31 Dummemat en ina ni Jesus sakay en kakkapatkaka na hidi. Naguray hidi ten luwas
nen bilay sakay pinadulaw di siya. 32 Makpal en tolay a méaggetnud ten palebut ni Jesus
dikona kinagi di, “Ked ti luwason en ina mu sakay en kakkapatkaka mu hidi urayan di
ka.” 33 Peru kinagi ni Jesus, “Deya beman i ina kuwid sakay i kdkkapatkaka kuwid?”
34 Inileng na en mdaggetnud hidi ten palebut na sakay kinagi na, “Hidi iddi i ina kuwid
sakay kakkapatkaka kuwid! 35 Gapu ni deya en sumdssunud ten utus nen Diyos ay siya i
kapatkaka kuwid sakay ina kuwid.”

4

En Talinhaga Tungkul ten Mdgsabug
(Mt. 13:1-9; Lu. 8:4-8)
1Nadid, ummangay a ruway ti Jesus ten gilid nen Minalnu ti Galilea. Pinalebutan siya
nen tunay ti kakpal a tolay kaya summakay siya ten abeng a ked ten dinom. Ummetnud
siya ten abeng sakay en tolay hidi ay ked ten gilid nen minalnu. 2 Tinolduwan na
hidi ti makpal a bagay ten pamamag-itan nen talinhaga hidi. Kona haddi en kinagi
na, 3 “Mdgsanig kam! Tehud a essa a lallaki a mdggaradu a angay magsabug. 4 Dikona
magsabug dan siya ay tehud a sangan a bine a naragrag ten dilan. Dummemat en ibun
hidi sakay tinoktok di en bine a naragrag. 5> Tehud bi a naragrag a bine ten kabatuwan
sakay pagdaka a nagtubu gapu malapes en luta. 6 Peru dikona nagsinag ti hustu ay
nalands sakay nagmadi hidi iyud a bine, gapu dpperet la en gamot di. 7 Tehud bi a bine
a naragrag ten kasaetan, peru dikona immoya en kasaetan ay nailongan en bine, kaya
awan naghunga. 8 Sakay tehud bi a bine a naragrag ten maganda a luta kaya tummubu
hidi iyud, ummoya sakay nagbunga ti makpal. Nagohay hidi ti taggitallu a pulu a butil



MARCOS 4:9 36 MARCOS 4:29

sakay tehud a tdggi-dnnam a pulu, sakay tehud a tdggidatos a butil balang essa.” 9 Kinagi
pani Jesus a, “Mdagsanig en tehud pagsanig.”

En Layunin nen Talinhaga
(Mt. 13:10-17; Lu. 8:9-10)

10 Dikona mdggessa-essa dalla ti Jesus ay ummadeni dikona en sapulu ay ti duwwa a
disepulus na kaguman en agum hidi a nakasanig ten talinhaga. Impakpagguron di a ni
maari ay ipaliwanag na en kahulugan nen talinhaga. 11 Kinagi ni Jesus, “Inyatad dan
dikomoy en karapatan a maintendiyan moy en lihim nen paghari nen Diyos. Peru ten
agum, atanan a bagay ay itoldu dikodi ten pamamag-itan ni talinhaga. 12 Tanni,
‘Umadeleng man hidi ay awan hidi maketa,
sakay magsanig man hidi ay awan hidi makaintendi.

Ni konahud, ay sinoli di nakuwan en Diyos
sakay nakatanggap nakuwan hidi ti kapatawadan.” ”

En Paliwanag nen Talinhaga Tungkul ten Mdgsabug
(Mt. 13:18-23; Lu. 8:11-15)

13 Kattapos ay tinanung hidi ni Jesus, “Awan moy beman maintendiyan en talinhaga?
Konya moy a maintendiyan en agum hidi a talinhaga? 14 Kona haddi i kahulugan naid;
en bine a isdssabug ay en upos nen Diyos. 15 En bine hidi a nagkeragrag ten dilan ay
kuman a en tolay hidi a nakasanig ten upos nen Diyos. Pakkasanig di ay dummemat ti
Satanas, inibutan na ten isip nen tolay en upos nen Diyos. 16 En bine hidi a ndgkeragrag
ten kabatuwan ay kuman a en tolay hidi a pakkasanig di ten upos nen Diyos ay pagdaka
di a tinanggap a masaya. 17 Peru awan gummamot en upos nen Diyos ten pusu di, kaya
awan hidi nakapanatili. Dikona demattan hidi ni kahirapan oni pagdusta gapu ten upos
nen Diyos, ay pagdaka hidi a ummatras. 18 En bine hidi a ndgkeragrag ten kasaetan ay
kona ten tolay hidi a ndgsanig ten upos nen Diyos. 19 Peru gapu ten pdggaisip di ten
kakkabiyag di ti munduwiday sakay ni konya hidi a yumaman, sakay ten kakkasor di ten
sari-sari a bagay ay awan neasak ten pusu di en upos nen Diyos kaya awan nagbunga.
20 En bine hidi a ndgkeragrag ten maganda a luta ay kona ten tolay hidi a ndgsanig ten
upos nen Diyos sakay tinanggap di kaya nagbunga hidi. Tehud a naghbunga ti taggitallu
a puluy, tehud a taggi-dnnam a pulu sakay tehud a taggidatos.”

En Adal Tungkul ten Simbuwan
(Lu. 8:16-18)

21 Nagtulos ti Jesus ten paggupos na. Kinagi na, “Taban beman en simbuwan sakay
taklabban ten pagtakalan, oni idatton moy ten sarok nen katri? Awan beman, dapatid ay
itupu en simbuwan ten tama a pagtupuwan? 22 Awan ti netagu a awan meluwas, sakay
awan ti sekretu a awan mehayag. 23 Magsanig en tehud a pagsanig”

24Kinagi paniJesus, “Intendiyan moy ti mapiyya en masanig moy. En sukat a gamitan
moy ten agum ay siya labi en sukat a gamitan dikomoy, sakay higit pa haud. 25 Gapu en
tehud ay atdenan pa, peru en awan, maski en sabadit a ked dikona ay alapan pa.”

En Talinhaga nen Tummubu a Bine
26 Kinagi pa ni Jesus, “En pdghari nen Diyos ay kona ten essa a nagsabug ti bine ten
uma na. 27 Matdug siya ti gibi sakay umikat ti aldew. En bine a insabug na ay magtubu la
iyud sakay dumikdl a awan na tukoy ni konya en kattubu na. 28 En luta i mangpatubuwid
sakay mangpadikal ten mula, purumeruwid ay magbuyas pa sakay kattapos ay sumilag
dan. 29 Ni nalutu dan en bunga na ay pagdaka na a pagapas gapu panahun dan.”

En Talinhaga Tungkul ten Bukdl nen Mustasa
(Mt. 13:31-32, 34; Lu. 13:18-19)

30 Sakay kinagi na, “Anya maari tamid a pangparehuwan ten paghari nen Diyos? Anya
maari tamid a gamitadn a talinhaga? 31 Kona iyad ten bukal nen mustasa a kabaditan ten
atanan a bukal. 32Peru ni memula ddn ay magin kalangkawan ten atanan a mula sakay
magpinget pa ti mayambung, kaya maari a paglobunan nen ibun hidi.”

En Pdggamit ni Jesus ti Talinhaga
33Impangaral ni Jesus ten tolay hidi en Upos nen Diyos ten pamamag-itan ni talinhaga
ayun ten abut nen isip di. 3¢ Awan siya nangaral dikodi ti bakan a patalinhaga. Peru ni
hidi-hidi la ay ten disepulus na hidi ay ipaliwanag na dikodi en atanan a bagay.

Pinaimang ni Jesus en Pards
(Mt. 8:23-27; Lu. 8:22-25)

35 Ten gibi ti aldewid a iyud ay kinagi ni Jesus ten disepulus na hidi, “Kadtamon
umarabes dibelyu.” 36 Linakadan di en tolay hidi sakay summakay hidi ten abeng a
sdssakayan ni Jesus. Tehud hidi a kasabay a agum pa a abeng. 37 Nagabutan hidi ni
mabegsak a bagyu ditaw. Daddekdl a tagmak en dummapat ten abeng kaya ngari-ngari
a maputat dan ti dinom. 38 Ti Jesus ay tidug a magpunganan ten dipos nen abeng kaya
linukag siya nen disepulus na hidi. Kinagi di, “Maistu, awan ka la mabalisa, umallad
kitamon?” 39 Ummikat ti Jesus sakay kinagi na ten paras, “Umimang ka!” Sakay kinagi
na bi ten tagmak, “Tumahimik ka!” Pagdaka a ummimang en paras sakay lummantap.
40 Kattapos ay tinanung hidi ni Jesus, “Bakin manteng kam? Hanggan beman nadid ay
awan kam palla ti pdnnampalataya?” 41 Tunay hidi ti &nteng kaya kinagi nen balang essa,
“Deya wad iyad, pati ben paras sakay tagmak ay sumunud dikona?”

)
Pinagpiyya en Ldllaki a Hinayup
(Mt. 8:28-34; Lu. 8:26-39)

1 Dummemat de Jesus ten dibelyu nen minalnu, ten lugar nen Gergeseno hidi.
2Ké4awas ni Jesus ten abeng ay tinagbu siya nen essa a lallaki a hinayup. 3 Mdagyan siya ten
paglabbangngan sakay tunay siya ti begsak. Awan di siya mapungu maski pa ni kadena
i gamitannid a pangpungu dikona. 4 Pensangan di dan siya a punguwan ti kadena, peru
bégsot-bagsutdn nala. Kaya awan timakabalud dikona. 5 Aldew ay ti gibi ay mdglalakadan
siya a magpapdkrawan ten kampusantu sakay ten buki-bukid, sakay tattalinguwan na en
baggi na ti batu.

6 Adeyu palla siya ay netan-awan na ddn ti Jesus kaya ndggaginandn siya a ummadeni
sakay lummuhud ten atubengan na. 7 Sakay impdkraw na ti mabegsdk, “Jesus, Anak
nen kataasan a Diyos, bakin pakialamanak mu? Ipangaku mu ten ngaran nen Diyos a
awandak mu pahirapan.” 8 (Kinagi na iyud gapu inyutus ni Jesus ten madukas a ispiritu
a lumakad siya ten lallaki.) 9 Kattapos ay tinanung siya ni Jesus, “Anya i ngaran muwid?”
Tummabbig siya, “Batalyon, gapu makpal kami.” 10 Nakpagguron siya kdnni Jesus a dyan
na hidi palakadan ti lugarid a iyud.

11 Nadid, ten digdig nen bukid ay tehud a makpal a babuy a mamagsabbukan.
12 Ndkkekagbi kdnni Jesus en mdgkadukds a ispiritu a ni maari ay pasaddappan na dalla hidi
ten kababuyan. 13Pinayagan hidi ni Jesus kaya lummuwas ten tolay en magkadukas hidi
a ispiritu sakay sinomdap hidi ten kababuyan. Kattapos ay namagginanan en manga
duwanglibu a kababuyan ten pengpeng, nagkatapduk hidi ten dinom sakay nagkalimas.
14 Pakketa nen maggalaga hidi ten kababuyan ten nangyari ay ginuminan hidi sakay
angen di imbareta ten banuwan sakay ten kadatig hidi a banuwan en atanan nen
netan di. Kaya ummangay haud en tolay hidi gapu gustu di a ketan en nangyari.
15 Dikona umadeni en tolay hidi kanni Jesus ay netan di en lallaki a dati a sinadddap
ni kadimonyowan a maggetnud. Mahusay dan en isip na sakay nakabadu dan, kaya

nedntingan en tolay hidi. 16 Imbdbbareta nen naketa hidi ten tolay hidi a dummemat
en nangyari ten lallaki a sindddap ni dimonyo sakay ten kababuyan. 17 Kattapos ay
nakkekagbi en tolay hidi kanni Jesus a ni maari ay lumakad siya ten lugar di.

18 Dikona a sumakay ddn ti Jesus ten abeng ay ndkkekagbi dikona en lallaki a linakadan
nen kadimonyowan, kinagi na, “Mdakkuyugdk pay dikomu!” 19 Peru awan pummayag
ti Jesus nan kinagi na, “Umuli ka sakay ikagi mu ten kamag-anak mu hidi en atanan a
ginamet nen Panginoon dikomu, ni konya na ka a kinagbiyan.” 20 Kaya lummakad en
lallaki sakay imbdabbareta na ti buu a Decapolis en atanan nen ginamet ni Jesus dikona.
Nagtaka en atanan nen nakasanig ten imbareta na.

En Anak ni Jairo sakay en Babbi a Mdgdadigiydn
(Mt. 9:18-26; Lu. 8:40-56)

21 Ummarabes a ruway ti Jesus, ked palla siya ten gilid nen minalnu ay dinarupodu-
pan ddmman siya nen tunay ti kakpal a tolay. 22 Ked bi haud en essa a lallaki a Jairo en
ngaran na. Essa siya a tagapamahala ten sinagoga. Pakketa na kdnni Jesus ay linumuhud
siya ten atubengdn na. 23 Ndkkekagbi siya, sakay kinagi na, “Magipepatay dan en anak ku
a dalagita, ni maari ay makkuyug ka pay dikoku. Itupu mu la i lima muwen dikona tanni
magpiyya siya sakay mabiyag.” 24 Nakkuyug ti Jesus dikona sakay ummunud en tunay
ti kakpal a tolay a magdail-ilan, ngari-ngari a masaldit ti Jesus.

25 Ked bi haud en essa a babbi a sapulu ay ti duwwa dén a taon a mdagdadigiyan.
26 Naubus na dan atanan nen ari-ariyan na ten pagpapagamot na sakay makpal ddn a
maggamot en nanggamot dikona peru awan la nagpiyya nan nahirapan la siya sakay
ummondug pa en saket na. 27 Nasanig na en tungkul kanni Jesus kaya nakpagdail-ilan
siya a ummadeni ten adag ni Jesus sakay tinawidan na en badu na, 28 gapu kinagi na
ten sadili na a maski ni matawidan na la en badu ni Jesus ay magpiyya dan siya. 29 Ti
odas biyid a iyud a natawidan na en badu ni Jesus ay pagdaka na a nabati a awan dan
en pagdigi na sakay nagpiyya dan siya.

30 Nadid, pagdaka a nabati ni Jesus a tehud a lummuwas ten kapangyariyan na,
kaya lummingat siya ten katolayan sakay nagtanung, “Deya en nangtawid ten badu
ku?” 31 Tummadbbig en disepulus na hidi, “Bakin itanung mu ni deya i nangtawidid ti
badu muwen? Samantala a tunay ti kakpal i tolayen hidi a mamagdail-ilan?” 32 Peru
naglalingat-lingatdn la ti Jesus, aryokan na en nangtawid ten badu na. 33 Gapu tukoy nen
babbi en nangyariay ummadeni siya kanni Jesus a magpagpag ten dntengna. Lummuhud
siya ten atubengdn ni Jesus sakay kinagi na en atanan nen ginamet na. 34Kinagi ni Jesus
dikona, “Anak ku, pinagpiyya ka nen pannampalataya mu. Umuli ka dan a mapayapa.
Nagpiyya ka dan ten saket mu.”

35 Pasiya palla a makpagguron ti Jesus ten babbi ay tehud a sangan a dummemat a
gubwat ten bilay ni Jairo, kinagi di, “Natay dan en anak mu, dyan mu dan abalaan i
Maistuwen.” 36 Awan pinospos ni Jesus en kinagi di nan kinagi na kanni Jairo, “Dyan
ka mawanan ti pag-asa, basta maniwala ka la.” 37 Awan ti iba a ingkuyug ti Jesus nan de
Pedrola ay ten matkaka a Santiago ay ti Juan. 38 Kdddemat di ten bilay ni Jairo ay netan ni
Jesus a makpal a tolay a mamagsangetan sakay marendi hidi. 39 Kaya ten kassdddap na
ten bilay ay kinagi na dikodi, “Bakin marendi kam sakay mamagsangetan? Awan natay
anaken, tidug la siya.” 40 Peru pinagtawaan di la ti Jesus. Kattapos ay pinaluwas na en
tolay hidi ten bilay puwera la ten daddikal hidi nen anak sakay ten tallu a disepulus na.
Sakay ummadeni hidi ten pdgyanan nen anak. 41 Tinawidan ni Jesus en lima nen anak
sakay kinagi na, “Talitha koum,” gustu naid a kagiyan ay, “Anak, umikat ka!” 42 Pagdaka
aummikat en anak sakay naglakad. Sapulu ay ti duwwa a taon en idad na. Atanan nen
naketa ten ginamet ni Jesus ay nagtaka. 43 Mahigpit a imbilin ni Jesus dikodi a dyan di
ikagi maski kdndeya en netan di a nangyari. Sakay inyutus na a pakanan di dan en anak.

6

Awan Di Tinanggap ti Jesus ti Nazaret
(Mt. 13:53-58; Lu. 4:16-30)
1Lummakad haud ti Jesus sakay ummuli ten banuwan na, ndkkuyug en disepulus na

hidi. 2 Ten Aldew nen Kdimang nen Judio hidi ay nangaral siya ten sinagoga. Dikona
nasanig nen makpal a tolay en pangngaral na ay nagtaka hidi sakay kinagi di, “Hadya
wad nangalapan naid ti karunungan naen? Hadya ginubwatanid ni kapangyariyan
naen a makagamet ti himala? 3 Awan beman siya en karpinteru a anak ni Maria,
sakay kakkapatkaka na de Santiago, Jose, Judas, sakay ti Simon, sakay ked bi haddi en
kakkapatkaka na hidi a babbi?” Gapu tiiyud ay nagduda hidi dikona sakay immemenos
di siya. 4 Kaya kinagi ni Jesus, “Igalang maski hadya en essa a propeta, puwera la ten
kabanuwan na hidi, kapartidu, sakay kasabilay.” 35 Awan siya nakagamet ti himala
haud nan en pagtupu na la ten lima na ten sasangan a tehud a saket sakay pinagpiyya
na hidi. ¢ Nagtaka siya ni bakin awan hidi sumampalataya dikona.

Inutusan ni Jesus en Sapulu ay ti Duwwa a Apostol
(Mt. 10:5-15; Lu. 9:1-6)

Nadid, linebut ni Jesus en lugar hidi haud sakay nangaral ten tolay hidi. ? Dinulaw na
ensapulu ay tiduwwa a apostol sakay inutusan na hidi a tdgdaduwwa. Indtdenan na hidi ti
kapangyariyan a mangdaig ten magkadukds a ispiritu. 8 Imbilin na dikodi a, “Dyan kam
magbalon ti maski dnya hadn a makan oni pilak, maski ni hembeg, basta en sarukud
moy la. 9 Magsandalyas kam la sakay dyan kamon magtawid ti paglewasan.”

10 Sakay kinagi na pa bi dikodi, “Ni deya en mangtanggap dikomoy ten bilay na
ay haud kam a mdktulos hanggan ni lumakad kam ti banuwanid a iyud. 11 Peru ni
awan di kam tanggapan oni sanigan ten essa a banuwan, ay lumakad kam haud sakay
ipagpag moy en alikabuk ni babasset moyen, bilang babala dikodi. 12 Kaya lummakad
en sapulu ay ti duwwa a apostol. Impangaral di ten katolayan a kailangan a magsisi hidi
sakay umaddg hidi ten kasalanan di. 13 Pinalayas di en dimonyo hidi a summadddap ten
katolayan, sakay hinaplasan di ti langis en makpal a tehud a saket sakay pinagpiyya di
hidi.

Binunu Di ti Juan a Magbinyag
(Mt. 14:1-12; Lu. 9:7-9)

14 Nadid, nabareta ni Hari a Herodes en tungkul kanni Jesus gapu netanyag dan ti
hustu. Tehud a magkagi a nabiyag kan a ruway ti Juan a Magbinyag kaya makagamet
ti Jesus ti himala. 15 Peru kagi nen agum ay ti Elias kan siya. Tehud bi a magkagi a essa
kan siya a propeta a kona ten propeta hidi tenhud a panahun. 16 Dikona masanig iyud ni
HariaHerodes ay kinagina, “Siyaay tiJuan a pinaputolku tiulu. Nabiyagsiya aruway!”
17Kinagi iyud ni Herodes gapu siya en nangpadikap sakay nangpepiresu kdnni Juan gapu
ten kagustuwan ni Herodias. Ginamet na iyud gapu kanni Herodias. (Ti Herodias ay
kinabinga ni Herodes maski kabinga dan siya nen kapatkaka na a ti Felipe.) 18 Pirmi a
kagiyan ni Juan kanni Herodes a awan na dapat a kabingaan en kabinga nen kapatkaka
na. 19 Kaya naiyamut ti Herodias kdnni Juan, gustu na siya a pabunu peru awan siya
ti magamet 20 gapu tukoy na a manteng ti Herodes kanni Juan. Tukoy ni Herodes a
matuwid sakay banal a tolay ti Juan kaya isurug na. Gugustu na a magsanig ten itattoldu
hidi ni Juan maski makagulu iyud dikona.

21Perunagkahud labi ti pagkakataun ti Herodias a pabunu ti Juan dikona dummemat
en aldew nen kakkeenak ni Herodes. Nagpahanda ti Herodes ti dikal a handaan sakay
inakit na en atanan nen pinunu na hidi, en pinunu hidi nen sundalu hidi sakay en
madgkayaman hidi ti Galilea. 22Dikona nagsayaw en anak ni Herodias a dalaga, ay nasaya
a tarud ti Herodes sakay en bisita na hidi kaya kinagi nen hari ten anak ni Herodias,

“Agidan mu maski dnya gustu muwid ta iyatdd ku dikomu!” 23 Sakay impangaku na
pa a maski kan en kalahati nen kahariyan na ay iyatadd na ni saiyud i agidan naid.
24 Ummangay en dalaga ten ina na sakay tinanung na ni dnya i agiddn naid. Kinagi ni
Herodias a en ulu ni Juan a Mdgbinyag i agiddn naid. 25 Pagdaka a nagsoli en dalaga
kanni Hari a Herodes sakay kinagi na, “Gustu kuwid a iyatdd mu dikoku nadid ay en
ulu ni Juan a Mdgbiyag a nedatton ti penggan.” 26 Dikal en sisi ni Hari a Herodes peru
awan siya makaadi gapu nagpangaku siya ten atubengan nen bisita na hidi. 27 Pagdaka
na a inyutus ten sundalu a iyangay dikona en ulu ni Juan. Summunud en sundalu sakay
pinutol na en ulu ni Juan ten pagpiresuwan. 28 Inddtton na en ulu ten penggan sakay
inyatdd na ten dalaga. Tulos bi a inyatdd nen dalaga ten ina na. 29 Dikona nabareta
iyud nen disepulus hidi ni Juan a Magbinyag ay inangay di en bangkay na, sakay tulos di
a inlabbang.

Pinakan ni Jesus en Limmang Libu a Tolay
(Mt. 14:13-21; Lu. 9:10-17; Jn. 6:1-14)

30 Nadid, nagsoli en apostol hidi kanni Jesus sakay imbareta di en atanan nen
ginamet di sakay intoldu di. 31 Peru tunay ti kakpal a tolay a mamagdemattan sakay
mamaglakadan, kaya maski kakkan di ay awan di dan mapospos. Kinagi ni Jesus ten
disepulus na hidi, “Angay kitam ten tahimik a lugar tanni makaimang kam ti sabadit.”
32 Sakay ndggabeng hidi a ummangay ten tahimik a lugar.

33Peru makpal a tolay en naketa ten karrektat di, sakay natenggi di hidi sakay tukoy di
nihadyaaangay de Jesus. Kaya entolay hidia gubwat tiiba-iba a banuwan ay ummunud
dikodi. Dinipalonguwan di pa de Jesus a dummemat ten lugar a angayan di. 34 Dikona
umawas ti Jesus ten abeng ay netan na en tunay ti kakpal a tolay. Kinagbiyan na hidi
gapu kuman hidi a en tupa a awan ti maggalaga. Kaya tinolduwan na hidi ti makpal
a bagay. 35-36 Dikona apon ddn ay ummadeni kanni Jesus en disepulus na hidi sakay
kinagi di, “Maistu, maggaaapon ddn, paangayan mu dan tolayen hidi ti babaryuwen,
pagaryokan mu dan hidi ti pangapon di gapu ked kitam ti adeyuwidi a lugar.” 37 Peru
kinagi ni Jesus a, “Sikam mangataddid dikodi ti makan di.” Tummabbig en disepulus na
hidi, “Konya pangpakan miyid dikodi? Ngari-ngari a sataon a suweldu i kailanganid
para mapakan hidi a atanan.” 38 Kinagi na dikodi, “Angen moy ilingan ni sakonya en
balon moy a tinapay.”

Pakketa di ay kinagi di kanni Jesus, “Lilimma a tinapay sakay duduwwa a ikan.”

39-40 Kattapos ay pinaetnud ni Jesus en tolay hidi a nagrupu-grupu ten kalamonan.
Balang grupu ay tehud alimma pulu sakay tehud a taggidatos. 41 Inalap niJesus enlimma
a tinapay sakay en duwwa a ikan, tummangad siya dilanget sakay nagpasalamat ten
Diyos. Kattapos ay tindppeng-tdppeng na en tinapay sakay inyatad na ten disepulus na
hidi sakay intagtag di ten katolayan. Kona bi hud en ginamet na ten ikan. 42 Nakakan
hidi a atanan sakay ndgkabassug hidi. 43 Sakay dikona a purondn nen disepulus hidi
en summubra a tinapay sakay ikan, ay naputat di pa en sapulu ay ti duwwa a lakba.
44Tehud a limmang libu a l4llaki en kinuman ten tinapay.

Naglakad ti Jesus ten Dibabew nen Dinom
(Mt. 14:22-33; Jn. 6:15-21)
45Pagdaka a pinasakay ni Jesus en disepulus na hidi ten abeng, pindgdipalongu na hidi
a umarabes tamu ti Bethsaida, mentras a pauliyan na en tolay hidi. 46 Kattapos na a
magpaalam dikodi ay ummangay siya ten bukid tanni magdasal.
47Dikona gibi dan ay ked dan ten ditaw en abeng, ti Jesus ay ked ten dinapan. 48 Natan-
aw na en disepulus na hidi a maghirap hidi a magbusay gapu patagbu en paras dikodi.
Ten kaldiwan dan ay naglakad ti Jesus ten dibabew nen dinom a tamu dikodi. Laan
na hidi lampasan, 49 peru dikona netan di siya a maglakad ten dibabew nen dinom

ay neantingan hidi kaya pummadkraw hidi gapu akala diyid ay anitu siya. 50 Tunay en
anteng di dikona ketan di siya, peru nagupos a pagdaka ti Jesus, kinagi na, “Dyan kam
manteng, sikdn iddi! Begsdkkan moy isip moyen!” 51 Summakay ti Jesus ten abeng di
sakay kinumupa en pards. Nagtaka hidi ti hustu, 52 gapu awan di palla maintendiyan
en kahulugan nen nangyari ten tinapay, sakay awan palla maabut nen isip di.

Pinagpiyya ni Jesus en tehud hidi a Saket ti Genesaret
(Mt. 14:34-36)
53Dikona makaarabes danhidi ay pummundu hidi ten banuwan a Genesaret. 54 Sakay
dikona umawas hidi ay pagdaka siya a natenggi nen tolay hidi. 55 Kaya nagalistu hidi
a naglebut ten babaryu sakay inangay di en tehud hidi a saket. Maski ked hadya en
tehud hidi a saket ay usungdn di la ten pagkatdugan na sakay iyangay di hadya man en
pakabaretaan di a pdppagyanan ni Jesus. 56 Maski ni ked siya ti baryu, ten banuwan, oni
ten uma, ay pagdaka di a iyadeni dikona en tehud hidi a saket sakay ipakkekagbi di a ni
maari ay matawidan di en garayan nen badu na. Sakay en atanan nen makatawid ay

magpiyya.
7

En Toldu nen Ninunu hidi
(Mt. 15:1-9)

1Nadid, ummadeni kanni Jesus en Pariseo hidi sakay en sangan a tagapagtoldu nen
Kautusan a gubwat ti Jerusalem. 2 Netan di en sangan ten disepulus na hidi a kumman
a awan nagugas tilima ayun ten kaugaliyan di. 3 Gapu en Pariseo hidi sakay atanan nen
Judio hidi ay awan kuman ni awan hidi nakapagugas ten lima di, ayun ten minana di
a kaugaliyan nen ninunu di hidi. 4 Awan di bi kandn en dnyaman a gubwat ti palengki
ni awan palla naugasan. Makpal pa hidi a sdssunudan a toldu a minana di, kona ten
paggugas ten tasa hidi, pitsel, kagamitan hidi a tangsu, sakay ten pagkatdugan hidi.

5Kaya tinanung nen Pariseo hidi sakay nen tagapagtoldu hidi nen Kautusan ti Jesus,
“Bakin awan sumadssunud i disepulus muwen hidi ten intoldu nen ninunu tam hidi?
Kuman hidi a awan palla nakapagugas ti lima ayun ten kaugaliyan.” 6 Tindbbig hidi
ni Jesus, “Sikam a magkukunwari hidi! Tama ngani en hula ni propeta Isaias tungkul
dikomoy, dikona insulat na a,
‘En paggalang dikoku ni banuwanid a iddi ay wari-wari la,

gapu gumubwat la iyud ten ngusu bakan a ten pusu di.
7 Awan ti kuwenta en pagsamba di,
gapu itattoldu di a gubwat ten Diyos en utus di hidi.’

8 Mas pinahalagaan moy pa en utus nen tolay nan en utus nen Diyos.” 9 Kinagi pa ni
Jesus, “Mdgkalalaki kam! Para masunud moy la en dati moy a panniwala, ay pinawanan
moy ti halaga en utus nen Diyos! 10 Kona ten kautusan ni Moises a, ‘Igalang mu en ama
mu ay ten ina mu. Sakay ni deyaman en magupos ti madukas ten ama na ay ten ina na
ay dapat a bunuwdn.’ 11 Peru en itattoldu moy ten tolay hidi ay, ‘Ni tehud kam a maari
a itulung ten daddikal moy hidi ay maari moy a kagiyan a iyud ay Corban.” (En gustu na
a kagiyan ay iyad ay nealay dan ten Diyos.) 12 Kaya awan moy dan hidi patulungan ten
daddikal di. 13 Gapu ti iyud ay pinawanan moy dan ti halaga en upos nen Diyos. Makpal
kam pa a itattoldu a kona labi haad.”

En Mangpadingat ten Tolay
(Mt. 15:10-20)
14 Ruway a pinaadeni ni Jesus en tolay hidi sakay kinagi na dikodi, “Mdagsanig kam a
atanan sakay intendiydn moy i kagiyan kuwiday! 1> Bakan a en pagkain a sumaddap ten

ngusu nen tolay i mangpadingattid dikona nan en lumuwas ten ngusu na. 16 Magsanig
en tehud pdagsanig!”

17 Linakadan ni Jesus en tolay hidi sakay ummangay siya ten bilay. Dikona
nakasaddap dan siya ay tinanung siya nen disepulus na hidi tungkul ten talinhaga.
18 Kinagi ni Jesus dikodi, “Bakin pati beman sikam ay awan moy naintendiyan? Awan
moy beman tukoy a bakdn a enisubu nen tolay i mangpadingattid dikona? 19 Gapu awan
iyud umasak ten pusu na nan ten tiyan na la kattapos ay iluwas na labi.” (Tikinagiyid a
iyad ni Jesus, ay impahayag na a maari a kandn atanan a pagkain.)

20 Sakay kinagi na, “En lumuwas ten tolay i mangpadingattid dikona ten pangileng
nen Diyos. 21 Gapu gubwat ten disalad nen pusu nen tolay, en atanan nen magkadukds
a isip. Kona ten makiapid, magtakaw, mamunu, 22 mangalunya, magnasa ten bakan
na a kao. Sakay mangloku ti tolay a kona ten pagdaya, kahalayan, kasseni, pdgmetmet,
pdagpalalu sakay kahangalan. 23 Atananid a iydd a magkadukds ay maggubwat ten pusu
sakay hidi iyad i mangpadingattid dikona.”

En Pdnnampalataya nen Babbi
(Mt. 15:21-28)

24 Nadid, nagrektat ti Jesus sakay ummangay siya ten lugar a Tiro sakay ti Sidon.
Tummulos siya ten essa a bilay sakay awan na gustu a matukuyan nen deyaman a ked
siya haud, peru netan di labi siya. 25 Tehud haud a essa a ina a tehud a anak a babbi a
sinaddap ni madukas a ispiritu. Pakkabareta na a dummemat ti Jesus ay pagdaka siya a
ummangay dikona sakay lummuhud ten atubengan na. 26 Iyud a babbi ay Griego a taga-
Sirofenicia. Ndkkekagbi siya kdnni Jesus a palakaddn en dimonyo a summaddap ten anak
na. 27 Peru kinagi ni Jesus a, “Kailangan a dipalonguwan ku pa en anak hidi a pakanéan.
Awan tama a alapan en kandn nen anak sakay ipakan ten asu.” 28 Tummabbig en babbi,
“Tarud ngani Panginoon, peru kandn bi nen asu hidi a ked ten sarok nen lamesa en
ndgkeragrag nen anak hidi.” 29 Kaya kinagi ni Jesus dikona, “Gapu ti kinagi muwen
ay maari ka ddn a umuli. Linakadan ddn nen dimonyo en anak mu.” 30 Ummuli en
babbi sakay dinemattan na en anak na ten pagkatdugan na, a linakadan dan ngani nen
dimonyo.

Pinagpiyya ni Jesus en Tolay a Bdngngdg sakay Bulol

31 Nadid, dikona nagsoli de Jesus a gubwat ti Tiro ay nagdaman hidi ti Sidon patamu
hidi ten Minalnu ti Galilea, sakay nagkon hidi ten dandg ti Decapolis. 32 Inyangay nen
tolay hidi dikona en essa a lallaki a bangngag sakay bulol. Nakkekagbi hidi a itupu na
en lima na ten lallaki. 33 Inyadeyu ni Jesus en lallaki ten katolayan, sakay insulot na en
guramat na ten magtembang a bangbang nen lallaki, kattapos ay pinahidan na en dila nen
lallaki ten loktab na. 3¢ Tummangad ti Jesus dilanget sakay ummangas ti dikal. Kattapos
ay kinagi na a, “Effata” en gustu na a kagiyan ay, “Bumukas ka!”

35 Ti odasid a iyud ay pagdaka a nakasanig en lallaki sakay nakapagupos dan ti
malinaw. 36 Kinagi ni Jesus ten tolay hidi a dyan diibareta en ginamet na. Peru mentras
a bawalan na hidi ay lalu di bi a ibabbareta. 37 Hinumanga hidi ti hustu sakay kinagi di,
“Atanan nen gaggamitdn na ay magkaganda! Pagpiyyaan na pa en bangngag hidi sakay
bulol!”

8

En Pdgpakan ten Appat a Libu a Tolay
(Mt. 15:32-39)
1Ti aldewid a hidi iyud ay ruway a naipun en tunay ti kakpal a tolay. Dikona awan
dén hidi ti makan ay dinulaw ni Jesus en disepulus na hidi sakay kinagi na, 2 “Kagbiyan
ku itolayiday hidi gapu tallu dan hidi a aldew a kakaguman ku, nadid ay awan dan hidi

ti makan. 3 Ni pauliyan ku hidi a magaldp ay manglupoy hidi ti dilanen, adeyu pa bi i
uliyanid ni agumen.” 4 Nagtanung en disepulus na hidi, “Hadya beman i pangalapan
tamid ti makan ti kaparanganiday para makakan i kakpal ni tolayen hidi?” 5 “Sangan a
mommon i tinapay moyen?” tanung ni Jesus.

“Pittu,” kagi di.

6 Pinaetnud ni Jesus en tolay hidi ten luta. Inalap na en pittu a tinapay sakay
nagpasalamat ten Diyos. Kattapos ay tindppeng-tdppeng na en tinapay sakay inyatad
na ten disepulus na hidi tanni itagtag di ten katolayan. Kona ngani haud en ginamet
nen disepulus na hidi. 7 Tehud bi hidi a sasangan a bdbbadit a ikan. Nagpasalamat
siya a ruway ten Diyos sakay inutusan na en disepulus na hidi a itagtag di bi iyud ten
katolayan. & Nakakan hidi a atanan sakay nabdassug. Dikona purondn di en subra ay
nakaputat pa hidi ti pittu a ldkba. ® Tehud a appat a libu en tolay a kinuman. Dikona a
mapauli na en tolay hidi, 10 ay summakay ti Jesus ten abeng kaguman na en disepulus
na hidi, sakay ummangay hidi ten lugar a Dalmanuta.

Naggid ti Tanda en Pariseo hidi
(Mt. 16:1-4)
1T Ummangay en Pariseo hidi kanni Jesus sakay nakpagdiskusyon hidi dikona. Gustu

di siya a purbaan kaya kinagi di dikona a mangpeta siya ti essa a himala a gubwat
dilanget. 12Inumangds ti dikdl ti Jesus sakay kinagi na dikodi, “Bakin sikam a tolay nadid
a panahun ay maggid kam ti himala? Pakatandaan moy, awan makeketa ti dnyaman a
tanda i lahiyid a iyad.” 13 Linakadan na hidi, sakay summakay siya a ruway ten abeng
sakay ummarabes ten dibelyu.

En Pdgpaalsa nen Pariseo hidi sakay ni Herodes
(Mt. 16:5-12)

14 Nalimunan nen disepulus na hidi a magtawid ti tinapay, sakay eessa dalla a mom-
mon en naburay ten tawid di a tinapay ten abeng. 15 Kinagi ni Jesus dikodi, “Magingat
kam ten pdgpaalsa nen Pariseo hidi sakay ni Herodes.” 16 Kinagi nen disepulus hidi ten
balang essa, “Awan kitam biyay bi ti tawid a tinapay kaya kinagi na iyud.” 17 Gapu tukoy
niJesus en pamaggurunan di, ay kinagi na dikodi, “Bakin pamaggurunan moy a awan kam
ti tawid a ti tinapay? Awan kam palla beman makaintendi hanggan nadid? Awan palla
beman iyad abut ni isip moyen? 18 Tehud kam labi a mata, burdk kam beman? Tehud
kam labi a bdngbdng, bdngngdg kam beman? Nalimunan moy ddn beman 19en tindppeng-
tdppeng ku a limma a tinapay para ten limmang libu a tolay? Sangan a lakba en napuron
moy a buray a tinapay?”

“Sapulu ay ti duwwa,” tabbig di.

20 “Sakay dikona tappeng-tdppengan ku en pittu a tinapay para ten dppat a libu a tolay,
sangan a lakba en naputat moy ten naburay?”

“Pittu a lakba,” tabbig di a ruway.

21 Sakay kinagi na dikodi, “Awan moy palla beman maintendiyan?”

En Pdgpapiyya ten Essa a Ldllaki a Burdk

22 Kaddemat de Jesus ti Bethsaida, ay inyangay nen sangan a tolay dikona en essa
a burdk sakay impdkpdgguron di a tawidan na i tolayid a iyad. 23 Inalalayan ni Jesus
en burdk sakay inluwas na ten banuwan. Linoktaban na en mata nen burak sakay
intupu na en lima dikona. Kattapos ay tinanung siya ni Jesus, “Tehud ka dan a ketan?”
24 Ummileng en lallaki sakay kinagi na, “Maketadk ti katolayan peru kumadn a kayu a
maglakad.” 25 Ruway a intupu ni Jesus en lima na hidi ten mata nen burdk. Dikona
umileng en lallaki ti mapiyya ay maketa dan siya sakay malinaw dan en Kketan na.
26 Kinagi ni Jesus dikona, “Umuli ka dédn. Dyan ka dan rumoyot di banuwan.”

Kinagini Pedro ni Deya ti Jesus
(Mt. 16:13-20; Lu. 9:18-21)

27 Kattapos ay ummangay ti Jesus ten lugar a Cesarea a sakup ni Filipos, kaguman
na en disepulus na hidi. Mentras a maglakad hidi ay tinanung na hidi, “Deyadk ten
pangisip nen tolay hidi?” 28 Tummabbig en disepulus na hidi, “Tehud a magkagi a ti
Juan a Magbinyag ka kan. Tehud bi a magkagi a ti Elias ka kan. Kagi bi nen agum ay essa
ka ten propeta hidi.” 29 “Ay sikam, deyadk?” Tanung ni Jesus.

Tummabbig ti Pedro, “Siko en Cristo.”

30 “Dyan moy kagiydn maski kandeya ni deyadk,” mahigpit a utus na dikodi.

Kinagini Jesus a Matay Siya Peru Mabiyag a Ruway
(Mt. 16:21-28; Lu. 9:22-27)
31Sakay sinapulan na dan a kinagi ten disepulus na hidi en mangyari dikona. Kinagi
na, “En Anak nen Tolay ay magdanas ti makpal a hirap. Itakwil siya nen pinunu hidi nen
banuwan, nen pinunu hidi nen padi hidi sakay nen tagapagtoldu hidi nen Kautusan.
Pabunu di siya peru ten katallu a aldew ay mabiyag siya a ruway.” 32 Ingkagi na iyad
dikodi ti malinaw, inyadeyu ni Pedro ti Jesus sakay sinaway na. 33 Peru ummatubeng
ti Jesus ten disepulus na hidi sakay kinagi na kanni Pedro, “Umibut ka ti atubengan
kuwiday, Satanas! I disipAn muwen ay bakan a gubwat ten Diyos nan ten tolay.”
34PinaadeniniJesus en katolayan pati en disepulus na hidi sakay kinagi na dikodi, “Ni
deyaman en masor a sumunud dikoku ay kailangan a limunan na en sadili na, baklayan
na en kudus na, sakay sumunud dikoku. 35 Gapu ni deyaman en masor a mangligtas ten
biyag na ay mawanan ti biyag; peru en mawanan ti biyag alang-alang dikoku sakay ten
Maganda a Bareta ay magkahud ti biyag. 36 Anya beman pakinabangid nen essa a tolay

ni makao naibuuwid a mundu ni ikepahamak na labiiyud? 37 Anyabeman i mebayadid
nen essa a tolay para mabawi na en biyag na? 38 Ni ikasanikiydk moy sakay en upos
ku hidi ten atubengan nen taksil hidi sakay makasalanan a tolay nadid a panahun, ay
ikasaniki kam bi nen Anak nen Tolay kaddemat na a tehud a dakila a kapangyariyan a
gubwat ten Ama, sakay kaguman na en anghel hidi a banal.”

1 Kinagi pa ni Jesus dikodi, “Tandaan moy, tehud a sangan haddi dikomoy a awan
matay mentras a awan di ketan en makapangyariyan a paghari nen Diyos.”

Nagiba en Idsura ni Jesus
(Mt. 17:1-13; Lu. 9:28-36)

2 Kéllipas nen dnndm a aldew ay ingkuyug ni Jesus de Pedro, Santiago sakay ti Juan
ten malangkaw a bukid a awan ti tolay. Dikona ked dan hidi haud ay netan di a nagiba
en idsura ni Jesus. 3 Pinumudew en badu na ti makasili, awan ti makapangpudew ti
munduwiday. 4 Netan di bi haud de Elias sakay ti Moises a ndkpdgguron kanni Jesus.
5 Kinagi ni Pedro kanni Jesus, “Maistu, maganda ta ked kami haddi. Maggamet kami ti
tallu a sarong, essa dikomu, essa kdnni Moises sakay essa bi kdnni Elias.” 6 Nakagi iyud
ni Pedro gapu awan na tukoy en kagi-kagiyan na gapu tunay en anteng di.

7Linenduman hidi nen mabagal a diklam sakay tehud a nagupos a gubwat ten diklam,
a kinagi na, “Iyad en mahal ku a anak. Sunudan moy siya.” 8 Dikona umileng hidi ten
palebut di ay awan dan hidi ti netan a iba nan ti Jesus dalla.

9 Dikona managson dan hidi ten bukid ay binilin hidi ni Jesus ti mahigpit a dyan di
kagiyan maski kandeya en netan di mentras a awan mabiyag a ruway en Anak nen Tolay.
10 Sinunud di en kinagi na peru namagtanungan hidi ni dnya kahuluganid nen kinagi
na a kdkkabiyag a ruway. 11 Sakay tinanung di ti Jesus, “Bakin kinagi nen tagapagtoldu
hidi nen Kautusan a dapat a mdagdipalongu a dumemat ti Elias?” 12 Kinagi na dikodi a,

“Tatarudan iyan mdagdipalongu a dumemat haddi ti Elias tanni ihanda na en atanan a
bagay. Peru bakin kinagi bi nen Kasulatan a en Anak nen Tolay ay imemenos di sakay
magtaggad ti makpal a hirap? 13 Peru kagiyan ku dikomoy iddi, dummemat dan haddi
ti Elias sakay ginamet nen tolay hidi en gustu di a gamitan dikona, a kona ten nesulat
tungkul dikona.”

Pinagpiyya ni Jesus en Anak a Sinddddp ni Madukas a Ispiritu
(Mt. 17:14-21; Lu. 9:37-43a)

14 Nadid, dikona a summoli ddn hidi ay nademadttan di en agum hidi a disepulus
a kinalibungbungan nen makpal a tolay sakay nen tagapagtoldu hidi nen Kautusan
a makpagtalu dikodi. 15 Dikona netan nen tolay hidi ti Jesus, ay nardknid hidi sakay
nagginan hidi a tummagbu sakay binati di siya. 16 Tinanung ni Jesus en disepulus na
hidi, “Anya i pamagtalunan moyen?”

17Tehud a essa a lallaki ten katolayan a nagupos, “Maistu, inyangay ku haddi dikomu
i anak kuwidi a 1allaki gapu sinadddp ni madukas a ispiritu, sakay awan siya makaupos.
18 Kada pahirapan siya nen madukas a ispiritu ay medumor siya; magruruingusu naidi,
magnguritab i ngipan naidi sakay kumasseng. Inyoron ku ti disepulus muwen hidi a
palakadén di en madukas a ispiritu peru awan di mapalakad.” 19 Kinagi ni Jesus dikodi,
“Lahi a awan ti pannampalataya! Hanggan nikan takam pa beman a aguman? Hanggan
nikan takam a pagtiisan? Iyangay moy haddi anaken!” 20 Sakay inyangay di en anak
kanni Jesus. Pakketa nen madukas a ispiritu kanni Jesus ay pagdaka na a pinagpagpag en
anak, sakay nedumor ten luta, nagbuleldng sakay nagruru en ngusu na. 21 Tinanung ni
Jesus en ama nen anak, “Nengkan pa siya a nagkakona haan?”

Kinagi nen ama, “Sapul pa iyan dikona badit palla siya.” 22 “Gustu siya a bunuwéan
nen madukas a ispiritu. Pirmi na siya a itumba ten apoy sakay ten dinom. Kaya ni
tehud ka a magamet ay kaghiyan mu kami pay a tulungan.” 23 Kinagi ni Jesus dikona,
“Bakin kinagi mu a, ‘Ni tehud ka a magamet.” Atanan a bagay ay mangyari ten tehud a
pannampalataya.”

24 Pagdaka a kinagi nen ama nen anak, “Maniwaladk a talaga! Kagbiyandk mu a
tulungan a madagdagan en pannampalataya ku.”

25 Dikona a ketan ni Jesus a magkakpal en katolayan, ay kinagiyan na en madukas a
ispiritu, “Siko a ispiritu a magpabangngag sakay mdagpabulol, utusan taka a lumakad ka
dan ti anaken sakay dyan ka ddn sumoli dikona!” 26 Mindgpapdkrawan en madukds a
ispiritu, pinagpagpag na en anak, sakay kattapos ay tulos dan siya a lummakad. Kuman
dan a patay en anak kaya balang essa ay nagkagi a patay dan siya. 27 Peru tinawidan ni
Jesus en lima nen anak sakay inyekat na, sakay tulos dan a tummaknag en anak.

28 Dikona a summaddap ti Jesus ten bilay, ay palihim siya a tinanung nen disepulus
na hidi, “Bakin awan mi mapalakad iyud a madukas a ispiritu?” 29 Tummabbig ti Jesus,
“Mapalakad la iyud a kalasi ni ispiritu ten pamamag-itan ni pagdasal.”

Kinagi a Ruway ni Jesus en Kakkatay Na sakay en Kdkkabiyag Na a Ruway
(Mt. 17:22-23; Lu. 9:43b-45)
30Kallakad di haud ay nagkon hidi ti Galilea. Sala ni Jesus a matukuyan nen tolay hidi
ni ked hddya siya 31 gapu tolduwan na tenhud en disepulus na hidi. Kinagi na dikodi,
“En Anak nen Tolay ay metokyon ten tolay hidi sakay bunuwan di siya. Peru mabiyag
siya aruway ten katdllu a aldew.” 32Peru awan di naintendiyan en kinagi ni Jesus, sakay
manteng bi hidi a magtanung dikona.

En Kataasan
(Mt. 18:1-5; Lu. 9:46-48)
33Dikona a dummemat de Jesus ten bilay ti Capernaum ay tinanung na en disepulus

na hidi, “Anya en pamagtalunan moy ten dilan?” 34 Awan hidi ti kdkkagi gapu en

pamagtalunan di ay ni deya i kataasanid dikodi. 35 Ummetnud ti Jesus, sakay dinulaw
na en sapulu ay ti duwwa a disepulus, sakay kinagi na dikodi, “Ni deyaman en masor a
magin purumeru ay dapat a magin katapusan, sakay magin tagapagserbi nen atanan.”
36 Nangalap ti Jesus ti anak a badit sakay pinatakndg na ten atubengan di. Kattapos ay
kindlkal na sakay kinagi na ten disepulus na hidi, 37 “Ni deyaman en mangtanggap ten
badit a anak a kona haddi alang-alang ten ngaran ku ay sikan en tinanggap na. Sakay
ni deyaman en mangtanggap dikoku ay bakan la a sikan en tinanggap na nan pati en
nangpaangay dikoku haddi.”

Kapanig tam en awan Kumontra Dikotam
(Lu. 9:49-50)

38 Nadid, kinagi ni Juan kéanni Jesus, “Maistu, naketa kami ti essa a tolay a magpalakad
ti dimonyo ten pamamag-itan nen ngaran mu. Sinaway mi siya gapu awan tam siya
kaguman.” 39 Peru kinagi ni Jesus a, “Dyan moy sawayan, gapu en tolay a maggamet ti
himala ten pamamag-itan nen ngaran ku ay awan siya pagdaka a magupos ti madukas
kontra dikoku. 40 Gapu en awan kumontra dikotam ay kapanig tam. 41 Tandaan moy, ni
tehud a mangatad dikomoy ti dinom, maski essa la a basu gapu sakup takam ay siguradu
a makatanggap ti pagpapala.”

En Dahilan nen Kasalanan
(Mt. 18:6-9; Lu. 17:1-2)

42 “Mapiyya pa ni battenan ti dikdl a gilingan a batu en allig nen essa a tolay, sakay
ibator ditaw a diget nan ni siya ay magin dahilan ni kasalanan ten essa ti babbaditid a
hidi iddi a maniwala dikoku. 43 Ni en lima mu i magin dahilanid nen kasalanan mu ay
putdddan mu! Mas mapiyya pa ni mabiyag ka a putad en essa mu a lima nan ni tehud ka
aduwwa alima ni meangay ka labi ti impiyerno, ten apoy a awan maada-adap. 44[Awan
mata-matay en urad hidi haud, sakay awan maada-adap en apoy.] 4> Sakay ni en basset
mu i magin dahilanid nen kasalanan mu ay putdddan mu! Mas mapiyya pa ni mabiyag
ka a putad en essa mu a basset nan ni tehud ka a duwwa a basset ni meangay ka labi ti
impiyerno. 46 [Awan mata-matay en urad hidi haud, sakay awan maada-adéap en apoy.]
47Sakay ni en essa mu a mata i magin dahilanid nen kasalanan mu ay labwetan mu! Mas
mapiyya pa ni sumaddap ka ten kahariyan nen Diyos a burdk en essa mu a mata nan ni
tehud ka a duwwa a mata ni meangay ka labi ti impiyerno. 48 [Awan mata-matay en
urad hidi haud, sakay awan maada-adap en apoy.”]

49 “Gapu en balang essa ay mapurbaan ten pamamag-itan nen apoy. * 50 Maganda en
asen peru ni mawan en lasa na, ay konya ddn a mesoli en asen na? Kaya magin kona
kam ten asen sakay mabiyag kam ti mapayapa ten balang essa.

10

Nagtoldu ti Jesus Tungkul ten Pdghiwalay nen Magkabinga
(Mt. 19:1-12; Lu. 16:18)

1Nadid, kallakad di haud, ay ummangay hidi ten prubinsiya a Judea sakay ummarabes
hidi ten dinom ti Jordan. Kinalibungbungan ddmman siya nen makpal a tolay sakay
tinolduwan na hidi kona ten dati na a gaggamitan.

2 Tehud a sangan a Pariseo a ummadeni kanni Jesus. Gustu di siya a purbaan kaya
tinanung di siya, “Tama beman ten Kautusan a maari a hiwalayan nen lallaki en kabinga
na?” 3 Tinanung bi hidi ni Jesus, “Anya beman en kinagi ni Moises?” 4 Kinagi di,
“Impayag ni Moises a maari a hiwalayan nen lallaki en kabinga na kattapos a magkahud
ti kasulatan ni paghiwalay.” 5 Peru kinagi ni Jesus dikodi, “Kaya insulat ni Moises i

9:49 mapurbaan ten pamamag-itan nen apoy ten iba a kasulatan ay tehud a dagdag a en bawat alay ten Diyos ay
madattonan ti asen.

kautusanid a iyud ay gapu maktug i pdgguluwan moyen. 6 Peru sapul pa dikona lalangéan
nen Diyos i munduwiday, ay linalang na dan en tolay a lallaki sakay bébbi. 7 Iyad en
dahilan kaya a lakadan nen lallaki en ama na ay ten ina na sakay magagum dan hidi
ay ten kabinga na, 8 en duwwa ay magin essa ddn.” Bakan dadn hidi a duwwa nan essa
dan hidi. 9 En pinagagum nen Diyos ay awan dapat a paghiwalayan nen deyaman.”

10 Kaddemat di ten bilay, ay tinanung nen disepulus hidi ti Jesus tungkul ten
paghiwalay. 11 Kinagi na dikodi, “Ni deyaman a lallaki en humiwalay ten kabinga na
sakay mdkkabinga a ruway ti iba ay nagkasala ti pdngngalunya ten kabinga na. 12 Kona
labi hud ten babbi a humiwalay ten kabinga na, sakay makkabinga ti iba ay nagkasala ti
pangngalunya ten kabinga na.”

Pinagpala ni Jesus en Badbbadit a Anak
(Mt. 19:13-15; Lu. 18:15-17)

13 Tehud a katolayan a ndng-angay ten anak di hidi kdnni Jesus tanni ipakpagguron di a
itupu na en lima na dikodi, peru nagsarantaan hidi nen disepulus hidi. 14 Nagsaranta
ti Jesus dikona ketan na iyud. Kinagi na dikodi, “Pabayan moy la a umadeni dikoku i
anaken, dyan moy hidi sawayan gapu en kona hidi dikodi en mebilang ten kahariyan
nen Diyos. 15Tandaan moy, ni deyaman en awan mangtanggap ten kahariyan nen Diyos
a kona ten kattanggap nen badit a anak ay awan paghariyan nen Diyos.” 16 Kattapos ay
kinalkal ni Jesus en anak hidi, intupu na en lima na ten ulu di sakay indasal na hidi a
pagpalaan nen Diyos.

En Mayaman a Ldllaki
(Mt. 19:16-30; Lu. 18:18-30)

17 Dikona magrektat dan de Jesus ay tehud a essa a lallaki a gumdaggenan a ummadeni
dikona, sakay lummuhud ten atubengan na. Nagtanung siya, “Mahusay a Maistu, dnya
dapat kuwid a gamitan tanni magkahuddak ti biyag a awan ti katapusan?” 18 Kinagi
ni Jesus, “Bakin dulawanndk mu a mahusay? Awan ti iba a mahusay nan en Diyos la.
19 Awan beman tukoy mu dan en kautusan nen Diyos a dyan ka mamunu, mangalunya,
magtakaw, dyan ka magtistigu ten awan ti katutuhanan, dyan ka magdaya sakay
igalang mu en ama mu ay ten ina mu.” 20 Kinagi nen lallaki, “Maistu, sinunud ku ddn hidi
iyan a atanan sapul pa dikona anakak.” 21 Dikona umileng ti Jesus ten lallaki ay tehud
a pagmahal a kinagi na, “Tehud pa a essa a bagay a kulang dikomu. Kammudan ilaku
mu en atanan nen ari-ariyan mu hidi sakay iyatad mu ten pubri hidi en naglakuwan
mu tanni magkahud ka ti kayamanan dilanget. Kattapos ay sumoli ka sakay makkuyug
ka dikoku.” 22 P4kkasanig na ten kinagi ni Jesus ay minalungkut siya a lummakad gapu
mayaman siya a tarud. 23Liningat ni Jesus en ked hidi ten palebut na sakay kinagi na ten
disepulus na hidi, “Talaga a mahirap a makasadddap en magkayaman hidi ten kahariyan
nen Diyos!” 24 Nagtaka en disepulus na hidi ten kinagi na. Peru kinagi a ruway ni Jesus,
“Anak ku hidi, talaga a tunay ti hirap a makasaddap ten kahariyan nen Diyos! 25 Mas
alistu pa a makasaddap en kamelyo ten abbut nen digum nan ten essa a mayaman a
mebilang ten kahariyan nen Diyos.” 26 Lalu a minagtaka en disepulus hidi ten nasanig
di kaya nagtanung hidi, “Ni konahud, ay deya wad i maligtasid?” 27 Inileng hidi ni Jesus
sakay kinagi na dikodi, “Awan iyad kaya a gamitan nen tolay, peru ten Diyos ay maari.
Gapu atanan a bagay ay kaya a gamitan nen Diyos.”

28 Nagupos ti Pedro, “Panginoon, inaddggan mi ddn en atanan tanni makasunud kami
la dikomu.” 29 Kinagi ni Jesus, “Tandaan moy: ni deyaman en manglakad ten bilay
na, kdkkapatkaka na, daddikdl na, anak na, sakay ten luta na hidi tdnni sumunud dikoku,
sakay para ten Maganda a Bareta, 30 ay makatanggap nadid a panahun ti datos a bilay,
kakkapatkaka, daddikal, anak sakay luta, peru tehud a kaguman a paggusig. Sakay ten

dumemat a panahun ay magkahud siya ti biyag a awan ti katapusan. 31 Peru makpal a
magdipalongu en medimudyan, sakay makpal ten magdimudyan en medipalongu.”

En Katdllu a Pdgkagi ni Jesus ten Kakkatay Na sakay Kdkkabiyag na a Ruway
(Mt. 20:17-19; Lu. 18:31-34)
32Dikona a ked hidi ten dilan a tamu ti Jerusalem ay magdipalongu ti Jesus. Magkabba-

kabba en disepulus na hidi sakay tehud bi a anteng en tolay hidi a umunonud dikona.
Imbukud a ruway ni Jesus en sapulu ay ti duwwa a disepulus na sakay kinagi na
en mangyari dikona. 33 Kinagi ni Jesus, “Angay kitam nadid ti Jerusalem, kaddemat
tam haud ay itokyon di en Anak nen Tolay ten pinunu hidi nen padi hidi, sakay ten
tagapagtoldu hidi nen Kautusan. Hatulan di siya ti kamatayan sakay iyatad di siya ten
Hentil hidi. 34 Imemenos di siya, loktaban, haplitdn, sakay tulos di a bunuwdan. Peru
kallipas nen tallu a aldew ay mabiyag siya a ruway.”

En Pdkpdgguron De Santiago ay ti Juan
(Mt. 20:20-28)

35 Sakay ummadeni de Santiago ay ti Juan a anak ni Zebedeo kdnni Jesus. Kinagi di,
“Maistu, tehud kami nakuwan a ipdkpagguron dikomu.” 36 Tinanung hidi ni Jesus, “Anya
beman iyud?” 37 Kinagi di, “Ni maggetnud ka ddn ten kahariyan mu ay ipdkpagguron
mi nakuwan a makaetnud kami a kasadat mu, essa ten kawanan mu sakay essa bi ten
kawiri mu.” 38 Peru kinagi ni Jesus dikodi, “Awan moy tukoy i agiddn moyen dikoku.
Mainom moy beman en tasa nen kahirapan a inumdan ku? Mataggdd moy beman en
binyag a ibinyag dikoku?” 39 “Opo,” kagi di.

Kinagi ni Jesus, “En tasa a inumdan ku ay inuman moy ngani, sakay mabinyagan
kam ngani ten binyag a tanggapdn ku. 40 Peru bakdan a sikdn i mangpiliyid ni deya i
maggetnudid ten kawanan ku sakay ten kawiri ku. En Diyos en mang-atad ti lugarid a
hidi iyan ten nanglaanan na.”

41 Dikona a masanig iyud nen sapulu a disepulus, ay nagsaranta hidi ten matkaka a
Santiago ay ti Juan. 42 Kaya pinaadeni hidi ni Jesus sakay kinagi na, “Tukoy moy dan a
en pinunu nen Hentil hidi ay ipeta di a talaga a hidi i mamunuwid, sakay en kataasan i
masunudid. 43 Peru bakdn a kona hadnidapatid a mangyari dikomoy. Nan ni deyaman
dikomoy en masor a magin kataasan ay dapat a magin tagapagserbi moy. 44 Sakay ni
deyaman en masor a magin pinunu ay dapat a magin alipin nen atanan. 4> Gapu en
Anaknen Tolay ay ummangay haddi bakan a para pagserbiyan nan para magserbi sakay
tdnni mang-alay ten biyag na para ten katubusan nen makpal.”

Pinagpiyya ni Jesus ti Bartimeo a Burdk
(Mt. 20:29-34; Lu. 18:35-43)

46 Nadid, dummemat de Jesus ti Jerico. Dikona palakad dan hidi a kaguman na en
disepulus na hidi sakay en makpal a tolay, ay tehud hidi a nataliban a essa a burdk,
maggetnud siya ten gilid nen dilan a maklimus. Siya ay ti Bartimeo a anak ni Timeo.
47 Dikona a masanig nen burak a en magtalib ay ti Jesus a taga-Nazaret, ay impdakraw
na, “Jesus, anak ni David, kagbiyandk mu pay!” 48 Sinaway siya nen tolay hidi tanni
umimang, peru lalu na pa a binegsakkan a impakraw, “Anak ni David, kagbiyanak mu
pay!” 49 Ummimang ti Jesus sakay kinagi na, “Dulawdn moy siya haddi.”

Dinulaw di en burak sakay kinagi di, “Magsaya ka! Padulaw ka ni Jesus. Nay, umagkat
ka dan.” 50 Inwatek nen burdk en alikabkab na sakay lummuksu a tummakndg, sakay

ummadeni kanni Jesus. 5! Tinanung siya ni Jesus, “Anya gustu muwid a gamitédn ku
dikomu?”

Kinagi nen burdk, “Maistu, gustu ku a maketadk a ruway.” 52 Kinagi ni Jesus,
“Nagpiyya ka dan gapu ten padnnampalataya mu.”

Tiodasid a iyud ay naketa dan siya a ruway, sakay ummunud kanni Jesus.

11

En Matagumpay a Kdssdadddp ti Jerusalem
(Mt. 21:1-11; Lu. 19:28-40; Jn. 12:12-19)

1 Dikona adeni dan de Jesus ten siyudad a Jerusalem, sakay ten banuwan hidi a
Betfage sakay Betania a ked ten bukid a Olibo, ay pindgdipalongu na en duwwa ten
disepulus na hidi. 2Kinagi na dikodi, “Angay kam ti sumunuden a banuwan. Kassaddap
moy haud ay tehud kam a ketan a umdegut a bul-u a asno™ a awan palla nasakayan.
Okbisan moy sakay iyangay moy haddi. 3 Ni tehud a magtanung dikomoy ni bakin
okbisdn moy ay kagiyan moy a kailangan nen Panginoon sakay isoli na la a pagdaka.”
4 Kaya lummakad en duwwa a disepulus, sakay netan di ngani haud en bul-u a asno
ten gilid nen dilan a umdegut ten pintuwan nen bilay. Dikona okbisan di ay > tinanung
hidi nen tolay hidi a méagtakndg haud, “Bakin okbisdn moy iyan?” 6 En tabbig di ay kona
ten imbilin ni Jesus, kaya pinabayan dan hidi nen tolay hidi a lumakad. 7 Inyangay
di kanni Jesus en bul-u a asno, insapin di en alikabkab di ten asno sakay summakay ti
Jesus. 8 Makpal a tolay en ndnglatag ten alikabkab di ten dilan, en agum bi ay nangkattol
ti maduun a pinget ni kayu sakay iyud en inlatag di ten dilan.

9 Nadid en tolay hidi ten dipalongu ni Jesus sakay en umunonud hidi dikona ay
magpakrawan hidi a magpuri, kinagi di, “Puriyan en Diyos! Pagpaladn en magdadedemat
ten ngaran nen Panginoon! 10 Pagpaladn nakuwan en kahariyan nen ninunu tam a ti
David a magdadedemdt dan. Puriyan en Diyos!”

11 Summaddap ti Jesus ti Jerusalem sakay ummangay siya ten Templo. Inileng na en
atanan a bagay a ked haud, kattapos ay nagsoli siya ti Betania gapu maggibi-gibi dan,
kaguman na en sapulu ay ti duwwa.

Sinumpa ni Jesus en Kayu a Igos
(Mt. 21:18-19)

12 Ten kailawan, dikona a magsoli hidi a gubwat ti Betania, ay nakabati ti Jesus ti
aldp. 13 Netan-awan na en kayu a igos a malagu. Inadeniyan na iyud tanni ilingdn na ni
tehud a bunga. Peru awan siya ti netan a bunga na, purus la a duun gapu awan na palla
panahun. 14 Kaya kinagi na ten kayu a igos, “Sapul nadid ay awan dan ti makaennam
ten bunga mu.” Nasanig iyud nen disepulus na hidi dikona kinagi na.

Pinalakad ni Jesus en Mdglaku hidi ten Templo
(Mt. 21:12-17; Lu. 19:45-48; Jn. 2:13-22)

15 Kaddemat de Jesus ti Jerusalem ay summaddap siya ten Templo. Tinabug na en
maglaku hidi, sakay en mamali hidi haud, sakay impdgtumba na en lamisaan nen
mdgpalit hidi ti pilak sakay en bangku nen mdglaku hidi ti kalapati. 16 Awan pinagkon
ni Jesus ten laguwerta nen Templo en tehud hidi a pangarga. 17 Sakay tinolduwan na
en tolay hidi, kinagi na, “Kona haddi en nakasulat, ‘En bilay ku ay ngaranan a bilay a
pagdasalan nen atanan a bansa.” Peru ginamet moy a bilay nen magtakaw hidi!”

18 Nasanig iyud nen pinunu hidi nen padi hidi sakay nen tagapagtoldu hidi nen
Kautusan. Sapul haud ay nagisip dan hidi ti paraan tdnni mapabunu di ti Jesus. Peru
manteng hidi dikona gapu makpal ddn en humanga ten pagtoldu na. 19 Dikona gibi dén,
ay lummakad déan de Jesus ti siyudadid a iyud.

En Adal a Gubwat ten Kayu a Igos
(Mt. 21:20-22)
20 Ten kailawan, ay netan di ten dilan a nagmadi dan en kayu a igos a hanggan ten
gamot na hidi. 21 Naisip ni Pedro en nangyari ten kayu, kaya kinagi na kdnni Jesus,
“Maistu, ilingdn mu en sinumpa mu a kayu a igos, natay dan!”

* 11:2 11:2 Bul-u a asno: Essa a kalasi ni hayup a kumén a kabayu.

22 Kinagi ni Jesus dikodi, “Maniwala kam ten Diyos. 23 Tandaan moy iddi: ni
manampalataya kam ten Diyos sakay awan kam magalangan, ay maari moy a kagiyan
ti bukiden a, ‘Umibut ka hadn, tumdpduk ka ti digeten,” ay mangyari. 24 Kaya kagiyan
ku dikomoy, a &nyaman a bagay en agidan moy ten pagdasal moy, ay maniwala kam a
natanggap moy dan, ay matanggap moy ngani iyud. 25 Ni magdasal kam ay patawaddan
moy pa en tehud kasalanan dikomoy tanni patawadan kam bi nen Ama moy a ked
dilanget. 26 [Ni awan kam magpatawad ten nagkasala hidi dikomoy ay awan kam bi
patawadan nen Ama moy a ked dilanget.”]

En Awan Di Pdnniwala kdnni Jesus
(Mt. 21:23-27; Lu. 20:1-8)

27Dummemat ddmman de Jesus ti Jerusalem. Dikona pasiyaan a maglakad ti Jesus ten
Templo ay ummadeni dikona en pinunu hidi nen padi hidi, en tagapagtoldu hidi nen
Kautusan sakay en pinunu hidi nen banuwan. 28 Tinanung di ti Jesus, “Anya karapatan
muwid a maggamet ti bagayid a hidi iyadd? Deya nangataddid dikomu ti karapatanid a
iyan?” 29KinaginiJesus dikodi, “Tanungan takam pa. Ni matdbbig moyitanung kuwiday
ay kagiyan ku dikomoy en ginubwatan nen karapatan ku a manggamet ti bagayid a hidi
iyad. 30Nadid, deya inangataddid ti karapatan kanni Juan a magbinyag, en Diyos beman
oni tolay?”

31 Namdggurunan di, “Mara ni kagiyan tam a gubwat iyud ten Diyos ay tanungan na
kitam bi ni bakin awan kitam naniwala kanni Juan. 32 Peru ni kagiyan tam bi a gubwat
ten tolay, ay bakay ni dnya bi gamitannid ni tolayen hidi dikotam.” Manteng hidi gapu
tenggiyan nen tolay hidi ti Juan a essa a propeta. 33 Kaya en tabbig di kanni Jesus ay,
“Awan mi tukoy.”

Kinagi ni Jesus dikodi, “Ni konahud, ay awan ku bi kagiyan dikomoy ni hdadya i
gubwatid nen karapatan ku a maggamet ti bagayid a hidi iyad.”

12

En Talinhaga Tungkul ten Mdgkadukds hidi a Katiwala
(Mt. 21:33-46; Lu. 20:9-19)

1 Nadid, nagtoldu ti Jesus ten tolay hidi ten pamamag-itan ni talinhaga, kinagi na,
“Tehud a essa tolay a nagmula ti ubas ten uma na. Pinakudal na en kaubasan na
sakay nagpagamet ti pagpdspdssan ti ubas, sakay nagpagamet ti malangkaw a bilay a
pagbantayan. Kattapos ay inyentrega na ten katiwala na hidi en ubasan sakay ummangay
siya ti iba a lugar. 2 Dikona panahun ddn nen sdkburas ay inutusan na en essa na a
alipin tanni paangay na en kabunong na a ubas ten katiwala na hidi. 3 Peru bindlbag
nen katiwala hidi en alipin, sakay pinauli di a awan ti tawid. 4 Nangutus a ruway ti
iba a alipin en makdkkao ten kaubasan. Peru pinakol di sakay indinsultu di. > Nangutus
damman en makdakkao ti essa pa a alipin peru binunu di. Kona bi hud i ginamet diyid
ten makpal pa, tehud hidi a bindlbag sakay tehud hidi a binunu. ¢ Nadid ay eessa dalla
en naburay a maari a utusan nen makakkao ten kaubasan, en mahal na a anak. Kaya
inutusan na siya gapu inisip na a, ‘Igalang di i anak kuwiday.’ 7 Peru namdgguron en
katiwala hidi dikona ketan di en anak nen makakkao, kinagi di, ‘Iyan i magmanaid,
bunuwan tamon siya tanni makao tam en manadn na.” 8 Kaya dinuklos di siya sakay
tulos di a binunu. Kattapos ay imbut di en bangkay na ten luwas nen kaubasan.”

9 Intanung ni Jesus, “Anya wdad i gamitdnnid nen makékkao ten kaubasan? En gamitan
na ay angay siya ten uma na sakay bunuwdan na en katiwala na hidi. Kattapos ay
iyentrega na en kaubasan ti agum a tolay. 1 Awan beman nabasa moy dan en nakasulat
ten Kasulatan a,

‘En batu a inadiyan nen maggamet hidi ti bilay

ay siya en nagin pinakamahalaga ten atanan.
111y4d ay ginamet nen Panginoon,
a makasaya a delingan!’ ”
12 Dikona nasanig nen pinunu hidi nen Judio hidi en kinagi ni Jesus ay gustu di siya
a dikdppan gapu nahalata di a hidi en patamakan na ten talinhaga. Peru awan di
magamet gapu manteng hidi ten tolay hidi kaya lummakad dalla hidi.

En Pdagbayad ti Buwes
(Mt. 22:15-22; Lu. 20:20-26)

13En sangan a Pariseo sakay en sangan bi ten tolay hidi ni Hari a Herodes ay nautusan
aumangay kdnni Jesus tanni urayan di siya a maliwat ten padggupos na. 14 Kaya ummadeni
hidi kanni Jesus sakay kinagi di, “Maistu, tukoy mi a tapat ka sakay awan ka ti panigan,
pantay i padngngileng muwid ten atanan a tolay. En itattoldu mu ay tungkul ten tatarudan
a kagustuwan nen Diyos para ten tolay. Gustu mi nakuwan a itanung ni labag beman
ten Kautusan tam a maghayad kami ti buwes ten Emperador ti Roma oni awan?”

15 Tukoy ni Jesus a magkukunwari la hidi kaya kinagi na dikodi, “Bakin pappurbaanak
moy? Atdenandk moy ti pilak a denaryo.” 16 Indtdenan di ngani siya ti pilak. Kéttapos ay
tinanung hidi ni Jesus, “Kandeya a rupa sakay ngaran en nakatatak haddi?”

Kinagi di, “Kao nen Emperador.” 17 Kinagi ni Jesus, “Iyatdd moy ten Emperador en
kao nen Emperador, sakay iyatdd moy ten Diyos en kao nen Diyos.”

Minagtaka hidi ti hustu ten tabbig na.

En Tanung Tungkul ten Kdkkabiyag a Ruway
(Mt. 22:23-33; Lu. 20:27-40)

18 Nadid, tehud a sangan a Saduseo a ummadeni kanni Jesus tdnni magtanung.
Maniwala hidi a awan ddn mabiyag a ruway en patay. 19 Kinagi di, “Maistu, tehud a
insulat ti Moises a kautusan a para dikotam. Ni matay kan en lallaki a awan hidi ti
anak ay ten kabinga na ay en wadi nen lallaki i dapatid a mangkabinga ten bilu, tanni
magkahud hidi ti anak para ten kaka na a natay. 20 Tehud a pittu a matatkaka a lallaki.
Ndkkabinga en kaka peru natay a awan ti anak. 21 Kinabinga nen kaduwwa en bilu. Peru
natay bi siya a awan ti anak. Kona bi hud en nangyari ten kattallu. 22 Nakabinga nen
babbi en pittu a lallaki a matatkaka peru natay hidi a atanan a awan ti anak. Sakay ten
dimudyan ay natay bi en babbi. 23Nadid, ta nakabinga na hidi a atanan, deyaitenggiyan
naid a kabinga na, kdddemat ten kakkabiyag a ruway?”

24 Kinagi ni Jesus dikodi, “Liwat a tarud i panniwala moyen, gapu awan moy main-
tendiyan en itdttoldu nen Kasulatan sakay en kapangyariyan nen Diyos. 25 Ten
kakkabiyag a ruway ay awan dan ti kabingaan; kaparehu dan hidi nen anghel hidi
dilanget. 26 Ni tungkul ten kdkkabiyag a ruway, awan moy beman nabasa ten libru ni
Moises en kinagi nen Diyos dikona, ten pangyayari ten maggerab a marenggad a kayu?
Kinagi nen Diyos kanni Moises, ‘Sikan en Diyos ni Abraham, Isaac, sakay Jacob.” 27 En
Diyos ay bakan a Diyos nen patay hidi nan Diyos nen biyag hidi. Kaya talaga a liwat kam
a tarud!”

En Pinakamahalaga a Utus
(Mt. 22:34-40; Lu. 10:25-28)

28 Nasanig nen essa a tagapagtoldu nen Kautusan en pamagtalunan di. Netan na a
mahusay en kattabbig ni Jesus ten Saduseo hidi kaya ummadeni siya sakay nagtanung,
“Anya en pinakamahalaga a utus ten atanan?”

29 Kinagi ni Jesus, “Iddi en purumeru a utus a pinakamahalaga: ‘Sanigdn mu Israel!
En Panginoon tam a Diyos ay mdaggeessa la a Panginoon, awan dan ti agum.

30 Mahalan mu en Panginoon mu a Diyos ti buu a pusu, buu a kaluluwa, buu a isip
sakay buu a begsak.’ 311ddi en kaduwwa a utus, ‘Mahaldn mu en kaparehu mu a tolay a

kona ten pagmahal mu ten sadili mu. Awan dan ti agum a utus a manghigit pa ti duwwaid
aiyad.” 32 Kinagi nen tagapagtoldu nen Kautusan, “Tarud iyan Maistu! Tama en kinagi
mu a essa la en Diyos, awan dan ti agum. 33 Sakay kailangan a mahalan siya ti buu a
pusuy, buu a isip sakay buu a begsak, sakay dapat a mahalan en kaparehu a tolay a kona
ten pagmahal ten sadili. Mas mahalaga hidi iydd nan ni mang-alay ti bagay hidi a tutudan
sakay ten iba pa hidi a alay.”

34 Netan ni Jesus a mahusay en kattabbig na kaya kinagi na dikona, “Adeni ka dan ten
kahariyan nen Diyos.” Sapul haud ay awan dan ti nangahas a magtanung kanni Jesus.

En Tanung Tungkul ten Cristo
(Mt. 22:41-46; Lu. 20:41-44)

35 Mentras a magtoldu ti Jesus ten Templo ay kinagi na, “Bakin a kinagi nen tagapag-
toldu hidi nen Kautusan a en Cristo ay maggubwat ten lahi ni David? 36 Awan beman
dikona inggiyya nen Banal a Ispiritu ti David ay kona haddi en kinagi na:

“Kinagi nen Panginoon ten Panginoon ku,

‘Maggetnud ka ti kawanan kuwiday,

mentras awan ku mapasuku dikomu en atanan nen kadima mu hidi.” ”
37Ti David dan en nangdulaw dikona a Panginoon; konya a en Cristo ay maggubwat ten
lahi ni David?”

Mangilag ten Tagapagtoldu hidi nen Kautusan
(Mt. 23:1-36; Lu. 20:45-47)

Makpal a tolay en masaya a magsanig dikona. 38 Sakay kinagi pa ni Jesus ten pagtoldu
na, “Mangilag kam ten tagapagtoldu hidi nen Kautusan, gugustu di a maglakad ten
matolay a lugar a susulot di en badu di a malayon sakay kasayaan di a igalang hidi nen
katolayan. 39 Gugustu di en bangku hidi a para ten mdgkataas ni ked hidi ten sinagoga
sakay en bangku hidi a para ten marangal ten handaan hidi. 40 Aubusan di en ari-ariyan
nen bilu hidi a babbi sakay en attakdug di hidi a dasal ay wari-warila. Kaya tunay ti daggi
i magin parusa diyid.”

En Kaluub nen Bilu a Bdbbi
(Lu. 21:1-4)

41 Nadid, néggetnud ti Jesus ten adeni nen pagddttonan ti kaluub ten Templo. Aelingdn
na en tolay hidi a magdatton ten kaluub di. Netan na a makpal a pilak en idatton nen
magkayaman hidi. 42 Sakay netan na bi en pubri a bilu a babbi a ndngdatton ten kaluub na
a duwwa a sentabos. 43-44 Dinulaw ni Jesus en disepulus na hidi sakay kinagi na dikodi,
“Tatarudan i kagiyan kuwidi dikomoy, en ingkaluub nen pubri a bilu ay mas makpal,
gapu en agum ay nangatad la ten bahagi nen kayamanan di. Peru siya a pubri a bilu
maski ni mahirap siya ay inyobus na a inyatad en kasiya-siya a kabiyagan na.”

13

Kinagini Jesus en Kdkkasida nen Templo
(Mt. 24:1-2; Lu. 21:5-6)
1Dikona paluwas ti Jesus ten Templo ay kinagi nen essa ten disepulus na hidi, “Maistu,
ilingdn mu i daddekallen hidi a bilay, sakay i magkagandaen hidi a batu a ginamit di!”
2 Kinagi ni Jesus, “I delingdn muwen a daddekdl a bilay ay mardbba iydn a atanan, awan
ka hadn ti ketan a batu a tumattopu ten kaparehu na a batu. Atanan ay makuray-kuray!”

En Dumemdt a Kahirapan sakay Pdggusig
(Mt. 24:3-14; Lu. 21:7-19)
3 Nadid, dikona mdéggetnud ti Jesus ten Bukid nen Olibo a tattan-awan na en Templo
ay palihim a tinanung siya de Pedro, Santiago, Juan sakay ti Andres. ¢ Kinagi di,

“Kagiyan mu pay dikomi, nikan a mangyari i bagayid a hidi iyad, sakay anya tandaid
a pakatukuyan mini adeni ddn a mangyari atananid iyad?”

> Kinagi ni Jesus dikodi, “Mangilag kam tdnni awan kam maloku nen deyaman.
6 Makpal a dumemat a magkagi a hidi en Cristo, sakay itawtaw di en makpal a tolay.
7Dyan kam la mabalisa ni makasanig kam ti gera a adeni dikomoy oni bareta tungkul
ti gera ten adeyu a lugar. Dapat a mangyari hidi iyad, peru bakan palla iyad a en
katapusan. 8 Magkahud pa ti kontraan sakay labanan en bansa ti iba a bansa sakay en
kahariyan ten kaparehu na a kahariyan. Maglinug ten iba-iba a lugar, sakay magkahud
tialdp. Iydd a atanan ay sapul palla ni paghirap. Kona iyad ten karanasan nen essa a babbi
a magenak.

9“Humanda kam gapu dikdppdn di kam sakay tulos di kam a bistadn ten Sanedrin. Ni
ked kam ten sinagoga ay balbaggan di kam, sakay iyangay di kam ten mdagkataas hidi a
pinunu nen banuwan gapu ten kassunud moy dikoku tanni mebahagi moy en Maganda
a Bareta. 10 Kailangan a mepangaral pa en Maganda a Bareta ten atanan a bansa bagu
a dumemat en katapusan. 11 Ni dikdppan di kam sakay bistadn ay dyan kam mabalisa
ni anya i kagiyan moyid. Ti odasid a iyud ay kagiyan moy la en dapat moy a kagiyan,
gapu bakan a sikam en magupos; en kagiyan moy ay maggubwat ten Banal a Ispiritu.
12Kaddemat ni panahunid a iyud ay itokyon nen tolay en kapatkaka na a pabunu. Kona
labi hud i gamitannid nen ama ten anak na. Labanan nen anak en daddikal na sakay
pabunu na. 13 Kaiyamutan di kam a atanan gapu ten kdssunud moy dikoku. Peru en
manatili a tapat a hanggan ten katapusan ay maligtas.”

En Tunay ti Dukas a Gamet a awan ti Kaparehu
(Mt. 24:15-28; Lu. 21:20-24)

14 Nadid, kinagi pa ni Jesus, “Kailangan a intendiydn iddi nen mégbasa: Ni ketan moy
dan en tunay ti dukas a gamet a awan ti kaparehu a ked ten lugar a awan na dapat a
pdagyanan, ay en ked hidi ti Judea ay guminan dan ten buki-bukid. 15 En pagabutan a
ked ten atap ay dyan dan magabala a umugsad sakay sumaddap a mangalap ti &nyaman
hadan. 16 Pati en ked hidi ten uma di ay dyan dadn umuli a méngngay ti pagalikabkab na.
17Kakakagbi en babbi hidi a mabuktet sakay magpasusu ti aldewid a hidi iyud. 18 Idasal
moy a dyan nakuwan mangyari hidi iyadd a bagay ni sdkddgnen, 19 gapu magdanas ti
matindi a hirap en tolay hidi ti panahunid a iyud. Iyud a hirap ay awan palla naranasan
sapul dikona lalangan nen Diyos i munduwiday, sakay awan ddn maranasan a ruway
maski nikan. 20 Ni awan paaperetan nen Diyos i panahunid a iyud ay awan ti deyaman
a maligtas. Peru pinaaperet na iyud alang-alang ten pinili na hidi.

21 “Ni tehud a magkagi dikomoy a, ‘Ked haddi en Cristo!” oni kagiyan di a, ‘Ked siya
hudi!” ay dyan kam maniwala. 22 Gapu tehud a magkukunwari a Cristo sakay tehud
bi a magkukunwari a propeta. Mdangpeta bi hidi ti himala sakay makataka-taka hidi
a bagay tanni maari la, ay itawtaw di en pinili hidi nen Diyos. 23 Kaya mangilag kam.
Indipalongu ku dan a kagiyan dikomoy en atanan a bagay bagu a mangyari.”

En Kdssoli nen Anak nen Tolay
(Mt. 24:29-31; Lu. 21:25-28)

24 «Tj panahunid a iyud, kdllipas ni paghirapid a iyud, ay dumikldm en aldew sakay
awan ddn dumemlag en bulan. 25 En biton hidi dilanget ay mdagkaragrag, sakay magkag-
ulu en atanan a kapangyariyan ten kalawakan. 26 Kattapos ay ketan en Anak nen Tolay
a dumemat a ked ten panganurin, a tehud a dakila a kapangyariyan sakay karangalan.
27Utusan na en anghel na hidi ten dppat a suluk ni munduwiday tnni pisanan di en pinili
hidi nen Diyos ten atanan a lugar.”

En Adal a Gubwat ten Kayu a Igos
(Mt. 24:32-35; Lu. 21:29-33)

28 “Intendiyan moy en adal a gubwat ten kayu a igos; ni manariwa dan en pinget na
sakay ni magduun ddn, ay iyud en tanda a adeni dan en Kkassinag. 29 Kona labi hud, ni
ketan moy a mangyari dan hidiiyad a bagay ay matukoyan moy a adeni dan en kdddemat
na; dumdaddadedemdt dan siya. 30 Tandaan moy: mangyari atananid a iydd a bagay bagu
a matay en tolay hidi a biyag nadid. 31 Lumipas en langet sakay en luta, peru en upos ku
ay manatili a awan ti katapusan.”

Awan ti Makatukoy ten Aldew ay ten Odas
(Mt. 24:36-44)
32“peru awan ti makatukoy ten aldew ay ten odas, maski en anghel hidi dilanget, oni

en Anak man. En Ama la i makatukoyid haad. 33 Magingat kam sakay humanda gapu
awan moy tukoy ni nikan iydd a mangyari. 34 Kona iyad ten essa a tolay a magbiyahi
ti adeyu. Inwarak na en bilay na ten utusan na hidi sakay indtdenan na en balang essa
ti tarabahu di. Sakay binilin na en tagabantay a magbantay ti mapiyya. 35 Kona labi
hud, magbantay kam ti mapiyya gapu awan moy tukoy ni nikanisoliyid nen makabbilay.
Maaria ten pagdiklam, ten hatinggabi, ten kaldiwan, oni dimadimang dan. 36 Bakay bigla
siya a dumemat sakay mademattan na kam a tidug. 37 Kagiyan kuwiday dikomoy ay
kagiyan ku ten atanan. Maghanda kam!”

14

En Balak a Pdngbunu Kdnni Jesus
(Mt. 26:1-5; Lu. 22:1-2; Jn. 11:45-53)

1 Duwwa dalla a aldew ay Piyesta ddn nen Aldew nen Pdgtalib sakay piyesta bi nen
Tinapay a awan ti Pagpaalsa. En pinunu hidi nen padi hidi sakay en tagapagtoldu hidi
nen Kautusan ay nagguronan di ni konya di a mapadikap tiJesus tilihim sakay pabunu di.
2Kinagi di, “Dyan tam siya dikdppdan ni piyesta palla bakay magkagulu i katolayanen.”

Binulakan nen Babbi ti Jesus ti Pasarrub
(Mt. 26:6-13; Jn. 1:1-8)

3Ked tiJesus ti Betania tenhud, ten bilay ni Simon a dati a kinetong. Mentras a kuman
ti Jesus ay dummemat en essa a babbi a tehud a tawid a alabastro a putat ti tunay ti
kamahalan a pagpasarrub, gubwat iyud ten tdbbug nen mula a nardo. Binassag na en
boti sakay imbulak na ten ulu ni Jesus en pagpasarrub. 4 Nagsaranta en agum a tolay a
ked haud sakay kinagi di ten balang essa, “Bakin sinayang na en pdgpasarrub? > Melaku
nakuwan iyud ti halaga ni sataon a suweldu sakay en naglakuwan ay iyatad ten pubri
hidi.” Kaya sinisi di en babbi.

6 Peru kinagi ni Jesus, “Bakin guluwan moy siya? Pabayan moy la siya. Maganda i
ginamet naen dikoku. 7 Gapu pirmi moy la a kaguman en pubri hidi kaya maski dnya a
odas ay maari moy la hidi a matulungan. Peru sikan, ay awandk moy pirmi a kaguman.
8 Ginamet na la en kaya na a gamitan. Maski ni awan palla nangyari ay binulakan na
dan ti pagpasarrub i baggi kuwiday bilang paghanda ten kaddemat nen paglabbang dikoku.
9 Tandaan moy, maski hddya ti munduwiday a mepangaral en Maganda a Bareta ay
mabanggit bi en ginamet na bilang ala-ala dikona.”

En Pdngtokyon ni Judas kdnni Jesus
(Mt. 26:4-16; Lu. 22:3-6)

10 Nadid, ti Judas Iscariote a essa ten sapulu ay ti duwwa a disepulus ni Jesus ay
ummangay ten pinunu hidi nen padi hidi tanni itokyon na ti Jesus. 11 Minasaya hidi
ten kinagi ni Judas sakay impangaku di a atdenan di siya ti pilak. Sapul haud ay naguray
dan ti Judas ti pagkakataun a metokyon na ti Jesus.

En Katapusan a Pdngngapon
(Mt. 26:17-25; Lu. 22:7-14, 21-23; Jn. 13:21-30)

12 Ten purumeru a aldew nen piyesta nen Tinapay a awan ti Pagpaalsa ay aldew nen
pagbunu di ti tupa para ten Piyesta nen Aldew nen Pagtalib. Tinanung nen disepulus hidi
ti Jesus, “Hadya gustu muwid a panghandaan mi ti pangapon tam para ten piyesta nen
Aldew nen Pagtalib?” 13 Inutusan na en duwwa a disepulus na, kinagi na, “Angay kam
dibanuwan, kdddemat moy haud ay matagbu moy en lallaki, a tehud a baklay a binga a
tehud a dinom. Unudan moy siya 14 hanggan ten bilay a sddddppan na. Sakay kagiyan
moy ten makabbilay a, ‘Petanung ben nen Maistu ni hadya kan i kuwartuwid a maari a
pangapunan na sakay nen disepulus na hidi, para ten Piyesta nen Aldew nen Pagtalib.’
15 Kattapos ay ipeta na dikomoy en dikdl a kuwartu ten disunu nen bilay. Nakahanda
dan iyud kaya ihanda moy dan haud en pangapon tam.”

16 Summunud en disepulus na hidi, ummangay hidi ten banuwan sakay netan di en
atanan a bagay a kinagi ni Jesus. Sakay inhanda di en pangapon di para ten piyesta nen
Aldew nen Kaimang.

17 Dikona gibi ddn, ay dummemat ti Jesus kaguman na en sapulu ay ti duwwa a
disepulus na. 18 Dikona pasiyaan hidi a kuman ay kinagi ni Jesus, “Kagiyan ku dikomoy:
en essa dikomoy haddi a katubeng ku a kuman ay mangtokyon dikoku.”

19 Nagsapul dan a nagin malungkut en disepulus na hidi sakay balang essa ay
nagtanung dikona, “Sikdn beman Panginoon?” 20 Kinagi ni Jesus dikodi, “Essa dikomoy
a sapulu ay ti duwwa a kasabay ku a magsawsaw ti tinapay ti malukungiday. 21 En Anak
nen Tolay ay matay ayun ten nakasulat a tungkul dikona. Peru kakakagbi en tolay a
mangtokyon dikona. Mas mapiyya pa ni awan dalla siya neenak.”

En Banal a Pangapon nen Panginoon
(Mt. 26:26-30; Lu. 22:14-20; 1 Cor. 11:23-25)

22 Dikona pasiyaan hidi a kuman ay nangalap ti Jesus ti tinapay sakay nagpasalamat
ten Diyos. Kattapos ay tindppeng-tdppeng na en tinapay sakay inyatad na ten disepulus
na hidi. Kinagi na, “Alapan moy iddi; iyad en baggi ku.”

23 Nangalap bi siya ti tasa sakay kattapos na a magpasalamat ten Diyos ay intoyag na
ten disepulus na hidi, sakay umminom hidi a atanan. 24 Kinagi ni Jesus, “Iyad en digi ku
a mangpatibay ten pangaku nen Diyos, en digi a mebuhus para ten makpal. 25 Tandaan
moy: awandak dan uminom a ruway ti alak a gubwat ti tdbbug ni ubas hanggan ten aldew
a inuman ku en bigu a alak ten kahariyan nen Diyos.”

26 Kattapos ay ndgkansiyon hidi ti papuri ten Diyos sakay ummangay hidi ten Bukid nen
Olibo.

Impamen ni Pedro ti Jesus
(Mt. 26:31-35; Lu. 22:31-34; Jn. 13:36-38)

27 Nadid, kinagi ni Jesus dikodi, “Lakadandk moy a atanan, gapu nakasulat ten
kasulatan a, ‘Bunuwadn ku en pastol sakay mangalat en tupa hidi.” 28 Peru kakkabiyag
ku a ruway ay magdipalonguwdk dikomoy a angay ti Galilea.”

29 Kinagi ni Pedro, “Awan taka lakadan, maski lumakad hidi a atanan.” 30 Kinagi ni
Jesus dikona, “Tandaan mu, bagu a magtarakket ti pumenduwwa en manok nadid a gibi
ay pentalluwdk mu aipamen.” 31 Peru impilitla a kinagini Pedro, “Maski ni bunuwdannak
di a kaguman mu, ay awan taka ipamipamen.” Kona bi hud en kinagi nen kaguman na
hidi a disepulus.

Nagdasal ti Jesus ti Getsemani
(Mt. 26:36-46; Lu. 22:39-46)
32 Ummangay hidi ten essa a lugar a Getsemani en ngaran na. Kdddemat di haud ay
kinagi ni Jesus ten disepulus na hidi, “Maggetnud kam pala haddi ta angayak magdasal.”

33 Sakay ingkuyug na de Pedro, Santiago, sakay ti Juan. Nadid, nagsapul siya a mabalisa
sakay maghirap en isip na. 3¢ Kinagi na dikodi, “Tunay ddn ilungkut ni pusu kuwiday a
ngari-ngari ku dan a ikatay! Maguray kam haddi sakay magbantay.”

35Ummadeyu siya ti sabadit, sakay lummuhud ten luta a nagdasal a ni maari ay awan
ddn dumemat en odas nen pdghirap na. 36 Indasal na a, “Ama, Ama ku, tukoy ku a
magamet mu en atanan a bagay. Dyandk mu pabayan a maghirap. Peru bakan a en
kagustuwan ku i masunudid nan en kagustuwan mu.” 37 Kéttapos ay nagsoli siya ten
tallu a disepulus na. Nademadttan na hidi a tidug kaya kinagi na kanni Pedro, “Simon,
tidug ka? Awan ka beman makapagbantay maski ni sang-odas la? 38 Magbantay kam
sakay magdasal tanni awan kam madaig nen toksu. Nakahanda en ispiritu peru mahina
en baggi.”

39 Ummadeyu ddmman ti Jesus para magdasal, rinuway na en kona ten purumeru a
indasal na. 40 Sakay nagsoli siya a ruway ten disepulus na hidi. Nedemattan na ddmman
hidi a tidug gapu tunay en tongka di. Awan di tukoy ni dnya kagiyan diyid dikona.

41 Ten kapentdllu a kdssoli ni Jesus ay kinagi na dikodi, “Tidug kam palla beman sakay
umimang? Tama dan iyan, dummemat dan en odas a meatdd en Anak nen Tolay ten
makasalanan hidi. 42Umikat kamon, kadtamon! Keddéan en tolay a mangtokyon dikoku.”

En Pangdikdp di kdnni Jesus
(Mt. 26:47-56; Lu. 22:47-53; Jn. 18:3-12)

43 Pasiyaan palla a magupos ti Jesus dikona dummemat ti Judas a essa ten sapulu
ay ti duwwa. Kaguman na en makpal a tolay a tehud a manga-attak sakay garoti.
Inutusan hidi nen pinunu hidi nen padi hidi, nen tagapagtoldu hidi nen Kautusan sakay
nen pinunu hidi nen banuwan. 44 Bagu hidi a dinumemat ay kinagi ddn ni Judas en
palatandaan ten tolay hidi, kinagi na, “Ni deya en &mmuwan ku ay siya en dikappan moy
peru bantayan moy ti mahusay.” 4> Kadddemat ni Judas ay ummadeni siya a pagdaka
kanni Jesus, sakay kinagi na, “Maistu,” kdttapos ay indmmuwan na siya. 46 Kaya ten
pakketa nen tolay hidi kanni Jesus ay binalud di siya sakay dinikdp. 47 Peru en essa ten
disepulus na hidi ay binumagut ten attak na sakay tinigpas na en alipin nen kapunuwan
nen padi hidi, kaya naripas en bangbang na. 48 Kinagi ni Jesus ten tolay hidi, “Bakin
dikappanndk moy a kuman a magbabonu? Tehud kam pa a manga tawid a attak sakay
garoti? 49 Kada-aldew ay kedak ten Templo a magtoldu, peru awandk moy dinikdp. Peru
kailangan a mangyari en nakasulat ten Kasulatan!”

50 Ginuminan en atanan nen disepulus hidi, inwarak di ti Jesus.

51 Ummunud kanni Jesus en essa a binata a nakabadu la ti lino. Hinagad siya nen
katolayan, 52 peru gumminan siya sakay newarak na en badu na a lino, kaya eklas siya
a ndggaginanan.

Inyatubeng Di ti Jesus ten Sanedrin
(Mt. 26:57-68; Lu. 22:54-55, 63-71; Jn. 18:13-14, 19-24)

53 Inyangay di ti Jesus ten bilay nen kapunuwan nen padi hidi. Napisan haud en
pinunu hidinen padi hidi, en pinunu hidinen banuwan, sakay en tagapagtoldu hidi nen
Kautusan. >4 Ummunud ti Pedro kdnni Jesus peru adeyu la en distansiya na. Nagtulos
siya ten laguwerta nen bilay nen kapunuwan nen padi hidi, sakay ndkpaggetnud siya ten
magbantay hidi a magindu ten apoy. 3> Nadid, en pinunu hidi nen padi hidi, sakay en
buu a Sanedrin ay magaryok hidi ti ibintang di kdnni Jesus, tanni tehud hidi a dahilan
a mangpabunu dikona. Peru awan hidi ti ketan a patunay. 36 Makpal a nagpatunay a
nagkagi ti kakabuliyan kontra kanni Jesus peru awan bi magkaparehu en kinakkagi di.

57Tehud a sangan a nagpatunay a nagkagi ti kona haddi a kakabuliyan kontra kanni
Jesus, 58 “Nasanig mi a kinagi na a, ‘Rdbbadn ku en Templo a ginamet ni tolay. Sakay

ten luub nen tallu a aldew ay maggamitak ti bigu a templo a awan magamet ni tolay.” ”
59 Peru awan padi nagkaparehu en kindkkagi di.

60 Tummakndg en kapunuwan nen padi hidi ten atubengan di sakay tinanung na ti
Jesus, “Anya makagi muwid ten kindkkagi di a kontra dikomu?” 61 Peru awan ti kakkagi
ti Jesus, awan siya tummabbig. Kaya tinanung siya a ruway nen kapunuwan nen padi
hidi, “Siko beman en Cristo, a Anak nen Mapagpala a Diyos?”

62 Tummadbbig ti Jesus, “Sikan ngani. Ketan moy en Anak nen Tolay a maggetnud ten
kawanan nen Makapangyariyan ten atanan. Ketan moy bi siya a dumemat a ked ten
panganurin dilanget.” 63 Pinisad nen kapunuwan nen padi hidi en badu na sakay kinagi
na, “Awan tamon kailangan i tistiguwid! 64 Nasanig moy en kinagi na a siya ay Diyos!
Anya nadid i gustu moyid a gamitan tam dikona?”

Kinagi di a atanan a kailangan a bunuwan siya.

65 Sakay sinapulan di dan siya a pahirapan; linoktaban siya nen agum, pinangngdssan
di sakay sinassuntuk. Pinatukoy di pa ni deya i nangsuntukid dikona, sakay binulbug
siya nen magbantay hidi.

Impamen ni Pedro ti Jesus
(Mt. 26:69-75; Lu. 22:56-62; Jn. 18:15-18, 25-27)

66 Nadid, ti Pedro ay ked ten laguwerta dikona dummemat en essa a alipin a babbi nen
kapunuwan nen padi hidi. 67 Netan na ti Pedro a magindu ten apoy kaya minalas na siya
ti hustu sakay tinanung na, “Awan beman kaguman ka ni Jesus a taga-Nazaret?” 68 Peru
impamen ni Pedro, kinagi na, “Awanadk ti tukoy sakay awan ku maintendiyan i kdkkagi-
kagiydn muwen.” Lummakad siya sakay ummangay ten lakdangan sakay nagtarakket
en manok. 69 Netan ddmman siya nen babbi a alipin sakay kinagi na ten tolay hidi a ked
haud, “Essa siya ten kdkkagumandn hidi ni Jesus!” 70 Peru impamen ddmman ni Pedro.

Kallipas nen sangan a minutu ay kinagi ddmman nen tolay hidi a ked haud kanni Pedro,
“Dyan mu dan ipamen a essa ka dikodi, taga-Galilea ka awan beman?”

71 Kinagi ni Pedro, “Isumpa ku, maski mataydk awan ku matenggi i tolayid a iyan!”
72 Hustu bi a kdattarakket a ruway nen manok. Naala-ala ni Pedro en kinagi ni Jesus
dikona a pentdllu na siya a ipamen bagu a magtarakket en manok ti pumenduwwa.
Kaya ndgsasangitdn siya ti hustu.

15
Inyangay di ti Jesus kanni Pilato
(Mt. 27:1-2, 11-14; Lu. 23:1-5; Jn. 18:28-38)
1Ten kailawan ay pagdaka a nagipun-ipun en pinunu hidi nen padi hidi, en pinunu
hidi nen banuwan, en tagapagtoldu hidi nen Kautusan sakay en agum a kaguman ten
Sanedrin. Pinapungu di ti Jesus sakay inyangay di kdnni Pilato. 2 Kdddemat di haud ay
tinanung ni Pilato ti Jesus, “Siko beman en Hari nen Judio hidi?”
Tummabbig ti Jesus, “Siko dan i nagkagiyid.”
3Makpal aimbdbbintang en pinunu hidi nen padi hidi kdnni Jesus. 4 Kaya tinanung siya
a ruway ni Pilato, “Bakin awan ka tumabbig? Nasanig mu en kakpal nen ibabbintang di
dikomu.” 5 Peru awan padi tumatabbig ti Jesus, kaya nagtaka a tarud ti Pilato.

Hinatulan di ti Kamatayan ti Jesus
(Mt. 27:15-26; Lu. 23:13-25; Jn. 18:39-19:16)

6 Nadid, kada Piyesta nen Aldew nen Pagtalib ay mangpalaya ti Pilato ti essa a piresu.
Nideya en piliydn nen tolay hidi ay siya i palayadn naid. 7 Ti panahunid a iyud ay tehud
a pumappiresu a Barrabas en ngaran na. Kaguman siya ten ribeldi hidi sakay nakabunu
siya dikona tehud a kaguluwan. 8 Namagkaessa en katolayan a ummangay kanni Pilato

tanni ikagi di dikona a gamitdn na ddmman en dati na a gadggamitdn. 2 Tinanung hidi ni
Pilato, “Gustu moy beman a palayaan ku en Hari nen Judio hidi?” 10 Kinagi na iyud
gapu tukoy ni Pilato a sumenila en pinunu hidi nen padi hidi kaya inreklamu di ti Jesus.
11 Peru sindssulsulan nen pinunu hidi nen padi hidi en tolay hidi a ti Barrabas i kagiyan
diyid a palayadn na. 12 Kaya tinanung hidi a ruway ni Pilato, “Anya i gustu moyid a
gamitan ku ti tolayiday a ddddulawdn moy a Hari nen Judio hidi?” 13 Impakraw nen tolay
hidi, “Ipaku siya ten kudus!” 14 Tinanung damman hidi ni Pilato, “Bakin, dnya beman
i kasalanan naid?” Peru lalu di pa a impdkraw a, “Ipaku siya ten kudus!” 15 Gustu ni
Pilato a pagustuwan en tolay hidi, kaya pinaluwas na ten pagpiresuwan ti Barrabas sakay
pinahaplit na ti Jesus, kattapos ay inyatad na dikodi para ipaku di ten kudus.

Sinesti nen Sundalu hidi ti Jesus
(Mt. 27:27-31; Jn. 19:2-3)

16 Nadid, inyangay nen sundalu hidi ti Jesus ten laguwerta nen palasyu nen guber-
nador sakay pinaipun di haud en agum hidi a sundalu. 17 Sinulutan di ti Jesus ti inubi a
malayon a alikabkab. Nangalap hidi ti masaet a lanot sakay ginamet di a kurona sakay
insulot di ten ulu na. 18 Sakay sinesti di siya a sinaluduwan kinagi di, “Mabuhay en
Hari nen Judio hidi!” 19 Pindppakol di siya, lindlloktaban sakay sinesti di a linuhudan.
20 Kattapos di siya a sinesti ay ineklas di en inubi a malayon a alikabkab sakay insulot di
en sadili na a badu, sakay inluwas di siya ta ipaku di dan ten kudus.

Impaku Di ti Jesus ten Kudus
(Mt. 27:3-44; Lu. 23:26-43; Jn. 19:17-27)

21 Nadid, natagbu di ten dilan ti Simon a gubwat ten uma na, taga-Cirene siya a ama
de Alejandro ay ti Rufo. Impilit di a pinabaklay dikona en kudus ni Jesus. 22 Inyangay di
ti Jesus ten lugar a nginaranan di a Golgota, gustu naid a kagiyan ay “Lugar ni bungu.”
23 Sakay indtdenan di siya ti alak a tehud a halu a mira, peru awan na ininom. 24Impaku
di siya ten kudus sakay pinaghati-hatiyan di en badu na ten pamamag-itan ni bunutan.
25 Alas nuwebi ten dimadimang dikona impaku di siya ten kudus. 26 Nesulat ten disunu
nen kudus en nangakusaan di dikona, “En Hari nen Judio hidi.” 27 Tehud bi hidi a
impaku a duwwa a tulisan a kasabay ni Jesus, essa ten kawanan na sakay essa bi ten
kawiri na. 28 [Ti pangyayariyid a iyad ay natupad dén en nakasulat ten kasulatan a,
“Imbilang di siya ten magbabonu hidi.”]

29 Indinsultu siya nen tolay hidi a magtalib sakay magwalingiwag hidi a kinagi di, “Anya
nadid? Siko baliimangrabbaid ten Templo sakay gamitan mu a ruway ti tallula a aldew?
301ligtas mu benid i sadili muwen! Umugsad ka ti kudusen!”

31 Sinesti bi siya nen pinunu hidi nen padi hidi sakay nen tagapagtoldu hidi nen
Kautusan, kinagi di ten balang essa dikodi, “Inligtas na en agum a tolay peru awan na
meligtas i sadili naen! 32 Ni ketan tam a umugsad ti kudusen i hari kanen ti Israel ay
maniwala kitamon dikona a siya en Cristo!”

Sinesti bi siya nen duwwa a tulisan a kasabay na a nepaku ten kudus.

En Kakkatay ni Jesus
(Mt. 27:45-56; Lu. 23:44-49; Jn. 19:28-30)
33Dikona tanghali ddn ay nagdiklam en atanan a lugar hanggan ten alas tres ten apon.
34 Dikona alas tres dan ten apon ay pummakraw ti Jesus ti mabegsak, “Eloi, Eloi, Lema
Sabachthani?” Gustu naid a kagiyan ay, “Diyos ku, Diyos ku, bakin pinabayanak mu?”
35 Nasanig iyud nen tolay hidi a ked haud kaya kinagi di, “Sanigan moy, dulawdn na
ti Elias.” 36 Tehud a essa a nagginan a nangalap ti damit a pamunas sakay binisa na
iyud ti maapsot a alak. Kattapos ay inyalpet na ten ontok nen takkan sakay impasapsap

na kdanni Jesus. Kinagi na, “Ilingan tam benid ni dumemat ti Elias a mang-ugsad dikona.”
37 Pummakraw ti Jesus ti mabegsak sakay kattapos ay nabagsot ddn en angas na.

38 Sakay napisad ten ditangnga na en mabagal a kortina nen Templo, sapul ten disunu
hanggan ten dibdbbi. 39 Magtakndg en pinunu nen sundalu hidi ten atubengan nen
kudus. Netan na ni konya a natay tiJesus kaya kinagina, “Tarud ngani a Anak nen Diyos
itolayid a iddi!”

40 Tehud a mdgtan-aw a sangan a bdabbi ten adeyu, kaguman de Maria Magdalena,
Salome sakay ti Maria a ina de Santiago sakay ti Jose. 41 Sapul pa ti Galilea ay ndkkuyoyug
dan hidi kanni Jesus sakay nagserbi hidi dikona. Ked bi haud en agum hidi a babbi a
nakkuyug dikona ti Jerusalem.

En Pdglabbdng kdnni Jesus
(Mt. 27:57-61; Lu. 23:50-56; Jn. 19:38-42)

42-43 Dikona magga-aapon ddn ay dummemat ti Jose a taga-Arimatea. Essa siya a
igaggalang a miyembru nen Sanedrin, maguray bi siya ten kdddemdt nen paghari nen
Diyos. Nadid gapu aldew tenhud nen paghanda di ten Aldew nen Kaimang ay binegsdkkan
na en isip na a ummangay kanni Pilato para agidan na en bangkay ni Jesus. 44 Nagtaka
ti Pilato dikona nabareta na a natay dan ti Jesus. Pinadulaw na en pinunu nen sundalu
hidi sakay tinanung na ni tatarudan. 45 Dikona a matukuyan na ten pinunu a talaga a
patay dan siya ay pinayagan na ti Jose a alapan en bangkay ni Jesus.

46 Dikona medibdbbi ni Jose en bangkay ni Jesus ay binalutan na ten damit a lino a
binali na. Kattapos ay inldbbang na ten kuweba a batu. Impagulung na en dikal a batu a
nangtaklab di ten pintuwan nen paglabbangngan. 47 Netan de Maria Magdalena sakay ti
Maria a ina ni Jose en nanglabbangngan kanni Jesus.

16

Nabiyag a Ruway ti Jesus
(Mt. 28:1-8; Lu. 24:1-12; Jn. 20:1-10)

1 Nadid, kallipas nen Aldew nen Kdimang, de Maria Magdalena, ti Maria a ina ni
Santiago sakay ti Salome ay namali hidi ti pagpasarrub a idatton di ten bangkay ni Jesus.
2 Dikona sumikat en aldew ten Simba ay ummangay hidi ten nangldbbdngngan kanni
Jesus. 3 Peru mamagtanungan hidi, “Deya wad mdngpagulungid ten batu a nakatakdp
ten pintuwan nen paglabbangngan?” 4 Tunay ti kadikal en batu. Peru dikona tuman-aw
hidi ay negulung dan en batu. 5 Dikona summaddap hidi disalad ay nagtaka hidi gapu
naketa hidi ti essa a lallaki a nakabadu ti malayon a mapudew a mdaggetnud ten danag

ten kawanan. ] ) )
6 Sakay kinagi nen lallaki, “Dyan kam manteng, aryokan moy ti Jesus a taga-Nazaret,

en impaku ten kudus. Awan siya haddi, biniyag siya a ruway nen Diyos! Ilingan moy i
nangdattonan diyen dikona. 7 Kaya kammoy dan ibareta moy ten disepulus na hidi lalu
kanni Pedro. Kagiyan moy a, ‘Mdagdipalongu siya dikomoy ti Galilea. Ketan moy siya haud
a kona ten kinagi na dikomoy.” ”

8 Lummuwas hidi ten pdgldbbangngan sakay ndggaginandn hidi a lummakad,
magpagpag hidi sakay magulu en isip di. Awan hidi ti ingkagi a &nyaman maski kandeya
gapu ten anteng di.

En Atakdug a Pdgtapos nen Maganda a Bareta ayun kdnni Marcos

Pummeta ti Jesus kanni Maria Magdalena
(Mt. 28:9-10; Jn. 20:11-18)
9 [Nadid, dikona a nabiyag a ruway ti Jesus ten kaldiwan nen Simba ay ti Maria
Magdalena en purumeru a pinumetaan na. Siya en babbi a nangibutan ni Jesus ten
pittu a dimonyo. 10 Ummangay siya ten disepulus hidi ni Jesus, dinemattan na hidi a

malungkut sakay mdagsasangitdn. Imbareta na dikodi en netan na. 11 Peru awan hidi
maniwala dikona kagiyan ni Maria a biyag ti Jesus sakay pummeta dikona.]

Pummeta ti Jesus ten Duwwa a Disepulus
(Lu. 24:13-35)
12 Kattapos ay pumumeta bi ti Jesus ten duwwa a disepulus a pasiyaan a maglakad a
patamu ti baryu, peru iba en idsura ni Jesus tenhud. 13 Nagsoli hidi sakay imbareta di
ten kakagumanan di hidi en nangyari, peru awan hidi naniwala.

Pummeta ti Jesus ten Sapulu ay ti Essa
(Mt. 28:16-20; Lu. 24:36-49; Jn. 20:19-23; Gamet 1:6-8)

14 Sakay pummeta ti Jesus ten sapulu ay ti essa a disepulus mentras a kuman hidi.
Nagsarantaan na hidi gapu ten awan di panniwala dikona sakay ten kattug nen ulu dj,
gapu awan hidi naniwala ten naketa hidi dikona a biyag ngani siya.

15Sakay kinagi ni Jesus dikodi, “Angay kam ti buuwid a mundu, ipangaral moy en Ma-
ganda a Bareta ten atanan a tolay. 16 En atanan a sumampalataya sakay magpabinyag
ay maligtas, peru en awan sumampalataya ay maparusaan. 17 En sumampalataya hidi
ay atdenan ti kapangyariyan a maggamet ti himala: ten pamamag-itan nen ngaran ku
ay magpalakad hidi ti dimonyo sakay makapagupos ti iba-iba a upos. 18 Awan hidi
maadnya maski ni mangkappot hidi ti biklat oni makainom ti ilu. Sakay magpiyya en
tehud hidi a saket a tupuwan di ten lima di.

En Kassoli ni Jesus Dilanget
(Lu. 24:50-53; Gamet 1:9-11)
19Nadid kattapos nen Panginoon a Jesus a ndkpagguron ten disepulus hidi, ay indisunu
siya dilanget sakay ndggetnud ten kawanan nen Diyos. 20 Summunud ngani en disepulus
na hidi a nangaral ten atanan a lugar. Sakay tinulungan hidi nen Panginoon, pinatu-
nayan na ten tolay hidi a tarud en ipangaral di gapu ten himala hidi a ingkaluub na
dikodi.
EN APERET A PAgtapos NEN MAGANDA A BARETA AYUN KAnni MARCOS
[(9) Ummangay en babbi hidi kanni Pedro sakay ten kaguman na hidi, sakay insaysay
di en atanan a nakagi dikodi. (10) Kattapos ay inutusan ni Jesus en disepulus na hidi a
ipangaral ten atanan a suluk ni munduwiday en banal sakay biyag a awan ti katapusan
a bareta nen kaligtasan.]



LUCAS1:1 81 LUCAS 1.7

En Maganda a Bareta Tungkul kanni Jesu-Cristo a Insulat ni
Lucas

Paliwanag tungkul ten Libru

En Maganda a Bareta ayun kdnni Lucas ay mangpakapospos a ti Jesus en impangaku a
Tagapagligtas ti Israel sakay ten atanan a tolay. Insulat ni Lucas a ti Jesus en pinili nen
Ispiritu nen Panginoon tanni ipangaral ten magkahirap en Maganda a Bareta (4:18-19.)
Kaya ketan ti iyad a libru a nepahayag en dikdal a malasakit nen Diyos para dikodi. Ti
iyad a paraan, lalu a inatdenan ti halaga nen nangsulat en halaga nen Maganda a Bareta
para ten magkahirap sakay inapi.

Nelinaw bi ti iyad a libru en kasayaan lalu dan ten purumeru hidi a kapitulu a
nangsaysay tungkul ten kakkeenak ni Jesus, sakay ten katapusan hidi a kapitulu a
nangsaysay bi tungkul ten kdangay ni Jesus dilanget. En ndngsulat ti iyad a libru ay siya
labi en nangsulat ten libru a Gamet a nangpakapospos bi ten paglagu sakay pagpakalat ten
pannampalataya a Cristiano kattapos nen kdangay ni Jesus dilanget.

Haddi la a ketan en pagsaysay hidi a kona ten pagpuri nen anghel hidi sakay pagdalaw
nen pastol hidi dikona a inyenak ti Jesus, en kdakkesaysay tungkul ten anak a ti Jesus
ten disalad nen Templo, en talinhaga tungkul ten makakkagbiydn Samaritano, sakay en
nawan a anak. Inatdenan bi ti dikal a pagpahalaga ti iyad a libru en halaga nen pagdasal,
en kapangyariyan nen Banal a Ispiritu, en ginampanan nen kababbiyan ten tarabahu ni
Jesus, sakay en pagpatawad nen Diyos ten makasalanan hidi.

Malinaw a ketan ti iyad a libru en iba a pagpahalaga nen nangsulat para ten magkahirap
sakay inapi. Ketan haddi a ti Jesus ay ndnglaan ti iba a pakpaggagum sakay pagmahal para
dikodi.

Lasan nen Libru

Sapul 1:1-4

En kakkeenak ni Juan a Magbinyag sakay ni Jesus 1:5-2:52

En pagserbi ni Juan a Magbinyag 3:1-20

En péagbinyag ni Juan sakay ten pagtoksu kanni Jesus 3:21-4:13

En pagserbi ni Jesus ti Galilea 4:14-9:50

En ginamet ni Jesus ti Galilea hanggan ti Jerusalem 9:51-19:27

En dimudyan hidi a aldew ten biyag ni Jesus 19:28-23:56

En ruway a kakkabiyag, en kdppeta, sakay en kdangay ni Jesus dilanget 24:1-53

Paggalay
1Kagalang-galang a Teofilo, makpal dan a tolay i nagsikapid a méngsulat tungkul ten
bagay hidi a nangyari a netan mi. 2 En insulat di ay tungkul ten netoldu dikomi nen
naketa hidi sapul pa ten sapul na, sakay nangaral ten Maganda a Bareta. 3 Kaya inadal
ku bi ti hustu en atanan a bagay tungkul ti nangyariyid a hidi iyad, sinapul ku ten sapul
na, sakay kattapos ay naisipan ku aisulat timaayus en atanan a pangyayari para dikomu
4tdnni matukuyan mu talagaid a katutuhanan tungkul ten netoldu hidi dikomu.

Impakapospos en Kdakkeenak ni Juan a Mdgbinyag
5> Dikona a ti Herodes en hari ti Judea ay tehud a essa a padi a Zacarias en ngaran
na. Kaguman siya ten grupu ni Abias. En kabinga na ay ti Elisabet a gubwat ten lahi ni
Aaron. 6 Ten atubengdn nen Diyos ay parehu a makasaya en magkabinga. Sdssunudan
di en atanan a kautusan sakay bilin nen Panginoon. 7 Awan hidi ti anak gapu baug ti
Elisabet, sakay magkatanda dan hidi a duwwa.

8 Nadid, dikona a en grupu dan de Zacarias en lummewas a nanungkulan ten Templo
ay siya en nagserbi a padi ten atubengan nen Diyos. 9 Dikona nagbunutan hidi a
ayun ten kaugaliyan nen padi hidi ay en ngaran ni Zacarias en napili a somdap ten
kadisaladan nen Templo nen Panginoon para magalay ti insenso. 10 Ti odasid a iyud
ay napisan bi en tolay hidi a magdasal ten luwas nen Templo. 11 Nadid ay tehud a
pummeta kanni Zacarias a essa anghel nen Panginoon. Ndagtaknag ten kawanan nen
altar a pdgtutudan tiinsenso. 12 Nardknid siya sakay nedntingan ten pakketa na ten anghel.
13 Peru kinagi nen anghel dikona, “Dyan ka manteng Zacarias! Sinanig nen Diyos en
dasalmu. Magenak en kabinga mu a ti Elisabet ti essa a lallaki sakay Juan ingaran muwid
dikona. 1#Magin masaya ka sakay makpal bi masayaid ten kdkkeenak na. 1> Gapu magin
mataas siya ten atubengan nen Panginoon. Awan siya dapat a uminom ti alak oni maski
anyaman a makalasing. Buktet palla siya ay ked dan dikona en Banal a Ispiritu. 16 Makpal
ten Israelita hidi en maakit na a sumoli ten Panginoon di a Diyos. 17 Dumipalongu
siya ten Panginoon. Ked dikona en Ispiritu sakay kapangyariyan a kona kanni Elias
a propeta. Pagkasunduwan na en mattama hidi. Pasoliydn na ten tama a dilan en
masuwayin hidi, tdnni mehanda na en tolay hidi para ten Panginoon.

18 Kinagi ni Zacarias ten anghel, “Konyadk a makasigudu a mangyari iyad? Lakayak
dan sakay bikds dén bi en kabinga ku. 19 Tummadbbig en anghel, “Sikan ay ti Gabriel
a magserbi ten atubengan nen Diyos. Inutusandk na tanni ikagi ku dikomu iyad a
maganda a bareta. 20 Peru gapu awan ka maniwala ten kinagi ku a mangyari iyad ten
netakda a panahun, ay mabulol ka hanggan dumemat en takda a odas a mangyari en
kinagi ku dan dikomu.”

21 Nadid en tolay hidi ay maguray kdnni Zacarias ten luwas. Magtaka dan hidi ni
bakin a malay siya a lumuwas. 22 Ten kalluwas na ay awan ddn siya makapagupos nan
magsinyas ddlla. Kaya naisip nen tolay hidi a bakay naketa siya ti pangitain ten disalad
nen Templo. Ti Zacarias ay nagtulos-tulos a bulol.

23 Dikona natapos dan en pagserbi ni Zacarias ay ummuli dén siya. 24 Awan nagnalay
ay naglihi dan ngani ti Elisabet. Sakay limma a bulan siya a awan lummuwas ten bilay
di. 25 Kinagi ni Elisabet, “Nadid ay kinagbiyandk nen Panginoon. Ginamet na iyad tanni
maibut en dahilan nen kahihiyan ku!”

Impakapospos en Kdkkeenak ni Jesus

26 Ten kadanndm a bulan nen pdgbuktet ni Elisabet ay inutusan nen Diyos ti anghel
Gabriel a umangay ti Nazaret, Galilea, tdnni kaurunan na en 27 essa a dalaga a Maria
en ngaran na. Nakatakda dan siya a ikasal kanni Jose a gubwat ten lahi ni hari a David.
28Ummangay en anghel kanni Maria, sakay binati na, “Magsaya ka dan! Kasayaan ka a
tarud nen Diyos sakay ked dikomu en Panginoon.” 29 Nabalisa a tarud ti Maria sakay
indisip na ti hustu ni dnya i kahuluganid ni uposid a iyud. 30 Kinagi nen anghel dikona,
“Dyan ka manteng Maria, gapu kasayaan ka nen Diyos. 31 Kagiydn kuwidi dikomu ay
maglihi ka sakay magenak ka ti essa a lallaki a ngaranan mu a Jesus. 32 Magin mataas
siya, sakay ngaranan di siya a Anak nen Kataasan a Diyos. Gamitan siya nen Panginoon
a Diyos a hari a kona ten ninunu na a ti David. 33 Maghari siya ten lahi ni Jacob a awan
ti katapusan. En paghari na ay pang-awan ti katapusan.”

34 Kinagi ni Maria ten anghel, “Konya iyad a mangyari birhendk palla bi?” 35 Kinagi
nen anghel dikona, “Umangay dikomu en Banal a Ispiritu sakay lenduman ka nen
kapangyariyan nen Kataasan a Diyos. Kaya en iyenak mu ay banal sakay dulawan a
Anak nen Diyos. 36 Kona ten nangyari ten kamag-anak mu a ti Elisabet, awan beman
tukoy nen atanan a tolay a baug siya? Peru nadid ay naglihi siya maski bikas dan.
Kadnndm na dan nadid a bulan a mabuktet, 37 gapu awan ti d&nyaman a bagay a awan
magamet nen Diyos.”

38 Tummadbbig ti Maria, “Alipindk nen Panginoon. Mangyari nakuwan dikoku en
kinagi mu.” Kattapos ay linakadan dan siya nen anghel.

Bummuisita ti Maria kanni Elisabet _ . . .
39 Nadid, awan nagnalay ay nagapura ti Maria a ummangay ten mabuki-bukid a

banuwan ti Judea. 40 Kdddemat na ten bilay de Zacarias ay binati na ti Elisabet.
41 Pakkasanig ni Elisabet kdnni Maria ay nagarikad en anak ten disalad nen tiyan na.
Naputat ti Banal a Ispiritu ti Elisabet. 42 Sakay nepdkraw siya ten saya na a kinagi
na, “Pinagpala ka ten atanan a babbi sakay pinagpala bi i buktet muwen! 43 Deyadk
beman para bisitadn nen ina nen Panginoon ku? 44 Ten pdkkasanig ku ten bati mu ay
nagarikad ten saya na i anakidi ti tiyan kuwiday. 45> Pinagpala ka ta summampalataya
ka a mangyari en kinagi nen Panginoon dikomu.”

En Kansiyon ni Maria a Pdgpuri

46 Sakay kinagi ni Maria,

“Magpuriipusu kuwiday ten Panginoon,
47 sakay en ispiritu ku ay masaya ten Diyos a Tagapagligtas ku.

48 Gapu awanak na pinabayan maski mababadk la a alipin na!
Sapul nadid ay kagiyan nen atanan a tolay a sikan ay pinagpala.

49 Gapu dikal a bagay en ginamet dikoku nen Makapangyariyan a Diyos.
Siya ay Banal!

50 En habag na ay para ten atanan a tolay,

sakay ten atanan a lahi a tehud a anteng dikona.
51Impeta na en begsdk nen barasu na,

sakay linitu na en hambug hidi ti paggisipan.
52Inibutan na ten trono di en tehud hidi a kapangyariyan.

Sakay intaas na en ked hidi ten mababa a kalagayan.
53Pinutat na ti magkaganda a bagay en magaldp hidi.

Sakay pinalakad na a awan ti tawid a &nyaman en magkayaman hidi.
54Tinulungan na en tagapagserbi na a Israel,

awan na hidi linimon a kahabagan.
>5Tinupad na en pangaku na ten ninunu tam hidji,

kanni Abraham sakay en lahi na hidi a awan ti katapusan!”

56 Ndgyan ti Maria kande Elisabet ti tdllu a bulan bagu siya a ummuli.

En Kdbkeenak ni Juan a Mdgbinyag

57 Nadid, dikona dummemat en odas a magenak dan ti Elisabet ay lallaki en anak na.
58 Masaya a tarud en kadatigan na hidi sakay en partidu na hidi dikona a mabareta di a
pinagpala siya nen Panginoon.

59 Ten kawalu a aldew ay ummangay hidi ten bilay de Elisabet gapu turiyan di dan en
anak. Ngaranan di nakuwan a Zacarias en anak a kona ten ama na, 60 peru kinagi ni
Elisabet, “Bakan! Juan ngaran naid.”

61 Kinagi di, “Peru awan kam ti kapartidu a tehud a ngaran a kona haan.” 62 Kaya
sininyasan di en ama na tanni itanung di ni dnya gustu naid a pangngaran ten anak na.
63 Naggid ti Zacarias ti pagsulatan sakay insulat na a, “Juan i ngaran naid.” Nagtaka
hidi a atanan. %4 Ti odasid biyid a iyud ay nakapagupos dan ti Zacarias, sakay tulos
siya a nagpuri ten Diyos. 65 Nedntingan en kadatigan di hidi, sakay nekalat en bareta
ten buu a mabuki-bukid a lugar ti Judea. 66 Atanan nen nakabareta hidi ay maggaisipan
ten pangyayari. Kinagi di, “Anya wéd pangyariyanid ni anakid a iydd? Gapu maliwanag
a ked dikona en kapangyariyan nen Panginoon.

En Hula ni Zacarias

67 Naputat ti Banal a Ispiritu ti Zacarias a ama ni Juan, sakay nagpahayag ti mensahi
a gubwat ten Diyos.
68 Kinagi na, “Puriyan tam en Panginoon a Diyos ni Israel!
Tinulungan na sakay pinalaya en tolay na hidi.
69 Ndngpaangay siya dikotam ti essa a makapangyariyan a Tagapagligtas,
a gubwat ten lahi ni David a tagapagserbi na.
70Tenhud pa a panahun ay impangaku na ddn ten pamamag-itan nen propeta na hidi a
banal,
71 ailigtas na kitam ten atanan a kadima tam,
sakay ten atanan a maiyamut dikotam.
72Nagpangaku bi a kagbiyan na en ninunu tam hidji,
sakay awan na kalimunan en banal na a kasunduwan.
73Impangaku na ten ninunu tam a ti Abraham,
74 a iligtas na kitam ten atanan a kadima tam,
tanni makapagserbi kitam dikona a awan ti dnteng,
75 sakay magin banal sakay matuwid ten pangileng na mentras a biyag kitam.”
76 Intulos pa ni Zacarias a kinagi, “Siko a anak ku ay ngaranan di ka a propeta nen
Kataasan a Diyos.
Gapu magdipalongu ka ten Panginoon a manghanda ten paglakadan na.
77Tanni ipakapospos mu ten tolay na hidi en kaligtasan di,
sakay en kapatawadan nen kasalanan di.
78 En Diyos ay talaga a makakkagbiydn sakay mapagmahal.
Pagdadedemlagdn na dan en aldew nen kaligtasan.
79 Siya i mangdemlagid ten tolay hidi a ked ten kadiklamman sakay en adeni dan ti
kamatayan.
Igiyya na kitam ten dilan a patamu ten kapayapaan.”
80 Dummikdl en anak sakay bummegsak en ispiritu na. Ndgyan siya ten kaparangan
hanggan ten dikona angay dan siya pummeta ten banuwan ni Israel.

2

En Kdbkkeenak ni Jesus
(Mt. 1:18-25)
1Tipanahunid a iyud, ay inyutus ni Emperador Augusto a kailangan a magparihistru

en atanan a tolay a nasakupan nen kahariyan ni Roma. 2 Iyad en purumeru a
pagparihistru nen tolay hidi dikona a gubernador ti Cirenio ti Siria. 3 Kaya en atanan
a tolay ay ummuli ten sadili di a banuwan tdnni magparihistru. 4 Kaya ti Jose a magyan
ten banuwan a Nazaret, a essa a siyudad ti Galilea ay ummangay ti Judea, ti Bethlehem
ten banuwan a neenakan ni hari a David, gapu siya ay gubwat ten lahi ni David.
5 Kaguman ni Jose ti Maria a magin kabinga na. Angay bi hidi magparihistru. Ti
Maria ay tardeenakan dn, 6 kaya mentras a ked hidi ti Bethlehem ay nagabutan siya nen
pdggenak na. 7 Inyenak ni Maria en panganay na a anak a lallaki. Binalutan na iyud ti
lampen sakay impakatdug na ten pagpakanan ti hayup. Gapu awan dan hidi ti maari a
tulusan ta awan dan ti bakanti ten pagkaseruwan.

En Mdggalaga hidi ti Tupa sakay en Anghel hidi
8 Ti lugarid a iyud ay tehud a katolayan a magbantay ten alaga di hidi a tupa ten
kaparangan ti gibiyid a iyud. 9 Bigla a pummeta dikodi en essa a anghel nen Panginoon,
sakay en kaluwalhatian nen Panginoon ay dinumemlag ten palebut di kaya minanteng
hidi. 10Peru kinagi nen anghel dikodi, “Dyan kam manteng, tehudédk a tawid a maganda
bareta para dikomoy. Mangatdd iyad ti dikdl a kasayaan ten atanan a tolay. 11 Neenak

nadid a aldew ten banuwan ni David en Tagapagligtas moy, en Cristo a Panginoon.
12Saidditanda naid, tehud kam a ketan a anak a nabalutan ti lampen sakay kumakkatdug
ten pagpakanan ti hayup.”

13 Nadid, bigla a linumitaw ten pdppagyanan nen anghel en makpal pa a anghel a
gubwat dilanget, magkansiyon hidi ti papuri ten Diyos.
14Kinagi di, “Puriyan en Diyos a ked dilanget,

sakay kapayapaan tilutaiday para ten tolay hidi a kasayaan na.”

15 Dikona a nagsoli dan en anghel hidi dilanget ay namdagguron en maggalaga hidi ti
tupa, kinagi di, “Kadtamon ti Bethlehem, angay tam ilingan iyad a pangyayari a ingkagi
dikotam nen Panginoon.” 16 Pagdaka hidi a ummangay ti Bethlehem. Kaddemdt di
haud ay netan di de Maria ay ti Jose, sakay en anak a kumdakkatdug ten pagpakanan ti
hayup. 17 Inyistorya nen maggalaga hidi ti tupa en tungkul ten anak a imbareta nen
anghel dikodi. 18 Nagtaka en atanan a nakasanig ten kinagi nen méggalaga hidi ti tupa.
19 Peru pinakatandaan ni Maria en atanan a nasanig na, sakay ndggisip-isip ten atanan
a nangyari. 20 Nagsoli dan en mdggalaga hidi ti tupa ten kaparangan a magpapuriyan ten
Diyos sakay magpahayag ten kadakilaan na, gapu ten atanan a nasanig di sakay netan
di a imbareta nen anghel dikodi.

21 Nadid kdddemat nen kawalu a aldew ay tinuri en anak, sakay Jesus en nangngaran
di dikona. Iyad en ngaran a kinagi nen anghel bagu siya a inlihi.

Inyangay Di ti Jesus ten Templo

22Ten dikona dummemat dan en aldew a pangtupad de Jose ay ti Maria ten Kautusan
ni Moises a paglinis, ay ummangay hidi ti Jerusalem. Tawid di en anak tanni iyalay di
ten Panginoon, 23 gapu kona haddi en nakasulat ten Kautusan nen Diyos, “En atanan
a panganay a lallaki ay ilaan ten Panginoon.” 24 Nagalay bi hidi ayun ten kinagi nen
kautusan nen Panginoon, maari a magkabinga a batu-batu oni duwwa a ogbun ni
kalapati.

25 Nadid, ti panahunid a iyud ay tehud a lallaki a magyan ti Jerusalem a Simeon en
ngaran na. Matuwid siya a tolay, tehud siya a anteng ten Diyos sakay maggaurayan
siya ten pangligtas nen Diyos ten lahi ni Israel. Ked dikona en Banal a Ispiritu.
26Impakapospos nen Banal a Ispiritu dikona a awan siya matay hanggan awan na ketan
en Cristo a impangaku nen Panginoon. 27 Gapu inggiyya siya nen Banal a Ispiritu kaya
sinomdap siya ten Templo. Dummemat bi ten Templo de Jose ay ti Maria a tawid di
en anak a ti Jesus tanni tupadan di en Kautusan. 28 Kinarga ni Simeon en anak sakay
nagpuri ten Diyos a kinagi na,

29 “Nadid Panginoon, natupad dan en impangaku mu dikoku,
maariyak mu dan a alapan a mapayapa.

30 Gapu netan ku ddn a mismu en pdgligtas mu,

31ainhanda mu para ketan nen atanan a tolay.

32Essa a demlag a mangpahayag ten kaluuban mu ten Hentil hidji,
sakay siya bi en mangatad ti kapuriyan ten banuwan mu a Israel.”

33 Nagtaka en ddaddikal hidi nen anak gapu ten kinagi ni Simeon tungkul dikona.
34Pinagpala hidi ni Simeon sakay kinagi na kdnni Maria a ina nen anak, “I anakid a iyad
ay nelaan para ten kakkepahamak oni kakkaligtas nen makpal ti Israel. Siya en tanda a
gubwat ten Diyos, peru makpal mangkontraid dikona. 35 Gapu dikona ay matukuyan en
ked ten isip nen makpal a tolay. Sakay siko Maria ay dumanas ka ti subra a kalungkutan
a kuman a balisung a nesaksak ti pusu muwen.

36 Ked bi ten Templo en essa propeta a babbi, Ana en ngaran na. Anak siya ni Fanuel
a gubwat ten lahi ni Aser. Bikas dan siya a tarud. Pittu la hidi a taon a nagagum ay ten
kabinga na, 37 sakay nabilu dan siya. Nadid ay walu a pulu ay ti dppat dén a taon siya



LUCAS 2:38 86 LUCAS 3:6

a bilu. Pirmi siya a ked ten Templo, sakay aldew ay ti gibi ay sumamba ten Diyos ten
pamamag-itan nen pagkuldsyon sakay pagdasal. 38 Ti odas biyid a iyud ay ummadeni bi
siya kande Jose ay ti Maria sakay nagpasalamat ten Diyos. Nagupos bi siya ti tungkul ten
anak ten atanan nen maguray ten pagpalaya nen Diyos ti Jerusalem.

Nagsoli hidi ti Nazaret
39 Dikona natupad dan de Jose ay ti Maria en atanan a bagay a agidan nen Kautusan
nen Panginoon ay nagsoli dan hidi ti Nazaret, Galilea. 40 En anak ay dummikal a
malusug, matalinu, sakay makasaya ten Diyos.

TiJesus sakay en Maistu hidi ten Templo

41Kada a taon ten Piyesta nen Aldew nen Pagtalib nen Judio hidi, ay angay en daddikal
hidi ni Jesus ti Jerusalem. 42 Sakay dikona sapulu ay ti duwwa dan a taon ti Jesus
ay ummangay ddmman hidi ti Jerusalem a kona ten dati di a kaugaliyan. 43 Kdttapos
nen piyesta ay nagrektat dan hidi a ummuli. Nawarak ti Jesus ti Jerusalem a awan
natukuyan nen daddikdl na hidi. 44 Gapu en akala di ay ked la siya a kaunonud di kaya
tulos-tulos la en lakad di ten saldew. Dikona a napospusan di a awan siya kaguman
ay nagaryok dan hidi ten kapartidu di hidi ay ten magkatenggi di hidi a tolay. 45 Peru
awan di siya netan, kaya nagsoli hidi ti Jerusalem a magaryok. 46 Tallu a aldew hidi a
nagaryok bagu di a netan ti Jesus ten Templo. Makpaggetnud ten tagapagtoldu hidi nen
Kautusan. Mdagsanig siya dikodi sakay magtanung. 47 Atanan nen makasanig hidi dikona
ay magtaka ten karunungan na. 48 Dikona netan siya nen daddikal na hidi ay nagtaka bi
hidi. Kinagi nen ina na, “Anak ku, bakin ginamet mu iyad dikomi? Tunay kami ti balisa
ay ti ama mu a mdaggaaryokan dikomu.” 49 Kinagi ni Jesus, “Bakin a aryokdnndk moy?
Awan moy beman tukoy a dapatid ay kedak ten bilay nen ama ku?” 50 Peru awan di
naintendiyan en tatarudan a kahulugan nen kinagi na.

51 Sakay ndk-oli dan siya ten daddikal na hidi ti Nazaret. Masunurin siya a anak ten
daddikal na hidi. Nadid, pinakatandaan nen ina na en atanan a bagay a nangyari.
52 Mdgdika-dikdl ti Jesus, sakay lummawak en karunungan na. Lalu siya a nagin
makasaya ten Diyos pati ten tolay hidi.

3

En Pdngngaral ni Juan a Magbinyag
(Mt. 3:1-12; Mc. 1:1-8; Jn. 1:19-28)
1Ti panahunid a iyud, ay sapulu dén ay ti limma a taon en pdghari ni Emperador

Tiberio. Ti Poncio Pilato ay gubernador ti Judea. Ti Herodes ay pinunu ti Galilea, sakay
en kapatkaka na a ti Felipe ay pinunu ten lugar a Iturea sakay Traconite. Ti Lisanias ay
pinunu ti Abilinia. 2 Dikona de Anas ay ti Caifas en kapunuwan nen padi hidi, ti Juan a
anak ni Zacarias ay magyan ten kaparangan. Sakay impahayag nen Diyos kanni Juan en
upos na. 3Kaya linebut na en magdibe-dibelyu a lugar ti Jordan. Impangaral na a dapat
hidi a magsisi ten kasalanan di, sakay magpabinyag tanni patawadan hidi nen Diyos.
4Kaya natupad en nakasulat ten libru ni propeta Isaias a,

“Iddi en impahayag nen essa a tolay a magpakraw ten kaparangan:
‘Thanda moy en paglakadan nen Panginoon.
Maggamet kam ti masunong a dilan a paglakadan na!
5 Matambakan en labbak-labbak,
sakay mapatag en buki-bukid.
Mapasunong en dilan a kiwal-kiwal,
sakay mapatag en dilan a mabagtu-bagtu.
6 Sakay ketan nen atanan a tolay en pdagligtas a gamitan nen Diyos!” ”

7Makpal en tolay a ummadeni kdnni Juan para magpabinyag. Peru kinagi na dikodi,
“Sikam a lahi hidi ni biklat! Deya i nagkagiyid dikomoy maginanan moy en parusa a
dumemat? 8 Ipeta moy ten pamamag-itan nen gamet a nagsisi kamon, sakay dyan moy
ikatuwiran a anak kam ni Abraham. Kagiyan ku dikomoy, a makalalang en Diyos ti
tatarudan a anak ni Abraham ti batuwiday hidi. 9 Nadid palla ay nakahanda dan en
wasay para ten gamot hidi nen kayu; en balang kayu a awan magbunga ti maganda ay
pukanan sakay ibut ten apoy.”

10 Tinanung siya nen tolay hidi, “Ni konahud ay dnya i dapat miyid a gamitan?”
11 Tummabbig ti Juan, “Ni tehud kam a duwwa a badu ay iyatdd moy en essa ten awan.
Kona bi hud gamitdnnid nen tehud a pagkain. 12 Nadid, dummemat bi en mdagsinger
hidi ti buwes tanni magpabinyag, sakay nagtanung hidi dikona, “Maistu, anya i dapat
miyid a gamitdn?” 13 Kinagi na dikodi, “Dyan kam magsinger ti subra ten dapat moy
a singiran.” 14 Tinanung bi siya nen sundalu hidi, “Ay sikami, dnya bi i dapat miyid a
gamitan?” Kinagi ni Juan dikodi, “Dyan kam maggid ten deyaman ten pamamag-itan
nen pagpilit oni pagbintang ten awan ti katuwiran. Tama moy dan en suweldu moy.”
15 Magdaoray tenhud en katolayan ten kdddemdt nen Cristo, kaya inisip di a ti Juan dén
en dorayan di.

16 Kaya kinagi ni Juan dikodi, “Binyagan takam ten pamamag-itan nen dinom, peru
en dumemat a kasunud ku ay siya i mangbinyagid dikomoy ten pamamag-itan nen
Banal a Ispiritu sakay nen apoy. Mas makapangyariyan siya nan sikdn, awanak ngani
karapatdapat maski mangokbis man dalla ten igut nen sandalyas na. 17 Tawid na dan en
bilau tanni tapan na en indggik. Puronan na en paray sakay isaddi na ten bilay na. Peru
en lupas ay tutudan na ten apoy a awan maada-adap a awan ti katapusan.”

18 Makpal pa a bagay en impangaral ni Juan ten katolayan ten pangpahayag na ten
Maganda a Bareta. 19 Maski ti Herodes a pinunu ti Galilea ay nagkagiyan bi ni Juan
gapuinagum na en kayong na a ti Herodias sakay magin ten agum pa hidi a magkadukas
a gdggamitdn na. 20 Kaya impepiresu ni Herodes ti Juan, sakay lalu pa a nadagdagan en
kasalanan ni Herodes.

Bininyagan ti Jesus
(Mt. 3:13-17; Mc. 1:9-11)

21 Nadid dikona a nabinyagan dan ni Juan en katolayan, ay bininyagan na bi ti Jesus.
Mentras a magdasal ti Jesus ay nabukasan dilanget 22 sakay dummibdbbi dikona en
Banal a Ispiritu a kuman a kalapati. Tehud a boses a gubwat dilanget a kinagi na, “Siko
en mahal ku a Anak, kasayaan taka a tarud.”

En Ninunu hidi a Ginubwatan ni Jesus
(Mt. 1:1-17)
23Dikona tallu a pulu dén a taon en idad ni Jesus ay sinapulan na dan a mangaral. Ten
pangisip nen tolay hidi ay anak siya ni Jose a anak ni Elj, 24a anak ni Matat. Ti Matat ay
anak ni Levi a anak ni Melqui, sakay ti Melqui ay anak ni Janai a anak ni Jose. 25 Ti Jose
ay anak ni Matatias a anak ni Amos. Ti Amos a anak ni Nahum ay anak ni Esli. Ti Esli
a anak ni Nage, 26 ay anak ni Maat a anak ni Matatias. Ti Matatias a anak ni Semei ay
anak ni Jose. Ti Jose a anak ni Juda 27 ay anak ni Joana. TiJoana ay anak ni Resa a anak
ni Zorobabel a anak ni Salatiel a anak ni Neri. 28 Ti Neri ay anak ni Melqui a anak ni Adi.
Ti Adi ay anak ni Cosam a anak ni Elmodam a anak ni Er. 29Ti Er ay anak ni Josue a anak
ni Elieser a anak ni Jorim a anak ni Matat. Ti Matat ay anak ni Levi 30 a anak ni Simeon
a anak ni Juda. TiJuda ay anak ni Jose. Ti Jose ay anak ni Jonan a anak ni Eliaquim, 31 a
anak ni Melea. Ti Melea ay anak ni Mainan a anak ni Matata a anak ni Natan a anak ni
David. 32 Ti David ay anak ni Jesse, a anak ni Obed, sakay ti Obed ay anak ni Booz. Ti
Booz ay anak ni Salmon a anak ni Naason 33 a anak ni Aminadab a anak ni Admin. Ti

Admin ay anak ni Arni a anak ni Esrom, a anak ni Fares. Ti Fares ay anak ni Juda 34a
anakniJacob. TiJacob ay anak ni Isaac a anak ni Abraham. Ti Abraham ay anak ni Tare
a anak ni Nacor. 35 Ti Nacor ay anak ni Serug a anak ni Ragau, a anak ni Peleg, sakay ti
Peleg ay anak ni Heber a anak ni Sala. 36 Ti Sala ay anak ni Cainan a anak ni Arfaxad a
anak ni Sem. Ti Sem ay anak ni Noe a anak ni Lamec 37 a anak ni Matusalem a anak ni
Enoc. Ti Enoc ay anak ni Jared a anak ni Mahalaleel a anak ni Cainan. 38 Ti Cainan ay
anak ni Enos a anak ni Set. Sakay ti Set ay anak ni Adan a anak nen Diyos.

4

Pinurbaan nen Diyablo ti Jesus
(Mt. 4:1-11; Mc. 1:12-13)

INadid summoli ti Jesus a gubwat ti Jordan a putat a tarud ti Banal a Ispiritu. Inggiyya
siya nen Ispiritu ten kaparangan, 2 ten alay nen appat a pulu a aldew, tinoksu siya haud
nen diyablo. Awan siya ti kinan a dnyaman ti alayid a iyud kaya nagalap siya.

3Kinaginen diyablo dikona, “Ni siko en Anak nen Diyos, ay iyutus mu a magin tinapay
ibatuwen.” 4 Peru kinagi ni Jesus dikona, “Kinagi nen Kasulatan, ‘Bakan la a ten makan
amabiyagitolayid.” ”

5 Kdattapos ay inyangay siya nen diyablo ten malangkaw a lugar, sakay impeta na ti
saglit en atanan a kahariyan ti munduwiday. 6 Kinagi nen diyablo, “Iyatadd ku dikomu
en atanan a kapangyariyan sakay karangalan ni kahariyanid a hidi iyan. Neatad iyad
dikoku, sakay maariku aiyatdd maski kdndeya, basta gustu ku. 7Kaya ni sambadnndk mu
ay magin kao mu hidi iydn a atanan.” 8 Peru tummabbig ti Jesus, “Kinagi nen Kasulatan

‘En Panginoon mu a Diyos i dapat muwid a sambaan,
sakay siyala i dapat muwid a pagserbiyan.” ”
9 Kattapos ay inyangay damman siya nen diyablo ten toktok nen Templo ti Jerusalem,
sakay kinagi na dikona, “Ni siko ngani en Anak nen Diyos ay tumdpduk ka, 10 gapu
nakasulat a,

‘Pabantay ka nen Diyos ten anghel na hidi,

utusan na hidi tanni bantayan di ka,’
11 sakay nakasulat bi a,
‘Ten pamamag-itan nen lima di ay alalayan di ka,

tdnni maski i basset muwen ay awan mesangdul ti batu.” ”

12 Peru tummabbig ti Jesus dikona, “Kinagi nen Kasulatan a, ‘Dyan mu purbaan en

Panginoon mu a Diyos!” ” 13 Kattapos nen diyablo a nangtoksu kanni Jesus ten atanan a
paraan, ay linakadan na dan ti Jesus sakay naguray ti iba a pagkakataun.

En Sapul nen Tarabahu ni Jesus ti Galilea
(Mt. 4:12-17; Mc. 1:14-15)
14 Nadid nagsoli ti Jesus ti Galilea a ked dikona en kapangyariyan nen Ispiritu.
Nabareta ten banu-banuwan haud en tungkul dikona. 15 Nagtoldu siya ten tolay hidi
ten sinagoga di hidi, sakay pinuri siya nen atanan a tolay.

Awan Di Tinanggap ti Jesus ti Nazaret
(Mt. 13:53-58; Mc. 6:1-6)

16 Nadid, ummangay ti Jesus ti Nazaret, iyud en dummikallan na a banuwan. Kona
ten dati na a gaggamitdn ay summaddap siya ten sinagoga ten Aldew nen Kaimang.
Tummakndg siya tdnni magbasa, 17 sakay inyatdd di dikona en libru a insulat ni propeta
Isaias. Binuklat na iyud sakay kona haddi en nakasulat,

18 “Ked dikoku en Banal a Ispiritu,
gapu piniliydk na a mangpakapospos ten Maganda a Bareta ten pubri hidi.

Inutusandk na tanni ipakapospos ten piresu hidi a lumaya hidi,
sakay kona bi ten burdk hidi a maketa hidi.

Inutusandk tanni palayadn dan en apiyadu hidi,
19 sakay tanni ipakapospos a pademat dan en panahun
nen pdgligtas nen Panginoon.”

20 Kattapos ay linukot na en kasulatan, sakay ndggetnud dikona mesoli na ten magserbi
ten sinagoga. Sakay indeleng siya nen atanan a ked haud. 21 Sakay kinagi na dikodi,
“Natupad nadid en nasanig moy a binasa ku ten kasulatan.”

22 Pinuri siya nen atanan a ked haud sakay nagtaka hidi gapu mahusay en paggupos
na. Kinagi di, “Awan beman siya en anak ni Jose?” 23 Kaya kinagi ni Jesus dikodi,
“Siguradu a kagiyan moy dikoku i kakagiyanid a iddi, ‘Ta Doktor ka ay gamutdn mu i
sadili muwen.” Maari a kagiydn moy bi a, ‘Bakin a awan mu gamitan ti sadili muwidi
a banuwan en nabareta mi a ginamet mu ti Capernaum?’ 24 Kagiyan ku dikomoy a
awan ti propeta a tenggiyan ten sadili na a banuwan. 25 Peru kagiyan ku dikomoy a ten
panahun ni propeta Elias ay makpal a bilu a babbi ti Israel, dikona a awan naguden ti
tallu ay ti kalahati a taon sakay nagkahud ti aldp ten buu a lugar. 26 Peru awan inutusan
ti Elias a umangay ten maski ni deyaman dikodi, nan ummangay siya ten bilu a babbi ti
Sarepta, ten lugar a Sidon. 27 Kona labi ten kapanahunan ni Eliseo ay tunay ti kakpal en
kinetong tiIsrael, peru awan siya ti pinagpiyya sakay lininis maski essa man dikodi, nan
ti Naaman la a taga-Siria.” 28 Naiyamut en atanan a tolay ten sinagoga dikona masanig
diiyud. 2 Tummakndg hidi a atanan sakay binerber di siya a paluwas, inyangay di ten
gilid nen bukid a pdppagyanan nen banuwan tanni itdpduk di siya ten pengpeng. 30 Peru
nagkon siya ten ditangnga di sakay linumakad.

En Lallaki a Sinadddp nen Madukds a Ispiritu
(Mc. 1:21-28)

31 Kéllakad na haud ay ummangay ti Jesus ti Capernaum ti Galilea, sakay nagtoldu
ten tolay hidi ten Aldew nen Kdimang. 32 Nagtaka en mdgsanig hidi ten pdagtoldu na
gapu tehud a kapangyariyan en pdggupos na. 33 Tehud a essa a lallaki a hinayup a
ked ten sinagoga. Pummadkraw siya ti mabegsdk, 34 kinagi na, “Jesus a taga-Nazaret,
anya i pakialam muwid dikomi? Ummangay ka beman haddi tdnni bunuwan mu kami?
Matenggi taka, siko en Banal a gubwat ten Diyos.” 35 Peru sinaway siya ni Jesus, kinagi
na, “Tumahimik ka, umibut ka dan ti tolayen!” Sakay nelugmuk en lallaki ten atubengan
nen katolayan, kattapos ay lummakad en dimonyo a awan na pinasaketan. 36 Nagtaka
hidi a atanan, kaya namagtanungan hidi a kinagi di, “Anya wéd iyad a kakalasi a
paggupos? Makapangyariyan! Mautusan na a lumakad en magkadukas a ispiritu sakay
sumunud hidi dikona!” 37 Sakay kummalat en bareta tungkul kdnni Jesus tiiyud a lugar.

Pinagpiyya ni Jesus en Makpal a Tolay
(Mt. 8:14-17; Mc. 1:29-34)

38 Lummakad ti Jesus ten sinagoga sakay tulos siya a ummangay ten bilay ni Simon.
Netaun bi a mahigpit en ladu nen babbi a katugngan ni Simon, kaya impakpagguron di
kanni Jesus a pagpiyyadan siya. 39 Tummakndg ti Jesus ten adeni nen kdkkatdugan nen
babbi, sakay inyutus na a maibut en ladu, sakay naibut ngani. Pagdaka a ummikat en
babbi sakay nagserbi dikodi. 40 Dikona a summaram dan en aldew ay inyangay nen tolay
hidi en atanan a tehud a saket kanni Jesus, &nyaman en saket di. Intupu na en lima na
ten balang essa, sakay nagpiyya hidi a atanan. 41 Pinalayas na bi en dimonyo hidi ten
tolay hidi a sinaddappan di. Nagpakrawan hidi a lummuwas, kinagi di, “Siko en Anak
nen Diyos!” Peru sinaway hidi ni Jesus sakay awan na hidi pinayagan a magupos, gapu
tukoy di a siya en Cristo.

NangaraltiJesus ti Judea
(Mc. 1:35-39)

42 Dikona kaldiwan dan ay lummakad ti Jesus, sakay ummangay ten tahimik a lugar.
Inaryok siya nen katolayan sakay dikona ketan di ay ndkkekagbi hidi a dyan pala siya
lumakad. 43 Peru kinagi ni Jesus, “Kailangan a ipangaral ku bi ten agum a banuwan
en Maganda a Bareta tungkul ten paghari nen Diyos, gapu saiyad en dahilan kayaak a
pinaangay haddi.” 44 Sakay nagtulos siya a nangaral ten sinagoga hidi ti buu a Judea.

%)

Dinulaw ni Jesus en Purumeru Na hidi a Disepulus
(Mt. 4:18-22; Mc. 1:16-20)

1Essa a aldew ay magtakndg ti Jesus ten gilid nen Minalnu ti Genesaret. Kinalibung-
bungan siya nen tunay a kakpal a tolay gapu gustu di a magsanig ten upos nen Diyos.
2 Tehud siya a netan a duwwa a abeng a pumappundu, nakaawas dédn en mangngikan
hidi sakay maglinis dan hidi ten panti di. 3 Summakay ti Jesus ten essa a abeng a kao
ni Simon, sakay kinagiyan na ti Simon a ituglad na ti sabadit en abeng a paditaw.
Naggetnud siya ten abeng sakay nagtoldu ten katolayan.

4 Kattapos na a nagtoldu ay kinagi na kanni Simon, “Angay kam ditaw sakay isdklad
moy i panti moyen.” 5> Tummabbig ti Simon, “Maistu, sagibi kami ddn a nagpuyat peru
awan kami ti nanalap! Peru gapu ta kinagi mu ay isdklad ku a ruway i pantiyiday hidi.”
6 Kona ngani haud en ginamet di. Tunay ti kakpal en nalap di a ikan, kaya ngari-ngari
dan a mapisad en panti di hidi. 7 Pinayapay di en kaguman di hidi a ked ten iba a
abeng tanni patulung hidi. Ummadeni ngani hidi, sakay naputat di en duwwa a abeng
a ngari-ngari ddn a omlad. 8 Ten pakketa ni Simon Pedro ten nangyari ay lummuhud
siya ten atubengdn ni Jesus sakay kinagi na, “Adeyuwanak mu Panginoon, gapu essadk
a makasalanan.” 9 Tunay en pdgtaka na, kona bi ten kaguman na hidi gapu ten kakpal
nen nalap di. 19Kona bi hud ten kasosyu hidi ni Simon a de Santiago ay ti Juan a anak ni
Zebedeo. Kinagi ni Jesus kanni Simon, “Dyan ka dan manteng, sapul nadid ay tolay dan i
dikdppan muwid, bakdn dan a ikan.” 11 Nadid, dikona nedek di dédn en abeng di hidi, ay
linakadan di en atanan sakay ummunud hidi kanni Jesus.

Pinagpiyya ni Jesus en Essa a Kinetong
(Mt. 8:1-4; Mc. 1:40-45)

12 Nadid dikona a ked ti Jesus ten essa a banuwan, ay netan siya nen essa a lallaki a
kinetong. Lummuhud siya sakay nakkekagbi a kinagi na, “Panginoon, ni gustuwan mu
ay mapagpiyyaak mu.” 13 Tinawidan siya ni Jesus sakay kinagi na, “Gustu ku; magpiyya
ka dan!” Pagdaka a nawan en ketong na. 14 Kinagi ni Jesus dikona, “Dyan mu iyad
kagikagiyan maski kandeya. Nan angay ka paileng ten padi. Kattapos ay magalay ka ayun
ten inyutus ni Moises. Saiydd mangpatunayid ten tolay hidi a nagpiyya ka dan.” 15 Peru
lalu a nekalat en bareta tungkul kdnni Jesus, kaya nagdemattan en tunay ti kakpal a tolay
tdnni magsanig dikona sakay mapagpiyya en saket di. 16 Peru ti Jesus ay mdggangay ten
tahimik hidi a lugar tanni manalangin.

Pinagpiyya ni Jesus en Essa a Lupug
(Mt. 9:1-8; Mc. 2:1-12)

17 Essa a aldew mentras a magtoldu ti Jesus, en Pariseo hidi sakay en tagapagtoldu
hidi nen Kautusan ay mdaggetnud ten adeni na. Gubwat hidi ten iba-iba a banuwan ti
Galilea, ti Judea, sakay ti Jerusalem. Ked kanni Jesus en kapangyariyan a magpapiyya
ten tehud hidi a saket. 18 Sakay dummemat en sangan a tolay a usung di en lupug
ten pagkatdugan na. Ipilit di a isaddap ten bilay en tehud a saket tanni meangay di ten
atubengdn ni Jesus. 19 Peru awan hidi ti masaddappan gapu ten kakpal nen tolay. Kaya

summangkay hidi ten atap sakay linattab di, sakay intoton di en pagkatdugan nen lupug
ten atubengdn ni Jesus. 20 Dikona a ketan ni Jesus en pannampalataya di, ay kinagi na
ten lupug, “Amigu ku, napatawad ka dan ten kasalanan mu hidi.” 21 Namdgguron en
tagapagtoldu hidi nen Kautusan sakay en Pariseo hidi ten pakkasanig di haud, kinagi di,
“Deya iyan a tolay a magupos ti awan ti galang ten Diyos? Awan beman en Diyos la
i maariyid a magpatawad ti kasalanan?” 22 Peru gapu tukoy ni Jesus en ked ten isip di
kaya kinagi na dikodi, “Bakin magisip kam ti kona haan? 23 Anya mas alistuwid a kagiyéan
ku ti lupugiday, ‘Pinatawad dan en kasalanan mu hidi,’ oni kagiyan ku a, ‘Tumaknag
ka sakay maglakad ka?’ 24 Peru tdnni matukuyan moy a en Anak nen Tolay ay tehud a
kapangyariyantilutaiday a magpatawad ti kasalanan,” kinagi na ten lupug, “Tumaknag
ka, tawidan mu i pagkatdugan muwen sakay umuli ka dan!” 25 Pagdaka a tummakndag en
1allaki, sakay ten atubengan nen atanan ay inagkat na en pagkatdugan na sakay ummuli a
ndgpapuriyan ten Diyos. 26 Nagtaka en atanan a ked haud sakay nagpuri hidi ten Diyos.
Kinagi di, “Makataka-taka en bagay hidi a netan tam nadid!”

Dinulaw ni Jesus ti Levi
(Mt. 9:9-13; Mc. 2:13-17)

27 Nadid, kattapos ni pangyayariyid a iyud ay lummuwas ti Jesus sakay netan na ti
Levi a mdgsinger ti buwes. Mdaggetnud siya ten pagsingeran na ti buwes, sakay kinagi ni
Jesus dikona, “Umunud ka dikoku.” 28 Tummakndg ti Levi sakay tulos na a linakadan
en atanan, ummunud sakay nagserbi kanni Jesus. 29 Naghanda ti Levi ti dikadl a handaan
para kanni Jesus ten bilay na. Nakatubeng na haud a kuman en agum hidi a magsinger ti
buwes sakay en agum pa hidi a tolay. 30 Nagganasasan en Pariseo hidi sakay en kaguman
di hidi a tagapagtoldu nen Kautusan. Kinagi di ten disepulus hidi ni Jesus, “Bakin
makpaggatubeng kam a kuman sakay uminom ti magsingeren hidi ti buwes, sakay ti
makasalananen hidi?” 31 Tindbbig hidi ni Jesus, “Awan kailangan nen awan ti saket
en maggamot nan en tehud la a saket. 32 Awandk haddi ummangay ténni tulungan en
matuwid nan ummangayak haddi tanni tulungan en makasalanan hidi tanni magsisi
hidi.”

En Tanung Tungkul ten Pdgkuldsyon
(Mt. 9:14-17; Mc. 2:18-22)

33 Nadid, tehud a sangan a tolay a nagkagi kanni Jesus ti kona haddi: “En disepulus
hidi ni Juan ay pirmi a magkuldsyon sakay manalangin, kona bi hud en disepulus
hidi nen Pariseo hidi. Bakin i disepulus muwen hidi ay tulos la a magkakanan sakay
mdggainumdn?” 34 Tummabbig ti Jesus, “Pagkuldsyondn moy beman en bisita hidi ten
kasalan a kaguman di palla en lallaki a kinasal? 35 Dumemat en aldew a alapan dan
en kinasal, sakay saiyud dan en pagkuldsyon di.” 36 Kinagi bi ni Jesus dikodi en essa a
talinhaga: “Awan maari a mangtabas ten bigu a damit para iyappol ten dati dan a damit.
Mara ni konahud i mangyariyid ay masida en bigu a damit sakay awan nebabagay en
bigu a inydppol ten dati ddn a damit. 37 Awan bi ti magasak ti bigu a alak ten dati dan
a paggasakkan a koblet ni hayup. Ni kona haud i mangyariyid ay paddekdn nen bigu a
alak en dati a paggasdkkan, mdagkebut en alak sakay masida en paggasdkkan. 38 Ni bigu a
alak en iyasak ay dapat a bigu bi en pagasdkkan a koblet ni hayup. 39 Awan bi ti masor a
manginom ten bigu a alak ni nakainom dan ten dati a alak. Kagiyan na a, ‘Masarap en
datia alak.” ”

6

En Tanung Tungkul ten Aldew nen Kdimang
(Mt. 12:1-8; Mc. 2:23-28)

1 Essa a Aldew nen Kdimang, ay nagtalib de Jesus ten kaparayan. Nangkadtor en
disepulus na hidi ten ohay nen paray sakay nagkdsselan di. 2 Peru kinagi nen sangan
a Pariseo, “Bakin maggamet kam ti labag ten Kautusan ten Aldew nen Kaimang?”
3 Tummabbig ti Jesus, “Awan moy beman nabasa en ginamet ni David dikona nagalap
siya sakay en kaguman na hidi? 4 Awan beman, summadddp siya ten bilay nen Diyos,
sakay kinuman ten tinapay a nealay a padi la i tehudid a karapatan a mangkan?
Indtdenan na pa en kakagumanan na hidi.” > Kinagi pa ni Jesus dikodi, “En Anak nen
Tolay en Panginoon nen Aldew nen Kaimang.”

En Tolay a Awan Makaarikad en Essa na a Lima
(Mt. 12:9-14; Mc. 3:1-6)

6 Aldew bi tenhud nen Kaimang dikona a summadddp ti Jesus ten sinagoga sakay
nagtoldu. Tehud a essa haud a ldllaki aawan makaarikad en kawanan na alima. 7 Nadid,
binantayan nen tagapagtoldu hidi nen Kautusan sakay nen Pariseo hidi ti Jesus ni
magpapiyya siya ten Aldew nen Kdimang, tanni tehud hidi a mebintang dikona alinabag
na en Kautusan ni Moises. 8 Peru tukoy ni Jesus en ked ten isip di kaya kinagi na ten
l1allaki a awan makaarikad en essa na a lima, “Karon had, angay ka ti atubengannidi.”
Ummadeni ngani en lallaki sakay tummakndag ten atubengan. 9 Sakay kinagi ni Jesus ten
tagapagtoldu hidi nen Kautusan sakay ten Pariseo hidi, “Tanungan takam nadid. Hadya
tamaid ten Kautusan, en maggamet ti maganda oni maggamet ti madukas ten Aldew
nen Kdimang? En madngligtas ti biyag oni mamunu?” 10 Inileng ni Jesus en balang essa
ten palebut na sakay kinagi na ten lallaki a, “Iyolnat mu i lima muwen!” Ten pang-olnat
na ten lima na ay pagdaka iyud a nagpiyya. 11 Tunay ti iyamut en tagapagtoldu hidi nen
Kautusan sakay en Pariseo hidi, namaggurunan di ni dnya i dapat diyid a gamitan kanni
Jesus.

Nangpili ti Jesus ti Sapulu ay ti Duwwa a Apostol Na
(Mt. 10:1-4; Mc. 3:13-19)

12 Ti panahunid a iyud ay summangkay ti Jesus ten essa a bukid sakay sagibi siya
haud a nagdasal ten Diyos. 13 Ten kailawan, ay dinulaw na en disepulus na hidi, sakay
nangpili siya dikodi ti sapulu ay ti duwwa, sakay nginaranan na hidi a apostol. 14Hidi ay
de Simon en nginaranan ni Jesus a Pedro, sakay ti Andres a wadi ni Pedro; de Santiago,
Juan, Felipe, Bartolome, 15 Mateo, Tomas, sakay Santiago a anak ni Alfeo, ti Simon a
makabanuwan, 16 ti Judas a anak ni Santiago, sakay ti Judas Iscariote a ndngtokyon
dikona.

Nagtoldu ti Jesus sakay Nagpapiyya
(Mt. 4:23-25)

17 K4ugsad ni Jesus a kaguman en apostol na hidi, ay dinemadttan di ten patag a lugar
en kakpalan ten disepulus na hidi, kaguman en tunay ti kakpal a tolay a gubwat ti
Judea, Jerusalem, sakay ten banu-banuwan ten gilid nen diget ti Tiro sakay Sidon.
18 Ummangay hidi haud tadnni méagsanig, sakay mapagpiyya ten saket di hidi. Pinagpiyya
ngani hidi ni Jesus maski en pappahirapan nen mdagkadukds a ispiritu. 19 Pinilit nen
atanan a tehud a saket a umadeni dikona tanni matawidan di la siya, gapu tehud siya
a kapangyariyan a magpapiyya ten atanan a saket.

En Pinagpala hidi sakay en Kakakagbi hidi
(Mt. 5:1-12)
20 Ummileng ti Jesus ten disepulus na hidi, sakay kinagi na,
“Pinagpala kam a pubri hidj,
gapu maghari dikomoy en Diyos! 21 “Pinagpala kam a magaldp hidi nadid,
gapu bassugan kam nen Diyos!
Pinagpala kam a malungkut hidi nadid,

gapu pasayaan na kam!
22‘Pinagpala kam ni gapu ten kdssunud moy ten Anak nen Tolay ay kaiyamutan di kam,
awan di kam kailangan sakay insultuwdn di kam sakay kagiydn di kam a madukas. 23 Ni
mangyari iyad dikomoy ay dapat kam a magsaya, lumuksu kam ti saya moy gapu dikal
en piremyu moy dilanget. Kona labi hud en gindggamet nen ninunu di hidi ten propeta
hidi.
24 “Peru sikam a magkayaman hidi nadid ay kakakagbi kam,
gapu nagtamasa kamon ti ginhawa.
25 “Sikam a bassug hidi nadid ay kakakaghi kam,
gapu alappan kam!
“Sikam a magtatawadn hidi nadid ay kakakagbi kam,
gapu magin malungkut kam sakay magsasangitan.
26 “Kakakagbi kam ni puriyan kam nen atanan a tolay, gapu kona labi hud ginametid
nen ninunu di hidi ten awan hidi tatarudan a propeta.”

Mahaldn Moy en Kadima Moy
(Mt. 5:38-48; 7:12a)

27«peru kagiyan kuwid dikomoy a magsanig hidi dikoku: Mahaldn moy en kadima moy
hidi, sakay maggamet kam ti maganda ten maiyamut hidi dikomoy. 28 Pagpalaan moy
en mangsumpa hidi dikomoy, sakay ipagdasal moy en mangapi hidi dikomoy. 29 Mara
nidapangan dika ten dilipot mu a rupa ay padapang mu pa en dilipot. Mara ni alapandi
en alikdbkab mu ay iyatad mu pati en badu mu. 30 Atdenan mu en balang maggid dikomu,
sakay ni alapan di en ari-ariyan mu ay dyan mu dan pesoli. 31 Ni dnya en gustu mu a
gamitan nen agum a tolay dikomu ay saiyud bi gamitdn muwid dikodi.

32Ni en magmahal la dikomoy mahaldn moyid, dnya padi urayan moyid a piremyu?
Maski labi en makasalanan hidi ay mahalan di en magmahal dikodi.

33 “Sakay ni en maggamet la dikomoy ti maganda i paggamitan moyid ti maganda,
anya padi urayan moyid a piremyu? Maski labi en makasalanan hidi ay kona haan
en gamet di. 34 Ni en makabayad la dikomoy i padddiman moyid, dnya padi urayan
moyid a piremyu? Maski en makasalanan hidi ay magpaaddem bi ten kaparehu di a
makasalanan gapu umasa hidi a mabayadan. 35 Dapatid ay mahaldn moy en kadima
moy hidi, sakay maggamet kam ti maganda dikodi. Magpaaddem kam peru dyan kamon
umasa ten dnyaman a bayad. Ni magkakonahud ay dikal en piremyu a matanggap moy
sakay magin anak kam nen Kataasan a Diyos. Gapu en Diyos ay makdakkagbiyan maski
ten magkadukas hidi a tolay, sakay ten awan hidi makabetu a tumenggi ti utang a luub.
36 Dapatid ay makakkagbiydn kam a kona ten Ama moy.”

En Pdghatul ten Kaparehu a Tolay
(Mt. 7:1-5)
37«“Dyan kam maghatul tdnni awan kam hatulan. Dyan kam magparusa tanni awan
kam parusaan nen Diyos. Patawadan moy en kaparehu moy a tolay tanni patawadan
kam bi nen Diyos. 38 Mangatdd kam tdnni dtdenan kam bi nen Diyos: ti tama a takal,
nadasak a tarud, natadtad, sakay magsepway pa en iyatad dikomoy. Gapu ni konya kam
a mangatad ay kona labi hud pangatdddid nen Diyos dikomoy.” 39 Tinanung bi hidi ni
Jesus titalinhaga, kinagi na, “Maari beman a igiyya nen burdk en kaparehu na a burak?
Awan! Parehu hidi a matdppduk ten abbut ni gamitan diiyud. 40 Awan ti disepulus a mas
mataas nan ten maistu na. Peru ni matolduwan dan ti mahusay ay kona dan bi siya ten
maistu na.”
41 “Bakin bardngngdn mu en puleng nen kapatkaka mu? Samantala siko, awan mu
la mabarang en puleng mu a gaturosu? 42 Konya mu a kagiyan ten kapatkaka mu a,
‘Kapatkaka, ibutan ku i puleng muwen,” samantala siko ay awan mu ketan en gaturosu

mu a puleng? Magkukunwari ka pa! Ibutan mu pa i puleng muwen a gaturosu tanni
maketa ka ti maganda sakay maibutan mu en puleng nen kapatkaka mu.”

Matenggi en Kayu ten Pamamag-itan nen Bunga na
(Mt. 7:17-20; 12:33-35)
43 “Magandaid a kayu ay awan magbunga ti madukas. Awan bi ti madukds a kayu

a magbunga ti maganda. 44 Matenggi en bawat kayu ten pamamag-itan nen bunga na.
Gapu awan ka makapusi tiigos ten masaet a mula oni ubas ten dawag hidi. 45 En mabait
a tolay ay maggamet ti maganda a gubwat ten pusu na a putat ti kagandaan. Peru en
madukas a tolay ay maggamet ti madukds a gubwat ten pusu na a putat ti kadukdssan.
Gapu ni dnya en ked ten pusu na ay siya en lumuwas ten ngusu na.”

En Duwwa a Kalasi ni Tolay a Nagbilay
(Mt. 7:24-27)

46 “Bakin a daddulawandk moy a, ‘Panginoon, Panginoon,” peru awan moy labi
gdggamitan en kakkagiydn ku? 47 Kagiyan ku dikomoy ni dnya en kaparehu nen tolay a
umadeni dikoku, magsanig ten upos ku hidi, sakay manggamet ti hidi iyad. 48 Kona siya
ten tolay a naggamet ti bilay a nagkotkot ti madisalad sakay impundasyon na en bilay
na ten batu. Dikona dummikal en dinom sakay dinapalis na en bilay ay awan iyud
naarikad, gapu matibang en kagagamet na. 42 Peru en mdgsanig bi ten upos ku sakay
awan na gamitan ay kona ten essa a tolay a naggamet ti bilay a awan nakapundasyon.
Dikona dummikal en dinom sakay dinapalis na en bilay ay pagdaka iyud a natumba
sakay narukat-rukat.”

7

Pinagpiyya en Alipin nen Kapitan a Romano
(Mt. 8:5-13)

1 Nadid, kattapos ni Jesus a nagtoldu ten tolay hidi, ay ummangay siya ten banuwan
a Capernaum. 2 Tehud haud a essa a kapitan nen sundalu hidi a Romano. Tehud
siya a alipin a mahal na a tehud a saket sakay magipepatay dan. 3 Dikona natukuyan
nen kapitan en tungkul kanni Jesus, ay inutusan na en sangan a pinunu nen Judio
hidi tanni ipakpagguron di kdnni Jesus a angen na pagpiyyaan en alipin. 4 Dikona
makaadeni en inutusan hidi kanni Jesus ay ndkpagguron hidi ti mahusay dikona, kinagi
di a, “Panginoon, nerarapat la a tulungan mu en kapitan > gapu mahal na en bansa tam.
Ti katunayan na ay nagpagamet na kitam ti essa a sinagoga.” 6 Nakkuyug ti Jesus dikodi,
perudikona adeni dan siya ten bilay ay natagbu na en amigu hidi nen kapitan. Inutusan
hidi nen kapitan para pekagi na kanni Jesus en kona haddi: “Panginoon, dyan ka dan
magabala, gapu awanak karapatdapat a angayan mu ten bilay ku. 7 Sakay awandk pa
bi karapatdapat a umatubeng dikomu, nan kagiyan mu la ay magpiyya dan en alipin
ku. 8 Sakupdk nen pinunu hidi a mas mataas nan sikan, sakay tehuddk bi a nasakupan a
sundalu hidi; ni kagiyan ku ten essa a, ‘Angay ka hudi!” ay sumunud iyud. Ni kagiyan ku
bitenessaa, ‘Karonhad’ ayumadeniiyud. Nikagiyankubiten alipin ku a, ‘Gamitdn mu
iddi!” ay gamitan naiyud.” 9 Nagtaka ti Jesus dikona nasanig na iyud, ummatubeng siya
ten makpal a tolay a umunonud dikona sakay kinagi na, “Kagiyan ku dikomoy a, maski
ti Israel ay awandk naketa ti kona haddi a kadikal ni pdnnampalataya.” 10 Ten kassoli nen
inutusan hidi ten bilay nen kapitan, ay dinemattan di en alipin a nagpiyya dan.

Biniyag a Ruway en Anak nen Bilu a Babbi
11 Kattapos ay ummangay ti Jesus ten essa a banuwan a nginaranan di a Nain.
Ndakkuyug en disepulus na hidi sakay en tunay a kakpal a tolay. 12 Dikona adeni dan
siya ten pintuwan nen banuwan, ay natagbu di en tolay hidi a angay manglabbang ten
eessa a anak a lallaki nen bilu a babbi. Makpal a tarud en makpangldbbang. 13 Dikona

netan nen Panginoon en ina nen natay ay kinagbiyan na, kaya kinagi na dikona, “Dyan
ka magsanget.” 14 Kattapos ay ummadeni siya sakay tinawidan na en pappdgyanan
nen patay. Ummimang bi en magusung hidi ten patay, sakay kinagi ni Jesus, “Binata,
kagiyan ku dikomu, umikat ka!” 1> Ummetnud en binata sakay nagupos. Sakay inyatad
siya ni Jesus ten ina na.” 16 Nedntingan hidi a atanan sakay nagpuri hidi ten Diyos.
Kinagi di, “Dummemat dikotam en dakila a propeta! Binisita nen Diyos en banuwan
na.” 17 Kummalat en bareta tungkul ten ginamet ni Jesus ten buu a Judea sakay ten
banuwan hidi a ked ten palebut.

Nagutus ti Juan a Mdgbinyag
(Mt. 11:2-19)

18 Nadid, imbareta nen disepulus hidi ni Juan dikona en atanan ni pangyayariyid
a hidi iydd. Kaya dinulaw ni Juan en duwwa dikodi 19 sakay pinaangay na hidi ten
Panginoon tanniitanung di ni siya ddn en nepangaku a dumemat, oni maguray pa hidi ti
agum. 20Kaddemat di kanni Jesus ay kinagi di, “Pinaangay kami haddi ni Juan a Magbinyag
gapu petanung na ni siko dan en impangaku a dumemat, oni maguray kami pa ti iba?”
21 Ti odasid a iyud ay makpal en pinagpiyya ni Jesus ten tehud hidi a manga saket,
mahigpit a babbatiyan, en sindddap hidi ni magkadukas a ispiritu sakay makpal bi a burak
en pinaketa na. 22 Kinagi ni Jesus ten disepulus hidi ni Juan, “Sumoli kamon kanni Juan
sakay kagiyan moy dikona en netan moy sakay nasanig; maketa dan en burak hidji,
makalakad dan en pilay hidi, nagpiyya dan en kinetong hidi, makasanig dan en bangngag
hidi, nabiyag a ruway en patay hidi, sakay ipappangaral en Maganda a Bareta ten pubri
hidi. 23 Pinagpala en tolay a awan magduda dikoku!” ”

24 Kéallakad nen disepulus hidi ni Juan ay tehud a kinagi ti Jesus ten tolay hidi tungkul
kénni Juan, “Bakin ummangay kam ten kaparangan? Anya beman gustu moyid a ketan?
Gustu moy beman a maketa ti kugun a idappay-dappay ni paras? 25 Anyabeman i talagaid
a angen moy ilingan ten kaparangan? Essa a tolay a nakabadu ti magkamahal? En
tolay hidi a maghadu ti magkamahal sakay mahusay ti kalagayan ti biyag, ay magyan ten
palasyu nen hari hidi. 26 Kagiyan moy dikoku ni dnya i talagaid a gustu moy a ketan?
Essa beman a propeta? Tama kam. Peru kagiyan ku dikomoy a mas mataaas pa siya
nan ten propeta. 27 Gapu ti Juan en kinagi nen kasulatan a,

‘Siya iddi en paangayan ku a magdipalongu dikomu,

tanni ihanda na en paglakadan mu.’
28 Kagiyan ku dikomoy, a awan palla ti neenak a mas mataas nan ti Juan. Peru mas
mataas kanni Juan en kababaan ten kahariyan nen Diyos.”

29 En atanan a tolay a nakasanig dikona, maski en madgsinger hidi ti buwes ay
summunud ten Diyos. Bininyagan hidi a atanan ni Juan. 30 Peru en Pariseo hidi sakay
en tagapagtoldu hidi nen Kautusan ay inadiyan di en kaluuban nen Diyos para dikodj,
awan hidi nagpabinyag kanni Juan.

31 Kinagi pa ni Jesus, “Anya wad i maari kuwid a péngparehuwan ten tolay hidi nadid?
Anya kaparehu diyid? 32 Kona hidi ten anak a babbadit a mamdaggetnud ten palengki.
Ipappakraw di ten balang essa a,

‘Tinugtugan mi kam ti plauta, peru awan kam nagsayaw!

Nagkansiyon kami ti panglabbang, peru awan kam nakpagsanget!’

33 Gapu ummangay haddi ti Juan a Mdgbinyag, magkuldsyon siya sakay awan umminom
ti alak, peru kinagi moy a hinayup siya. 3¢ Dikona dummemat bi en Anak nen Tolay,
ay kuman sakay uminom. Peru kinagi moy a, ‘Ilingan moy i tolayen, maunas sakay
lasinggeru! Amigu pa nen mdgsinger hidi ti buwes sakay nen makasalanan hidi!’ 35 Peru
en karunungan nen Diyos ay ketan a tama ten pamamag-itan nen gamet nen tagasunud
na hidi.”

Ti Jesus ten Bilay ni Simon a Pariseo

36 Nadid, inimbitaan ni Simon a Pariseo ti Jesus a angay kuman ten bilay na.
Ummangay ti Jesus sakay ndkpdggatubeng siya a kumman. 37 Ti banuwanid a iyud ay
tehud a essa a babbi a makasalanan. Ten pakkabareta na a pasiyaan a kuman ti Jesus ten
bilay nen Pariseo ay ummangay siya haud. Nagtawid siya ti essa boti a putat ti mahal
a pagpasdarrub. 38 Kdddemat na haud ay ummadeni siya ten daddggan ni Jesus a adeni ten
basset na, sakay nagsanget, binisa na ten luwa na en bdsset ni Jesus. Pinahidan na ten
buuk na, sakay indmmuwan na. Kattapos ay binulakan na ten pagpasarrub. 39 Dikona a
ketan iydd nen Pariseo a nangimbita kénni Jesus ay nagisip siya ti kona haddi: ‘Ni talaga
a propeta i tolayiday ay dapat nakuwan a tukoy na a essa makasalanan i babbiyen a
nagtawid ti basset naen.” 40 Bilang katabbigan ten ked ten isip ni Simon ay kinagi ni Jesus,
“Simon, tehudak a kagiyan dikomu.” “Anya iyud, Maistu?” kagi ni Simon. 41 Tulos a
kinagi ni Jesus, “Tehud a duwwa a tolay a nangaddem ti pilak ten essa a magpautang; en
inaddem nen essa ay limma datos a pilak a silber, sakay en essa bi ay limmapulu a pilak
a silber. 42 Dikona parehu hidi a awan nakabayad ten utang di ay pinatawad hidi nen
nangutangan di. Nadid i tanung kuwid dikomu, ay deya ten duwwa en mas mangmahal
ten nagpautang dikodi?” 43 Tummabbig ti Simon, “Palagay kuwid ay en pinatawad ten
dikal ti inutang.” “Tama ka,” kagi ni Jesus. 44 Kattapos ay sinulig na en babbi sakay kinagi
na kanni Simon a, “Netan mu i babbiyidi? Summaddappdk ti bilay muwidi peru awan ka
dalla nangatad ti dinom a pagugasan Kku ti basset kuwiday. Peru i babbiyidi ay binisa na
tenluwa naibésset kuwidi, sakay pinahidan na ten buuk na.” 45 Awandk mu indmmuwan
a binati, peru siya ay awan umimang a maggadammuwan ti basset kuwiday sapul ten
kassddddp na. 46 Awan mu pinahidan ti langis i ulu kuwiday, peru siya ay pinahidan
na ti pagpasdrrub i basset kuwiday. 47 Kaya kagiyan ku dikomu, kagi ni Jesus, “En dikal
a pagmahal a impeta na mangpatunayid a pinatawad dan en makpal na a kasalanan.
Peru en napatawad ten sabadit la a kasalanan ay sabadit labi en pagmahal a mepeta
na.” 48 Kdttapos ay kinagi na ten bdbbi a, “Pinatawad ka dan ten kasalanan mu hidi.”
49 En kaguman na hidi a kumman ay magtanung dan ten sadi-sadili di, “Deya wad iyad
a katolay, pati pagpatawad ti kasalanan ay pangahasan na?” 50 Peru kinagi ni Jesus ten
babbi a, “Inligtas ka nen pannampalataya mu, umuli ka dan a mapayapa.”

8

En Babbi hidi a Nagserbi kanni Jesus

1 Awan nagnalay ay linebut ni Jesus en banu-banuwan sakay ten babaryu. Impan-
garal na sakay intoldu en Maganda a Bareta tungkul ten paghari nen Diyos. Kaguman
na en sapulu ay ti duwwa a disepulus na, 2 sakay en sangan a babbi a pinagpiyya na ten
magkadukas a ispiritu sakay ten saket di hidi: ti Maria Magdalena a nangpalakadan ni
Jesus ten pittu a dimonyo, 3 ti Juana a kabinga ni Cusa a katiwala ni Herodes; ti Susana,
sakay en agum pa hidi. Ginastus di en sadili di a ari-ariyan ten kattulung di kanni Jesus
sakay ten disepulus na hidi.

En Talinhaga Tungkul ten Mdgsabug
(Mt. 13:1-9; Mc. 4:1-9)

4 Nagdemattan pa en tolay hidi a gubwat ten iba-iba a banuwan sakay ummadeni
hidi kanni Jesus. Dikona naipun-ipun dan en tunay ti kakpal a tolay ay insaysay ni
Jesus i talinhagaid a iddi: 5 “Tehud a essa a magsabug a ummangay ten uma na tanni
magsabug. Ten pagsabug na ay tehud a naragrag a bine ten dilan, nagdmmakan iyud nen
katolayan sakay tinoktok nen ibun hidi. 6 Tehud bi a bine a naragrag ten kabatuwan
sakay nagtubu, peru pagdaka a nalands gapu mamadi en kabatuwan. 7 Tehud bi a
naragrag ten kalamonan a masaet. Dikona lumagu en kalamonan ay binurebaddan

di en bine a nagtubu. 8 En agum ay naragrag ten maganda a luta. Nagtubu hidi iyud
sakay nagbunga ti taggidatos a butil. Kinagi pa ni Jesus ti mabegsak, “Mdagsanig en tehud
a pagsanig!”

En Kahulugan nen Talinhaga hidi
(Mt. 13:10-17; Mc. 4:10-12)

9 Nagtanung en disepulus na hidi ni anya en kahulugan nen talinhaga a kinagi na.
10 Tummabbig ti Jesus, “Neatdd dan dikomoy en karapatan a maintendiyan en lihim
tungkul ten paghari nen Diyos. Peru ten agum ay magupusdk ten pamamag-itan nen
talinhaga tanni,

‘Maski umileng hidi ay awan hidi ti ketan,
Sakay maski ni magsanig hidi ay awan hidi ti maintendiyan.” ”

Impaliwanag ni Jesus en Talinhaga nen Mdgsabug
(Mt. 13:18-23; Mc. 4:13-20)
11 «“Saiddi kahuluganid nen talinhaga: en bine ay en upos nen Diyos. 12 En bine hidi

a naragrag ten gilid nen dilan ay en tolay hidi a ndgsanig. Peru dummemat en diyablo
sakay inibutan na en Upos ten pusu nen magsanig hidi tdnni awan hidi sumampalataya
sakay maligtas. 13 En ndgkeragrag bi hidi ten kabatuwan ay en nakasanig hidi ten Upos
sakay tinanggap di a masaya, peru awan iyud tummiim ten pusu di. Awan la nalay a
naniwala hidi, kdddemat nen pagsubuk ay hinumiwalay hidi. 14 En négkeragrag bi hidi
ten kalamonan a masaet ay en nagsanig hidi ten upos nen Diyos, peru dikona umalay, ay
nadaig hidi nen kabalisaan hidi ti biyag, kayamanan sakay ten sor di a mapagustuwan
ten dnyaman a magustuwan di. Kaya awan malutu en bunga di hidi. 15 Sakay en nesabug
bi ten matabi a luta ay en nagsanig hidi ten upos nen Diyos sakay pinahalagaan di ten
pusu di a matapat sakay malinis, sakay magbunga hidi gapu ten tiyaga di.”

En Talinhaga Tungkul ten Demlag
(Mc. 4:21-25)

16 “Awan ti tolay a magtab ti simbuwan sakay takldbban na ti timba oni isarok na ten
katri. Nan itupu na iyud ten talaga a pagtupuwan tanni mademlagan en sumaddap hidi
ten bilay. 17 Awan ti netagu a awan melantad, sakay awan ti lihim a awan mehayag.”

18 “Kaya husayan moy en pagsanig moy, gapu en tehud ay dtdenan pa, peru en awan ay
ibutan pa maski en inakala na a ked dikona.”

En Ina ay ten Kakkapdtkaka hidi ni Jesus
(Mt. 12:46-50; Mc. 3:31-35)

19 Dummemat en ina sakay kdkkapatkaka hidi ni Jesus, peru awan hidi makaadeni
dikona gapu ten kakpal nen tolay. 20 Kaya tehud a ndngkagi dikona a, “Ked ti luwason a
madgtakndg en ina mu sakay en kakkapatkaka mu hidi, gustu di ka a ketan.” 21 Peru kinagi
ni Jesus, “En magsanig hidi sakay mangsunud ten upos nen Diyos, ay hidi i ina kuwid
sakay kakkapatkaka ku.”

Pinaimang ni Jesus en Bagyu
(Mt. 8:2-27; Mc. 4:25-41)

22 Nadid, ten essa a aldew ay summakay de Jesus ay ten disepulus na hidi ten abeng.
Kinagi na dikodi, “Umarabes kitam dibelyu.” Kaya ummarabes ngani hidi. 23 Dikona
pasiyaan dan hidi a maggaud ay netidug ti Jesus. Nagabutan hidi ni mabegsak a bagyu,
sakay sinddddp dan ni limas en abeng di, kaya ngari-ngari dan hidi a omlad. 24 Kaya
inadeniyan siya nen disepulus hidi sakay linukag di. Kinagi di, “Panginoon, Panginoon,
marombak kitamon!” Ummikat ti Jesus sakay pinaimang na en paras ay ten daddekal
a tagmak. Ummimang ngani en paras ay ten tagmak sakay gummanda en panahun.
25Nadid ay tinanung hidi ni Jesus, “Hadya ddn en pannampalataya moy?” Peru neantengan

hidi sakay nagtaka. Kagi di ten balang essa, “Deya wad iyad? Utusan na pati paras ay ti
tagmak sakay sumunud dikona!”

Pinagpiyya ni Jesus en Gergeseno a Hinayup
(Mt. 8:28-34; Mc. 5:1-20)

26 Dummung hidi ten lugar nen Gergeseno hidi, a ked ten dibelyu ni Galilea. 27 Kdawas
ni Jesus ten abeng, ay tinagbu siya nen essa a lallaki a taga haud a sinaddap ni dimonyo.
Nanalay dan siya a awan ti badu sakay awan dan ummuli nan ten pagldbbangngan en
pappdgyanan na. 28 Pakketa na kanni Jesus ay pummadkraw en lallaki, lummuhud ten
atubengan ni Jesus sakay kinagi na ti mabegsdak, “Jesus Anak nen Kataasan a Diyos, anya
i gustu muwid a gamitan dikoku? Ipdkpagguron ku dikomu a dyandk mu pahirapan!”
29 Kaya konahud en kinagi na ay gapu inutusan ni Jesus en madukas a ispiritu a
lumuwas dikona. (Pirmi siya a sdssaniban nen mdagkadukas a ispiritu. Kaya maski ni
pakabantayan di siya sakay punguwan di ti kadena en basset na ay ten lima na ay
béagsutan na la iyud. Iyangay siya nen madukas a ispiritu ten kaparangan.) 30 Tinanung
siya ni Jesus, “Anya i ngaran muwid?” “Batalyon,” kagi na gapu makpal en dimonyo
a summanib dikona. 31 Nadid, ndkkekagbi en dimonyo hidi kdnni Jesus a dyan na hidi
utusan a sumegbu ten dbbut a awan ti katapusan ti kadsalad.

32 Nadid, tehud a makpal a babuy a mamagsabbukan ten bumadbbukid a adeni haud.
Nakkekagbi en dimonyo hidi kdnni Jesus a pasaddappan na hidi ten kababuyan, sakay
pinayagan bi hidi ni Jesus. 33 Lummuwas ten tolay en dimonyo hidi sakay sinomdap
hidi ten kababuyan. Pagdaka a namagginanan en kababuyan a padagson sakay tulos
hidi a nagkataknig ten minalnu sakay néagkalimas.

34 Pakketa nen mdggalaga hidi ten kababuyan ten nangyari, ay gumminan hidi sakay
imbdabbareta di iyud ten banuwan sakay ten babaryu. 35 Kaya lummuwas en tolay hidi
gapu gustu di a ilingan en nangyari. Kaddemat di kanni Jesus ay netan di en tolay a
dati a sindddap nen dimonyo hidi. Néggetnud siya ten tattaknaggan ni Jesus, nakabadu
dén siya sakay mahusay ddn en isip na. Nedntingan hidi a atanan. 36 Insaysay bi nen
naketa hidi ten nangyari ten katolayan ni konya a nagpiyya en lallaki a dati a sindddap
nen dimonyo hidi. 37 Kinagi nen atanan nen Gergeseno hidi kdnni Jesus a lumakad dan
siya ten banuwan di gapu tunay en anteng di. Kaya summakay dan ti Jesus ten abeng
sakay lummakad. 38 Nadid, ndkkekagbi kanni Jesus en lallaki a linakadan nen dimonyo
hidi a kinagi na, “Mdkkuyugdk pay dikomu.” Peru kinagi ni Jesus dikona, 39 “Kadmudén
dibilay moy sakay ibareta mu en ginamet nen Diyos dikomu.” Lummakad ngani en
1allaki sakay imbdabbareta na ten buu a banuwan en ginamet ni Jesus dikona.

Biniyag ni Jesus en Anak ni Jairo a Dalagita
(Mt. 9:18-26; Mc. 5:21-43)

40 Dikona a nagsoli ti Jesus ten dibelyu, ay masaya siya a tinanggap nen katolayan
gapu dorayandiddansiya. 41 Dummemat tenhud en essa a lallaki a Jairo en ngaran na, essa
siya a pinunu ten sinagoga. Lummuhud siya ten atubengan ni Jesus, sakay nakkekagbi
a umangay ti Jesus ten bilay na. 42 Gapu magipepatay dan en eessa a anak na a babbi,
sapulu dan ay ti duwwa a taon en idad na.

Mentras a maglakad ti Jesus a tamu ten bilay ni Jairo ay sassdnsannan siya nen makpal
a tolay. 43 Ked bi haud en essa a babbi a sapulu ay ti duwwa ddn a taon a méagdadigiydn
sakay awan mapagpiyya nen deyaman. Naubus dan en atanan a kabiyagan na gapu ti
pagpapagamot. 44 Ummadeni siya ten daddggan ni Jesus sakay tinawidan na en garayan
nen badu na. Pagdaka a ummimang en pagdadigi na. 45 Tinanung hidi ni Jesus, “Deya en
nangtawid ten badu ku?” Ten dikona awan ti umamin ay kinagi ni Pedro, “Panginoon,
napalebutan ka ni tolayen hidi sakay sassansannan dika!” 46 Peru kinaginiJesus, “Tehud
a nangtawid ten badu ku! Nabati ku a tehud a kapangyariyan a lummuwas dikoku.”

47Dikona matukuyan nen babbi a awan bali melihim en ginamet na, ay magpdagpdg siya a
ummadeni kanni Jesus sakay lummuhud ten atubengan na. Sakay kinagi na ten atanan
a ked haud ni bakin tinawidan na en badu ni Jesus, sakay ni konya siya a nagpiyya a
pagdaka. 48 Kinagi ni Jesus dikona, “Anak ku pinagpiyya ka nen pannampalataya mu.
Umuli ka a mapayapa.”

49Mentras a magupos tiJesus ay tehud a dummemat a essa lallaki a gubwat ten bilay ni
Jairo. “Patay dan en anak mu a babbi dyan mu dan abaladn i Maistuwen!” kagi na kdnni
Jairo. 50 Dikona a nasanig iyud ni Jesus ay kinagi na kdanni Jairo, “Dyan ka manteng,
maniwala ka la ay magpiyya siya.” 51 Kdddemat ni Jesus ten bilay, ay awan siya ti iba a
ingkuyug ten sdddap nan de Pedro, Juan, Santiago sakay en daddikal hidi nen dalagita.
52 Mamagsangetan en atanan a ked haud sakay maglungkut ten patay. Peru kinagi ni
Jesus, “Dyan kam magsanget. Awan patay i anaken, nan tidug la.” 353 Nagtawaan di ti
Jesus gapu tukoy di a patay dan en dalagita. 54 Peru tinawidan ni Jesus en lima na sakay
kinagi na, “Anak ku, umikat ka.” 55> Summoli en angés nen dalagita sakay pagdaka a
ummikat. Kdttapos ay pinaatdd siya ni Jesus ti makan. 56 Nardknid en daddikal na hidi,
peru imbilin ni Jesus dikodi a dyan di kagiyan maski kdndeya en nangyari.

9

Inutusan en Sapulu ay ti Duwwa a Disepulus
(Mt. 10:5-15; Mc. 6:7-13)

1 Dinulaw ni Jesus en disepulus na hidi a sapulu ay ti duwwa, sakay indtdenan na
hidi ti kapangyariyan sakay karapatan a magpalayas ti dimonyo, sakay magpapiyya
ten tehud hidi a saket. 2 Inutusan na hidi a angay mangaral tungkul ten paghari nen
Diyos sakay magpapiyya ten tehud hidi a saket. 3 Sakay imbilin na dikodi a, “Dyan
kam magbalon ti maski ni &nyaman ten angayan moy kona ti sarukud, hembeg, makan,
pilak oni paglewasan. 4 Maktulos kam ten bilay nen deyaman a mangtanggap dikomoy.
Mdgyan kam la haud mentras awan kam palla lumakad ti banuwanid a iyud. 5 Mara
ni awan kam tanggapdan nen tolay hidi ten essa a banuwan ay lumakad kam haud.
Peru bagu kam a lumakad ay ipagpag moy pa en alikabuk nen babasset moy, tanda
iyud a tehud hidi a parusa ten awan di pangtanggap dikomoy.” ¢ Sakay lummakad en
disepulus na hidi. Angay hidi nangaral ten babaryu tungkul ten Maganda a Bareta
sakay pinagpiyya di en tehud hidi a saket ten atanan a lugar.

Naguluwan en Isip ni Herodes
(Mt. 14:1-12; Mc. 6:14-29)
7Nadid, nabareta ni Herodes a pinunu ti Galilea en atanan a nangyari. Naguluwan en

isip na, gapu tehud a sangan a nagkagi a nabiyag a ruway ti Juan a Magbinyag. 8 Tehud bi
a sangan a nagkagi a lummitaw ti Elias, sakay kagi bi nen agum ay nabiyag a ruway en
essa ten propeta hidi tenhud pa a panahun. 9 Kaya kinagi ni Herodes, “Pinaputol ku dan
en ulu ni Juan, peru deya wad nabareta kuwiday? Makpaldk a nasanig tungkul dikona.”
Kaya pinilit ni Herodes a ketan ti Jesus.

Pinakan ni Jesus en Limmang Libu
(Mt. 14:13-21; Mc. 6:30-44; Jn. 6:1-14)
10Nadid, dikona nagsoli en apostol hidi ay kinagi di kdnni Jesus en atanan a ginamet di.
Kattapos ay ingkuyug hidi ni Jesus a ummangay ten banuwan a Betsaida. 11 Ummunud
en tolay hidi dikona matukuyan di, sakay masaya hidi a tinanggap niJesus. Tinolduwan
na hidi tungkul ten paghari nen Diyos, sakay pinagpiyya na en tehud hidi a saket.
12Dikona a mdgsasasaram dan en aldew ay ummadeni kanni Jesus en disepulus na hidi
a sapulu ay ti duwwa, sakay kinagi di dikona, “Palakadan mu ddn i tolayen hidi tanni
umangay hidi ti a babaryuwen sakay uma, tanni makaaryok hidi ti makan di sakay

matidugan. Ked kitam ti adeyuwidi a lugar a awan ti tolay.” 13 Peru kinagi ni Jesus,
“Sikam i mangataddid ti makan dikodi.” Kagi di ay, “Awan kitam ti balon, lilimma la iddi
amommon a tinapay, sakay duwwa a ikan. Mamali kami beman para ti atanan diyen?”
14 Peru kinagi na ten disepulus na hidi, “Paetnuddn moy hidi a atanan ti taglalimmapulu
balang essa a grupu.” Tehud a limmang libu en lallaki hidi a ked haud. 15 Pindggetnud di
ngani hidi a atanan. 16 Kattapos ay inalap ni Jesus en limma a mommon a tinapay sakay
en duwwa a ikan. Tummangad siya dilanget sakay nagpasalamat ten Diyos. Tindppeng-
tdppeng na iyud sakay inyatad na ten disepulus na hidi tanni itagtag di ten katolayan.
17Nakakan hidi a atanan sakay nagkabdssug. Kattapos ay pinuron nen disepulus hidi en
naburay sakay nakaputat hidi ti sapulu ay ti duwwa a lakba.

Impakapospos ni Pedro en Tungkul kanni Jesus
(Mt. 16:13-19; Mc. 8:27-29)

18 Nadid, dikona a pasiyaan a magdasal ti Jesus a maggeessa ay ummadeni dikona
en disepulus na hidi. Tinanung hidi ni Jesus, “Anya en palagay nen tolay hidi tungkul
dikoku? Deyadk kan?” 19 Tummadbbig hidi, “Tehud a sangan a nagkagi a ti Juan a
Mdgbinyag ka kan. Tehud bi a nagkagi a ti Elias ka kan, sakay kagi bi nen agum a nabiyag
kan a ruway en essa ten propeta tenhud pa a panahun.” 20 Tinanung dadmman hidi ni
Jesus, “Sikam, anya bi i makagi moyid tungkul dikoku?” Kinagi ni Pedro, “Siko en Cristo
a impangaku nen Diyos!”

Impakapospos ni Jesus en Tungkul ten Kakkatay Na
(Mt. 16:20-28; Mc. 8:30-9:1)

21Tmpakebibilin ni Jesus ten disepulus na hidi a dyan di iyud kagiyan maski kandeya.
22 Sakay kinagi na pa dikodi, “Magtiis pa ti dikdl a hirap en Anak nen Tolay. Itakwil siya
nen pinunu hidi nen lahi ni Israel, nen pinunu hidi nen padi hidi, sakay nen magtoldu
hidi ten Kautusan. Pabunu di siya peru ten katallu a aldew ay biyagan siya a ruway nen
Diyos.”

23 Nadid, kinagi pa ni Jesus ten atanan a tolay, “Ni deyaman en masor a sumunud
dikoku ay kailangan a limundan na en para ten sadili na. Baklaydn na en kudus na aldew-
aldew sakay sumunud dikoku. 24 Gapu en tolay a maghangad a mangligtas ten sadili
na a biyag ay siya i mawananid ti biyag. Peru ni deyaman en mang-alay ten biyag na
alang-alang dikoku ay magkahud ti biyag. 25 Anya beman i pakinabangid nen tolay ni
makao na man i buuwid a mundu, ni mepahamak labi en sadili na? 26 Ni ikasanikiyak
moy sakay en upos ku hidi ay ikasaniki kam bi nen Anak nen Tolay ten kassoli na haad a
tehud a karangalan, sakay karangalan nen Ama sakay nen banal hidi a anghel. 27 Saiddi
kagiyan kuwid dikomoy, tehud a sangan haddi dikomoy a awan matay mentras a awan
di ketan en paghari nen Diyos.”

Nagbagu en Idsura ni Jesus
(Mt. 17:1-8; Mc. 9:2-8)

28 Kallipas nen sasimba kéttapos na a kagiyan i bagayid a hidi iydd ay summangkay ti
Jesus ten bukid tdnni magdasal. Ingkuyug na de Pedro, Juan sakay ti Santiago. 29 Dikona
pasiyaan siya a magdasal ay nagbagu en rupa na, sakay tunay ti pudew en sulot na a
badu a magbanaag, sakay magdemlag. 30 Kattapos ay bigla la a lummitaw en duwwa
a lallaki, a de Moises ay ti Elias, 31 dumaddemlagan bi hidi a pummeta. Nakpagguron hidi
kanni Jesus tungkul ten adeni dan a kdkkatay na ti Jerusalem. 32Nadid, mahusay en tidug
ni Pedro pati en kakagumanan na hidi, peru bigla hidi a nalukag. Netan di ti Jesus a
magdemlag ti makasili, kaguman en duwwa a lallaki a makpagtakndg dikona. 33 Dikona
palakad dan en duwwa a lallaki ay kinagi ni Pedro, “Panginoon, maganda ta ked kami
haddi. Paggamet mi kam ti tallu a sarong: essa para dikomu, essa para kanni Moises,

sakay essa bikanni Elias.” Peruitatarudanid ay awan kabetuwan ni Pedro en kdkkagiyan
na. 34 Pasiyaan palla a magupos ti Pedro ay nataklabban dan hidi nen panganurin, kaya
nedntingan en disepulus hidi. 35 Sakay tehud a essa a boses a gubwat ten panganurin a
kona haddi en kinagi na, “Iyad en Anak ku a pinili ku, sanigan moy siya.” 36 Dikona awan
dan en boses ay netan di a maggeessa ddlla ti Jesus. Awan kinagi nen disepulus hidi en
netan di maski kandeya.

Pinagpiyya ni Jesus en Lallaki a Hinayup
(Mt. 17:14-18; Mc. 9:14-27)

37 Ten ruway a aldew ay dummagson dan hidi a gubwat ten bukid, sakay tinaghu
nen tunay a kakpal a tolay ti Jesus. 38 Ten kakpalan nen tolay hidi ay tehud a lallaki
a pummakraw a, “Maistu, kaghiyan pay a ilingan i eessa kuwiday a anak a lallaki.
39Hinayup siya, sakay bigla ddlla siya a magpapakrawan. Pagpagpaggan siya nen dimonyo
hanggan magruru en ngusu na. Pappahirapan na siya sakay awan na gustu a lakadan.
40 Nakkekagbiyak ten disepulus mu hidi a paibutdn di en madukads a ispiritu, peru awan
di kaya.” 41 Tummabbig ti Jesus, “Tunay kam ti dukds a tolay, awan kam ti panniwala!
Hanggan nikan takam a pdagtatiisan?” Sakay kinagi ni Jesus ten lallaki, “Iyangay mu
haddi en anak mu.” 42 Dikona a paadeni en anak ay inlugmuk siya nen dimonyo
sakay pinagpagpag na. Inutusan ni Jesus en madukas a ispiritu a lumakad ten anak,
pinagpiyya na sakay tulos na inyatdd ten ama na. 43 Nagtaka ti hustu en tolay hidi ten
kapangyariyan nen Diyos.

Kinagi a Ruway ni Jesus en Tungkul ten Kdkkatay Na
(Mt. 17:22-23; Mc. 9:30-32)

Tunay palla en pagtaka nen tolay hidi ten ginamet ni Jesus dikona kagiyan na ten
disepulus na hidi a, 44 “Dyan moy kalimunan i kagiydn kuwiday, itokyon en Anak
nen Tolay sakay mepabahala ten kapangyariyan nen tolay hidi.” 45 Peru awan iyad
naintendiyan nen disepulus na hidi, gapu awan palla impakapospos nen Diyos dikodi.
Sakay manteng hidi a magtanung ni dnya en kahulugan nen kinagi na.

En Kataasan
(Mt. 18:1-5; Mc. 9:33-37)

46 Mensan, namagtalu-talu en disepulus na hidi ni deya i kataasanid dikodi. 47 Tukoy
ni Jesus ni dnya en ked ten isip di kaya dinulawan na en essa a anak a badit sakay
pinatakndg na ten wares na. 48 Sakay kinagi na dikodi, “Ni deya en mangtanggap
ti anakidi gapu maniwala siya dikoku ay sikan en tinanggap na, sakay ni deya en
mangtanggap dikoku ay tinanggap na en nangutus dikoku a umangay haddi. Ni
deyaman en kababaan dikomoy ay siya i kataasanid.”

En Umayun Dikotam ay Kaguman Tam
(Mc. 9:38-40)
49 Kinagi ni Juan, “Maistu, netan mi en essa a tolay a magpalayas ti dimonyo ten
pamamag-itan nen ngaran mu. Sinaway mi siya gapu awan tam siya kaguman.” 50 Peru
kinagi ni Jesus, “Dyan moy siya sawayan, gapu kaguman moy en umayun dikomoy.”

Awan Tinanggap tiJesus ten Essa a Lugar ti Samaria
51 Dikona a adeni dan en panahun a idisunu ti Jesus dilanget ay naisip na a angay
ti Jerusalem. 52 Tehud siya a pindgdipalongu a ummangay ten essa a lugar ti Samaria
tdnni maghanda ti tulusan na. 53 Peru awan siya tinanggap nen Samaritano hidi gapu
malinaw a paangay siya ti Jerusalem. >4 Dikona natukuyan iyad nen disepulus hidi a de
Santiago ay ti Juan ay kinagi di dikona, “Panginoon, masor ka beman a mangpadibabbi

kami ti apoy a gubwat dilanget tanni mapuksa hidi?” 55 Peru liningat hidi ni Jesus sakay
sinaway na hidi. * 56 Sakay ummangay hidi ten agum a lugar.

En Pdgsunud kanni Jesus
(Mt. 8:19-22)

57 Dikona a maglakad dan hidi ay tehud a tolay a nagkagi kanni Jesus, “Maistu,
mdkkuyugdk dikomu, maski hadya en angayan mu.” 58 Kinagi ni Jesus dikona, “Tehud a
abbut a pappdgyanan en asu hidi ti talon sakay tehud a lobun en ibun hidi. Peru en Anak
nen Tolay ay awan ddlla ti lugar a mapatdugan oni maimangan.” 59 Kdttapos ay kinagi
ni Jesus ten essa a tolay, “Mdakkuyug ka dikoku.” Peru kinagi nen tolay a, “Panginoon,
pabayandk mu pa a umuli ta angay ku peldbbang en ama ku.” 60 Peru kinagi ni Jesus
dikona, “Pebahala mu ten patay hidi en paglabbang ten patay di. Peru siko, angen mu
ipakapospos ten tolay hidi en tungkul ten pdghari nen Diyos.” 61 Kinagi bi nen essa a
lallaki a, “Makkuyugak dikomu Panginoon, peru payaganak mu a angayak pa magpaalam
ten pamilya ku.” 62 Kona bi haddi en tabbig ni Jesus dikona, “Ni deyaman en magaradu
a magsasulig-suligdn, ay awan maari ten kahariyan nen Diyos.”

10

Inutusan ni Jesus en Pittu a Pulu ay ti Duwwa a Disepulus

1 Nadid, kattapos ay nangpili en Panginoon ti pittu a pulu ay ti duwwa a lallaki.
Tagdaduwwa hidi a inutusan na a umangay ten balang banuwan sakay lugar a angayan
na. 2 Kinagi na, “Makpal en gapasan, peru kulang en maggapas. Idasal moy ten
makdkkao ten gapasdn a mangpaangay pa siya ti maggapas. 3 Kadmoy dan! Utusan takam a
kona ten tupa ten ditdngnga nen asu hidi ti talon. 4 Dyan kam magtawid ti pilak, hembeg,
oni sandalyas. Dyan kam magabala a umimang a makpagguron ten matagbu moy hidi
ten dilan. 5 Kdssddddp moy ten balang bilay a angayan moy ay kagiyan moy dikodi a,
‘Maghari nakuwan en kapayapaan ti bilayid a iddi.’ ¢ Nadid ni mahal nen magyan hidi
ten bilay en kapayapaan ay magkahud ngani hidi ti kapayapaan. Peru ni awan ay soli
dikomoy en kapayapaan moy. 7 Ni hadya en bilay a pagyanan moy ay haud kam la, dyan
kam maggaagton-agtonan. Nidnyaman en ihayin di dikomoy ay kanan moy sakay inuman
moy en ipenom di dlkomoy Gapu en tarabahador ay tehud a karapatan mangtanggap
tenhornal na. 8 Nitanggapan di kam ten hddyaman a banuwan, ay kandn moy ni dnyaman
en ihayin di dikomoy. ? Pagpiyyadn moy en tehud hidi a saket haud, sakay kagiyan moy
dikodi a, ‘Adeni ddn a dumemadt en paghari nen Diyos dikomoy.” 10 Peru ni awan di
kam tanggapan ten banuwan a angayan moy ay lumuwas kam ten dilan sakay kagiyan
moy a, 11 ‘Ipagpag mi en alikabuk nen banuwan moy a ked ti babdasset miyiday, iyad
ay tanda a tehud kam a parusa gapu ten awan moy pangtanggap dikomi. Peru tandaan
moy ummadeni ddn nakuwan en pdghari nen Diyos dikomoy!” 12 Siguradu a kdddemat
nen Aldew nen Paghatul ay mas maddaggi en parusa ten tolay hidi ti banuwanid a iyud,
nan ten dinanas nen taga-Sodoma hidi!”

Babala ten Banuwan hidi a Umadd a Magsisi
(Mt. 11:20-24)

13 “Kahabaghabag kam a taga-Corazin hidi! Kahabaghabag kam a taga-Bethsaida
hidi! Makpaldk dan a impeta dikomoy a himala peru awan kam la sibu-sibulan a
magsisi. NitiTiro sakay ti Sidon i ndngpetaan kuwid ten himala hidi a impeta ku haddi, ay
nanalay dan nakuwan hidi a nagsulot ti kostal, sakay ndggetnud ten abu, tanda a nagsisi
dén hidi ten kasalanan di. 14 Ten Aldew nen Pdghatul ay mas maddaggi i parusa moyid

* 9:55 Ten iba a salin ay tehud a dagdag a, “Awan moy tukoy ni dnya a ispiritu i keden dikomoy. Kaya a ummangay
hé&ddi en Anak nen Tolay ay para iligtas en tolay hidi, bakadn a para ipahamak.”

nan ten parusa nen taga-Tiro hidi sakay nen taga-Sidon hidi. 15 Sakay sikam a taga
Capernaum hidi, gugustu moy a itaas i sadili moyen a hanggan dilanget, peru mebaba
kam a hanggan ti impiyerno!”

16 Kattapos ay kinagi pa ni Jesus ten disepulus na hidi, “Ni deyaman mangsanigid
dikomoy ay sikan i sinanig diyid, en awan mangtanggap dikomoy ay sikan i awan diyid
tinanggap. Sakay en awan mangtanggap dikoku ay en nangutus dikoku i awan diyid
tinanggap.”

Nagsoli en Pittu a Pulu ay ti Duwwa

17 Tunay ti saya a nagsoli en pittu a pulu ay ti duwwa. Kinagi di, “Panginoon maski
en dimonyo hidi ay summunud dikomi ni utusan mi hidi ten ngaran mu.” 18 Kinagi ni
Jesus, “Netan ku ti Satanas a natdknig a gubwat dilanget a kuman a kilat. 19 Tandaan
moy, inatdenan takam ti kapangyariyan tdnni awan kam maadanya, maski yudakan moy
en biklat hidi sakay annepet, sakay maski kontradn moy en kapangyariyan nen kadima.
20 Peru dyan kam masaya gapu ten kdssunud nen mdgkadukas hidi a ispiritu dikomoy,
nan dapat moyid a kasayaan ay nelista dan en ngaran moy dilanget.”

Minasaya ti Jesus
(Mt. 11:25-27;13:16-17)

21 Ti odasid a iyud ay pinutat nen Banal a Ispiritu ti Jesus ti kasayaan. Kinagi na,
“Magpasalamatak dikomu Ama a Panginoon dilanget sakay ti lutaiday, gapu awan mu
impakapospos hidiiyad a bagay ten magkarunung hidi. Impakapospos mula hidiiyadten
kaparehu nen anak hidi a babbadit. Opo Ama, magpasalamatak gapu iyad en kaluuban

»

22 “Inyatad dan nen Ama ku dikoku en atanan a bagay. Awan ti iba a makatukoy ni
deya en Anak ni awan en Ama la. Kona labi hud ten Ama awan ti iba a makatukoy
ni deya siya ni awan en Anak la, sakay en pinili hidi nen Anak a pangpakapospusan na
tungkul ten Ama.”

23 Kattapos ay ummatubeng ti Jesus ten disepulus na hidi sakay kinagi na ti palihim,
“Pinagpala kam, gapu netan moy en bagay hidi a netan moy nadid! 24 Tandaan moy,
makpal a propeta sakay hari en masor a maketa ten netan moy nadid, peru awan di
netan. Gustu di bi a masanig en nasanig moy peru awan di nasanig.”

En Makdkkagbiyan a Samaritano

25 Tehud a ummadeni kanni Jesus a essa a tagapagtoldu nen Kautusan, gapu gustu
na siya a purbaan. Kinagi na, “Maistu dnya dapat kuwid a gamitan tanni magkahudak
ti biyag a awan ti katapusan?”’ 26 Tummabbig ti Jesus, “Anya beman en nakasulat ten
Kautusan? Anyanabasa muwid haud?” 27 Tummabbig siya, “ ‘Mahaldn mu en Panginoon
mu a Diyos ti buu a pusu, buu a kaluluwa, buu a begsak, sakay ti buu a isip,” sakay
‘Mahaldn mu en kaparehu mu a tolay a kona ten pagmahal mu ten sadili mu.” ” 28 “Tama
en tabbig mu,” kagi ni Jesus. “Ni masunud mu iyad ay magkahud Kka ti biyag a awan ti
katapusan.”

29 Para pangbura na ten kdkkatagama na ay tinanung na a ruway ti Jesus, “Deya beman
kaparehu kuwid a tolay?” 30 Tummadbbig ti Jesus, “Tehud a essa a tolay a patamu ti
Jerico, gubwat siya ti Jerusalem. Hinarang siya nen tulisan hidi, inalap di pati sulot na
a badu. Bindlbag di siya a ngari-ngari ddn a matay dikona lakadan di. 31 Sakay netaun a
nagtalib haud en essa a padi. Peru ten pakketa na ten tolay a bumabbangtad ten dilan ay
lummisi siya sakay nagpagilid ten dilan. 32 Nagtalib bi en essa a Levita, peru inileng nala
en tolay a nabalbag sakay tulos-tulos la en lakad na ten gilid nen dilan. 33 Peru tehud a
Samaritano a magbhiyahia nagkon haud. Pakketana ten bumabbangtad ay kinaghiyan na.
34Ummadeni en Samaritano dikona sakay binulakan na tilangis ay ti alak en talingu na
hidi, sakay binddbaddan na. Kattapos ay insakay na ten pagkabayuwan na a asno. Inyangay

na siya ten essa a pdagkaseruwan, tdnni maalagaan na haud. 35 Ten ruway a aldew ay
nangalap en Samaritano tiduwwa a dinaryo ten bulsa na sakay inyatad na ten makdakkao
ten bilay a pagkaseruwan sakay imbilin na a, ‘Alagaan mu siya, sakay ni sangan i kulang
kuwid ay bayadan ku la kdssoli ku.” ’ 36 Sakay nagtanung ti Jesus, “Deya ti palagay
muwid ten tallu a nagtalib ten bumabbangtad i tatarudanid a tehud a pakpaggagum?”
37 “En nangdgbi ten tolay a bumdbbangtad.” Kagi nen tagapagtoldu nen Kautusan. Kaya
kinagi ni Jesus dikona, “Kammuddn, kona bi hud i dapat muwid a gamitan.”

Bummisita ti Jesus kdnde Marta ay ti Maria

38 Nadid, de Jesus ay ten disepulus na hidi ay nagtulos la ten lakad di, ummangay hidi
ten essa a baryu. Tehud haud a magyan a essa a babbi a Marta en ngaran na, masaya
siya a nangtanggap dikodi ten bilay na. 39 Tehud siya a kapatkaka a Maria en ngaran
na. Naggetnud ti Maria ten atubengan nen Panginoon sakay ndgsanig ten itattoldu na.
40 Peru nabalisa ti Marta ten paghanda na kaya ummadeni siya kdnni Jesus sakay kinagi
na, “Panginoon, bali-awan beman la dikomu a pappabayandk la ni kapatkaka kuwen?
Kagiyan mu pay dikona a tulunganak na.” 41 Peru kinagi nen Panginoon dikona, “Marta,
Marta, masiyadu ka a balisa a magpapospusdn ten makpal a bagay, 42 Peru essa la i
talagaid a kailangan. Pinilini Maria en tama a bagay, kaya awan iydd maibutan dikona.”

11

Intoldu ni Jesus en Tama a Pdgdasal
(Mt. 6:9-13;7:7-11)

1 Nadid, ten essa a aldew ay nagdasal ti Jesus ten essa a lugar. Kattapos na ay kinagi
nen essa a disepulus na, “Panginoon, tolduwan mu kami pay a magdasal a kona ten
pégtoldu ni Juan ten disepulus na hidi.” 2 Kinagi ni Jesus, “Ni magdasal kam ay kona
haddi i kagiyan moyid,

‘Ama, sambadn nakuwan en ngaran mu.
Maghari ka nakuwan dikomi.
3 Atdenan mu kami ti makan mi ti aldew-aldew.
4 Sakay patawaddn mu kami ten kasalanan mi hidi, gapu patawaddn mi en balang
magkasala dikomi.
Sakay dyan mu kami pabayan a matoksu.” ”

> Kéttapos ay kinagi pa niJesus dikodi, “Ipalagay tam a essa a hatinggabi, essa dikomoy
ay ummangay ten amigu moy a nakkekagbi sakay kinagi na, ‘Amigu ku, paaddimanak pay
ti tdllu a balut a tinapay. ¢ Rummoyot biyay en essa a amigu ku a magbiyahi, awandk ti
mepakan dikona!” 7 Kona haddi en intdbbig nen amigu mu, ‘Dyandk mu pay istorbuwan!
Nekalang danipintuwanen sakay magkatdug kami dan ay ti anak kuwiday hidi. Awanak
dan makaikat a mangatdd dikomu ti kailangan muwen.” 8 Peru kagiyan ku dikomoy,
maski umad siya a umikat, gapu magamigu kam ay umikat labi siya a mangatad ten
atanan a kailangan mu gapu ten pdgpapilit mu. 2 Kaya tandaan moy, ni agiddn mu ten
Diyos en kailangan mu ay iyatad na iyad dikomu, ni magaryok ka ay maketa ka, sakay
ni tumoktok ka ay bukasan na ka. 10 Gapu en atanan nen magagid ay makatanggap,
en atanan nen magaryok ay maketa, sakay en atanan nen tumoktok ay mabukasan.
11 Sikam a ama hidi, mara ni mdggid dikomoy en anak moy ti ikan, d&tdenan moy beman
siya ti biklat? 12 Oni mara ni mdggid en anak moy ti bunay, dtdenan moy beman siya
ti dnnepet? 13 Syempre awan, gapu maski magkadukds kam a ama ay kabetuwan moy a
mangatad ti magkaganda a bagay ten anak moy hidi. Iyud pa beman ni en Ama tamon
dilanget! Iyatad na en Banal a Ispiritu ten maggid hidi dikona!”

Awan Gubwat ti Jesus kanni Beelzebul
(Mt. 12:22-30; Mc. 3:20-27)

14 Nadid, pinalayas ni Jesus en essa a dimonyo ten essa a lallaki a bulol sakay dikona
a lummayas en dimonyo ay makapagupos dan siya sakay hinumanga en tolay hidi
kanni Jesus. 15 Peru kinagi nen sangan a tolay, “En nangatad dikona ti kapangyariyan
a mangpaibut ti dimonyo ay ti Beelzebul, en pinunu nen dimonyo hidi.” 16 Tehud
bi a sangan a masor a mangpurba Kkanni Jesus, kaya kinagi di, “Mangpeta ka benid ti
himala a mangpatunay a ked dikomu en Diyos.” 17 Peru tukoy ni Jesus en ked ten
isip di, kaya kinagi na dikodi, “Mara ni mahati-hati en tolay hidi ten essa a banuwan
sakay mamagdadema ay awan hidi magmalay. Kona labi hud en sabilay a mamagdadema,
mamadgsasena hidi. 18 Ni tehud a grupu-grupu a mamaglaban-laban ten kahariyan ni
Satanas, ay konya a tumatag en kahariyan na? Kagi moy a magpalayasak ti dimonyo
ten pamamag-itan nen kapangyariyan ni Beelzebul. 19 Ni gubwat kanni Beelzebul en
kapangyariyan ku a magpalayas ten dimonyo hidi, ay kandeya bi a kapangyariyan
en pagpalayas nen tagasunud moy hidi? Hidi dan i makapangpatunayid a liwat kam.
20 Magpalayasék ti dimonyo ten pamamag-itan nen kapangyariyan nen Diyos, gustu
naid a kagiydn ay dummemat ddn en kahariyan nen Diyos dikomoy.” 21 Ni en essa a
tolay a mabegsak ay magbantay ten bilay na sakay tawid na en armas na, ay awan ti
makapangagew ten ari-ariyan na. 22Perunisunggaban nen essa a tolay a mas mabegsak
nan en makabbilay, ay agiwan na en armas hidi a inasaan nen makabbilay sakay ipagatad
na en ari-ariyan hidi a naagew na.”

23 “En awan ku kakampi ay kalaban ku, sakay en awan ku kaguman a magipun ay
magkakalatan.”

En Kdssoli nen Madukads a Ispiritu
(Mt. 12:43-45)

24 Kinagi pa ni Jesus, “Ni lumuwas en essa a madukas a ispiritu ten baggi nen essa a
tolay ay maglalebutdn iyud ten lugar a kamadiyan, gapu magaryok ti maimangan na.
Ni awan siya ti ketan ay kagiyan na ten sadili na a, ‘Sumoliyak dalla a ruway ten bilay
a ginubwatan ku.” 25 Késsoli na ay demdttan na en bilay a malinis ddn sakay maayus.
26 Kaya lumuwas siya a ruway a magakit pa ti pittu a ispiritu a mas mabagsik pa nan
siya, sakay somddp hidi haud a méagyan. Kaya, mas dumukas pa ten dati en kalagayan
nen tolay, gapu makpal dan en madukas a ispiritu a ked dikona.”

En Tatarudan a Kasayaan

27 Dikona pasiyaan a magupos ti Jesus ay tehud a essa a babbi a pummadkraw ten
katolayan. Kinagi na, “Pinagpala en babbi a nang-enak dikomu sakay nangpadikal!”
28 Peru tummabbig ti Jesus, “Mas pinagpala en mdgsanig sakay sumunud ten upos nen
Diyos!”

Naggid en Tolay hidi ti Himala
(Mt. 12:38-42)

29 Dinarupodupan nen tolay hidi ti Jesus, kinagi na, “Madukas a tarud i tolayid nadid a
panahun! Magaryok hidi ti himala, peru awan tiipeta a tanda dikodi, maliban ten tanda
a nangyari kanni Jonas. 30 Ni konya a ti Jonas ay nagin tanda nen Diyos ten taga-Ninive
hidi ay kona labi hud ten Anak nen Tolay a tanda nen Diyos para ten tolay hidi nadid a
panahun. 31 Ten Aldew nen Paghatul ay magpatunay kontra ten tolay hidi nadid en Raina
ti Sheba gapu maski ked siya ten adeyu a banuwan ay ummangay padi siya nagsanig ten
karunungan ni Solomon. Peru sikam, ked dan ngani haddi nadid en mas mataas nan ti
Solomon ay awan kam la maniwala! 32 Ten Aldew nen Pdghatul ay magpatunay kontra
ten tolay hidi nadid a panahun en taga-Ninive hidi gapu dikona nangaral dikodi ti Jonas
ay nagsisi hidi. Peru kagiyan ku dikomoy a mas mataas nan ti Jonas en ked haddi nadid.”

En Demlag nen Essa a Tolay
(Mt. 5:15; 6:22-23)

33 Kinagi bi ni Jesus, “Awan ti magtab ti simbuwan sakay takldbban na ti timba. Nan
en simbuwan ay idatton ten talaga a pagtupuwan tdnni mademlagan en tolay hidi a
sumdaddap ten bilay. 34 En mata ay pinakasimbu nen tolay ten baggi na. Mara ni mahusay
en mata mu ay mademlagan en buu mu a baggi. Peru ni maraburab en mata mu ay
madikldmman en buu mu a baggi. 35 Kaya siguraduwén mu la, bakay i demlagen a tukoy
mu a ked dikomu ay diklam bali. 36 Ni ked ten demlag en buu mu a bdggi sakay awan
ti bahagi a ked ten kadikldimman ay magdemlag iydd a kumdan a essa a simbuwan a
mangdemlag dikomu.”

Nagsarantaan ni Jesus en Pariseo hidi sakay en Tagapagtoldu hidi nen Kautusan
(Mt. 23:1-36; Mc. 12:38-40)

37 Kattapos ni Jesus a nagupos ay inakit siya nen essa a Pariseo a kuman ten bilay
na. Nakkuyug siya sakay ndkpdggetnud dikodi a kinuman. 38 Nagtaka en Pariseo dikona
netan na ti Jesus a kinuman a awan nagugas ten lima na. 3% Kaya kinagi nen Panginoon
dikona, “Sikam a Pariseo hidi, ugasan moy en luwas nen tasa sakay penggan, peru ten
disalad nen baggi moy ay putat ti magkadukas a gamet. 40 Sikam a mangmang hidi! Awan
beman en Diyos nanglalangid ten disalad ay ten luwas nen essa a tolay? 41Iyatad moy pa
ten magkahirap hidi en lasan nen tasa moy sakay nen penggan moy, tdnni magin malinis
en atanan a bagay para dikomoy.”

42 “Kakakagbi kam a Pariseo hidi! Iyatdd moy en kasapulu a bahagi nen mula-
mula moy hidi a pangrikadu, peru linimon moy bi en katarungan sakay en pagmahal
ten Diyos. Tama a gamitan moy en purumeru, peru awan moy dapat a limunan en

kaduwwa. _ . o ] ]
43 “Kakakagbi kam a Pariseo hidi! Gapu gugustu moy a mdggetnud ten paggetnudan

nen magkataas hidi a tolay ten sinagoga, sakay igalang, sakay batiyan ten sentru nen
banuwan. 44 Kakakagbi kam gapu kumdan kam a en labbang hidi a awan ti tanda kaya
tadppakan la nen tolay hidi gapu awan di mahalata.”

45 Kinagi dikona nen essa a tagapagtoldu nen Kautusan, “Maistu, ti kinagi muwen
ay pati sikami ay ininsultu mu bi.” 46 Kaya tummabbig ti Jesus, “Sikam a tagapagtoldu
hidi nen Kautusan, kakakaghi kam bi! Gapu pabdklay moy ten tolay hidi en magkadaggi
hidi a karga, peru maski ni guramat moy ay awan moy iyarikad para tulungan hidi.
47 Kakakaghi kam! Gapu mdggagamitdn kam ti mdgkaganda a pagldbbangngan para ten
propeta hidi a bindbbunu nen daddikal moy hidi tenhud. 48 Gapu ti ginamet moyid a iyud
ay sikam labiinangpatunayid a ummayun kam ten ginamet nen ninunu moy hidi, gapu
hidi en nangbunu ten propeta hidi sakay sikam en nangpaganda ten nanglabbangngan
dikodi. 49Iyad mangpatunayid a tatarudan en kinagi ayun ten Karunungan nen Diyos,
‘Méangpaangayak dikodi ti propeta sakay apostol hidi; en agum ay bunuwan di sakay en
agum ay pahirapan di. 50 Kaya maparusaan en tolay hidi nadid a panahun, gapu binunu
nen ninunu di hidi en propeta hidi sapul dikona a linalang i munduwiday, 31 sapul ten
pangbunu ni Cain kanni Abel hanggan kanni Zacarias a binunu di ten sallat nen banal a
lugar ay ten altar a pagtutudan di ti alay. Kaya gapu ten ginamet di, en tolay hidi nadid a
panahun ay maparusaan.

52 «“Sikam a tagapagtoldu hidi nen Kautusan, kakakagbi kam! Gapu inlihim moy ten
tolay hidi en susi nen kaalaman. Sala moy dan ngani a sumaddap ay harangan moy pa
en tolay hidi a masor a sumaddap.”

53 Kdllakad ni Jesus ti lugarid a iyud ay nagsapul dan a naiyamut dikona en tagapag-
toldu hidi nen Kautusan sakay en Pariseo hidi. Pirmi di siya a tanungan tungkul ten
sari-sari a bagay, >4 gapu gustu di siya a madikap ni tehud siya a kagiyan a maari di a
idahilan tanni mahatulan di siya.

12

Mangilag ten Magkukunwari hidi a Pariseo
(Mt. 10:26-27)
1Dikona nagdemattan en libu-libu a katolayan ay magketdppakan di ddn en balang essa
gapu ten kakpal di. Kinagi ni Jesus ten disepulus na hidi, “Mangilag kam ten pagpaalsa
nen Pariseo hidi, gustu kuwid a kagiyan ay en pdgkukunwari di. 2 Awan ti netagu a
awan ketan, sakay awan ti sekretu a awan matukuyan. 3 En kagiyan moy ten diklam
ay masanig ten demlag, sakay en iyanasas moy ten disalad nen kuwartu ay masanig ten
matolay a lugar.”

En Diyos Kantingan Moyid Bakdn a Tolay
(Mt. 10:28-31)

4 “Kagiyan ku dikomoy a amigu ku hidi, a dyan kam manteng ten magbabonu hidi ta
maari dilaid a bunuwdn ay en baggi sakay awan dan hidi ti agum a magamet. 5 Kagiyan
ku dikomoy a en dapat moy a kantingan ay en Diyos, gapu kattapos na a mangbunu ay
tehud pa siya a kapangyariyan a mang-angay ten tolay ti impiyerno. Tandaan moy, en
Diyos la en dapat moy a kantingan!

6 “Awan beman, en limma a dignds ay ilaku la ti duwwa a sentabos? Peru kagiyan ku
dikomoy, maski tunay iyud ti kamuraan ay awan pabayan nen Diyos maski essa dikodi.
7Maski i buuk moyen ay nabilang na dan a atanan. Kaya dyan kam manteng gapu mas
mahalaga kam ten Diyos nan en dignds hidi.”

En Pdgkilala kdnni Jesus
(Mt. 10:32-33; 12:32; 10:19-20)

8 “Kagiyan ku dikomoy, a ni deyaman en mangkilala dikoku ten atubengan nen
katolayan ay kilalanan bi nen Anak nen Tolay ten atubengan nen anghel hidi nen Diyos.
9 Peru ni deyaman en awan mangkilala dikoku ten atubengan nen katolayan ay awan
ku bi kilalanan ten atubengan nen anghel hidi nen Diyos.

10“Ni deya en magupos ti kontra ten Anak nen Tolay ay mapatawad. Peru en magupos
ti madukas kontra ten Banal a Ispiritu ay awan mapatawad.

11Mara niiyangay di kam ten sinagoga hidi, oni ten atubengan nen pinunu hidi, sakay
ten tehud hidi a kapangyariyan a tolay para bistadn, ay dyan kam mabalisa ni konya
moy a dipensaan en sadili moy oni dnyaiitdbbig moyid. 12 Gapu ti odasid a iyud ay itoldu
dikomoy nen Banal a Ispiritu ni dnya i dapat moyid a itabbig.”

En Mayaman a Hangal
13 Tehud a essa a lallaki ten katolayan a nagkagi kanni Jesus ti kona haddi, “Maistu,
kagbiyan pay a iyutus ten kaka ku a iyatdd na dan dikoku en mana ku.” 14 Tumma4bbig ti
Jesus, “Deya beman i nangataddid dikoku ti karapatan a magin huwes oni manghati ten
mana moy?” 15 Kattapos ay kinagi ni Jesus dikodi a atanan, “Mangilag kam ten atanan a
kalasi ni kasakiman; gapu en biyag nen tolay ay bakan a ten kakpal nen kayamanan
na.” 16 Kattapos ay inyistorya ni Jesus en essa a talinhaga. Kinagi na, “Tehud a essa

a mayaman a lallaki a tummama ten uma na. 17 Sakay kinagi na ten sadili na, ‘Anya
wad gamitdn kuwid? Awandk dan ti pangdattonan ti naani kuwidi! 18 Kona bal héaddi i
gamitan kuwid! Rukatan ku en budega ku, sakay mangpataknaggak ti mas dikal, sakay
idatton ku haud en naani ku pati en ari-ariyan ku hidi. 19 Kéttapos ay kagiyan ku ten
sadili ku a makpaldk dan a kayamanan! Awandak dan kulangan ti malay a panahun.
Maéagpakahusaydk ddlla ten biyag ku a kuman, uminom, sakay mdgsasayadn!” 20 Peru kinagi
nen Diyos dikona, ‘Mangmang! Nadid bi a gibi ay bawiyan ku dan i biyag muwen.
Kandeyanadid a meangay en atanan ainhanda mu?’ 21 Kattapos ay kinagi ni Jesus, “Kona

haan mangyariyid ten magpapurondn ti kayamanan para ten sadili na. Peru pubri siya
ten pangileng nen Diyos.”

En Pdnnampalataya ten Diyos
(Mt. 6:25-34)

22 Kinagi ni Jesus ten disepulus na hidi, “Kaya kagiyan ku dikomoy, a dyan kam
mabalisa tungkul ten makan a kailangan moy para mabiyag kam, oni tungkul ten badu
a isulot moy. 23 Gapu mas mahalaga en biyag nan ten makan, sakay en baggi moy nan
ten badu moy. 24 Isipdn moy dalla en wakwak hidi, awan hidi magmula oni magani,
sakay awan bi hidi ti budega a pagtambakan. Peru ilingan moy maski kona la hidi haud
ay pappakandn hidi nen Diyos. Mas mahalaga kam nan ten ibun hidi! 25 Deya beman
dikomoy en makapangpaatakdug ten biyag na maski essa la a odas ten pamamag-itan
nen kdkkabalisa na? 26 Ni awan moy makaya a gamitdn i sakona laid haud a bagay ay
bakin kabalisaan moy pa en tungkul ten agum hidi a bagay? 27 Ilingdn moy en bulaklak
hidi ten parang, awan hidi magtarabahu sakay awan bi hidi maggamet ti badu di. Maski
ni mayaman ti Solomon ay awan palla siya nakapagbadu ti kaparehu ti ganda nen
essa ten bulaklak hidi ten parang. 28 Ni en lamon hidi a biyag nadid, sakay ni ilaw ay
tutudan ay pospusan nen Diyos, sikam pa beman en awan na pospusan a baduwan?
Tunay ti kabadit en pannampalataya moy dikona! 29 Kaya dyan kam la mabalisa ten
paggaryok moy ten makan moy sakay ten inuman moy. 30 Gapu hidi iyad en bagay hidi a
pappospusan nen tolay hidi a awan ti panniwala ten Diyos. Tukoy nen Ama moy dilanget
a kailangan moy hidiiyad a atanan. 31 Kaya bagu en atanan a bagay ay pagsikapan moy
pa a paghariyan kam nen Diyos, sakay iyatad na en atanan a kailangan moy.”

En Kayamanan Dilanget
(Mt. 16:2-3)

32 “Dyan kam manteng, sikam a sasangan a disepulus ku hidi, gapu gugustu a tarud
nen Ama a iyatad dikomoy en kahariyan. 33 Ilaku moy en ari-ariyan moy sakay iyatad
moy ten pubri hidi en naglakuwan moy. Ni kona had i gamitan moyid ay magkahud
kam ti pitaka a awan masisida, gapu en kayamanan moy ay mapuron dilanget. Awan ti
magtakaw a makasaddap haud sakay awan ti insektu a mangsida. 34 Gapu ni ked hadya
en kayamanan moy ay ked bi haud en pusu moy.”

En Alipin hidi a Pirmi a Nakahanda

35 “Pirmi kam a humanda sakay tulos-tulos moy a paggitangngan en simbuwan moy.
36 Arigan moy en utusan hidi a maguray ten kdddemat nen amu di a gubwat ten kasalan.
Kaddemat na sakay magtoktok ay pagdaka di a mabukasan en pintuwan. 37 Pinagpala en
utusan hidi a demattan a lukag sakay nakahanda ten kdddemat nen amu di. Kagiyan ku
dikomoy, paglewas na ay paetnudan na hidi ten lamisaan sakay tulos na hidi a serbiyan
a pakanan. 38 Pinagpala hidi ni demdttan na hidi a nakahanda maski ni dumemat siya
ten hatinggabi ddn oni kaldiwan dan. 39 Kagiyan ku dikomoy, a ni tukoy la nen makakkao
ten bilay en odas a kdddemat nen magtakaw, ay awan na pabayan a masaddap en bilay na.
40Kaya, dapatid ay pirmi kam a nakahanda gapu dumemat en Anak nen Tolay ten odas
a awan moy tukoy.”

En Tapat sakay en Awan Tapat a Utusan
(Mt. 24:45-51)

41 Nagtanung ti Pedro, “Panginoon, kinagi mu beman i talinhagaid a iyad para dikomi
oni para ten atanan?” 42 Tummadbbig en Panginoon, “Deya beman en tapat sakay
marunung a utusan? Deya en katiwala a pamahalaan nen amu na ten kasabilay na hidi
tanni siya en mangatad ti makan ten agum hidi a utusan ten tama a odas? 43 Pinagpala
utusanid a iyad ni demattan siya nen amu na a gaggamitdn na en atanan a utus dikona.

44 Kagiyan ku dikomoy, siya en pagentregaan nen amu na ten atanan nen ari-ariyan na.
45Peru ni kagiyan na ten sadili na a, ‘Malay padi bagu magsoli en amu ku,” kaya sapulan
na dan a pahirapan en kaparehas na hidi a utusan babbi ay ti 1allaki, sakay magkakandn
sakay maglalasingdn. 46 Sakay dumemat en amu na ten aldew a awan na akaladn sakay
ten odas a awan na tukoy. Parusaan siya nen amu na ti mahigpit sakay ipisan na siya
ten tolay hidi a masassuwaydn.

47 “En utusan a makatukoy ni dnya gustuwid nen amu na a gamitan, peru awan na
ginamet ay maparusaan ti mahigpit. 48 Peru en utusan a awan palla nakatukoy ten gustu
a pagamet nen amu na, magkulang man siya ten tungkulin na ay maparusaan, peru
awan mahigpit. En inataddan ti makpal a bagay ay aryokan bi ti makpal a bagay; sakay
en pinagkatiwalaan ti mas makpal a bagay ay tehud a sagutin ten mas makpal a bagay.”

Mamagsasena en Sabilay
(Mt. 10:34-36)

49 “Kayadk a ummangay ti munduwiday ay tdnni magtawid ti parusa a kuman a apoy,
gustu ku nakuwan a maggerab dan iyad. 50 Peru bagu iyud ay kailangan a magdanasdak
pa ti dikdl a hirap. Mabalisadk ddn hanggan a awan iyadd matupad. 51 Ti palagay moy
bemanid kayadk ummangay ti lutaiday ay tanni mangatad ti kapayapaan? Kagiyan ku
dikomoy, bakdn a kapayapaanitawid kuwid nan en pamdgsasena nen tolay hidi. 52Sapul
nadid ni tehud a limma a tolay ten sabilay ay mamadgsasena hidi, tallu kontra ten duwwa
sakay duwwa kontra ten tallu.
53En ama ay kontra ten anak na a lallaki,

sakay en anak a lallaki ay kontra ten ama na;
en ina ay kontra ten anak na a babbi,

sakay en anak na a babbi ay kontra ten ina na;
sakay en magkatugngan a babbi ay magkakontra.”

Pakatukuyan ten Tanda hidi
(Mt. 16:2-3)
>4 Kattapos ay kinagi ni Jesus ten tolay hidi, “Ni ketan moy ddn a mabagal en diklam
ti sardmman ay kagiyan moy dan a maguden, kona ngani haud i mangyariyid. 355 Ni
magabagat dan ay kagiydn moy a magsinag dan, sakay kona ngani haud i mangyariyid.
56 “Sikam a madgwariwari hidi! Tukoy moy a intendiyan en tanda ti lutaiday sakay
dilanget, bakin awan moy matukuyan en tanda hidi a mangyari dan nadid a panahun?”

Moakpagkasundu Kam ten Kadima Moy
(Mt. 5:25-26)

57 Bakin a awan moy tukoy a gamitdn en tama? 58 Ni tehud a masor a mangkasu
dikomu ay sikapan mu a mdakpagkasundu dikona bagu na ka a medimanda. Gapu ni
awan ay bakay pilitdn na ka a iyatubeng ten huwes. Kattapos ay ipapulis ka nen huwes
sakay ipepiresu na ka. 59 Tandaan mu i kagiydn kuwiday, awan ka makaluwas ten
pagpiresuwan hanggan ni awan mu mabayadan en atanan nen multa mu.”

13

Magsisi Tanni Awan Mepahamak

1 Nadid dummemadt en sangan a tolay sakay imbareta di kanni Jesus a pinabunu ni
Pilato en sangan a taga-Galilea mentras a magalay hidi ten Diyos. 2 Kinagi ni Jesus
dikodi, “Nadid gapu beman a konahud nangyariyid dikodi ay isipdn moy dan a mas
makasalanan hidi nan ten agum hidi a taga-Galilea? 3 Awan! Kagiyan ku dikomoy, a
ni awan kam magsisi ten kasalanan moy hidi ay mepahamak kam bi a kona dikodi.
4 Tungkul bi ten sapulu ay ti walu a natay dikona a natappelan hidi nen malangkaw a
bilay ti Siloe, ti isip moy bemanid ay mas makasalanan hidi nan ten agum hidi a magyan

ti Jerusalem? 5 Awan! Kagiyan ku dikomoy, a ni awan moy pagsisiyan en atanan a
kasalanan moy ay mepahamak kam bi a kona dikodi.”

En Talinhaga nen Kayu a Igos

6 Kattapos ay inyistorya ni Jesus dikodi i talinhagaid a iddi, “Tehud a essa a lallaki a
tehud a mula a kayu a igos ten kaubasan na. Nadid, dikona panahun dan nen pagbunga
na ay angay na inileng ni tehud dan a bunga, peru awan siya ti netan. 7 Kaya kinagi na
ten pagtarabahuwan na ten kaubasan na, ‘Talluwak dan a taon a magsasoli-soliyan haddi
tanni ilingdn ku ni magbunga dan, peru awan bela magbunga-bunga. Mas mapiyya pa
wad ni pukandn dallal Gapu makasiwal la ti agumidi a mula.” 8 Peru tummabbig en
pagtarabahuwdn na, ‘Dyan ta pala pukandn, palipasan ta pa en sataon. Kotkotan ku ilebut
ni ponan naen sakay dattonan ku ti padgpaoya. ® Mara ni magbunga ti tamuwannidi a taon
ay maganda, peru ni awan ay papukan mu dan! ”

Pinagpiyya ni Jesus en Babbi a Kabbung

10 Nadid, ten Aldew nen Kdimang ay nagtoldu ti Jesus ten sinagoga. 11 Tehud a babbi
haud a sapulu ay ti walu dan a taon a tehud a saket gapu tehud a madukas a ispiritu
a summadddap dikona. Kabbung siya a tarud sakay awan na ddn meolnat en bdaggi na.
12 Ten pakketa ni Jesus ten babbi ay dinulawan na sakay kinagi na, “Nagpiyya ka dén,
awan ka ddn ti saket!” 13 Intupu ni Jesus en lima na ten babbi, sakay pagdaka na dan
a neolnat en baggi na sakay nagpuri siya ten Diyos. 14 Peru nagsaranta en pinunu ten
sinagoga gapu nagpapiyya tiJesus ten Aldew nen Kaimang, kaya kinagi na ten tolay hidji,
“Tehud kitam a anndm a aldew a pagtarabahu, angay kam haddi ti aldewid a hidiiyud para
pagamot, bakdn a ten Aldew nen Kdimang.” 15 Peru tindbbig siya nen Panginoon, “Sikam
a magwariwari hidi! Awan beman angen moy iyula en baka moy oni en asno moy, sakay
angen moy painoman maski ni Aldew nen Kdimang? 16 Nadid ked hdaddi i babbiyiday a
gubwat ten lahi ni Abraham a pinahirapan siya ni Satanas ten sapulu ay ti walu a taon,
awan beman dapat la a pagpiyyadn siya maski ten Aldew nen Kdimang?” 17 Gapu ten
intabbig ni Jesus ay napasaniki en atanan nen kontra hidi dikona, sakay minasaya en
katolayan gapu ten ginamet hidi ni Jesus a magkaganda a bagay.

En Talinhaga Tungkul ten Bukdl nen Mustasa
(Mt. 13:31-32; Mc. 4:30-32)

18 Kéttapos ay kinagi ni Jesus, “Anya kaparehuwid nen paghari nen Diyos? Hadya ku
iyad a iparehu? 19 Kona iyad ten kabaditan a bukdl nen mustasa a immula nen essa a
tolay ten uma na. Dummikal iyud sakay nagin kona ten essa a kayu sakay naglobunan
nen ibun hidi en pinge-pinget na.”

En Talinhaga ten Pagpaalsa
(Mt. 13:33)
20 Kinagi pa ni Jesus, “Anya i péngparehuwan kuwid ten paghari nen Diyos? 211
kaparehuwid ni iyad ay kona ten pagpaalsa a inhalu nen essa a babbi ten tallu a takal
ni arina, kaya ummalsa en buu a namasa.”

En Mapiit a Pintuwan
(Mt. 7:13-14,21-23)

22 Dikona a ummangay ti Jesus ti Jerusalem ay nagtoldu siya ten banuwan hidi
sakay ten babaryu a dinamanan na. 23 Sakay tehud a nagtanung dikona, “Panginoon,
sasangan beman la i maligtasid?” 24 Kinagi ni Jesus, “Mapiit en pintuwan a patamu ten
kahariyan nen Diyos, kaya pilitdn moy a makasaddap gapu makpal pumilitid a somdap
peru awan hidi makasaddap.”

25 “Ni insiradu dan nen makdbbilay en pintuwan ay awan na kamon pasadddppan
maski magtatoktokdn kam a makkekagbi, maski pa kagiyan moy a, ‘Panginoon, kagbiyan

mu kami pay a pasaddappan.’ Peru tabbigdn na kam ti kona haddi, ‘Awan takam
mdgkatenggi’ 26 Kdttapos ay kagiydn moy a, ‘Kaguman mu kami a kumman sakay
umminom. Sakay nagtoldu ka bi ten banuwan mi.” 27 Peru tumadbbig siya a ruway,
‘Awan takam magkatenggi! Adeyuwandk moy, sikam a mdaggamet hidi ti madukas!
28 Mamagsangetan kam sakay mdggaaduydn haud ni ketan moy dan ten kahariyan
nen Diyos de Abraham, Isaac, ti Jacob sakay en atanan a propeta hidi, mentras a
paadeyuwdn na kam. 29 Dumemat en tolay hidi a magipun-ipun a gubwat ti sikatan,
ti sardmman, ti amiyanan, ti abagatan, sakay angay hidi makpaggatubeng a kuman ten
lamisaan ten kahariyan nen Diyos. 30 Talaga a tehud a dimudyan a medipalongu, sakay
tehud a dipalongu a medimudyan.”

En Pdgmahal ni Jesus ti Jerusalem
(Mt. 23:37-39)
31Tiodasid aiyud ay tehud a sangan a Pariseo a ummadeni kanni Jesus sakay kinagi di,
“Lumakad ka dan haddi sakay umangay ka tiiba a lugar, gustu ka a pabunu ni Herodes.”
32 Tummabbig ti Jesus, “Kagiyan moy ti abusadorid a iyan a tolay a magpalayasdak pa ti
dimonyo sakay magpapiyyadak ten tehud hidi a saket nadid a aldew hanggan ni ilaw,
sakay ten katdllu pa a aldew ay tapusan ku gamet kuwiday. 33 Peru dapat ku a itulos
en lakad ku nadid, ni ilaw sakay puwera ni ilaw, gapu awan dapat a matay en essa a
propeta ten iba a banuwan, dapatid ay ti Jerusalem la!
34“Sikam a taga-Jerusalem hidi, bindbbunu moy en propeta hidi, sakay binabbatu moy
en inutusan hidi nen Diyos dikomoy. Pumensangan takamon a gustu a lakkappan a
kona ten paglakkdp nen manok ten sepsep na hidi, peru umad kam. 35 Kaya nadid ay
mapabayan ddn en Templo moy. Kagiyan ku dikomoy, a awandk moy dan keketan a
hanggan a awan dumemat en odas a kagiyan moy a, ‘Pagpaladn en magdadedemat ten
ngaran nen Panginoon!” ”

14

Pinagpiyya ni Jesus en Ldllaki a tehud a Labbig

1Nadid ten Aldew nen Kdimang ay inimbitaan nen essa a pinunu nen Pariseo hidi ti
Jesus a angay kuman ten bilay na, sakay babbantayan di en atanan nen ararikad na haud.
2Tehud haud a essa a lallaki a ummadeni kdnni Jesus a tehud a 1dbbig. 3 Kaya tinanung
ni Jesus en Pariseo hidi sakay en tagapagtoldu hidi nen Kautusan, “Kontra beman ten
Kautusanimagpapiyyaid ten Aldew nen Kdimang oniawan?” 4Peruawan hidi ti kdkkagi,
kaya tinawidan niJesus en tehud a saket, pinagpiyya na sakay pinauli na dan. > Kattapos
ay kinagi ni Jesus dikodi, “Mara ni tehud kam a anak oni baka a mataknig ten bal-ung,
awan beman alapan moy iyud maski Aldew ni Kdimang?” ¢ Awan hidi nakatdbbig ten
intanung ni Jesus.

Pagmataas sakay Pagpakababa

7Nahalata ni Jesus en agum a bisita ten bilay nen Pariseo a nagpili hidi ti padggetnudan
di a pang-marangal, kaya kinagi na dikodi i talinhagaid a iddi. & “Mara ni tehud
a mangakit dikomoy ten essa a kasalan ay dyan moy piliydn en pang-marangal a
paggetnudan ta bakay tehud hidi a ndnghandaan a mas marangal a tolay nan sikam ten
pdaggetnudan a pinili moy. 9 Gapu mapasaniki kam ni kagiydn nen nagakit dikomoy a,
‘Kagbiyan pay a paetnuddn i tolayiday ti paggetnudan muwen.” Kaya i mangyariyid ay
mapasaniki kam sakay meangay kam ten pang-mababa a paggetnudan. 10 Magandaid
ay maggetnud kam pa ten pang-mababa a paggetnudan tanni umadeni en nangimbita
dikomoy ay kagiyan na a, ‘Amigu ku, haddi ka a maggetnud ti pang-marangalidi a
paggetnudan.” Ni kona haad i mangyariyid ay ketan nen agum a tolay a marangal kam.
11 Gapu en magpakataas ay mebaba, sakay en magpakababa ay metaas”

12 Kattapos ay kinagi ni Jesus ten nangakit dikona, “Mara ni maghanda ka ay dyan ka
mangakit ten makapangakit bi dikomu a kona ten amigu mu hidi, kapatkaka mu hidji,
kapartidu mu hidi oni en mdagkayaman hidi a kadatigan mu. Gapu akitan di ka bi ay
magantiyan dan en ginamet mu. 13 Peru ni maghanda ka ay akitdn mu en kakakagbi
hidi a kona ten pubri hidi, pengkaw, pilay, sakay en burak. 14 Gapu awan hidi ti anggen
a mangakit bi dikomu, kaya magin pinagpala ka gapu en Diyos manggantiyid dikomu
ten aldew nen kakkabiyag a ruway nen tolay hidi a matuwid.”

En Talinhaga nen Dikal a Handaan
(Mt. 22:1-10)

15 Dikona a nasanig iyad nen essa ten katubeng de Jesus ay kinagi na, “Pinagpala
en makaguman a mdakpaggatubeng ten handaan ten kahariyan nen Diyos!” 16 Peru
tummabbig ti Jesus, “Tehud a essa a lallaki a naghanda ti dikal a handaan, sakay makpal
eninakit na. 17Dikona a dummemat ddn en odas nen handaan ay inutusan na en utusan
na hidi. Angay na impekagi ten inakit na hidi a angay dan hidi haud gapu nakahanda
dan en atanan. 18 Peru nagdahilan en atanan nen inakit na hidi. Kinagi nen purumeru,
‘Kagiyan mu dalla dikona a awanak makaangay, gapu nakabaliyak ti luta, kailangan a
angen ku iyud ilingdn.’ 19 Sakay kinagi nen essa, ‘Gustu ku nakuwan a umangay peru
namaliyak biyay ti sapulu a baka, kailangan a purbaan ku hidi tdnni matukuyan ku ni
maganda hidi a pagaradu.’ 20 Kinagi bi nen essa a, ‘Awandk makaangay gapu biguwak
a kasal.’ 21 Kaya nagsoli en utusan sakay imbareta na ten panginoon na en kinagi nen
inakit na hidi. Kattapos ay nagsaranta en panginoon na, kinagi na, ‘Nay, alistu ka, angay
mu akitdn en kakakagbi hidi ten buu a banuwan, akitdn mu en pubri hidi, pengkaw,
burdk sakay en pilay hidi’ 22 Summunud en utusan sakay nagsoli a kinagi na ten
panginoon na a dummemat dan en inakit na hidi. Peru awan palla naputat en bilay ti
tolay. 23 Kaya kinagi nen panginoon ten utusan na, ‘Lumuwas ka a ruway, sakay angay
ka ten mas adeyu hidi a lugar, pilitdn mu en tolay hidi a angay haddi tdnni maputat i
bilay kuwiday. 24 Kagiyan ku dikomoy, maski essa ten purumeru ku hidi a inakit ay
awan makaennam ten inhanda ku!” ”

En Kassunud ten Panginoon
(Mt. 10:37-38)
25Nadid, ndkkuyug kdnni Jesus en katolayan hidi kaya ummatubeng siya dikodi sakay

kinagi na, 26 “Awan maari a magin disepulus ku en deyaman a mangmahal ten ama ay
ten ina na, kabinga na ay ten anak na hidi, kdkkapatkaka na sakay en sadili na a biyag ti
mas higit nan dikoku. 27 Sakay ni deyaman en awan mangbdklay ten sadili na a kudus
sakay sumunud dikoku ay awan maari a magin disepulus ku. 28 Ni tehud a essa dikomoy
a magbalak a magpabilay ti malangkaw a bilay, awan beman umetnud pa siya sakay
kuwentaan na ni sakonya magastus naid para matukuyan na ni tehud siya a pilak a
pangpatapos na ten ipabilay na? 29 Bakay ni kdkkedatton nen pundasyon ay hanggan
dalla haud. Pagtawaan la iyud nen atanan a maketa. 30 Kona haddi i kagiyan diyid,
‘Sinapulan ni tolayiday a magpabilay ti dikal peru awan na labi kaya a tapusan.” 31 Kona
labiiyad ten essa a hari a tehud a sapulu a libu a sundalu, awan beman adaldn na pa ti
mapiyya ni konya na a kalabanan en essa a hari a tehud a duwapulu a libu a sundalu?
32 Sakay ni ketan na a awan na kaya, ay adeyu palla en kalaban ay mangutus dan siya
ti angay mdakpagkasundu dikodi. 33 Kona labi hud, awan maari a magin disepulus ku en
deyaman ni awan na adaggan en atanan ten biyag na.”

En Matablal a Asen
(Mt. 5:13; Mc. 9:50)

34 “Maganda en asen, peru ni mawan en lasa na, ay konya dan a mapaasen a ruway?
35 Awan dan iyud ti pakinabang maski ten luta, oni maski ten pagsapwagan, kaya ibut
dalla. Magsanig en tehud pagsanig!”

15

En Nawan a Tupa
(Mt. 18:12-14)

1 Nadid, ten essa a aldew ay en madgsinger hidi ti buwes sakay en makasalanan
hidi ay angay ndgsanig kdnni Jesus. 2 Dikona netan hidi nen Pariseo hidi sakay nen
tagapagtoldu hidi nen Kautusan ay namagreklamuwan hidi. Kinagi di, “I tolayid a iyan
ay makpaggagum ten makasalanan hidi sakay makpaggatubeng siya a kuman dikodi.”
3 Kaya kinagi ni Jesus dikodi en essa a talinhaga.

4Kinagi na, “Ni en essa dikomoy ay tehud a datos a tupa sakay mawan en essa, anya
i gamitdn naid? Awan beman iwarak na en siyam a pulu ay ti siyam ten parang sakay
angen na aryokan en nawan a hanggan metan na iyud? > Nadid, ni metan na dn iyud
ay baklaydn na sakay sumoli siya a masaya. 6 Kdddemdt na ten bilay na ay akitan na en
amigu na hidi sakay en kadatigan na hidi. Kagiyan na dikodi a, ‘Makpagsaya kam dikoku,
gapu netan ku dan en tupa ku a nawan!” 7 Kagiyan ku dikomoy, a magkahud ti dikal a
kasayaan dilanget gapu ten essa a makasalanan a nagsisi nan ten siyam a pulu ay ti
siyam a matuwid a awan kailangan a magsisi.”

En Nebut a Pilak

8 Kinagi pa ni Jesus, “Ni tehud a sapulu a silber a pilak en essa a babbi sakay nebut
en essa, dnya wad i gamitan naid? Awan beman taban na en simbuwan sakay walisan
na en buu a bilay, sakay pakaaryokdan na, hanggan metan na? ° Nadid, pakketa na ay
dulawan na en amigu na hidi sakay en kadatigan na hidi, sakay kagiyan na, ‘Makpagsaya
kam dikoku gapu netan ku dan en nebut ku a silber a pilak!” 10 Kagiyan ku dikomoy,
a kona bi hud en kasayaan nen anghel hidi nen Diyos gapu ten essa a makasalanan a
nagsisi.’ ”

En Nawan a Anak _
11Kinagi pa ni Jesus, “Tehud a essa a tolay a tehud a anak a duwwa a lallaki. 12 Nadid

ay kinagi nen dipos, ‘Ama ku, iyatdd mu dan pay dikoku en mana ku!” Kaya binunong
nen ama dikodi en ari-ariyan na hidi. 13Kdllipas nen sangan a aldew ay inlaku nen dipos
en mana na. Sakay ummangay siya ten adeyu a lugar, tawid na en atanan a kayamanan
na sakay ginasta na haud en pilak na ti awan maganda a kdkkabiyag. 14 Nadid, dikona a
naubus na dan en pilak na ay nagkahud ti mahigpit a alap ti lugarid a iyud, hanggan a
naghirap siya. 15> Kaya summaddap siya a utusan ten essa a ldllaki a taga haud. Pinaangay
na siya ten uma na a magalaga ten babuy na hidi. 16 Nadid gapu ten aldp na dan, sakay
awan bi ti mangatad dikona, ay ngari-ngari a makkan dan siya ten bunga nen kayu a
ipdppakan naten babuy hidi. 17Kaya naisipan na en ginamet na sakay kinagi na ten sadili
na a, ‘En utusan hidi nen ama ku ay awan hidi magala-alap, kompletu hidi ti makan
sakay magsusubra pa. Peru sikdn ay keddk haddi a matay dan ti alap!” 18 Soliydk dan
ten ama ku, sakay kagiyan ku dikona a, ‘Ama ku, nagkasaladk ten Diyos sakay dikomu.
19 Awanakmu dan dapat a dulawdan a anak, ibilangak mu délla a essa ten utusan mu hidi.’
20 Kattaknag na ay lakad na ddn a summoli ten ama na.

“Adeyu palla siya ten bilay di ay netan-awan dan siya nen ama na, kinagbhiyan na siya
ti hustu. Kaya gumaggenan en ama na a tummaghbu dikona sakay kindbkabban na siya
sakay indmmuwan na. 21 Kdttapos ay kinagi nen anak ten ama na, ‘Ama ku, nagkasaladk
ten Diyos, sakay dikomu. Awandk mu dan dapat a dulawdn a anak!” 22 Peru dinulawan
nen ama en utusan na hidi, sakay kinagi na dikodi, ‘Alistu kam! Iyangay moy haddi

en kagandaan a badu sakay isulot moy dikona. Sulutan moy bi siya ti sangkalan sakay
sandalyas. 23 Alapan moy bi en pinatabi ku a baka, sakay bunuwan moy ta kuman kitam
sakay magsaya! 24 Gapu kumdn dan a natay i anak kuwiday, peru nabiyag a ruway,
nawan siya peru netan a ruway.” Kaya nagsaya hidi.

25 Nadid, en panganay ay awan palla haud, ked palla siya ten uma di. Ten kduli na,
dikona a adeni dan siya ten bilay di ay nasanig na en tugtugan sakay sayawan. 26 Kaya
dinulaw na en essa ten utusan di hidi, sakay tinanung na ni bakin a tehud a kasayaan
ten bilay di. 27 Kinagi nen utusan dikona, ‘Dummemat en wadi mu! Kaya pinabunu ni
ama mu en pinatabi na a baka, gapu nagsoli en wadi mu a biyag sakay awan ti saket!’
28 Nagsaranta en panganay, awan na gustu a somddap ten bilay di. Kaya lummuwas
en ama na sakay inangon-angon na siya. 29 Peru kinagi na ten ama na, ‘Ama ku,
nagserbiyak dikomu ti makpal a taon, sakay awan taka sinuway, peru maski pumensan
ay awanak mu indtdenan ti maski essa la a bul-u a kambing para pagkasayaanan mi
ay ten amigu ku hidi. 30 Peru nadid a dummemat i anak muwen a naggagastadn ten
kayamanan mu ten paggaibabbi na ay naghunu mu pa siya ten pinatabi mu a bakal’
31 Kinagi nen ama na, ‘Anak ku, pirmi taka a kaguman, kao mu en atanan a ari-ariyan
ku. 32 Peru dapat kitam a magkasayaan gapu kuwenta a natay ddan en wadi mu, peru
nabiyag a ruway, nawan peru netan a ruway.’ ”

16

En Talinhaga Tungkul ten Loku a Katiwala

1Kattapos ay kinagi ni Jesus ten disepulus na hidi, “Tehud a essa a lallaki a mayaman,
impabahala na en ari-ariyan na ten katiwala na. Tehud a nagpilet dikona a gaggastadn
nen katiwala na en ari-ariyan na hidi. 2 Kaya pinadulaw na siya sakay tinanung
na, ‘Anya ben i nabareta kuwiday tungkul dikomu? Iyatad mu dikoku en listaan nen
pinamahalaan mu a ari-ariyan ku. Sapul nadid ay ibutan taka dan ten tarabahu mu.’
3 Kinagi nen katiwala ten sadili na, ‘Anya wad i dapat kuwid a gamitan gapu ibutanak
dan nen amu ku? Awan ku pa bi tukoy a magtarabahu ti luta sakay masanikiyak bi a
madklimu-limus. 4 Tukoy ku ddn! Kona hdddi i gamitdn kuwid tdnni maski maibutandk
ten tarabahu ku ay tehudak palla a amigu a mangakit dikoku ten bilay di!” 5 Kaya
dinulaw na en balang essa a tehud a utang ten amu na. Tinanung na en purumeru,
‘Sakonya i utang muwid ten amu ku?’ ¢ Tummadbbig siya, ‘Datos a tapayan a langis.’
‘Salaid en kasulatan nen utang mu. Mdaggetnud ka, alistuwan mu a isulat gamitan mu
dalla a limmapulu.” 7 Kéttapos ay tinanung na bi en kaduwwa, ‘Siko, sakonya i utang
muwid?’ ‘Datos a kostal a trigo,” kagi na. ‘Salaid en kasulatan nen utang mu. Isulat mu
a walu a pulu ddlla’ 8 Pinuri nen amu en katiwala na a madaya gapu ten impeta na a
karunungan. Gapu mas malalaki a maggamet ti paraan en makamundu hidi a tolay ten
biyag di nan en tolay hidi a maka-diyos.”

9 Kattapos ay kinagi ni Jesus, “Kaya kagiyan ku dikomoy, gamitdn moy en kayamanan
ni munduwiday ten paggamet ti maganda ten kaparehu moy a tolay tanni ni maubus
dén iyud ay tanggapan kam bi ten bilay a awan ti katapusan. 10 En tolay a maari a
pagkatiwalaan ten badit a bagay ay maari bi a pagkatiwalaan ten dikal a bagay, sakay
en mangdaya ten badit a bagay ay mangdaya bi ten dikal a bagay. 11 Gapu ni awan kam
mapagkatiwalaan ten kayamanan ti munduwiday, ay deya i magtiwalaid dikomoy ten
tatarudan a kayamanan? 12 Sakay ni awan kam mapagkatiwalaan ten kayamanan nen
agum a tolay, ay deya i mangataddid ti talaga a para dikomoy? 13 Awan maari a sabay
a pagserbiyan nen essa a utusan en duwwa a amu gapu kalyamutan na en essa sakay
mahalan na en kaduwwa. Pagserbiyan na ti tapat en essa sakay en essa ay awan na
pagtapatan. Awan moy maari a pagsabayan a serbiyan en Diyos sakay en kayamanan.”

EnIbapa hidi a Intoldu ni Jesus
(Mt. 11:12-13; 5:31-32; Mc. 10:11-12)

14 Dikona a nasanig iyud nen Pariseo hidi en kinagi ni Jesus kaya nagtawaan di gapu
masdssoran hidi ti pilak. 15 Peru kinagi ni Jesus dikodi, “Magkukunwari kam a matuwid
ten atubengan nen tolay hidi, peru tukoy nen Diyos en ked ten pusu moy. Gapu en bagay
hidi a pahalagaan nen tolay ay sasala nen Diyos.”

16 “En Kautusan ni Moises sakay en insulat nen propeta hidi ay tehud la iyad a bisa
hanggan ten panahun ni Juan a Magbinyag. Sapul haud ay impangaral ddn en Maganda
a Bareta tungkul ten paghari nen Diyos. Kaya magpumilit en atanan a makaangay
haud. 17 Alistu pa a mawan en langet ay ten luta, peru maski en sabadit la a bahagi
ten Kautusan nen Diyos ay awan mawanan ti bisa.”

18 “Ni pinalakad nen lallaki en kabinga na sakay mdkkabinga ti iba ay nagkasala siya
ti pangngalunya. Sakay en mangkabinga bi ten babbi a hiniwalayan ay nagkasala bi ti
pangngalunya.”

En Mayaman sakay ti Lazaro

19Kinagi pani Jesus, “Tehud a essa a mayaman a lallaki a magbabaduwdn ti magkamahal
sakay sagana ti pagkain a aldew-aldew. 20 Tehud bi a essa a pubri a Lazaro en ngaran
na, makpal siya a talingu ten babdaggi na. Iydangay di siya ten pintuwan nen bilay nen
mayaman. 21 Umasa ti Lazaro a makakan ten maski magkeragrag a mumu ten lamisaan
nen mayaman. Adeniyan siya nen kaasuwan sakay daddeldelan di en talingu na hidi.
22 Natay en pubri sakay inyangay nen anghel hidi ten pdppdgyanan ni Abraham dilanget.
Natay bi en mayaman sakay neldbbdng. 23 Mentras a mdgtatiisdn en mayaman ten lugar
nen patay hidi, ay natan-aw na ti Lazaro a ked ten pdppagyanan ni Abraham. 24 Kaya
pummakraw siya, ‘Ama ku a Abraham, kaghiyan pay a utusan ti Lazaro a ilablab na i
guramat naen ti dinomen, sakay ipaturug na ti dila kuwiday tanni malamiganak, gapu
mahirapanak ddn haddi a tarud ti apoyiday!” 25 Peru kinagi ni Abraham dikona, ‘Anak
ku, alalahandn mu a nagpakasawa ka ten biyag mu ten dibabew nen luta. Peru ti Lazaro
ay ndgtatiisan ti hirap. Nadid ay masaya dan en biyag na haddi, peru siko ay ked ka
hadn a magdadusadn. 26 Bakdn la a iydn, tehud pa a madsalad a pengpeng ten pag-itan
nen pagyanan tam kaya en ked haddi ay awan makaangay haan, sakay en ked haan ay
awan bi makaangay haddi’ 27 Kinagi nen mayaman, ‘Ni konahud, ama ku a Abraham,
makkekagbiydk pay dikomu a paangayan mu ti Lazaro ten bilay nen ama ku. 28 Tehuddak
a limma a kakkapatkaka a lallaki haud, utusan mu siya a angay na hidi pagkagiyan tanni
awan bi hidi meangay ti lugaridi a pagdusaan ku.” 29 Peru kinagi ni Abraham dikona,
‘Ked dan dikodi en insulat ni Moises sakay nen propeta hidi. Saiyud dadnisunudandiyid.’
30 Tummadbbig en mayaman, ‘Bakéan la a basta konahud, peru ni umangay dikodi en
essa a natay dan sakay nabiyag a ruway ay magsisi hidi sakay adaggan di en kasalanan
di.’ 31 Peru kinagi ni Abraham, ‘Ni awan di paniwalaan en insulat ni Moises sakay nen
propeta hidi ay awan di bi paniwalaan en kagiyan nen essa a natay a nabiyag a ruway.’

17

En Dahilan nen Pdgkasala
(Mt. 18:6-7,21-22; Mc. 9:42)

INadid, kinagi ni Jesus ten disepulus na hidi, “Pirmi a tehud a dahilan para magkasala
en tolay, peru makaanteng en keangayan nen tolay a magin dahilan nen pdagkasala!
2Magandaid dikona ay battenan ti dikdl a gilingan a batu en dllig na sakay ibator ditaw
a diget, nan ni magin dahilan nen pdgkasala ni babbadit palla iday hidi. 3 Kaya mangilag
kam!

“Ni magkasala dikomu en kapatkaka mu ay kagiyan mu sakay ni magsisi siya ay
patawaddan mu. 4Ni pumenpittu siya a nagkasala dikomu ten saldew, sakay pumenpittu
bi a umadeni dikomu a magkagi a, ‘Magsisiyak dan’ ay kailangan a patawadan mu.”
5> Kattapos ay kinagi nen apostol hidi kdnni Jesus, “Panginoon, dagdagan mu pay en
pannampalataya mi!” 6 Tummadbbig en Panginoon, “Ni kumona nakuwan ddlla ti kadikal
nen bukal ni mustasa en pannampalataya moy ay maari moy dan a kagiyan ti kayuwen a
sikomoro a, ‘Mabagut ka haan sakay memula ka ti digitud,” ay sumunud iyad dikomoy.”

En Tungkulin nen Utusan

7 “Ipalagay tam a tehud kam a utusan a magaradu, oni magula ti tupa. Nadid
kaggubwat na ten uma ay kagiyan moy beman dikona a, ‘Karon dan, angay ka dan
kuman?’ 8 Awan beman i kagiyan moyid ay, ‘Maglewas ka dan sakay paghandadk mu ti
pangapon ku, sakay serbiyanak mu mentras a kumanak. Kattapos ku a kuman ay maari
ka ddn a kuman.” 9 Kailangan beman a pasalamatan en utusan gapu ten kdssunud na
ten inyutus dikona? 10 Kuman labi iyad a kona dikomoy, ni magamet moy ddn a atanan
a inyutus dikomoy ay iddi i kagiyan moyid, ‘Utusan kami la sakay ginamet mi la en
tungkulin mi.’ ”

Pinagpiyya ni Jesus en Sapulu a Kinetong

11 Dikona patamu ddn ti Jesus ti Jerusalem ay nagkon siya ten pag-itan ni Samaria
sakay Galilea. 12 Nadid, dikona a adeni dan siya ten essa a baryu ay tummagbu en
sapulu a kinetong peru awan hidi ummadeni knni Jesus. 13 Sakay impdakraw di, “Jesus
a Panginoon, kaghiyan mu kami pay!” 14 Pakketa ni Jesus dikodi ay kinagi na, “Kammoy
dantulos kamon a magpaileng ten padi hidi.” Mentras a maglakad hidi ay nagpiyya hidi
sakay kinuminis. 15 Dikona nabati nen essa a nagpiyya dan siya ay nagsoli a ipappakraw
na a magpuri ten Diyos. 16 Kdttapos ay lummuhud siya ten atubengan ni Jesus sakay
nagpasalamat, siya ay taga-Samaria. 17 Kinagi ni Jesus, “Awan beman sapulu kam a
nagpiyya? Hdadya ddn en siyam? 18 Bakin bakdn pa a Judio i nagsoliyid a nagpuri ten
Diyos?” 19 Sakay kinagi ni Jesus dikona, “Tumakndg ka sakay umuli ka ddn! Nagpiyya
ka gapu ten pannampalataya mu.”

En Kaddemat nen Kahariyan nen Diyos
(Mt. 24:23-28, 37-41)

20 Tinanung nen Pariseo hidi ti Jesus ni nikan en paghari nen Diyos ti munduwiday.
Tummabbig ti Jesus, “En sapul nen paghari nen Diyos ay awan kam ti ketan a tanda.
21Kaya awan ti mangkagi a nagsapul dan hdddi oni hudi. Gapuitatarudanid ay maghari
dan en Diyos dikomoy.”

22 Kattapos ay kinagi na ten disepulus na hidi, “Gustuwan moy a ketan en essa ten
aldew hidi nen Anak nen Tolay, peru awan moy ketan. 23 Tehud a mangkagi dikomoy a,
‘Ked siya hudi!” oni ‘Ked siya haddi” Peru dyan kam umangay sakay dyan maniwala
dikodi. 24 Gapu kaddemat nen netakda a aldew ay dumemadt en Anak nen Tolay a
kumadn a kilat a magdemlag dilanget. 25 Peru kailangan a magtaggad pa siya ti makpal
a hirap sakay itakwil siya nen tolay hidi nadid a panahun. 26 En kdddemat nen Anak
nen Tolay ti munduwiday ay magkakona ten nangyari dikona panahun ni Noe. 27 En
tolay hidi tenhud ay mamagkainan, mamaginoman sakay mamagkabingaan a hanggan
dikona a dummemat en aldew a summakay ti Noe ten barku. Dummemat en dilobyu
sakay ndgkalimas hidi a atanan. 28 Kona labi hud ten panahun ni Lot, mamagkainan
en tolay hidi, mamaginoman, mamagbaliyan, mamaglakuwan, mamagmulaan, sakay
mamagbilayan. 29 Peru dikona a lumakad ti Lot ti Sodoma ay naguden ti apoy sakay
asupre kaya natutud hidi a atanan. 30 Kona labi hud i mangyariyid kdddemat nen Anak
nen Tolay.

31“Tj aldiwid a iyud, en ked ten atdp ay dyan dan magabala a umugsad sakay somdap
ten bilay na a mangalap ten kasangkapan na hidi. En ked ten uma na ay dyan dan
magabala a umuli. 32 Isipdn moy ddlla en nangyari ten kabinga ni Lot. 33 Ni deyaman
en magsikap a mangligtas ten sadili na a biyag ay mawanan ti biyag. Peru ni deyaman
en mawanan ti biyag ay siya en makapdngligtas ten biyag na. 34 Kagiydn ku dikomoy, a
ti gibiyid a iyud ay tehud a duwwa a tolay a tidug ten essa a katri, maalap en essa sakay
mawarak en essa. 35> Tehud bi a duwwa a babbi a magkaguman a maggiling, maalap en
essa sakay mawarak bi en essa. 3¢ [Tehud bi a duwwa aldllaki a magtarabahu ten uma di,
maalap en essa sakay mawarak bi en essa.”] 37 Nagtanung en disepulus na hidi, “Hadya
iyad a mangyari, Panginoon?”

Tummabbig ti Jesus, “Nihadya a tehud a bangkay ay ked bi haud a maipun en wakwak
hidi.”

18

En Babbi a Bilu ay ten Huwes

1Nadid, kinagi ni Jesus ten disepulus na hidi en essa a talinhaga tanni itoldu na dikodi
a dapat a pirmi hidi a magdasal, sakay dyan mawanan ti pag-asa. 2Kinagi ni Jesus, “Ten
essa banuwan, ay tehud a huwes a awan ti anteng ten Diyos sakay awan siya tiigagalang
a tolay. 3 Ti banuwanid a iyud ay tehud a babbi a bilu. Pirmi siya a mégsasoli-soliyan ten
huwes a makkekagbi a pesurug. Kakkagiyan na a, ‘Kagbiyan pay a ataddan ti katarungan i
kasu kuwiday.’ 4 Nanalay ddn a awan pospusan nen huwes en bilu. Peru dummemat en
odas a kinagi na ten sadili na, ‘Maski pa ni awanak ti dnteng ten Diyos sakay awanak ti
igagalang a tolay, 5> ay mas mapiyya pa ni isurug ku ddlla i biluwiday, gapu pirmiydak
na a istorbuwan bakay maiyamutdk pa ti pagsasoli-soli na en.” ” 6 Kattapos ay kinagi
nen Panginoon, “Nasanig moy en naisipan nen madukds a huwes. 7Iyud pa beman en
Diyos a awan mangsurug dikomoy? Tulungan na en pinili na a pirmi a makkekagbi dikona
aldew ay ti gibi. 8 Kagiyan ku dikomoy, a iyatdd na a pagdaka dikodi en katarungan. Peru
ten kdddemat a ruway nen Anak nen Tolay ti munduwiday, ay tehud wad siya a demattan
a mannampalataya dikona?”

En Talinhaga Tungkul ten Pariseo sakay ten Mdgsinger ti Buwes

9Nadid, kinagi bi ni Jesus iddi a talinhaga ten tolay hidi a nagisip a matuwid dan hidi,
peru imemenos di labi en agum a tolay. 10 Kinagi ni Jesus, “Tehud a duwwa a lallaki a
summaddap ten Templo para magdasal. En essa ay Pariseo, sakay en essa ay magsinger
ti buwes. 11 Tummaknag en Pariseo sakay nagdasal ti kona haddi tungkul ten sadili na,
‘Magpasalamatak dikomu Diyos ku, gapu awandk kaparehu nen agum a magkatakaw,
mdgdaya, mangngalunya, oni kona ti lallakiyidi a mdgsinger ti buwes. 12 Pumenduwwadk a
magkuldsyon ti sasimba sakay mdggikapuwdk ten atanan nen kitadn ku.’ 13 Nadid, en
magsinger ti buwes a magtakndg ten adeyu ay awan na maalap a tumangad dilanget,
tattepdagdn na en rakaw na, sakay kinagi na, ‘Diyos ku, kaghiyandk mu pay, essaak a
makasalanan!” ” 14 “Kagiyan ku dikomoy, ummuli en mdgsinger bi buwes ten bilay na
a napatawad dan en kasalanan na hidi. Peru en Pariseo ay awan napatawad. Gapu ni
deyaman en magpakataas ay mebaba, sakay en magpakababa ay metaas.”

Pinagpala ni Jesus en Babbadit a Anak
(Mt. 19:13-15; Mc. 10:13-16)

15 Inyadeni nen sangan a tolay kanni Jesus en anak di hidi a babbadit tanni itupu ni
Jesus dikodi en lima na. Dikona a netan iyud nen disepulus hidi ay nagsarantaan di en
tolay hidi. 16 Peru dinulaw ni Jesus en anak hidi sakay kinagi na ten disepulus na hidi,
“Pabayan moy i anaken hidi a umadeni dikoku. Dyan moy hidi sawayan, gapu kona

dikodi i paghariyanid nen Diyos. 17 Tandaan moy; ni deyaman en awan mangtanggap
ten paghari nen Diyos a kona ten essa a anak ay awan paghariyan nen Diyos.”

En Mayaman a Lallaki
(Mt. 19:16-30; Mc. 10:17-31)

18 Nadid, nagtanung kdnni Jesus en pinunu nen Judio hidi, “Mahusay a maistu dnya i
dapat kuwid a gamitdn tdnni magkahuddk ti biyag a awan ti katapusan?” 19 Tummabbig
ti Jesus, “Bakin dinulawak mu a mahusay? Awan ti agum a mahusay nan en Diyos la!
20 Tukoy mu déan en utus hidi nen Diyos, ‘Dyan ka mangalunya, dyan ka mamunu, dyan
ka magtakaw, dyan ka magtistigu ti kakabuliyan, sakay igalang mu en ama mu ay ten
ina mu.” ” 21 Tummabbig en lallaki, “Sindssunud ku dan hidi iyan a atanan sapul pa
dikona a anakak.” 22 Dikona nasanig iyud ni Jesus ay kinagi na, “Essa pa a bagay en
kulang dikomu, ilaku mu en atanan a ari-ariyan mu sakay iyatad mu ten pubri hidi en
naglakuwan mu tanni magkahud ka ti kayamanan dilanget. Kattapos ay sumoli ka sakay

mdkkuyug ka dikoku.” 23 Nalungkut en lallaki dikona nasanig na iyud gapu tunay siya ti
yamar.

24 Netan ni Jesus a malungkut siya, kaya kinagi na, “Mahirap a talaga a makasaddap
en mayaman ten kahariyan nen Diyos! 25 Mas alistu pa a makasaddap en kamelyo ten
abbut nen digum, nan ten essa a mayaman a makasadddp ten kahariyan nen Diyos.”
26 Nagtanung en nakasanig hidi, “Ni konahud ay deya i maligtasid?” 27 Tindbbig hidi
ni Jesus, “En bagay hidi a awan kaya gamitan nen tolay ay kaya a gamitan nen Diyos.”

28 Nadid, kinagi ni Pedro, “Ay konya mi ddn? Linakadan mi ddn en bilay mi hidi para
madkkuyug dikomu.” 29 Kaya kinagi ni Jesus dikodi, “Tandaan moy kagiyan kuwiday,
en tolay a manglakad ten bilay na, kabinga na, kakkapatkaka na, daddikal na hidji,
oni en anak na hidi alang-alang ten kahariyan nen Diyos, 30 ay makatanggap siya ti
mas makpal ten biyag nadid, sakay magkahud siya ti biyag a awan ti katapusan ten
dumemat a panahun.”

En Kapentdllu a Pagkagi ni Jesus ten Kakkatay Na
(Mt. 20:17-19; Mc. 10:32-34)

31 Nadid, imbukud ni Jesus en sapulu ay ti duwwa a disepulus na, sakay kinagi na
dikodi, “Mdagsanig kam, angay kitam nadid ti Jerusalem sakay haud dan a matupad en
atanan nen insulat nen propeta hidi tungkul ten Anak nen Tolay. 32 Iyentrega di siya
ten Hentil hidi sakay sestiydn di siya, insultuwdn, sakay loktaban. 33 Balbaggén di siya,
sakay tulos di a bunuwdn. Peru ten katdllu a aldew ay mabiyag siya a ruway.” 34 Peru
awan ti naintendiyan en sapulu ay ti duwwa a disepulus ten nasanig di. Awan di tukoy
en kahulugan na, sakay awan di naintendiyan en kinagi ni Jesus.

Pinagpiyya ni Jesus en Ldllaki a Burak
(Mt. 20:29-34; Mc. 10:46-52)
35Nadid, dikona a adenidantiJesusti]Jerico ay tehud a essa alallaki a burdk, maggetnud
ten gilid nen dilan a maklimus. 3¢ Dikona nasanig na a magtalib en makpal a tolay ay
intanung na ni anya iyud. 37 Kinagi di dikona a, “Magtalib ti Jesus a taga-Nazaret.”
38 Kaya pummakraw siya, “Jesus, anak ni David! Kagbiyandk mu pay!” 39 Sinaway siya
nen tolay hidi a ked ten dipalongu, peru inyondug na pa a impakraw a, “Anak ni David,
kagbiyandk mu pay!”
40 Kaya ummimang ti Jesus, sakay inyutus na a iyangay di dikona en burak. Dikona
a ked dén en burak ay tinanung na siya. 41 “Anya beman i gustu muwid a gamitan ku
dikomu?” Kinagi na, “Panginoon, gustu ku nakuwan a maketadk a ruway.” 42 Kinagi ni
Jesus dikona, “Maketa ka dan! Nagpiyya ka gapu ten pdnnampalatayamu.” 43 Tiodas biyid
aiyud aynaketa danen burdk, sakay tulos siya a ummunonud kanni Jesus a nagpapuriydn
ten Diyos. Dikona a netan iyud nen tolay hidi ay atanan di ay nagpuri ten Diyos.

19

Nakilala ni Zaqueo ti Jesus

1 Nadid, summaddap ti Jesus ti Jerico sakay naglakad ten banuwan. 2 Tehud haud a
essa a lallaki a mayaman a Zaqueo en ngaran na. Siya en pinunu nen madgsinger hidi
ti buwes. 3 Nasanig na a dummemat ti Jesus, sakay gustu na a ketan ni deya siya.
Peru gapu ten kakpal nen tolay ay awan na ketan gapu marenggad siya a tolay. 4 Kaya
nagginan siya a dummipalongu sakay ummunek ten kayu a sikomoro tanni ketan na ti
Jesus a magtalib haud. 5 Kattapat ni Jesus ten sarok nen kayu ay tinangad na siya sakay
kinagina, “Zaqueo, umugsad ka dan, alistu ka gapu angayak nadid ten bilay mu.” 6 Kaya
nagalistu siya a ummugsad ten kayu, sakay tunay siya ti saya a nangtanggap kanni Jesus
ten bilay na. 7 Nagganasasan en atanan nen naketa hidi ten nangyari sakay kinagi di,
“Angay ben siya ten bilay nen makasalanan?” 8 Nadid, tummakndg ti Zaqueo sakay
kinagina, “Panginoon, iyatad ku ten pubri hidi en kalahati nen kayamanan ku. Sakay ni
deyaman en nadaya ku ay pumen-appat ku a bayadan.” 9 Kattapos ay kinagi ni Jesus, “En
kaligtasan ay dummemat dan ti bilayid a iddi, gapu tolayid a iddi ay lahi bi ni Abraham.
10Ummangay hdddi en Anak nen Tolay tdnni aryokdn na en nagketawtaw hidi sakay iligtas
na.”

En Talinhaga Tungkul ten Pilak a Gintu
(Mt. 25:14-30)

11 Mentras a magsanig en tolay hidi, ay insaysay ni Jesus dikodi en essa pa a talinhaga.
Adeni dan ti Jesus ti Jerusalem sakay akalaid nen tolay hidi ay magsapul dan en paghari
nen Diyos. 12 Kaya kinagi na, “Tehud a essa a ldllaki a mataas en katungkulan na,
ummangay siya ten adeyu a lugar tanni magin hari haud. Kattapos ay nagsoli labi siya.
13 Bagu siya a lummakad ay dinulaw na en sapulu a utusan na, sakay indtdenan na en
balang essa dikodi ti pilak a gintu. Sakay kinagi na, ‘Inigosyu moy iyan a hanggan ten
kdassoli ku.” 14 Peru tunay ti iyamut en kabanuwan na hidi, kaya nangutus hidi ti angay
mangkagi ten kataasan a pinunu nen banuwan a umad hidi a magin hari di siya.

15 “Peru nagin harilabi siya. Nadid, késsoli na ay pinadulaw na en atanan nen utusan
a inatdenan na ti pilak a gintu, tanni matukuyan na ni sakonya i ganansiyaid nen balang
essa. 16 Ummadeni dikona en essa sakay kinagi na, ‘Panginoon, en pilak mu a gintu
ay nakaganansiya ti sapulu a pilak a gintu.” 17 Kinagi nen hari, ‘Mahusay ka a utusan!
Nadid, gapu matapat ka ten inyentrega ku a badit a bagay ay pamahalaan taka ten
sapulu a siyudad.” 18 Ummadeni en kaduwwa sakay kinagi na, ‘Panginoon, en pilak
mu a gintu ay nakaganansiya ti limma.” 19 Sakay kinagi na dikona, ‘Pamahaladn taka
ten limma a siyudad.” 20 Nadid, ummadeni bi en essa pa a utusan sakay kinagi na,
‘Panginoon, sarannid en pilak mu a gintu. Binalutan ku ti panyu sakay intagu ku.
21 Mantingdk biyay bi dikomu gapu tunay ka ti kahigpitan. Tukoy ku a alapan mu en
bakdn mu a kao, sakay aniydn mu en bakan mu aimmula.’ 22 Kattapos ay kinagi nen hari
dikona, ‘Madukas ka a utusan! Hatulan taka ten kinagi mu. Tukoy mu bal a mahigpitak,
sakay kinagi mu dikoku a alapan ku en bakan ku a kao sakay aniyan ku en bakan ku a
immula. 23 Bakin awan mu indipositu ten bangku i pilak kuwen? Tehud nakuwan iyan
a ganansiya baguwdk a dummemat’ 24 Kattapos ay kinagi nen hari ten atanan nen ked
hidi haud, ‘Alapan moy dikona en pilak a gintu. Sakay iyatad moy ten tehud a sapulu.’
25 Peru kinagi di, ‘Panginoon, tehud ddan siya a sapulu a pilak a gintu?’ 26 Kagiyan ku
dikomoy, a en tehud dan ay atdenan pa, peru en awan maski en sabadit a ked dikona ay
alapdn pa. 27 Kona bi ten kadima ku hidi a umad dikoku a magin hari di, iyangay moy
hidi haddi sakay bunuwan moy hidi ti atubengan kuwidi!’ ”

En Matagumpay a Kdssddddp ni Jesus ti Jerusalem
(Mt. 21:1-11; Mc. 11:1-11; Jn. 12:12-19)

28 Nadid, kattapos na a nagupos ten tolay hidi ay nagrektat dan siya a patamu
ti Jerusalem. 29 Dikona adeni dan siya ti Betfage sakay ti Betania, ten bukid a
ngangngaranan di a Olibo ay pindgdipalongu na en duwwa na a disepulus. 30 Kinagi na
dikodi, “Kammoy dan, angay kam ti sumunuden a baryu. Kdddemat moy haud ay ketan
moy en essa a bul-u a asno a umaegut, awan palla iyud nasaka-sakayan. Okbisan moy
sakay iyangay moy hdddi. 31 Ni tehud a magtanung dikomoy ni bakin okbisdn moy ay
kagiyan moy a, ‘Kailangan nen Panginoon.” ”

32Kaya lummakad dan en inutusan na a duwwa a disepulus sakay netan di ngani en
asno a kinagi ni Jesus. 33 Mentras a okbisdn di en asno ay tinanung hidi nen makdkkao,
“Bakin okbisdn moy iyan?” 34 Kaya kinagi di, “Kailangan nen Panginoon.” 35Inyangay di
kanni Jesus en asno, sakay sinapinan di ten alikabkab di, kattapos ay pinasakay di ti Jesus.
36 Nadid, ten kdssakay na a patamu ti Jerusalem ay inlatag nen tolay hidi en alikabkab di
hidi ten paglakadan na. 37 Dikona a adeni dan siya ti Jerusalem, ten dilan a padagson ten
bukid a nginaranan di a Olibo ay nagpakrawan en atanan nen disepulus na hidi gapu
ten saya di. Sakay nagpuri hidi ten Diyos gapu ten himala hidi a netan di a ginamet
ni Jesus. 38 Kinagi di, “Pinagpala en hari a magdadedemat ten ngaran nen Panginoon!
Kapayapaan dilanget! Puriyan en Kataasan!” 39 Nadid, tehud a sasangan a Pariseo a
kaguman ten katolayan, kinagi di, “Maistu, sawayan mu pay i disepulus muwen hidi.”
40 Tummabbig ti Jesus, “Kagiyan ku dikomoy, a ni tumahimik hidi ay lumewas i batuwen
hidi a magpakraw.”

Nagsanget ti Jesus Gapu ten Habag Na ti Jerusalem

41 Nadid, dikona a adeni ddn siya ti Jerusalem sakay dikona natan-aw na en siyudad
ay nagsanget siya. 42 Kinagi na, “Ni tukoy mu la ni dnya i makapangataddid dikomu ti
kapayapaannadid a aldew! Kayala ay awan muiyad ketan nadid. 43 Dumemat en aldew
a magkampu en kadima mu hidi ti lebut muwen. Palebutan di ka sakay bantayan ti
mahigpit a magdili-dilipot. 44 Puksadn di ka pati en anak mu hidi, awan hidi ti ibura-
buray, maski en batu hidi ay awan ti maburay a magkatupu, gapu awan mu pinospos
en odas a kdddemat nen Diyos a mangligtas dikomu.”

En Pdgmalasakit ni Jesus ten Templo
(Mt. 21:12-17; Mc. 11:15-19; Jn. 2:13-22)

45 Kaddemat de ti Jesus ti Jerusalem ay summadddp siya ten Templo, sakay pinalakad
na en atanan a tolay a maglaku haud. 46 Kinagi na dikodi, “Nakasulat, ‘En bilay ku ay
ngaranan di a bilay a pagdasalan.’ Peru anya i ginamet moyiday? Ginamet moy a bilay
nen magtakaw hidi.’ ”

47 Aldew-aldew ay magtoldu ti Jesus ten Templo. Peru gustu siya a bunuwdn nen
pinunu hidi nen padi hidi, nen tagapagtoldu hidi nen Kautusan sakay nen pinunu hidi
nen banuwan. 48 Peru awan hidi ti netan a paraan ni konya di siya a mabunu gapu en
atanan nen tolay ten banuwan ay mdgsanig ti mapiyya ten atanan nen kakkagiyan na.

20

En Tanung ten Kapangyariyan ni Jesus
(Mt. 21:23-27; Mc. 11:27-33)
1Nadid, ten essa a aldew ay ked ti Jesus ten disalad nen Templo, nangaral siya tungkul
ten Maganda a Bareta. Ummadeni dikona en pinunu hidi nen padi hidi, en tagapagtoldu
hidi nen Kautusan, sakay en pinunu hidi nen banuwan. 2Kinagi di dikona, “Kagiyan
mu benid dikomi ni anya karapatan muwid a maggamet ti bagayid a hidi iyad? Deya i
nangatdddid dikomu ti karapatan?” 3 Tummabbig ti Jesus, “Tanungan takam bi nadid.
Kagiyan moy dikoku, 4 hddya gubwatid nen kapangyariyan ni Juan a magbinyag, ten
Diyos beman oni ten tolay?” 5> Nadid, namdgguron hidi sakay kinagi di, “Ni kagiydn tam

a, ‘Ten Diyos,” ay kagiyan na dikotam a, ‘Bakin awan moy pinaniwalaan ti Juan?’ 6 Peru
ni kagiyan tam bi a gubwat ten tolay, ay batuwan kitam ni tolayen hidi gapu maniwala
hidi a essa a propeta ti Juan.” 7 Kaya tummabbig hidi, “Awan mi tukoy!”

8 Kaya kinagi ni Jesus dikodi, “Ni konahud ay awan ku bi kagiyan dikomoy ni hadya i
gubwatid nen karapatan ku a maggamet ti bagayid a hidi iyad.”

En Talinhaga Tungkul ten Katiwala hidi ten Kaubasan
(Mt. 21:33-46; Mc. 12:1-12)

9 Nadid, kinagi ni Jesus i talinhagaid a iddi ten tolay hidi, “Tehud a essa a tolay a
nagmula ti ubas ten uma na sakay impabahala na iyud ten katiwala na hidi. Kattapos
ay ummangay siya ti adeyu a lugar sakay nagnalay pa haud. 10 Dikona sdkburas dan
ti ubas ay pinaangay na en essa na a alipin tdnni mangngay ten kabunong na a ubas.
Peru pakketa nen katiwala hidi ten alipin ay bindlbag di sakay pinauli di a awan ti
tawid. 11 Kaya nangutus siya a ruway ten essa na pa a alipin, peru bindlbag di bi siya
ti mas mahigpit nan ten dipalongu, ininsultu di siya sakay pinauli di bi a awan ti tawid.
12Nadid, inutusan na en katallu, peru tinalinguwan di siya sakay pinalakad di. 13 Kinagi
nen makakkao ten kaubasan, ‘Anya wéad i dapat kuwid a gamitdan? Maganda wad ni en
mahal ku a anak i paangayan kuwid haud. Siguradu a igalang di siya.” 14 Peru dikona
a ketan nen katiwala hidi en anak nen makakkakao ay namdagguron hidi, kinagi di, ‘Iddi
i magmanaid, bunuwdn tam siya tdnni makao tam en mana na.” 15 Inluwas di siya ten
kaubasan, sakay tulos di a binunu.” Kattapos ay kinagi ni Jesus, “Anya wéd gamitannid
dikodi nen makdkkao ten kaubasan? 16 “Angay siya haud tdnni bunuwén na en katiwala
hidi ten kaubasan na, sakay iyatad na ten agum en kaubasan.”

Pakkasanig nen tolay hidi ten kinagi ni Jesus ay kinagi di, “Dyan nakuwan iyud
ipagkaluub nen Diyos!” 17 Inileng hidi ni Jesus sakay tulos na hidi a tinanung, “Ni
konahud ay dnya kahuluganid nen nakasulat ten kasulatan a kona haddi:

‘En batu a inadiyan nen magbilay hidi
ay siya bali en pinakamahalaga a pamireng? * 18 Ni deyaman en matéknig
ti batuwid a iyud ay maritu-ritu sakay ni deyaman en matappugan na ay ma-
paparset.”

Tungkul ten Pdagbayad ti Buwes
(Mt. 22:15-22; Mc. 12:13-17)

19 Naintendiyan nen tagapagtoldu hidi nen Kautusan sakay nen pinunu hidi nen padi
hidi a hidi en patamakan ni Jesus ten talinhaga na. Kaya pinurbaan di siya a dikappan ti
odasid a iyud, peru nanteng hidi ten tolay hidi. 20 Kaya sinapulan di siya a manmanan.
Nangsuhul hidi ti sangan a tolay tdnni magkukunwari a magaryok ti katutuhanan.
Ginamet di iyud tanni madikdp di siya ten paggupos na tanni tehud hidi a meatubeng
a kasu ten gubernador. 21 Nadid, kinagi nen espiyya hidi kdnni Jesus, “Maistu, tukoy
mi a tama i kdkkagiydn muwen, sakay itattoldu muwen. Tukoy mi bi a awan ka manuyu
ten mataas hidi a tolay, nan itoldu mu en tatarudan a kagustuwan nen Diyos a gamitan
nen tolay hidi. 22 Anya ti palagay muwid, tama beman a magbayad kitam ti buwes ten
Emperador ti Roma, oni awan?” 23 Tukoy ni Jesus en madukas a ked ten isip di, kaya
kinagi na dikodji, 24 “Kotam benid ti pilak a dinaryo. Kandeya a rupa sakay ngaranikedid
ti pilakidi?”

“Ten Emperador ti Roma,” kagi di.

25 Kaya kinagi ni Jesus dikodi, “Ni konahud ay iyatdd moy ten Emperador en para ten
Emperador. Sakay en para ten Diyos ay iyatdd moy bi ten Diyos.” 26 Awan ti nangyari ten

20:17 Pamireng: En adigi ten dppat a kantu nen bilay.

planu di a madikap ti Jesus ten paggupos na ten atubengan nen tolay hidi. Sakay awan
hidi ti nakagi gapu nabigla hidi ten intabbig na.

En Tanung Tungkul ten Kdkkabiyag a Ruway
(Mt. 22:23-33; Mc. 12:18-27)

27Nadid, tehud a sangan a Saduseo a ummangay kanni Jesus. Hidi iyad en grupu nen
Judio hidi a awan maniwala a mabiyag a ruway en ndgkatay dan a tolay. 28 Kinagi di,
“Maistu, insulat ni Moises ten kautusan en kona haddi, ‘Ni matay en essa a lallaki a awan
hidi ti anak ay ten kabinga na ay kailangan a pakasalan nen wadi nen lallaki en bilu
tdnni magkahud hidi ti anak para ten natay.’ 29 Nadid, tehud a pittu a matdatkaka a lallaki.
Ndkkabinga en kaka peru natay siya a awan ti anak. 30 Kattapos ay pinakasalan nen wadi
na en bilu, peru natay bi a awan bi ti anak. 31 Kona bi hud en nangyari ten katallu
hanggan ten kapittu. Naessa-essa a nakabinga nen babbi en pittu a matatkaka. Peru
ndgkatay hidi a atanan a awan ti anak. 32 Ten katapusan ay natay bi en babbi. 33 Nadid,
ten kakkabiyag a ruway, ay deya ten pittu i tenggiyannid nen babbi a kabinga na ta hidi a
atanan ay nakabinga na?”

34 Tindbbig hidi ni Jesus, “Ti biyagid a iddi ay mdkkabinga en tolay hidi. 35 Peru en tolay
hidi a karapatdapat a mabiyag a ruway ay awan dan madkkabinga. 36 Kuman ddn hidi a
en anghel hidi a awan matay, sakay anak hidi nen Diyos gapu kabilang hidi ten nabiyag
hidi a ruway. 37 Maski ti Moises ay pinatunayan na bi a mabiyag a ruway en ndgkatay dan
hidi. Gapu ten nangyari a tungkul ten maggerab a marenggad a kayu, ay nginaranan na
en Panginoon a Diyos ni Abraham, Diyos ni Isaac sakay Diyos niJacob.” 38 Kaya en Diyos
ay bakan a Diyos nen patay hidi, nan Diyos nen biyag hidi, gapu ten Diyos en atanan a
tolay ay biyag.”

39 Kinagi nen sangan a tagapagtoldu nen Kautusan, “Maistu, mahusay en intabbig
mu!” 40 Kaya awan dan ti nangahas a magtanung a ruway.

En Tanung Tungkul ten Cristo
(Mt. 22:41-46; Mc. 12:35-37)
41Kattapos ay nagtanung ti Jesus dikodi, “Konya a makagi nen tolay a en Cristo ay anak
ni David? 42 Ti David dan a mismu nagkagiyid ten Libru nen Kansiyon hidi a,
‘Kinagi nen Panginoon ten Panginoon ku,
“Maggetnud ka ti kawanan kuwiday,
43mentras awan ku mapasuku dikomu en atanan nen kalaban mu hidi.” > 44 Nadid,
ti David dan en nangdulaw ten Cristo a Panginoon, konya a makagi nen tolay a
siya ay anak ni David?”

En Babala ten Tagapagtoldu hidi nen Kautusan
(Mt. 23:1-36; Mc. 12:38-40)

45 Mentras a mdgsanig en tolay hidi kdnni Jesus ay kinagi na ten disepulus na hidi,
46 “Mangilag kam ten tagapagtoldu hidi nen Kautusan gapu gugustu di a magsulot ti
magkaganda a badu a malayon tanni mapansin hidi nen katolayan. Sakay gugustu di bi a
igalang hidi. Kona labi hud gugustu di bi a maggetnud ten pang-marangal a paggetnudan
ten sinagoga hidi sakay ten handaan hidi. 47 Sdssamantaladn di en ari-ariyan nen bilu
hidi, magdadasalan hidi ti atakdug peru wari-wari la. Kaya lalu pa a dumaggi en magin
parusa di.

21

En Kaluub nen Bdbbi a Bilu
(Mc. 12:41-44)

1 Ummileng ti Jesus ten disalad nen Templo sakay netan na en mdgkayaman hidi a
magtabbung ten kaluub di. 2 Netan na bi en essa a babbi a bilu a pubri, nangtabbung siya

ti duwwa a sentabos. 3 Kaya kinagi ni Jesus, “Kagiyan ku dikomoy, a i pubriyen a babbi a
bilu ay ndngtdbbung ti mas makpal nan ten agum hidi. 4 Gapu en intdbbung di ay susubra
dila, peruibiluwen a tunay ti kapubriyan ay inyatad na pa en kasiya-siya a kabiyagan
na.”

En Kdkkasida nen Templo

(Mt. 24:1-2; Mc. 13:1-2)

5Nadid, pagguronan nen sangan a tolay en tungkul ten Templo, gapu nadikurdsyonan ti

batu hidi a magkaganda sakay ten agum a dikurasyon a inyalay nen tolay hidi ten Diyos.
Kaya kinagi ni Jesus, 6 “Dumemat en panahun a atanan ni ketan moyen ay maduray,
sakay awan ti maburay a batu a magkatupu.”

En Kahirapan hidi sakay Paggusig a Dumemat
(Mt. 24:3-14; Mc. 13:3-13)

7 Tinanung di ti Jesus, Maistu, nikan iydd a mangyari? Sakay dnya i senyalid ni
dumemat dan iyad?”

8 Tummabbig ti Jesus, “Mangilag kam tdnni awan kam metawtaw nen deyaman.
Makpal a dumemat a magkagi a hidi en Cristo. Sakay kagiyan di bi a, Dummemat dan
en katapusan ni munduwiday.’ Dyan kam maniwala dikodi. 9 Mara ni makasanig kam
ti gera sakay kaguluwan ay dyan kam mabalisa. Talaga a mangyari i atananid a iyad,
peru bakdn palla iydd en katapusan ni munduwiday.” 10 Kinagi na pa, “Mamaggera en
bansa ti bansa, sakay en kahariyan laban ti kahariyan. 11 Magkahud ti magkabegsdk a
linug, sak-aldp, sakay ti makeares a saket ti iba-iba a lugar ti munduwiday. Tehud bi a
lumitaw a makadanteng a bagay, sakay makataka hidi a senyal a gubwat dilanget.

12 “Peru bagu a mangyari i atananid a iyad ay padikap di kam sakay pahirapan.
Imbistigaan di kam ten sinagoga hidi sakay pepiresu. Iyatubeng di kam a ikasu ten hari
hidi sakay ten gubernador hidi gapu maniwala kam dikoku. 13Iyad dan i pagkakataun
moyid a mangbahagi ten Maganda a Bareta tungkul dikoku. 14 Begsakkan moy la i isip
moyen. Dyan kam mabalisa ni konya moy a dipensaan i sadili moyen. 15 Gapu atdenan
takam ti karunungan ten kattabbig moy, tdnni awan dan ti mekagi en kalaban moy hidi.
16 Ttokyon kam nen daddikal moy hidi, kakkapatkaka, kapartidu, sakay nen amigu moy
hidi, sakay pabunu di en sangan dikomoy. 17 Kaiyamutan kam nen atanan gapu ten
pagsunud moy dikoku. 18 Peru awan ti mawan maski essa a waget ti buuk moyen. 19 Ni
magpakatatag kam ay meligtas moy en biyag moy.”

En Kdkkardabba ni Jerusalem
(Mt. 24:15-21; Mc. 13:14-19)

20 “Nadid, ni ketan moy a napalebutan dan ni makpal a sundalu i Jerusalemiday ay
tukoy moy a adeni ddn a marabba i siyudadid a iyad. 21 Kaya dapatid ay guminan dan
ten bukid en ked hidi ti Judea, sakay en ked hidi ten banuwan ay dapat a lumakad dan
hidi haud, sakay dyan dan umangay ten banuwan en ked hidi ten uma. 22 Gapu iyad
dén en aldew hidi a pagparusa, tdnni matupad en nakasulat ten Kasulatan. 23 Kakakagbi
en mabuktet hidi sakay en magpasusu hidi ti panahunid a iyud! Gapu dumemat en
mahigpit a parusa ti bansaid a iyad. 24 En agum hidi ay matay ti ispada, sakay en agum
ay dikdppan di hidi a bilang piresu ten atanan a bansa. Sakupan nen Hentil hidi en
Jerusalem hanggan matapos en panahun a netakda.”

En Kaddemat nen Anak nen Tolay
(Mt. 24:29-31; Mc. 13:24-27)

25 “Tehud kam a ketan a tanda ten aldew, bulan, sakay ten biton hidi. Maligalig en
bansa hidi ti lutaiday, sakay keantingan hidi gapu ten tdnnug nen diget sakay ten tunay
ti kaddekal a tagmadk. 26 Kaya makpal a pumatay a tolay gapu ten dnteng di a maggaisipdn
ten mangyari ti munduwiday; gapu mayandag en kapangyariyan hidi dilanget. 27 Ti

panahunid a iyud ay ketan di en Anak nen Tolay a magdibdbbi ten panganurin a gubwat
dilanget, tehud siya a kapangyariyan sakay kaluwalhatian. 28 Nadid, ni magsapul dan
amangyariibagayid a hidi iyad ay dyan kam manteng, magsaya kam gapu adeni dan a
dumemat en kaligtasan moy.”

En Adal a Gubwat ten Kayu a Igos
(Mt. 24:32-35; Mc. 13:28-31)
29Nadid, kinagi ni Jesus en essa a talinhaga, “Ilingdn moy en kayu a igos sakay en agum

hidi a kayu. 30Ni magduun ddn hidiiyad ay tukoy moy a adeni dén a kassinag. 31 Kona labi
hud, ni ketan moy a mangyari dan a atanan i bagayid a hidi iydd ay matukuyan moy a
adeni dan en panahun a maghari en Diyos. 32 Tandaan moy, mangyari i atananid a iyad
bagu a matay en atanan nen tolay a biyag nadid. 33 Mawan en langet sakay lutaiday,
peru en upos ku ay manatili a awan ti katapusan.”

Mangilag Kam

34 “Mangilag kam a dyan masiyaan a mégkakandn, maglalasingdn, sakay mdagsasayadn
sakay dyan kam mabalisa ten paggaryok moy ten kabiyagan moy. Bakay bigla a
dumemat en Anak nen Tolay a awan moy maandaman. 35 Gapu dumemat siya ti
lutaiday ten odas a awan asaan nen atanan a tolay. 36 Kaya pirmi kam a nakahanda
ten atanan a odas. Pirmi moy a idasal a magkahud kam ti begsak tanni mataggad moy en
atanan a hirap a dumemat, sakay nakahanda kam la a umatubeng ten Anak nen Tolay.”

37 Aldew-aldew ay nagtoldu ti Jesus ten Templo, peru ti gibi ay angay siya matdug ten
Bukid nen Olibo hidi. 38 Dimadimang palla ay angay dan en tolay hidi ten Templo a
magsanig dikona.

22

En Planu a Pdngbunu kdnni Jesus
(Mt. 26:1-5; Mc. 14:1-2; Jn. 11:45-53)
1Nadid adeni ddn a dumemadt en Piyesta nen Tinapay a awan ti Pagpaalsa, a kdkkagiydn

di bi a Piyesta nen Aldew nen Pdgtalib. 2 En pinunu hidi nen padi hidi sakay en
tagapagtoldu hidi nen Kautusan ay manteng ten tolay hidi, kaya namagguron hidi ni
konya di a pabunu ti Jesus ti sekretu. 3 Kattapos ay sinomddp ti Satanas kanni Judas
a Iscariote, essa ten sapulu ay ti duwwa a Apostol. 4 Kaya angay nakpagguron ti Judas
ten pinunu hidi nen padi hidi sakay ten pinunu hidi nen magbantay hidi ten Templo ni
konya na a metokyon ti Jesus. 5 Nasaya en pinunu hidi sakay nagpangaku hidi kdnni
Judas a atdenan di siya ti pilak. ¢ Nasor siya, kaya sapul haud ay nagaryok dan siya ti
pagkakataun a metokyon na ti Jesus ten paraan a awan matukuyan nen katolayan.

En Pdghanda ten Pangapon para ten Piyesta nen Aldew nen Pdgtalib
(Mt. 26:17-25; Mc. 14:12-21; Jn. 13:21-30)
7Nadid, dummemat dan en aldew nen Piyesta nen Tinapay a awan ti Pagpaalsa, sakay
aldew nen pagbunu ti tupa para ten Piyesta nen Aldew nen Pagtalib. 8 Inutusan ni Jesus
de Pedro ay ti Juan. Kinagi na, “Kammoy dan, maghanda kam ti pangapon tam a
para ten Piyesta nen Aldew nen Pagtalib.” ° Tinanung di siya, “Hadya i gustu muwid a
paghandaan mi?” 10 Kinagi ni Jesus, “Angay kam ti Jerusalem. Tehud kam a matagbu
haud a essa a lallaki, tehud a tawid a binga a tehud a lasan a dinom. Unonudn moy
siya ten bilay a sddddppan na. 11 Sakay kagiyan moy ten makakkao ten bilay, ‘Petanung
ben nen Maistu mi ni hadya kan i kuwartuwid a pangapunan mi kaddemat nen Piyesta
nen Aldew nen Pagtalib.’ 12 Kattapos ay itoldu na dikomoy en essa a dikal a kuwartu ten
disunu a tehud dan a nakahanda a gamit. Haud kam a maghanda ti pangapon tam.”

13 Lummakad en apostol hidi sakay netan di en atanan a kinagi ni Jesus. Kaya inhanda
di dan en pangapon di a para ten Piyesta nen Aldew nen Pagtalib.

En Katapusan a Pdngngapon ni Jesus
(Mt. 26:26-30; Mc. 14:22-26; 1 Cor. 11:23-25)

14 Dikona dumemat ddn en odas a mangapon dan hidi ay ndkpdggatubeng ti Jesus ten
apostol na hidi. 15 Kattapos ay kinagi na dikodi, “Gugustu ku a makatubeng takam
a mangapon ti kona hadday a Piyesta nen Aldew nen Pagtalib baguwak a maghirap.
16 Kagiyan ku dikomoy, awandk ddn kuman a ruway ti kona haddi hanggan awan
mangyari en kahulugan ni iyad ten kahariyan nen Diyos.” 17 Inalap ni Jesus en tasa a
tehud a lasan a alak sakay nagpasalamat siya ten Diyos. Kattapos ay kinagi na dikodi,
“Paghati-hatiyan moy iddi a inumdn. 18 Tandaan moy, sapul nadid ay awandk dan
uminom a ruway ti tdbbug ni ubas mentras a awan palla dumemat en paghari nen Diyos.”
19 Inalap na en tinapay, sakay nagpasalamat ten Diyos, kattapos ay tindppeng-tdppeng na
sakay intagtag na dikodi. Kinagi na, “Iddi en baggi ku a neatad para dikomoy. Gamitan
moy iyad bilang paggala-ala moy dikoku.” 20 Kattapos di a kumman ay kona labi hud en
ginametna, inalap na en tasa sakay kinagina, “Saiyad en tanda nen bigu a pakpagkasundu
nen Diyos ten tolay a pinatunayan nen digi ku. Mebuhus en digi ku para dikomoy.

21KinaginiJesus, “Peruilingdn moy, katubeng tam haddi nadid en méangtokyon dikoku.
22Matay en Anak nen Tolay ayun ten intakda nen Diyos, peru makadnteng en sapitdn nen
mangtokyon dikoku.” 23 Kattapos iyud a masanig nen apostol hidi ay namagtanungan
hidi ni deya dikodi en mangtokyon kanni Jesus.

En Kataasan

24 Namagtalu-talu en disepulus hidi ni deya dikodi tenggiydnnid nen tolay hidi a
kataasan. 25 Kaya kinagi ni Jesus ten disepulus na hidi, “En hari hidi nen Hentil hidi ay
tehud a kapangyariyan ten katolayan a sakup di, sakay en tehud hidi a kapangyariyan
ay gustu di a mangaranan a, ‘Amigu nen katolayan.” 26 Peru, bakan a kona haan i dapat
moyid a gamitan. Nan dapatid ay en kataasan i kababaanid, sakay en pinunu hidi i
dapatid a tagapagserbi. 27 Deya beman kataasanid, en maggetnud beman a kuman oni
en utusan a maghayin? Awan beman mas mataasid ay en maggetnud a hayinan? Sikan
ay Panginoon moy peru magserbiyak dikomoy a kona ten essa a utusan.

28“Nanatili kam a kakaguman ku maski ten pagsubuk hidi a dinanas ku. 29Ni konyadk
a inatdenan nen Ama ku ti karapatan a maghari ay kona labi hud iyatad ku dikomoy i
karapatanid a iyad. 30 Kapisan takam a kuman sakay uminom ten kahariyan ku. Sakay
maggetnud kam ten trono a mamunu ten sapulu ay ti duwwa a lahi ni Israel.”

Kinagini Jesus a Ipamen Siya ni Pedro
(Mt. 26:31-35; Mc. 14:27-31; Jn. 13:36-38)

31 Kattapos ay kinagi ni Jesus, “Simon! Simon! Mdgsanig ka! Napakultadan ti Satanas a
purbaan kam a kona ten panghiwalay ten lupds ten paray. 32 Peru indasal taka dan tanni
awan humina en pannampalataya mu. Sakay ni sumoli ka dan ten pannampalataya mu ay
pabegsdkkdn mu en kdkkapatkaka mu.” 33 Kinagi ni Pedro, “Panginoon, nakahandaak a
mepiresu sakay matay a kaguman mu.” 34 Peru kinagi ni Jesus, “Sanigan mu kagiyan
kuwiday Pedro, bagu a magtarakket en manok nadid a aldew ay pentalluwak mu a
lpamen.”

En Panahun nen Pagsubuk
35 Kéattapos ay tinanung hidi ni Jesus, “Dikona inutusan takam a awan ti tawid a pitaka,
hembeg oni sandalyas ay kinulang kam beman ti &nyapaman haan?”
Kinagi di a, “Awan.”

36 Kinagi ni Jesus, “Peru nadid ni tehud kam a pitaka oni hembeg ay tawiddn moy.
Sakay ni deyaman en awan ti ispada ay dapat a ilaku na en alikabkab na tanni tehud
siya a pamali ti ispada. 37 Kagiyan ku dikomoy, a kailangan a matupad dan nadid en
nakasulat ten Kasulatan tungkul dikoku a, ‘Imbilang di siya a essa ten makasalanan
hidi’ » 38 Kdttapos ay kinagi nen disepulus hidi, “Panginoon, tehud dan a duwwa a
ispada.” “Tama dan iyan!” kagi ni Jesus.

Nagdasal ti Jesus
(Mt. 26:36-46; Mc. 14:32-42)

39 Lummakad ddn ti Jesus ti Jerusalem sakay ummangay ten bukid nen Olibo hidi,
kona ten dati na a gaggamitdn. Ndakkuyug dikona en disepulus na hidi. 49 Dikona a
dumemat dan hidi haud ay kinagi ni Jesus dikodi, “Magdasal kam tanni awan kam
madaig nen toksu.” 41 Kattapos ay ummadeyu ti Jesus dikodi ti saobasan ti batu sakay
lummuhud siya a nagdasal. 42 Kinagi na, “Ama, ni maari ay iyadeyu pay dikoku
en tasa nen pdaghirap. Peru bakan a en kaluuban ku en masunud nan en kaluuban
mu.” 43 [Kattapos ay tehud a essa a anghel a pummeta dikona a gubwat dilanget sakay
pinabegsdk na en isip na. 44 Nadid, gapu ten subra a hirap a nabati na ten isip na ay
nagdasal siya ti taimtim. Tummaktak ten luta en inet na a kuman a daddekal a turug ni
digi.]

45 Dikona a natapos dan siya a magdasal ay nagsoli siya ten disepulus na hidi, sakay
nedemattan na hidi a pasiyaan a tidug gapu ten lungkut di. 46 Kinagi ni Jesus, “Bakin
magtatidugan kam? Umikat kamon sakay magdasal kam, tdnni awan kam madaig nen
toksu.”

En Pagdikdp kanni Jesus
(Mt. 26:47-56; Mc. 14:43-50; Jn. 18:3-11)
47 Nadid, dikona pasiyaan palla a magupos ti Jesus ay tehud a dummemat a makpal
a tolay. TiJudas en nanggiya dikodi, essa siya ten sapulu ay ti duwwa. Ummadeni siya
kénni Jesus tdnni ammuwan na siya. 48 Peru kinagi ni Jesus dikona, “Judas, &mmu beman
iyadd nen pdngtokyon mu dikoku?” 49 Nadid, dikona netan iyadd nen disepulus hidi ay
kinagi di, “Panginoon, tigpasdn mi ddn beman hidi!” 50 Pagdaka a tinigpas nen essa a
disepulus en kawanan a bangbdng nen utusan nen kapunuwan nen padi hidi. 51 Peru
kinagi ni Jesus, “Tama dan iyan!” Tinawidan na en bangbang nen utusan kaya nagpiyya.
52 Kéattapos ay kinagi ni Jesus ten pinunu hidi nen padi hidi, ten pinunu hidi nen
magbantay hidi ten Templo, sakay ten pinunu hidi nen banuwan a dummemat a
mangdikap dikona, “Bakin? Madukassak beman a tolay kaya kailangan pa a angay kam
haddi a te manga armas a ispada sakay garoti? 53 Aldew-aldew ay magtolduwak ten
Templo sakay ked kam bi haud, peru awanak moy dinikdp. Peru nadid ay odas moy
dan sakay nen kapangyariyan nen kadiklamman a maghari.”

Impamen ni Pedro ti Jesus
(Mt. 26:57-58, 69-75; Mc. 14:53-54, 66-72; Jn. 18:12-18, 25-27)
>4 Kattapos ay dinikdp di ngani ti Jesus sakay inyangay di ten bilay nen kapunuwan
nen padi hidi. Ummunonud ti Pedro dikodi peru adeyu la siya. 3> Nadid, nagnamu
hidi ten ditdngnga nen laguwerta sakay naggetnud hidi ten palebut nen apoy, sakay
angay ndkpdggetnud ti Pedro dikodi. 36 Dikona netan siya nen essa a babbi a utusan
ay mindmmalas na siya ti hustu. Sakay kinagi na, “Kaguman bi ni Jesus i tolayid a
iddi!” 57 Peru impamen ni Pedro, kinagi na ten babbi, “Awan! Awan ku siya matenggi.”
58 Mamaya-maya ay tehud a essa a lallaki a nakatenggi kanni Pedro, kaya kinagi na,
“Awan beman essa ka bi ten kakagumanan na hidi?” Peru tummabbig ti Pedro,
‘Awan, nagkamali kam.” ”

59 Nadid, kallipas nen manga essa a odas ay impilit a kinagi nen essa a tolay, “Talaga
a kaguman ni Jesus i tolayid a iyan gapu essa bi siya a taga-Galilea.” 60 Peru tummabbig
ti Pedro, “Awan ku tukoy i kakkagi-kagiydn muwen!” Pasiyaan palla siya a magupos ay
bigla a nagtarakket en manok. 61 Sinulig nen Panginoon ti Pedro sakay indeleng na siya.
Naisip nadid ni Pedro en kinagini Jesus a, ‘Bagu a magtarakket en manok nadid a aldew
ay pentdlluwdk mu a ipamen.’ 62 Lummuwas ti Pedro sakay ndgsasangitdn ti hustu.

Sinesti Di sakay Binalbdg Di ti Jesus
(Mt. 26:67-68; Mc. 14:65)
63 Nadid, sinesti sakay bindlbdg nen magbantay hidi ti Jesus. 64 Pindngngdssan di siya
sakay tinanung di, “Nay! Tukuyan benid ni deya i nangsuntukid dikomu.” 6> Makpal pa
hidi a kindkkagi a pagsesti dikona.

Inyatubeng Di ti Jesus ten Sanedrin
(Mt. 26:59-66; Mc. 14:55-64; Jn. 18:19-24)

66 Nadid, ten dimadimang ay nagipun-ipun en Sanedrin kabilang haddi en pinunu hidi
nen banuwan, en pinunu hidi nen padi hidi, sakay en tagapagtoldu hidi nen Kautusan.
Inyatubeng di ti Jesus dikodi sakay tinanung di. 67 Kinagi di, “Kagiyan mu dikomi, siko
beman en Cristo?”

Tummadbbig ti Jesus, “Maski ni kagiydn ku dikomoy ay awan kam labi maniwala. 68 Ni
tanungan takam bi ay awan kam bi tumdbbig. 6° Peru kagiyan ku dikomoy, a sapul nadid
ay maggetnud en Anak nen Tolay ten kawanan a trono nen Makapangyariyan a Diyos.”
70 Nagtanung hidi a atanan, “Gustu muwid a kagiyan ay siko en Anak nen Diyos?”

Tummabbig siya, “Sikamon i nangkagiyid.”

71 Kéttapos ay kinagi di, “Anya pa beman i kailangan tamid a pangpatunay? Nasanig
tamon a mismu en atanan a kinakkagi na.”

23

Inyatubeng Di ti Jesus kanni Pilato
(Mt. 27:1-2;11:14; Mc. 15:1-5; Jn. 18:28-38)

ITummakndg en buu a Sanedrin sakay inyangay di ti Jesus kanni Pilato. 2 Kdddemat
di kanni Pilato ay sinapulan di siya a bintangan. Kinagi di, “Nadikdp mi i tolayidi
a magsulsul ten kabanuwan mi hidi a magribeldi. Kinagiyan na hidi a dyan hidi
magbayad ti buwes ten Emperador, sakay kinagi na bi a siya en Cristo, a siya ay hari.”
3 Kattapos ay tinanung ni Pilato ti Jesus, “Siko beman en hari nen Judio hidi?”

“Siko dan nangkagiyen,” kagini Jesus. 4 Kaya kinagi ni Pilato ten pinunu hidi nen padi
hidi sakay ten katolayan, “Awanak ti ketan a kasalanan ni tolayid a iddi.” 5 Peru impilit
di a kinagi a, “Gapu ten pagtoldu na ay inggiyya na a manggulu en tolay hidi ti buu a
Judea. Nagsapul siya ti Galilea sakay hanggan dan haddi.”

Inyatubeng Di ti Jesus kanni Herodes

6 Dikona nasanig iyud ni Pilato ay intanung na ni taga-Galilea ti Jesus. 7 Sakay dikona
natukuyan na a gubwat ti Jesus ten lugar a sakup ni Herodes ay impeangay siya ni Pilato
kanni Herodes. Tama bi a ti panahunid a iyud ay ked ti Herodes ti Jerusalem. & Tunay
en saya ni Herodes dikona a netan na ti Jesus, gapu makpal dan siya a nabareta tungkul
dikona sakay nanalay na dan siya a gustu a ketan. Inasaan ni Herodes a ketan na ti
Jesus a maggamet ti himala. ° Kaya nagtatanungdn siya kanni Jesus, peru awan na siya
tinatabbig. 10 Ked haud en pinunu hidi nen padi hidi sakay en tagapagtoldu hidi nen
Kautusan, awan diimangan a babbintangdn ti Jesus. 11 Kattapos ay sinesti siya ni Herodes
pati nen sundalu na hidi sakay ininsultu di siya. Binaduwan di siya ti mamahalin

a damit, kattapos ay pinasoli di siya kdnni Pilato. 12 Sapul ti aldiwid a iyud ay nagin
magamigu dan de Herodes ay ti Pilato a dati a magkadima.

Nahatulan a Matay ti Jesus
(Mt. 27:15-26; Mc. 15:6-15; Jn. 18:39-19:16)

13 Nadid, pinadulaw ni Pilato en pinunu hidi nen padi hidi, en pinunu hidi nen
banuwan sakay en katolayan. 14 Kattapos ay kinagi na dikodi, “Ingkasu moy dikoku i
tolayid a iddi ten kasalanan a paggiyya ten tolay hidi a manggulu. Peru nasanig moy
dikona a imbistigaan ku siya sakay natukuyan ku a awan tatarudan en bintang moy
hidi dikona. 15 Kona bi hud ti Herodes, awan siya ti netan a kasalanan ni Jesus kaya
impesoli na siyahdddi. Awan siya dapatabunuwdan gapu awan siya ti kasalanan. 16 Kaya
pabalbag ku siya sakay paluwasan.” 17 Kinagi na iyad gapu ugali di dén a kada aldew
nen Piyesta nen Aldew nen Pagtalib ay kailangan a mangpaluwas en gubernador ti essa a
piresu para dikodi. 18 Peru sabay-sabay a impdkraw nen atanan a tolay a, “Bunuwan
i tolayid a iyan! Sakay palayadn mu ti Barrabas!” 19 Nepiresu ti Barrabas gapu ten
paggiyya na ten pdgribeldi ten banuwan sakay padmmunu.

20 Nadid, nagupos a ruway ti Pilato dikodi gapu gustu na a palayadn ti Jesus. 21 Peru
impakraw nen katolayan a, “Ipaku siya ten kudus! Ipaku siya ten kudus!” 22 Kattapos
ay pentallu a kinagi ni Pilato dikodi a, “Bakin? Anya beman i ginamet naid a madukas?
Awan ti dahilan para pabunu ku siya. Kaya pabalbag ku dalla siya sakay paluwasan.”

23 Peru lalu di a impappdakraw a kailangan a ipaku ti Jesus ten kudus. Sakay nagtagum-
pay en ipdppakraw di. 24 Kaya nagdisisyon ti Pilato a pagustuwan na en kagustuwan
nen tolay hidi. 25 Pinaluwas ni Pilato en tolay a nepiresu a namunu sakay nagsapulan
ni kaguluwan. Kattapos ay inyatad ni Pilato ti Jesus dikodi tanni magamet di dikona en
gustu di.

Impaku ti Jesus ten Kudus
(Mt. 27:32-44; Mc. 15:21-32; Jn. 19:17-27)

26 Nadid, ti Jesus ay tinawid nen sundalu hidi. Mentras a maglakad hidi ay natagbu
di ti Simon a taga-Cirene a gubwat ti baryu, pinilit di a pinabaklay dikona en kudus
sakay pinaunonud di kdnni Jesus. 27 Makpal a tolay en umunonud kanni Jesus, kaguman
bi en sangan a babbi a mamagsangetan sakay malungkut gapu ten habag di dikona.
28 Peru sinulig hidi ni Jesus sakay kinagi na, “Sikam a babbi hidi ti Jerusalem, dyandk
moy sangitan, dapat moyid a sangitan ay i sadili moyen sakay en anak moy hidi. 29 Gapu
dumemat en aldew a kagiyan nen tolay hidi a, ‘Pinagpala en baug hidi, en awan hidi
nagbuktet sakay en awan hidi nagpasusu!” 30 Iyud bi en panahun a kagiyan nen tolay
hidi ten bukid hidi a, ‘Taporan moy kami!’ sakay ten marenggad hidi a bukid, ‘Itagu moy
kami!” 31 Gapu ni kona haad en gamitan ten sariwa a kayu, ay dnya wad i mangyariyid
ni mamadi dan?

32 Nadid, tehud bi a tinawid en sundalu hidi a duwwa a tolay a magbabonu, para
bunuwdn di bi a kasabay ni Jesus. 33 Kdddemat di ten lugar a nginaranan di a Bungu
ay impaku di dan ti Jesus ten kudus. Sakay impaku di bi en duwwa a tolay a magbabonu,
essa ten dandg ten kawanan, sakay essa biten dandg ten kawiri. 34KinaginiJesus, “Ama,
patawadan mu hidi gapu awan di tukoy i gagamitan diyen.’

Nagbunutan en sundalu hidi tdnni matukuyan di ni hadya ten badu hidi ni Jesus en
meangay ten balang essa dikodi. 35 Ndgtaknag en tolay hidi haud a méggeleng; mentras a
en pinunu hidi nen banuwan ay magsasestiyan dikona. Kinagi di, “Inligtas na en agum,
nadid, nitalaga a siya en Cristo a pinili nen Diyos ay bakin awan na iligtas isadilinaen?”
36 Sinestibi siya nen sundalu hidi. Ummadeni dikona en essa a sundalu sakay painomdan
na siya ti maapsot a alak. 37 Sakay kinagi di, “Ni siko en hari nen Judio hidi ay iligtas mu
i sadili muwen!”

38 Insulat di ten doluwan na en, “Iddi en hari nen Judio hidi.” 39 Ininsultu siya nen essa
a magbabonu a impaku di bi ten kudus. Kinagi na, “Awan beman siko en Cristo? Iligtas
mu isadili muwen, pati sikami!” 40 Peru nagkagiyan siya nen kaguman na, “Awan ka la
manteng ten Diyos? Parehu kitam la a tdllu a pinarusaan! 41 Dapat la a parusaan di kita
a duwwa gapu ten magkadukas a gindggamet ta, peruitolayid a iyan ay awan ti ginamet
a dnyaman a madukds.” 42 Sakay kinagi na kanni Jesus, “Alalahananndk mu pay, Jesus, ni
maghari ka dan.” 43 Tummabbig ti Jesus, “Kagiyan ku dikomu, ti aldew biyid a iyad ay
kuyugan taka ti Paraiso.”

En Kdkkatay ni Jesus
(Mt. 27:45-56; Mc. 15:33-41; Jn. 19:28-30)

44-45 Dikona a tanghali dan ay nagdiklam i buuwid a luta hanggan ten alas tres ten
apon. Sakay napisad en ditdngnga nen kortina ten kadisaladan nen Templo. 46 Kattapos
ay pummakraw ti Jesus, “Ama, iyentrega ku dan dikomu ispiritu kuwidi.” Kattapos na a
kinagi iyud ay nabagsutan dan siya ti angas. 47 Dikona a netan nen kapitan nen sundalu
hidi en nangyari ay nagpuri siya ten Diyos. Kinagi na, “Tatarudan ngani a matuwid i
tolayid aiddi!” 4 Makpal en katolayan a naipun a maggeleng haud, ummuli hidi a tunay
en lungkut di gapu ten netan di a nangyari. 4° En atanan nen kdkkagumandan hidi ni Jesus
ay ked hidi haud a magtaknag ten adeyu, pati en babbi hidi a ummunonud dikona sapul
ti Galilea. Netan di en atanan nen nangyari haud.

Inldbbdng Di ti Jesus
(Mt. 27:57-61; Mc. 15:42-47; Jn. 19:38-42)

50-51 Tehud a essa a lallaki a Jose en ngaran na, taga-Arimatea a essa a banuwan
ti Judea. Mabait siya sakay matuwid a tolay, essa siya ten tolay hidi a maguray ten
kaddemat nen paghari nen Diyos. Sakay maski kaguman siya ten Sanedrin ay awan siya
ummayun ten madukds a ginamet di kdnni Jesus. 52 Ummangay siya kanni Pilato sakay
inagid na en bangkay ni Jesus. 53 Indibabbi na en bangkay, sakay binalutan na ti tela a
lino. Kattapos ay inyangay na ten paglabbangngan a kuman a kuweba a batu, a awan palla
nagamit. >4 Tialdiwid aiyud ay Aldew nen Pdghanda di gapu magsapul dan en Aldew nen
Kaimang.

55 Ndkkuyug kanni Jose en babbi hidi a ndkkuyug kdnni Jesus sapul ti Galilea, kaya netan
di en paglabbangngan sakay en kakkedatton nen bangkay na haud. 56 Kattapos ay ummuli
hidi sakay tulos hidi a naghanda ti pagpasarrub sakay mira a idatton di ten bangkay ni
Jesus. Ten kdddemat nen Aldew nen Kaimang ay ummimang hidi gapu iyud utus nen
Kautusan.

24

En Kakkabiyag a Ruway ni Jesus
(Mt. 28:1-10; Mc. 16:1-8; Jn. 20:1-10)

1 Nadid, pdgdemlag palla ten Simba ay ummangay ddn en babbi hidi ten
nangldbbangngan di kanni Jesus, tawid di en pdgpasdrrub a inhanda di. 2 Kaddemat di
haud ay netan di a negulung dan en batu a sumassiradu ten paglabbangan. 3 Peru dikona
a summadddp hidi haud ay awan dan en bangkay nen Panginoon a Jesus. 4 Nadid
mentras a isipan di ni bakin konahud en nangyari ay tehud a bigla a pummeta a duwwa
a lallaki a makasili en badu di. 5> Tunay en anteng di kaya lummuhud hidi. Kinagi nen
lallaki hidi dikodi, “Bakin aryokdn moy en biyag ten lugar nen patay hidi? 6 Awan héaddi
ti Jesus, nabiyag dan siya a ruway! Nalimunan moy dan beman en kinagi na dikomoy
dikona a ked palla siya ti Galilea? 7 Awan beman kinagi na a, ‘En Anak nen Tolay ay
kailangan a itokyon ten makasalanan hidi sakay ipaku ten kudus, peru mabiyag siya
a ruway ten katallu a aldew?’ ” 8 Nadid, naisip nen babbi hidi en kinagi hidi ni Jesus

tenhud. 9 Kaya nagsoli hidi gubwat ten paglabbangngan sakay angay di imbareta en
atanan nen nangyari ten sapulu ay ti essa a apostol sakay ten agum pa a kakagumanan
di. 10 En b4bbi hidi ay de Maria Magdalena, ti Juana, sakay ti Maria a ina ni Santiago,
sakay en agum pa hidi a kaguman di a babbi en naghareta ten apostol hidi. 11 Peru
awan naniwala en apostol hidi gapu isip diyid ay binubuu la iyud nen babbi hidi.
12 Peru tummakndg ti Pedro sakay nagginan a patamu ten nangldbbangngan di kdnni
Jesus. Kaddemat na ten labbang ay dummukug siya a summedip ten disalad. Awan siya
ti netan, basta en damit a lino. Kaya ummuli siya a maggaisipdn ten nangyari.

En Nangyari ten Duwwa a Naglakad Ti Emaus
(Mc. 16:12-13)

13Ti aldewid a iyud ay naglakad en duwwa a disepulus ni Jesus, patamu ten baryu a
nginaranan di a Emaus, manga sapulu ay ti essa a kilumetru en kadeyu na ti Jerusalem.
14 Magguron hidi a duwwa tungkul ten atanan a nangyari. 15 Nadid, mentras a magguron
hidi ay ummadeni ti Jesus dikodi sakay ndksabay. 16 Netan di siya peru awan di siya
natenggi. 17 Tinanung hidi ni Jesus, “Anya ben i padgguronan moyen?”

Ummimang hidi ten paglakad di, sakay malungkut a tarud en rupa di. 18 Tummabbig
en essa dikodi a Cleopas en ngaran na, “Siko wad la i dayuwid ti Jerusalem a awan
nakabareta ten nangyari hidi haud ti nakalipasudi a sangan a aldew.” 19 Kinagi ni
Jesus, “Anya beman nangyariyid haud?” Tummadbbig hidi, “En tungkul ten nangyari
hidi kanni Jesus a taga-Nazaret. Essa siya a propeta a makapangyariyan ten upos sakay
gamet maski ten atubengan nen Diyos sakay nen tolay hidi. 20 Peru dinikap siya nen
pinunu hidi nen padi mi hidi, sakay nen pinunu hidi nen banuwan para mahatulan a
matay, sakay impaku di siya ten kudus. 21 Siya pa beman i asaan miyid a mangligtas ti
Israel. Sakay bakdn la a iyan, katallu dan nadid a aldew sapul dikona a nangyari iyud.
22 Naraknid kami ten imbareta nen sangan a babbi a kakagumanan mi. Pagdemlag palla
ay ummangay hidi bummisita ten labbang ni Jesus. 23 Peru awan di netan en bangkay
na haud. Nagsoli hidi sakay kinagi di a tehud hidi a netan a pangitain a tehud a duwwa
a anghel a nagkagi dikodi a biyag ti Jesus. 24 Kaya angay inileng nen agum mi hidi a
kakagumanan en labbang na sakay kinagi di a tatarudan en kinagi nen babbi hidi, peru
awan di netan ti Jesus.”

25 Kinagi ni Jesus dikodi, “Anya kam dén ben ti alay a makaintendi! Bakin awan
moy paniwalaan en atanan nen kinagi nen propeta hidi 26 a kailangan a magtaggad ti
hirap en Cristo, bagu siya umangay ten marangal a pappdgyanan na?” 27 Kdttapos ay
impaliwanag ni Jesus dikodi en atanan nen nakasulat ten Kasulatan a tungkul dikona,
sinapulan na ten libru hidi ni Moises hanggan ten insulat nen propeta hidi.

28 Nadid, dikona a adeni dan hidi ten baryu a tamuwan nen duwwa a disepulus, ti
Jesus ay kuman a magtulos ten lakad na a tamu ti mas adeyu a lugar. 29 Peru pinugad
di siya a kagi di, “Mdktulos ka dalla haddi dikomi, gapu sumaram ddan i aldiwen sakay
magdadidiklam dan.” Kaya ndktulos ti Jesus dikodi. 30 Dikona katubeng di dan siya a
kuman ay inalap na en tinapay, sakay nagpasalamat ten Diyos. Kattapos ay tindppeng-
tdppeng na sakay inyatad na dikodi. 31 Sakay nabukasan en pangileng di sakay natenggi
di ti Jesus, peru bigla dan siya a nawan. 32 Kinagi di, “Kaya bali a tunay ti saya en
babbatiyan ta mentras a makpagguron siya dikota ten dilan sakay impaliwanag na dikota
en nakasulat ten Kasulatan.”

33Tummakndghidi a pagdaka sakay nagsoli hidi ti Jerusalem. Dinemadttan di a naipun
en sapulu ay ti essa a apostol sakay en agum pa hidi a kakagumanan di. 34Kinagi di ten
duwwa, “Tatarudan a nabiyag en Panginoon, pummeta siya kdnni Simon!” 35 Kdttapos
ay inyistorya bi nen duwwa a disepulus en nangyari ten dilan, sakay ni konya di a
natenggi en Panginoon dikona a tadppeng-tappengdn na en tinapay.

Pummeta ti Jesus ten Disepulus Na hidi
(Mt. 28:16-20; Mc. 16:14-18; Jn. 20:19-23; Gamet 1:6-8)

36 Nadid, mentras a pagguronan di en nangyari ay bigla a lummitaw ti Jesus a
tummakndg ten ditdngnga di, sakay kinagi na dikodi, “Mdagkahud kam ti kapayapaan!”
37 Naraknid en disepulus hidi sakay neantingan hidi gapu inisip di a anitu en netan
di. 38 Peru kinagi ni Jesus dikodi, “Bakin manteng kam? Sakay bakin magduda kam?
39Tlingan moy i lima kuwiday sakay i basset kuwiday, sikdn ddn ngani iddi. Tawidandk
moy sakay pakailinganndk moy. Awan ti pilas sakay tulang en anitu, peru sikan ay tehud
a kona ti ketan moyidi. 40 Kattapos na a kinagi iyad ay impeta na dikodi en lima na sakay
en basset na. 41 Nagtaka hidi ti hustu sakay tunay hidi ti saya. Peru awan palla hidi
makapaniwala, kaya tinanung hidi ni Jesus, “Tehud kam a makan hadn?” 42 Indtdenan
di siya ti kakdttol a neapoy a ikan. 43 Inalap na iyud sakay kinan na ten atubengdan di.

44 Kattapos ay kinagi na dikodi, “Saiyad en kinagi ku dikomoy dikona a kakagumandk
moy palla. Dapat a matupad en atanan a nesulat ten Kautusan ni Moises, ten libru
nen propeta hidi sakay ten libru nen Kansiyon hidi tungkul dikoku.” 45 Kattapos ay
binukasan na en isip di tdnni maintendiyan di en Kasulatan. 46 Kinagi na dikodi, “Kona
haddi en nakasulat, ‘Kailangan a maghirap en Cristo sakay matay. Kattapos ay mabiyag
siya a ruway ten katdllu a aldew.” 47 Kaya ten pamamag-itan nen ngaran na ay dapat
a ipangaral en pdgsisi, sakay pagpatawad ten kasalanan sapul ti Jerusalem hanggan ten
atanan a bansa. 48 Sikam i makapangpatunayid ti bagayid a hidi iyadd. 4° Tandaan
moy, paangayan ku dikomoy en impangaku nen Ama ku. Kaya dyan kam lumakad ti
Jerusalem mentras a awan moy matanggap en kapangyariyan a gubwat dilanget.”

En Kdaangay ni Jesus Dilanget
(Mc. 16:19-20; Gamet 1:9-11)

50 Kdttapos ay ingkuyug hidi ni Jesus ten luwas ti Jerusalem, kdddemadt ti Betania ay
indisunu na en lima na sakay pinagpala na hidi. 5! Mentras a pagpaladn na hidi ay
maggade-adeyu siya a padisunu a patamu dilanget. 52 Sinamba di siya sakay kattapos
ay nagsoli hidi ti Jerusalem a masaya a tarud. 33 Pirmi hidi a mdggangay ten Templo a
magpuri ten Diyos.

En Maganda a Bareta ayun kanni
JUAN

Paliwanag Tungkul ten Libru

Iyad a Maganda a Bareta ayun kanni Juan, a mangpakapospos a ti Jesus en awan ti
katapusan a Upos nen Diyos a, “Nagin tolay sakay ndkpagyan dikomi.” Nesulat iyad a
Maganda a Bareta tdnni en mangbasa hidi ay sumampalataya a ti Jesus en nepangaku a
Tagapagligtas, en Anak nen Diyos, tanni magkahud hidi ti biyag (20:31).

En dipalongu a bahagi ay mangpakapospos ten iba-iba a himala a mangpatunay a ti
Jesus en nepangaku a Tagapagligtas, en Anak nen Diyos. Kasunud haddi en paliwanag
hidi tungkul ten himala hidi. Tiiyad a bahagi ay nepaliwanag a naniwala en agum kanni
Jesus sakay nagin tagasunud na hidi. En agum bi ay awan naniwala, sakay sinalungat
di pa siya. Nakasulat ten kapitulu 13 hanggan 17 en katapusan a gibi ni Jesus kaguman
en disepulus na hidi sakay en maganda a pakpaggagum na dikodi. Ti gibiyid a iyud
ay pinabegsak na en isip di tanni magin handa hidi ten pademat a pangyayari. Ten
katapusan hidi a kapitulu ay nesulat en pagdikap, pagbista sakay pangpaku dikona ten
kudus, en kakkabiyag na ruway, sakay en makpal hidi a beses a kdppeta na ten disepulus
na hidi kattapos na a mabiyag a ruway.

Enistorya a tungkul ten babbi a nadikap ti pdngngalunya (8:1-11) ay namarkaan ti kona
haddi () a tanda gapu awan iyad ketan ten kakpalan a dipalongu hidi a kasulatan sakay
ten purumeru hidi a salin, sakay ten agum a kasulatan ay iba en paketan ti iyad.

Inatdenan ti diin nen Maganda a Bareta ayun kanni Juan en biyag a awan ti katapusan
ten pamamag-itan ni Cristo, a essa a kaluub a magsapul dan nadid sakay matanggap
nen mangtanggap hidi ten dulaw ni Jesus, en Dilan, en Katutuhanan sakay en Biyag.
Ketan ti iyad a libru en matalinhaga a paggamit ti karaniwan a bagay kona ten dinom,
tinapay, simbuwan, pastol sakay en tupa na hidi, en ponan ni ubas sakay ten bunga na,
tanni ipeta sakay itoldu en katutuhanan hidi a ispirituwal.

Lasan nen Libru
En dipalongu a upos 1:1-18

TiJuan a Magbinyag sakay en dipalongu hidi a disepulus ni Jesus 1:19-51
En pagserbi ni Jesus 2:1-12:50

En katapusan hidi a aldew ni Jesus 13:1-19:42

En ruway a kakkabiyag sakay en kdppeta nen Panginoon a ti Jesus 20:1-31
En kappeta ni Jesus ten pittu a disepulus 21:1-25

En Upos nen Biyag

1Sapul pa ten sapul ay ked dan en Upos, kaguman nen Diyos en Upos, sakay en Upos
ay siya dan en Diyos. 2 Sapul pa ten sapul ay kaguman ddn siya nen Diyos. 3 Linalang en
atanan bagay a ten pamamag-itan na, sakay awan ti linalang a bakan a ten pamamag-
itan na. 4 En Upos en paggubwatan ni biyag, sakay iyad a biyag ay nangatad ti demlag
ten tolay. 5Iyad a demlag ay magdemlag ten kadikldmman, sakay awan iydd madaig nen
diklam,

6Nadid, tehud a essa a lallaki a inutusan en Diyos, en ngaran na ay ti Juan. 7 Pinaangay
na ti Juan ten tolay hidi, inutusan siya tanni ipahayag na en tungkul ten demlag, tanni
sumampalataya en atanan a tolay. 8 Bakdan a ti Juan en demlag, nan inutusan siya tanni
mdngpahayag ni deya en demlag. 9 En tunay a demlag a mangdemlag ten atanan a tolay
ay dumemat ti munduwiday.

10 Dummemat en Upos ti munduwiday, peru awan siya tinenggi ni munduwiday
maski ni linalang i munduwiday ten pamamag-itan na. 11 Ummangay siya ten sadili

na a banuwan, peru awan siya tinanggap nen kabanuwan na hidi. 12 Peru en atanan a
nangtanggap sakay summampalataya dikona ay inatdenan na ti karapatan a magin anak
nen Diyos. 13 Nagin anak ngani hidi nen Diyos bakdn a ten pamamag-itan nen pisikal a
kakkeenak oni gapu ten kagustuwan nen tolay, nan gapu ten kaluuban nen Diyos.

14 En Upos ay nagin tolay sakay ndkpdgyan dikomi. Netan mi en kaluwalhatian na
bilang bugtung a anak nen Ama. Putat siya ti kabaitan sakay katutuhanan.

15 Impahayag siya ni Juan, sakay impdkraw na ten tolay hidi a, “Siya en kinagi ku
dikomoy a, ‘En dumemat a kasunud ku ay mataas nan sikan, gapu baguwak a neenak
ay ked dan siya.” ”

16 Gapu putat siya ti pdgmahal, ay naranasan tam a atanan en tulos-tulos a pagpapala.
17Neatad dikomi en Kautusan nen Diyos ten pamamag-itan ni Moises, peru en kabaitan
sakay katutuhanan ay neatdd ten pamamag-itan ni Jesu-Cristo. 18 Maski nikan ay awan
palla ti naketa ten Diyos. Peru impakilala siya nen bugtung a Anak a tunay a kasayaan
nen Ama.

En Pdgpahayag ni Juan a Mdgbinyag
(Mt. 3:1-12; Mc. 1:1-8; Lu. 3:1-18)
19Tnutusan nen pinunu hidi nen Judio hidi ti Jerusalem en sangan a padi sakay Levita
a itanung kanni Juan ni deya siya. 20 Intapat a kinagi ni Juan dikodi, “Bakan a sikan en

Cristo.” .
21“Ni konahud ay deya ka?” tanung di,

“Siko beman ti Elias?” “Bakan a sikan,” kagi ni Juan.

“Siko beman en propeta?” Kinagi na dikodi, “Bakan a sikan.”

22 “Deya ka beman a talaga? Kagiyan mu dikomi tdnni tehud kami a mekagi ten
nagutus hidi dikomi. Anya makagi muwid tungkul ti sadili muwen?” 23 “Tummabbig
ti Juan ten pamamag-itan nen kinagi ni propeta Isaias,

“Sikan en boses nen tolay a magpakraw ten parang,

‘Pasunongan moy en paglakadan nen Panginoon.” ” 24 En nagtanung hidi ay
inutusan nen Pariseo hidi. 25 Tinanung di a ruway ti Juan, “Bakin magbinyag
ka, ni bakan bali a siko en Cristo, oni ti Elias, oni en propeta?” 26 Tummadbbig ti
Juan, “Magbinyagdk dikomoy ten dinom, peru tehud a ked ti ditdngnga moyen a
awan moy matenggi. 27 Dumemat siya a kasunud ku peru awandk karapatdapat
dikona maski ni mangokbis dalla ten igut nen sandalyas na.”

28]yad ay nangyari ti Betania, ten dibelyu nen dinom ti Jordan a nagbinyagan ni Juan.

En Tupa nen Diyos

29 Ten kailawan na, ay netan ni Juan ti Jesus a umadeni dikona. Kaya kinagi na ten
tolay hidi, “Siya iddi en Tupa nen Diyos. Siya en mangibut ten kasalanan nen tolay ti
munduwiday. 30 Siya en kinagi ku dikomoy a dumemat a kasunud ku a mas mataas nan
sikdn. Gapu baguwak pa a neenak ay ked dan siya. 31 Awan ku bi siya matenggi tenhud
peru ummangayak haddi a magbinyag ti dinom tanni ipakilala ku siya ti Israel.

32 Kattapos ay nagpatunay ti Juan, a kinagi na, “Netan ku en Ispiritu a dummibdbbi
a gubwat dilanget a kona ten essa a kalapati, sakay ummapon dikona. 33 Awan ku
siya matenggi tenhud, peru en nangutus dikoku a magbinyag ti dinom ay siya labi en
nagkagi a, ‘Ketan mu a dumibdabbi en Ispiritu sakay mdagyan ten essa a tolay. Iyud a tolay
i magbinyagid ti Banal Ispiritu.’ 34 Mineta ku siya kaya patunayan ku a siya en Anak
nen Diyos.”

En Dipalongu hidi a Disepulus ni Jesus
35 Ten kinailawan na, ay ked ddmman haud ti Juan kaguman na en duwwa na a
disepulus. 36 Dikona ketan na ti Jesus a magtalib ay kinagi na, “Siya en Tupa nen Diyos!”
37 Ten pakkasanig nen duwwa a disepulus ten kinagi ni Juan, ay inunud di ti Jesus.

38 Dikona sumulig ti Jesus, ay netan na hidi a umunonud, kaya tinanung na hidi, “Anya
kailangan moyid?”

Kinagi di, “Hadya tattulusan muwid Rabbi?” (En gustu a kagiydn nen Rabbi ay Maistu.)

39 “Kamon hadd angen moy ilingan,” kagi ni Jesus.

Kaya nakkuyug hidi kanni Jesus sakay netan di en tattulusan na; sakay naktulos dan bi
hidi ti iyud a aldew gapu magalaskuwatru dan ten apon.

40En essa ten duwwa a nakasanig ten kinagi ni Juan ay ti Andres a kapatkaka ni Simon
Pedro. 41 Kaya inaryok ni Andres en kapatkaka na a ti Pedro sakay kinagi na, “Netan mi
dan en Mesias!” (En gustu a kagiydn nen Mesias ay Cristo.) 42 Ingkuyug ni Andres ti
Simon a ummangay kanni Jesus.

Ten pakketa ni Jesus kanni Pedro ay kinagi na, “Siko ay ti Simon a anak ni Juan. Sapul
nadid ay ngaranan ka dan a Cefas.” (En kahulugan na ay Pedro, ti iba a upos ay batu).

En Dulaw kdnde Felipe ay ti Natanael
43 Ten kailawan na ay naisipan ni Jesus a umangay ti Galilea. Netan na haud ti Felipe
sakay kinagi na, “Makkuyug ka dikoku.” 44 (Ti Felipe ay taga-Bethsaida a kabanuwan de
Andres ay ti Pedro.) 45 Netan ni Felipe ti Natanael, sakay kinagi na dikona, “Netan mi
dan en kinagi ni Moises ten kasulatan sakay nen propeta hidi. Siya ay ti Jesus a taga
Nazaret a anak ni Jose.” 46 “Tehud beman a maggubwat a mahusay ti Nazaret?” tanung

ni Natanael. = ] o
Tummabbig ti Felipe, “Karon had angen mu ilingan.”

47 Pakketa ni Jesus kanni Natanael a patamu dikona ay kinagi na, “Ilingan moy,
i tatarudanen a Israelita. Awan siya mdgwariwari.” 48 Tinanung siya ni Natanael,
“Konyaadk mu a nakilala?”

Tummabbig ti Jesus, “Bagu ka pa a dulawdn ni Felipe ay netan taka dan dikona a ked
ka ten sarok nen kayu a igos.” 49 Kinagi ni Natanael, “Maistu, talaga a siko en Anak nen
Diyos! Siko en Hari ni Israel!”

50 Kinagi ni Jesus, “Sumampalataya ka beman gapu ten kinagi ku a netan taka ten
sarok nen kayu a igos? Makpal ka pa a ketan a mas lalu pa haan.” 51 Sakay kinagi ni
Jesus dikona, “Tandaan mu, ketan mu a bukas dilanget sakay en anghel hidi nen Diyos
ay sumangkay sakay umugsad ten pappagyanan nen Anak nen Tolay.

2
En Kasalan ti Cana _ o
1Nadid, kallipas nen kaduwwa a aldew, ay tehud a kasalan ti Cana a sakup ni Galilea.

Ked haud en ina ni Jesus. 2Imbitadu bi de Jesus ay ten disepulus na hidi ten kasalan.
3 Naubusan hidi ti alak ten handaan. Kaya kinagi nen ina ni Jesus dikona, “Naubusan
dén hidi ti alak.” 4 Kinagi ni Jesus, “Dyandk mu dipalonguwan. Bakdn palla a iyad en
tama a odas.” > Kinagi nen ina na ten magserbi hidi, “Gamitan moy en dnyaman a kagiyan
na dikomoy.”

6 Tehud a &nndm a tapayan a maglasan ti manga duwwa a pulu hanggan tallu a pulu
a galon. Hidi iydd ay nehanda para paggugasan nen Judio hidi ayun ten relihiyon di.
7Kinagi ni Jesus ten magserbi hidi, “Sigi putatdn moy ti dinom tapayanen hidi.”

Pinutat di ngani en tapayan hidi. 8 Sakay kinagi na dikodi, “Mangsigit kam sakay
iyangay moy ten tagapamahala ten kasalan.”

Nangsigit ngani hidi sakay inyangay di ten tagapamahala ten kasalan. 9 Dikona
ennaman nen tagapamahala ten kasalan en dinom a nagin alak ay awan na tukoy ni
hadya iyud a naggubwat. Peru tukoy nen magserbi hidi a nangsigit. Kaya dinulaw nen
tagapamahala en lallaki a kinasal. 10 Kinagi na, “En masarap a alak en purumeru a
iluwas sakay iluwas en mahina a kalasi ni alak ni makpal ddn a mainom en tolay hidi.
Peru siko ay indimudyan mu a inluwas en masarap a alak.”

111yad a ginamet ni Jesus ti Cana, en kapurumeruwan a ginamet na a himala. Ten
pamamag-itan ni iyud ay nehayag en kapangyariyan na sakay naniwala en disepulus
na hidi.

12K4ttapos niiyud, ay ummangay de Jesus ti Capernaum. Kaguman na en ina na, sakay
en kakkapatkaka na hidi ay ten disepulus na hidi. Sakay naktulos hidi haud ti sangan a
aldew.

En Pdgmalasakit ni Jesus ten Templo
(Mt. 21:12-13; Mc. 11:15-17; Lu. 19:45-46)

13 Nadid, dikona a adeni dan en Piyesta nen Aldew nen Pdgtalib nen Judio hidi, ay
ummangay ti Jesus ti Jerusalem. 14 Ten kdssddddp na ten Templo, ay netan na en tolay
hidi a maglaku-laku. Maglaku hidi ti kabakaan, tupa sakay kalapati, sakay netan na bi
haud en magpalit hidi ti pilak. 15 Naggamet ti Jesus ti paghaplit a lubid sakay intabuy na a
paluwas ten Templo en maglaku-laku hidi, pati en baka hidi sakay tupa hidi. Insapwar na
en pilak nen mdgpalit hidi sakay impdgpasakdb na en lamisaan di hidi. 16 Sakay kinagina
ten maglaku hidi ti kalapati, “Ibutan moy haddi hidi iyan, bakin ginamet moy a palengki
en bilay nen Ama ku?” 17 Naala-ala nen disepulus na hidi en nesulat ten kasulatan a,
“En pagsurug ku ten bilay mu ay kuman a apoy a maggerab ti pusu kuwiday.”

18 Gapu haud, ay tinanung siya nen pinunu hidi nen Judio hidi, kinagi di, “Anya i
mepeta muwid dikomi a himala, tdnni patunay a tehud ka a karapatan a gamitan iyad?”
19 Tummadbbig ti Jesus, “Rabbadn moy i Templowid a iyad sakay ten alay nen tallu a aldew
ay itakndg kuiyad a ruway.” 20 Kinagi nen pinunu hidi nen Judio hidi, “Samantala dppat
a pulu ay ti annam a taon a ginamet i Templowid a iyad? Sakay nadid ay itaknag mu la ti
tallu a aldew?”

21 Peru en Templo a kinagi ni Jesus ay en baggi na. 22 Kaya, dikona nabiyag siya a
ruway ten katdllu a aldew, ay naala-ala nen disepulus na hidi iyud a kinagi na. Sakay
lalu hidi a naniwala ten kasulatan sakay ten intoldu hidi ni Jesus.

Tukoy ni Jesus en Isip nen Tolay hidi
23 Nadid, ten Piyesta nen Aldew nen Pagtalib ti Jerusalem, ay makpal en summam-
palataya kénni Jesus ten dikona ketan di en himala hidi a gindggamet na. 24 Peru awan
nagtiwala ti Jesus dikodi gapu tukoy na en ked ten isip di. 25 Awan dan siya kailangan a
baretaan tungkul ten deyaman, gapu tukoy na en ked ten isip nen atanan a tolay.

3

Tinolduwan ni Jesus ti Nicodemo

1Nadid, tehud a essa a pinunu nen Judio hidi a en ngaran na ay ti Nicodemo. Kabilang
bisiya ten grupu nen Pariseo hidi. 2 Ten essa a gibi, ay ummangay siya kanni Jesus sakay
kinagi na, “Maistu, tukoy mi a siko ay essa a maistu a gubwat ten Diyos gapu awan ti
makagamet ten himala hidi a gdggamitdn mu ni awan dikona en Diyos.” 3 Tummadbbig ti
Jesus, “Kagiyan ku dikomu mentras a awan meenak a ruway en essa a tolay ay awan na
ketan en kahariyan nen Diyos.” 4 “Konya a meenak a ruway en essa a tolay a matanda
dan? Makasaddap beman siya a ruway ten tiyan nen ina na para meenak a ruway?”
kagi ni Nicodemo. > Kinagi ni Jesus, “Tandaan mu, en tolay a awan meenak a ruway ten
dinom sakay ten Ispiritu, ay awan makasadddp ten kahariyan nen Diyos. 6 En meenak
ayun ten pagkatolay ay tolay, sakay en meenak ayun ten Ispiritu ay ispiritu. 7 Dyan
ka magtaka ten kinagi ku dikomu, ‘Kailangan a meenak a ruway en atanan a tolay.’
8 Ni magpards ay masanig mu en tdnnug na peru awan mu tukoy naggubwatan naid
sakay tamuwan naid. Kona labi hud en tolay a neenak ayun ten Ispiritu.” 9 Kinagi
ni Nicodemo, “Konya iyad a mangyari?” 10 Kinagi ni Jesus, “Essa ka pa bi a matalinu
a maistu ti Israel bakin awan mu maintendiyan i bagayid a hidi iydd? 1! Tandaan



JUAN 3:12 136 JUAN 4:2

mu: en ikagi mi ay tukoy mi, sakay en patunayan mi ay netan mi, peru awan moy
iyud tinanggap. 12 Ni awan kam maniwala ten bagay hidi a kagiyan ku tungkul ti
munduwiday, ay konya moy a paniwalaan en ikagi ku a tungkul ten bagay hidi dilanget?
13 Awan ti iba a ummangay dilanget nan en dummibdbbi a gubwat dilanget a en Anak
nen Tolay.

14 Sakay ni konya a indisunu ni Moises en tangsu a biklat ten parang ay kona labi
hud a kailangan a idisunu en Anak nen Tolay. 15 Tanni deyaman en sumampalataya
dikona ay magkahud ti biyag a awan ti katapusan. 16 Gapu mahal a tarud nen Diyos en
atanan a tolay ti munduwiday, kaya inyatdd na en bugtung na a Anak, tdnni deyaman
en sumampalataya dikona ay awan mepahamak nan magkahud ti biyag a awan ti
katapusan. 17 Gapu inutusan nen Diyos en anak na, bakan a para hatulan ti parusa i
munduwiday, nan iligtas ten pamamag-itan na.

18 Awan dan mahatulan a maparusaan en sumampalataya ten Anak. Peru nahatulan
dan en awan sumampalataya. Gapu awan siya summampalataya ten bugtung a
Anak nen Diyos. 19 Nahatulan hidi, gapu ummangay dan ti munduwiday en demlag,
peru ginustu pa nen tolay hidi en diklam nan ten demlag, gapu en gaggamitan di ay
magkadukds. 20 En mdggamet ti madukds ay maiyamut ten demlag. Adeyuwan di en
demlag tanni awan ketan en gamet di. 21 Peru en mabiyag a ayun ten katutuhanan ay
umadeni ten demlag, tdnni mehayag en gamet na a ayun ten kaluuban nen Diyos.

De Jesus ay ti Juan

22 Kattapos ni iyud ay ummangay de Jesus ay ten disepulus na hidi ti Judea. Nagyan
hidi haud ti sabadit a panahun sakay nagbinyag ten tolay hidi. 23 Ti iyud a panahun,
ay magbinyag bi ti Juan ti Enon, adeni ti Salim, gapu makpal a dinom haud, sakay
ummangay dikona en tolay hidi a magpabinyag. 24 (Awan palla hud nepiresu ti Juan)

25 Nadid, nagkatdbbigan en disepulus hidi ni Juan ay ten essa a Judio, tungkul ten
paglinis ayun ten relihiyon di. 26 Kaya ummangay hidi kanni Juan, sakay kinagi di,
“Maistu, en lallaki a kaguman mu ten dibelyu ni Jordan, en pinatunayan mu, ay
magbinyag bi sakay ngari-ngari a atanan tolay ay ummangay dikona!” 27 Kinagi ni Juan,
“Awan ti magamet en tolay ni awan ipagkaluub nen Diyos. 28 Awan moy beman naala-
ala en kinagi ku dikomoy a bakan a sikan en Cristo nan inutusanak la a magdipalongu
dikona. 29 En babbi a ikasal ay para ten lallaki a ikasal. En abay a maguray ten kdddemat
nen lallaki a ikasal ay masaya a tarud ni masanig na dan en boses nen lallaki. Konaak
labi haud nadid masayaak a tarud a meta ku en tolay hidi a umangay kanni Jesus.
30Kailangan a lalu siya a metaas, sakay sikdn ay mebaba.

TiJesus en Gubwat Dilanget

31En gubwat dilanget ay kataasan ten atanan; en gubwat tilutaiday ay tagaluta sakay
magupos tungkul ten bagay hidi tilutaiday. En gubwat dilanget ay kataasan ten atanan.
32Imbareta na en nasanig na sakay en netan na, peru awan ti maniwala ten imbareta
na. 33 Peru en naniwala hidi ten imbareta na, ay magpatunay a en kinagi nen Diyos ay
tama. 3¢ En inutusan nen Diyos ay magpahayag ten upos hidi nen Diyos, gapu awan ti
karad en pagkaluub nen Diyos ten Ispiritu na. 35 Mahal nen Diyos en Anak, sakay inyatad
nen Diyos dikona en pdmmahala ten atanan a bagay. 36 En sumampalataya ten Anak nen
Diyos, ay tehud a biyag a awan ti katapusan. Peru en awan sumunud ten Anak, ay awan
magkahud ti biyag. Nan manatili dikona en iyamut nen Diyos.

4

TiJesus sakay en Samaritana
1Nadid, nabareta nen Pariseo hidi a mas makpal a naakit sakay nabinyagan ti Jesus
nan ti Juan. 2(Peru bakén a ti Jesus a mismu en magbinyag, nan en disepulus na la hidi).

3Dikona nabaretaiyud niJesus, ay lummakad siya ti Judea, sakay nagsoli ti Galilea. 4 Ten
kassoli di ay kailangan a dumaman siya ti Samaria.

5Nademat di en essa a banuwan a en ngaran na ay Sicar a sakup ni Samaria. Adeni ti
Sicar en luta a inyatdd ni Jacob ten anak na a ti Jose. ¢ Ketan haud en bal-ung ni Jacob.
Kaddemat di haud ay naggetnud ti Jesus ten gilid nen bal-ung, gapu pagud a naglakad.
Halus adeni ddn a magtanghali en aldew.

7Tehud a essa a Samaritana a angay summagab. Kinagi ni Jesus dikona, “Mak-enumak
pay.” 8 (Tiiyud a pagkakataun ay awan en disepulus na hidi gapu ummangay hidi ten
banuwan a mamali ti makan di.) 9 Kinagi dikona nen Samaritana, “Awan beman Judio
ka, sakay mak-enom ka dikoku a Samaritana?” (Gapu awan maari a makpaggagum en
Judio hidi ten Samaritano hidi.) 10 Kinagi ni Jesus dikona, “Ni tukoy mu la en kaluub
nen Diyos, sakay ni deya i mak-enomidi dikomu, ay maari a siko i maggidid dikona ti
dinom sakay dtdenan na ka ti dinom a makapangatdd ti biyag.” 11 Kinagi nen babbi,
“Ti kadsalad ni bal-ungidi sakay awan ka pa bi ti pagtabu, hadya pangalapan muwid ti
dinom a makapangatdd ti biyag? 12Iyad a bal-ung ay gubwat ten ninunu mi a ti Jacob.
Umminom siya haddi sakay en anak na hidi maski en hayup na hidi. Mataasan mu
beman siya?” kagi na. 13 Kinagi ni Jesus, “En uminom ti dinomid a iyad ay mauwaw
padi a ruway, 14 peru en uminom ten iyatad ku a dinom ay awan ddn mauwaw a ruway.
Gapu en dinom a iyatad ku ay magin kona ten bukal a tulos-tulos a magbulos sakay
makapangatad dikona ti biyag a awan ti katapusan. 15 Kinagi nen babbi, “Atdenanék
mu pay ti kona ti iyan a dinom tadnni awanak dan mauwaw a ruway, sakay awanak dan
sumoli haddi a sumagab a ruway.” 16 “Umuli ka dan sakay ikuyug mu haddi en kabinga
mu,” kagi ni Jesus. 17 “Awanak ti kabinga,” tabbig nen babbi.

Kinagi ni Jesus, “Tama ka, ti kinagi muwen a awan ka ti kabinga 18 gapu limma dén en
nagin kabinga mu, sakay en kapisan mu nadid ay bakdn mu a kabinga.” 19 Kinagi nen
babbi, “Talaga a propeta ka bewad?” 20 “Haddi a bukid a sinumamba ten Diyos en ninunu
mi hidi, perukagi moy a Judio hidi a ti Jerusalem la dapat a sambaan en Diyos.” 21 Kinagi
ni Jesus dikona, “Maniwala ka dikoku, a sambaan en Diyos bakan la a ti iyan a bukid oni
ti Jerusalem. 22 Sikam a Samaritano ay awan moy tukoy i sambadn moyid, peru sikami
a Judio hidi ay tukoy mi en sambaan mi, gapu en kaligtasan ay nagsapul ten Judio hidi.
23Peru dumemadt dan en panahun nadid ddn ngani a mismu, a en tunay a sumamba ten
Ama ay sumamba ten ispiritu ay ten katutuhanan. Gapu iyud en gustu nen Ama ten
balang sumamba dikona. 24 En Diyos ay Ispiritu, kaya dapat siya a sambadn ten ispiritu
ay ten katutuhanan.

25 Kinagi nen babbi, “Tukoy ku a pademat en Mesias, en kdkkagiydn a Cristo. Kdddemat
na ay siya en mangpaliwanag dikomi ten atanan a bagay” 26 “Sikdn dan iydd a mismu i
kagiyan muwen,” kagi ni Jesus.

27Kaddemat nen disepulus hidi ni Jesus a gubwat ten banuwan ay nabigla hidi dikona
ketan di a makpagguron siya ten Samaritana. Peru awan ti nagtanung dikodi ten babbi a,
“Anya kailangan muwid?” Awan bi ti nagtanung kdnni Jesus a, “Bakin makpagguron ka
dikona?”

28 Linakadan nen bdabbi en isdssagdb na, summoli ten banuwan sakay kinagi na ten
tolay hidi haud, 29 “Kadtamon, angen moy ilingan en tolay a nakatukoy ten atanan a
ginamet ku. Siya ddn wad Cristowid?” 30 Ten pdkkatukoy di ay lummuwas hidi ten
banuwan sakay ummangay hidi kanni Jesus.

31 Pumensangan dan a kinagi nen disepulus na hidi a, “Maistu, angay ka pa kuman.”
32 Peru kinagi na, “Tehuddk a pagkain a awan moy tukoy.”

33 Kaya nagtanungan en disepulus na hidi, “Tehud wad a nangatdd dikona ti makan
na?” 34¢Kinagini Jesus dikodi, “Pagkain kuwid ay tupadadn ku en kaluuban nen nangutus

dikoku, sakay tapusdn en pagamet na dikoku. 35 Awan beman kakagiyan moy a, ‘Appat
dalla a bulan ay sdk-ani ddn?’ Kagiyan ku dikomoy, a nalutu dan en mula hidi nakahanda
dan tanni aniydn. 36 En maggapas ay makatanggap ti upa sakay magpuron ti bunga a
para ten biyag a awan ti katapusan. Kaya en magmula sakay en maggapas ay parehu hidi
a magkahud ti kasayaan. 37 Kaya tama la en kakagiyan a, ‘Iba en magmula sakay iba
bi en magani.’ 38 Utusan takam, a aniyan moy en awan moy immula. Iba en nagpagud,
sakay sikam en magani ten nagpagudan di.”

39 Makpal a Samaritano ti banuwanid a iyud en naniwala kanni Jesus, gapu ten
pahayag nen babbi a, “Kinagi na dikoku en atanan a ginamet ku.” 40 Kaya kinauron
di ti Jesus a makpagyan pala siya haud. Sakay nakpagyan bi siya haud ti duwwa a aldew.

41 Makpal en summampalataya dikona masanig di siya. 42 Kinagi di ten Samaritana,
“Maniwala kami dan nadid, bakan la a gapu ten kinagi mu nan gapu nasanig mi siya.
Natukuyan mi dan a siya en Tagapagligtas nen tolay ti munduwiday.”

Pinagpiyya ni Jesus en Anak nen Essa a Pinunu

43 Nadid, kallipas nen duwwa a aldew, ay nagsoli ti Jesus a tamu ti Galilea. 4¢ (Kinagi
ni Jesus a en essa a propeta ay awan di igagalang ten sadili na a hanuwan.)

45 Kadddemat ni Jesus ti Galilea ay mahusay en pangtanggap dikona nen tolay hidi, gapu
natandaan di en atanan a ginaggamet na a himala ti Jerusalem ten Piyesta nen Aldew
nen Pagtalib. 46 Ummangay a ruway ti Jesus ti Cana a sakup ni Galilea a nanggamitan na
ten dinom a nagin alak. Ti Capernaum ay tehud a essa a pinunu ni gubiyernu a tehud a
anak alallaki a tehud a saket 47 sakay maghingalu dédn. Dikona a nabareta na a nagsoli ti
Jesus ti Galilea a gubwat ti Judea, ay ummangay siya ndkpagguron kanni Jesus a angay na
pagpiyyaan en anak na ti Capernaum. 48 Kinagi ni Jesus, “Mentras a awan kam ti ketan a
himala hidi sakay makataka-taka a bagay ay awan kam sumampalataya.” 49 Kinagi nen
pinunu, “Kadtamon pay, Panginoon, bagu matay en anak ku.” 50 Kinagi ni Jesus dikona,
“Umuli ka dan, mahusay dan en anak mu.” Pakkasanig nen lallaki ten kinagi ni Jesus ay
naniwala siya sakay tulos ddn a ummuli. 51 Maglakad palla siya ten soli na ay natagbu
na dan en alipin na hidi sakay kinagi di dikona a nagpiyya dan en anak na. 52 Tinanung
na hidi, “Anya a kaodas nagpiyya naid?”

Kinagi di, “Nawasan siya ten ladu na ten ala-una nennapon.” 53 Naala-ala nen
pinunu a konahud en odas dikona kinagi ni Jesus a, “Mahusay dan en anak mu.” Kaya
summampalataya siya sakay en buu na a pamilya kanni Jesus.

541yad en kaduwwa a ginamet ni Jesus a himala ti Galilea kdggubwat na ti Judea.

)

En Pdgpapiyya ni Jesus ten Tehud a Saket ti Betesda

1Nadid, kattapos niiyud, ay ummangay ti Jesus ti Jerusalem ten piyesta nen Judio hidi.
2Ti banuwanid a iyud ay tehud a dikal a dipositu ni dinom a kadeni nen Pintuwan nen
Tupa hidi. Iyud a dinom ay ngdngngaranan nen Judio hidi a Betesda, ten gilid na ay tehud
alimma a bilay. 3Napisanpisan haud en te manga saket hidi, kona ten burdk, pilay sakay
lupug. 4 (Gapu tehud a panahun a dumibabbi en Anghel nen Panginoon sakay kibugan
na en dinom. En medipalongu a tumabsung ay magpiyya siya dnyaman en saket na.)

5Nadid, tehud haud a lallaki a tallu a pulu ay ti walu dén a taon a tehud a saket. 6 Netan
siya ni Jesus, tukoy na a iyud a lallaki ay nalay dan a tehud a saket. Tinanung na siya,
“Gustu mu beman a magpiyya?” 7 Tummabbig en tehud a saket, “Maistu, awan biyay
ti mangtulung dikoku a tumabsung ni tehud dan a mangkibug ti dinomen, patamuwak
palla ay tehud dan a nakadipalongu dikoku.” 8 Kinagi ni Jesus dikona, “Tumaknég ka,
betbitdn muiabdk muwen, sakay maglakad ka.” 9Ti odasid a iyud ay nagpiyya en lallaki,
inalap na en abak na sakay naglakad.

Iyud a aldew ay Aldew nen Kdimang. 10 Kaya kinagi nen pinunu nen Judio hidi ten
lallaki a nagpiyya, “Aldew nadid nen Kaimang! Labag ten Kautusan a magbetbet ka ti
abdk muwen.” 11 Peru kinagi na dikodi, “En nagpapiyya dikoku i nangkagiyid a betbitdn
kuiabdk kuwidi sakay maglakadak.” 12 “Deya beman nagkagiyid dikomu a betbitdn mu
i abdk muwen sakay maglakad ka?” kagi di. 13 Peru awan tukoy nen lallaki ni deya en
nagpapiyya dikona, gapu awan dan ti Jesus ten kakpalan nen tolay.

14 Kallipas ni iyud, ay netan ni Jesus ten Templo en lallaki a pinagpiyya na. Kagi na
dikona, “Nadid ta nagpiyya ka dan, ay dyan ka dan maggamet ti kasalanan, bakay mas
madukas pa i mangyariyid dikomu.” 15 Kallakad nen lallaki ay ummangay siya ten Judio
hidi sakay kinagi na dikodi a ti Jesus i nagpapiyyaid dikona. 16 Kaya sapul haud, ay
inusig dan nen pinunu hidi nen Judio hidi ti Jesus gapu ten pagpapiyya na ten Aldew nen
Kaimang.

17 Peru kinagi ni Jesus dikodi, “En Ama ku ay tulos-tulos a magtarabahu a hanggan
nadid, konadk labi haud.” 18 Gapu ti iyud, ay lalu di a pinagsikapan a pabunu ti Jesus
gapu linabag na dan en batas nen Aldew nen Kdimang ay kinagi na pa a en Diyos i Ama
naid, gustu naid a kagiyan ay ipantay na en sadili na ten Diyos.

19 Kaya kinagi ni Jesus dikodi, “Kagiyan ku dikomoy en katutuhanan a awan ti
magamet en Anak a gubwat ten sadili na la; nan en ketan na a gamitan nen Ama ay
siya labi iyud i gamitan naid. En gamitan nen Ama ay siya labi en gamitan nen Anak.
20 Gapu mahal nen Ama en Anak, kaya ipeta na ten Anak en atanan a gaggamitan na,
sakay higit pa ti hidi iyan en gamet a ipeta dikona nen Ama tanni lalu kam a humanga.
21Ni biyagdn nen Ama en patay hidi, ay kona labi hud, a biyagdn nen Anak en deyaman
a gustu na a biyagan. 22 Awan maghatul en Ama, nan inyatad na ten Anak en atanan
a kapangyariyan a maghatul, 23 tdnni parangalan nen atanan en Anak a kona ten
pagparangal di ten Ama. En awan magparangal ten Anak ay awan labi magparangal ten
Ama a nangutus ten Anak.”

24 “Kagiyan ku dikomoy en tatarudan, en mdgsanig ten upos ku sakay en sumam-
palataya ten nangutus dikoku ay magkahud ti biyag a awan ti katapusan. Awan dan
siya mahatulan nan neagton dan siya ten biyag gubwat ten kamatayan. 25 Tandaan
moy iddi: dumemat en odas, nadid dan ngani, a masanig nen patay hidi en boses nen
Anak nen Diyos sakay en mdgsanig dikona ay mabiyag. 26 Ni konya a en Ama ku a
mismu en paggubwatan nen biyag, kona labi hud en Anak ay indtdenan na ti konahud
a kapangyariyan. 27 Sakay indtdenan na bi ti kapangyariyan en Anak a maghatul gapu
siya en Anak nen Tolay. 28 Dyan kam magtaka ti kagiyan kuwidi, gapu dumemat en odas
a masanig nen patay hidi en boses na. 29 Mabiyag hidi a ruway; atanan nen naggamet
ti maganda ay magkahud ti biyag a awan ti katapusan, sakay en atanan a naggamet ti
madukas ay maparusaan.”

En Magpatunay hidi kdnni Jesus

30Kinagi ni Jesus, “Awandk ti gamitan a ayun la ten sadili ku, maghatuldk a ayun ten
kagiyan dikoku nen Ama kaya tama en paghatul ku. Awan ku sunudan en sadili ku nan
en sunudan ku ay en nangutus dikoku. 31 Ni sikdn la en mangpatunay tungkul ten sadili
ku, ay en pagpatunay ku ay awan tatarudan. 32 Peru tehud a magtistigu tungkul dikoku,
sakay en ikagi na ay tatarudan. 33 Tehud kam a inutusan tenhud kanni Juan, sakay
pinatunayan na en tungkul ten katutuhanan. 34 Peru mas maganda ni en patunay ay
awan naggubwat ti tolay, kinagi ku la iyad tanni maligtas kam. 35 Ti Juan ay kumdn a en
demlag nen simbuwan a magdemlag, sakay nasiyaan kam ti sangan la a panahun ten
demlag na. 36 Peru tehud a mangpatunay dikoku a higit pa ten pagpatunay ni Juan. En
gaggamitan ku hidi a inyutus nen Ama dikoku. Hidiiyad en mangpatunay a pinaangayak
haddi nen Ama. 37 Sakay en Ama a nangutus dikoku ay magpatunay bi tungkul dikoku.

Maski nikan ay awan moy palla nasanig en boses na, sakay awan moy palla netan en
idsura na. 38 Awan nanatili dikomoy en upos na gapu awan kam summampalataya ten
inutusan na. 39 Mdggaadaldn kam ten Kasulatan, gapu en paniwala moy ay haud moy a
maaryok en biyag a awan ti katapusan. Hidi iyan a Kasulatan ay magpatunay tungkul
dikoku! 40 Peru umad kam padi a magpasakup dikoku tanni magkahud kam ti biyag.”

41 Awan ku gustuwan a puriyan ni tolay. 42 Peru tukoy takam, tukoy ku a awan kam
ti pdgmahal ten Diyos. 43 Pinaangaydk haddi nen Ama ku, peru awandk moy tanggapdn.
Peru ni tehud a iba a angay haddi a ayun la ten sadili na, ay siya en tanggapan moy.
44 Sakay en gustu moy la ay papuri nen balang essa, awan moy ginustu en papuri a
gubwat ten eessa a Diyos. Konya kam a makapaniwala dikoku?

45 Dyan moy isipan a sikdn i mangkasuwid dikomoy ten Ama, ti Moises a inasaan moy
i mangkasuwid dikomoy. 46 Ni talaga maniwala kam kanni Moises, ay maniwala kam bi
dikoku, gapu en insulat na ay tungkul dikoku. 47 Nadid gapu awan kam maniwala ten
insulat ni Moises, ay awan moy bi mapaniwalaan en kagiyan ku?”

6

En Pdgpakan ten Limmang Libu
(Mt. 14:13-21; Mc. 6:30-44; Lu. 9:10-17)

1 Kdttapos ni iyud ay ummarabes ti Jesus ten dibelyu nen Minalnu ti Galilea, a
ngangngaranan di labi a Minalnu ti Tiberias. 2 Inunud siya nen makpal a tolay, gapu ne-
tan di en pagpapiyyana ten tehud hidi a saket. 3Summangkay ti Jesus ten bukid kaguman
na en disepulus na hidi sakay ndggetnud hidi haud. 4 Adeni dan tenhud en Piyesta nen
Aldew nen Pagtalib nen Judio hidi. > Pdkkatan-aw ni Jesus ten mamagdemattan a makpal
a tolay, ay tinanung na ti Felipe, “Hadya kitam a makabali ti tinapay a kanan ni tolayen
hidi?” 6 (Kinagi na la iyud tanni purbaan na ti Felipe, tukoy dan ni Jesus i gamitan naid.)
7Tummadbbig ti Felipe, “Ti kakpal diyen, ay maski ni walu a bulan a suweldu ni essa a
tolay ay awan makakayaw dikodi maski ni tdgsabadit la hidi.” 8 Kinagi ni Andres a essa
ten disepulus na hidi a kapatkaka ni Simon Pedro, 9 “Tehud haddi a anak a lallaki a tehud
a balon a limma a tinapay sakay duwwa a ikan, peru awan iyad makakayaw ti kakpal
diyen.” 10 Kinagi ni Jesus ten disepulus na hidi, “Paggetnuddn moy hidi.” N&ggetnud
ngani en tolay hidi ten malawak a kalamonan. En bilang nen kalallakiyan ay umabut ti
limmang libu. 1 Inalap ni Jesus en tinapay, sakay nagpasalamat ten Diyos. Kattapos ay
impetagtag na ten tolay hidi, kona bi hud en ginamet na ten ikan. Nakakan hidi a atanan
sakay nabdassug. 12 Dikona makakan dan en tolay hidi ay kinagi ni Jesus ten disepulus
na hidi, “Purondn moy atanan subra tdnni awan masayang.” 13 Dikona mapuron di en
subra, ay nakapuron hidi ti sapulu ay ti duwwa a lakba.

14 Pakketa nen tolay hidi ten ginamet ni Jesus ay kinagi di, “Talaga ngani a siya en
Propeta a umangay ti munduwiday!” 15 Peru nahalata ni Jesus a umadeni en tolay
hidi sakay pilitdn di siya a gamitdn a hari, kaya lummakad siya a magge-essa sakay
summangkay ten bukid.

Naglakad ti Jesus ten Dibabew nen Dinom
(Mt. 14:22-33; Mc. 6:45-52)
16 Dikona pdggapon ddn ay ummangay en disepulus hidi ten gilid nen minalnu.

17 Summakay hidi ten abeng a paarabes ti Capernaum. Gibi ddn ay awan palla
ummunud ti Jesus dikodi. 18 Bigla a dummaddekal en tagmak gapu ten mabegsak a paras.
19 Dikona makabusay hidi ti manga limma hanggan dnndm a kilumetru, ay netan di ti
Jesus a maglakad ten dibabew nen dinom a patamu ten abeng, sakay minedantingan hidi.
20Peru kinagina dikodi, “Dyan kam manteng. Sikdniyad!” 21 Nasaya hidi a nangpasakay
kanni Jesus, sakay pagdaka hidi a nakademat ten angayan di.

Inaryok nen Tolay hidi ti Jesus
22 Ten kailawan na ay netan nen tolay hidi a ked haud a ked palla en essa a abeng.
Tukoy di a ti Jesus ay awan kaguman nen disepulus na hidi, gapu hidi la en lummakad
a nagsakay ten abeng. 23 Dummemat bi en agum a abeng a gubwat ti Tiberias sakay
nagdung haud ten tapat nen kummanan di ten tinapay a impasalamat nen Panginoon.
24 Dikona ketan nen tolay hidi a awan dan haud ti Jesus maski en disepulus na hidi, ay
summakay hidi ten abeng hidi a patamu ti Capernaum tanni aryokan di ti Jesus.

TiJesus en Pagkain a Makapangatdd ti Biyag

25 Dikona ketan di ti Jesus ten dibelyu nen minalnu ay tinanung di, “Nengkan ka pa
haddi Maistu?” 26 Kinagi ni Jesus, “I tatarudanid ay kaya aryokdnndk moy ay bakan a
gapu ten netan moy hidi a himala nan gapu nakakan kam ti tinapay sakay nabdssug.
27 Dyan kam magaryok ti pagkain a masida la nan en pagkain a awan masida sakay
makapangatad ti biyag a awan ti katapusan. Iyan en iyatdd dikomoy nen Anak nen
Tolay, gapu siya en inatdddan nen Diyos Ama ti konahud a kapangyariyan.” 28 Kaya
kinagi di kanni Jesus, “Anya i dapat miyid a gamitdn tdnni masunud mi en kaluuban nen
Diyos?” 29 Kinagi ni Jesus, “Iddi en gustu nen Diyos a gamitan moy, sumampalataya
kam ten inutusan na.” 30 Kinagi di kdnni Jesus, “Anya i mepeta muwid dikomi a himala
tanni sumampalataya kami? Anya i gamitdn muwid?” 31 En ninunu mi hidi ay kinuman
ti mana ten kaparangan. Kona ten nesulat ten kasulatan, ‘Indtdenan hidi ni Moises
ti tinapay a gubwat dilanget” » 32 Kinagi ni Jesus dikodi, “Kagiyan ku dikomoy en
tatarudan, bakdan a ti Moises en nangatad ti pagkain a gubwat dilanget. En Ama ku
en nangatad dikomoy ti tinapay a gubwat dilanget. 33 Gapu en pagkain a gubwat ten
Diyos ay en dummibabbi a gubwat dilanget sakay mangatad ti biyag ti munduwiday.”
34 Tummadbbig hidi, “Panginoon, ni kona haud ay dtdenan mu kami a pirmi ti iyan a
pagkain.” 35 Kinagi ni Jesus dikodi, “Sikan en tinapay a makapangatad ti biyag. En
umadeni dikoku ay awan dan magaldp maski nikan sakay en sumampalataya dikoku
ay awan dan mauwaw maski nikan.

36 Peru kagiyan ku dikomoy, a minetadk moy dan peru awan kam padi sumam-
palataya dikoku. 37 Umadeni en atanan a iyatdd nen Ama ku dikoku, sakay awan ku
palakadan maski nikan en deyaman a umadeni dikoku. 38 Dummibdabbiydk a gubwat
dilanget, bakan a para gamitan ku en kagustuwan ku, nan en kagustuwan nen nangutus
dikoku. 391ddi en kagustuwan na: awan ku dapat a pabayan a mepahamak maski essa
ten inyatdd na hidi dikoku, nan biyagan ku siya a ruway ten katapusan a aldew. 40 Gapu
iddi en kagustuwan nen Ama ku: en atanan nen tumenggi sakay sumampalataya ten
Anak ay magkahud ti biyag a awan ti katapusan. Sakay biyagan ku hidi a ruway ten
katapusan a aldew.

41 Pakkasanig nen Judio hidi, ay namégganasasan hidi gapu ten kinagi na a, “Sikédn en
tinapay a dummibdabbi a gubwat dilanget.” 42 Kinagi di, “Awan beman siya ay ti Jesus a
anak niJose? Tukoy tam en daddikal na hidi, konya na a makagi a gubwat siya dilanget?
43 Kinagi ni Jesus dikodi, “Bakin mamagganasasan kam? 44 Awan ti makaadeni dikoku ni
awan siya inyadeni nen Ama a nangutus dikoku. Sakay en umadeni dikoku ay biyagan
ku a ruway ten katapusan a aldew. 45 Nesulat ten libru nen propeta hidi a, ‘Sakay
tolduwan hidi a atanan nen Diyos.” Balang magsanig ten Ama ku sakay natolduwan ay
umadeni dikoku. 46 Bakdn a gustu naid a kagiyan ay tehud dan a naketa ten Ama; en
naggubwat la ten Diyos en naketa ten Ama.

47Tandaan moy kagiyadn kuwidi dikomoy: en sumampalataya dikoku ay magkahud ti
biyag a awan ti katapusan. 48 Sikdn en tinapay a makapangatdd ti biyag. 4% Kinuman en
ninunu moy hidi ti manna ten kaparangan, sakay ndgkatay labi hidi. 50 Peru ni deyaman
en kuman ten tinapay a dummibabbi a gubwat dilanget ay awan dan matay. 51 Sikan en

tinapay a makapangatad ti biyag a dummibabbi a gubwat dilanget. Mabiyag a awan ti
katapusan en deyaman a kuman ti iyadd. Sakay en iyatdd ku a tinapay ay en baggi ku
tanni mabiyag en atanan a tolay.”

52 Pakkasanig nen Judio hidi ay namagtalu-talu hidi. “Konya kan a meatad ni tolayid a
iydnibdggina en para kanan tam?” 53 Kaya kinagi ni Jesus dikodi, “Kagiyan ku dikomoy
tatarudanid, mentras a awan moy kandn en baggi nen Anak nen Tolay sakay inuméan en
digi na ay awan kam magkahud ti biyag. 54 Peru en kuman ten baggi ku sakay uminom
ten digi ku ay magkahud ti biyag a awan ti katapusan, sakay ruway ku siya a biyagan
ten katapusan a aldew. 55 Gapu en bdggi ku ay siya en tatarudan a pagkain, sakay en
digi ku ay siya en tatarudan a dinom. 56 Kaya ni deyaman en mangkan ten baggi ku
sakay uminom ten digi ku ay manatili dikoku sakay manatiliydk bi dikona. 57 En biyag
a Ama en nangutus dikoku, sakay mabiyagak gapu dikona. Kona labi hud, en deyaman
a mangkan dikoku ay mabiyag a gapu dikoku. 58 Iyad en tinapay a dummibabbi a
gubwat dilanget. Awan iyad kaparehu nen kinan nen ninunu moy hidi ten kaparangan;
nagkatay labi hidi maski ni kinuman hidi tiiyud. En kuman tiiyad a tinapay ay mabiyag
a awan ti katapusan.”

591yad en kinagi ni Jesus ten sinagoga dikona a nagtoldu siya ti Capernaum.

En Upos hidi Tungkul ten Biyag a Awan ti Katapusan

60 Dikona nasanig nen disepulus na hidi en pégtoldu na ay kinagi nen kakpalan
dikodi, “Maddggi iyad a pdgtoldu na, deya makaintendiyid haan?” 61 Tukoy ni Jesus
a mamagganasasan en disepulus na hidi tungkul ten intoldu na kaya kinagi na dikodi,
“Gapu beman ti iyad ay lakadandk moy dan? 62 Iyud pa beman wad ni ketan moy dan
en Anak nen Tolay a dumisunu a tamu ten dati na a pappagyanan? 63 En Ispiritu en
mangatad ti biyag; awan iydd magamet nen tolay. En upos hidi a kinagi ku dikomoy ay
ispiritu a mangatdad ti biyag. 64 Peru tehud a sangan dikomoy a awan maniwala dikoku.”
(Nakagi iyad ni Jesus gapu sapul pa ten sapul ay tukoy na dan en awan hidi maniwala
dikona, sakay en mangtokyon dikona.) 65 Sakay kinagi na pa, “Iyad en dahilan kaya ku a
kinagi dikomoy a awan ti makaadeni dikoku ni awan gustuwan nen Ama.”

66 Sapul haud ay makpal ddn en ummaddg ten disepulus na hidi sakay awan dan
hidi nakkuyug dikona a ruway. 67 Kaya kinagi ni Jesus ten sapulu ay ti duwwa, “Anya,
lakadandk moy beman bi?” 68 Kinagi ni Simon Pedro, “Panginoon, hadya pa beman
angayan miyid? Ked dan dikomu en upos hidi a makapangatad ti biyag a awan ti
katapusan. 69 Maniwala kami, sakay siguradu kami a siko en Banal a gubwat ten Diyos.”
70 Tummabbig ti Jesus, “Awan beman pinili takam a sapulu ay ti duwwa? Peru en essa
dikomoy ay diyablo!” 71 En kinagi ni Jesus ay tungkul kdnni Judas a anak ni Simon
Iscariote. TiJudas ay essa ten sapulu ay ti duwwa sakay siya en mangtokyon kanni Jesus.

7

Awan Summampalataya en Kdkkapatkaka ni Jesus

1K4ttaposiyud aylinebut ni Jesus ti Galilea. Awan siya ummangay ti Judea, gapu gustu
siya a bunuwdan nen pinunu hidi nen Judio hidi haud. 2 Adeni dén en Piyesta nen Tolda
hidi, a essa a ten piyesta nen Judio hidi. 3 Kaya kinagi nen kakkapatkaka na hidi dikona,
“Bakin awan ka pa maglakad sakay angay ti Judea, tdnni ketan nen disepulus mu hidi
en gaggamitdn mu. 4 Awan ti tolay a mdngtagu ten gamet na ni gustu na a metanyag.
Ta gdggamitdn mu labi hidi iydn a bagay, ay ipeta mu dan ti munduwiday.” 5 (Maski en
kakkapatkaka hidi ni Jesus ay awan summampalataya dikona.) ¢ Kinagi ni Jesus dikodi,
“Awan ku palla odas, sikam ay maari maski ni dnya odas. 7 Awan maiyamut en tolay
hidi dikomoy. Peru sikan ay maiyamut hidi gapu patunayan ku a madukas en gamet

di hidi. 8 Sikam umangay ten piyesta. Awanak umangay haud gapu awan palla tama a
odas para dikoku.” 9 Pakkakagi na ti iyud ay nawarak ddn siya ti Galilea.

Ummangay ti Jesus ten Piyesta

10 Ten kallakad nen kakkapatkaka na hidi a tamu ten Piyesta ay ummangay labi haud
ti Jesus, peru patagu la. 11 Inaryok siya haud nen Judio hidi, kinagi di, “Hadya dan wad
siya?” 12 Mamdgganasasan en kakpalan. Kagi nen agum ay, “Mabait iyan a tolay,” kagi bi
nen agum ay, “Awan! Itawtaw na la en tolay hidi!” 13 Peru awan di pasanig a magupos
tungkul dikona ta manteng hidi ten pinunu hidi nen Judio hidi.

14 Ten kalahatiyan nen Piyesta ay ummangay ti Jesus ten Templo sakay tulos a
nagtoldu. 15 Nagtaka en pinunu hidi nen Judio hidi sakay kinagi di, “Hadya wad a
nangalap ti karunungan i tolayid a iyan, awan bi siya nagiskuwela?” 16 Kaya kinagi
ni Jesus dikodi, “Bakan ku a kao en itoldu ku, nan kao nen nangutus dikoku. 17 Kaya ni
deyaman en masor a mangtupad ten kaluuban nen Diyos, ay matukuyan na ni en itoldu
ku ay gubwat ten Diyos oni gubwat la dikoku. 18 En magtoldu ten gubwat la ten sadili
na ay maghangad ti sadili a karangalan. Peru en tolay a maghangad a maparangalan
en nangutus dikona ay tolay a matapat sakay awan magbulibuli. 19 Awan beman
neatad dan dikomoy ni Moises en Kautusan? Peru maski ni essa dikomoy ay awan ti
nangsunud, sakay gustuwak moy pa a bunuwdan” 20 Kinagi nen tolay hidi, “Talaga a
tehud ka a dimonyo!” “Deya beman masorid a mangbunu dikomu?” 21 Kinagi ni Jesus
dikodi, “Essa palla a bagay en ginamet ku ay magtaka kamon. 22 Inyatdd dikomoy ni
Moises en utus tungkul ten pagturi (maski ni awan iyad naggubwat kanni Moises nan
ten ninunu moy hidi). Sakay maski ni Aldew nen Kaimang ay turiyan moy en kalallakiyan
moy hidi. 23 Ni turiydn moy en essa a lallaki ten Aldew nen Kdimang, tdnni masunud moy
la en utus ni Moises, bakin a maiyamut kam dikoku gapu ten pagpapiyya ku ten Aldew
nen Kaimang? 24 Maghatul kam ti tama, bakén a ten pamamag-itan la nen ketan moy.”

Tinanung nen Tolay hidi ni ti Jesus en Cristo

25 Kinagi nen agum a tolay a taga Jerusalem, “Awan beman iyan en tolay a gustu di
a bunuwdén? 26 Ked bela siya a hayagan a mangaral, awan bela hidi ti makagi dikona!
Bakay bi ni natukuyan nen pinunu hidi a siya dan en Cristo?” 27 Peru, kagi nen agum,
“Peru kdddemat nen Cristo ay awan ti makatukoy ni hadya naggubwatan naid, peru
tukoy tam a atanan ni hadya gubwat ni tolayid a iyan!”

28 Mentras a magtoldu ti Jesus ten Templo ay kinagi na, “Matenggiyak moy beman a
talaga? Tukoy moy beman ni hadya i naggubwatan kuwid? Awanak ummangay haddi a
para ten sadili ku la a kagustuwan. Karapat-dapat a pagtiwalaan en nangutus dikoku
awan moy siya matenggi. 29 Peru sikan ay tukoy ku siya, gapu gubwatak dikona sakay
siya en nangutus dikoku haddi.”

30Laan dan siya a dikdppan nen sangan a ked haud, peru awan ti nangahas gapu awan
na palla odas. 31 Kaya makpal a tolay en naniwala dikona. Kinagi di, “Anya wad kdangay
haddi nen Cristo makagamet wad siya ti mas higit ti ginaggamet ni tolayid a iyan?”

Nangutus en Pariseo hidi ti Mangdikap kdnni Jesus

32Nasanig nen Pariseo hidi en pamdggurunan nen tolay hidi tungkul kanni Jesus, kaya
nangutus hidi sakay en pinunu hidi nen padi hidi ten sangan a guwardiya ten Templo
tanni dikdppan di ti Jesus. 33 Kaya kinagi ni Jesus, “Badit dalla a panahun pakpaggagum
kuwid dikomoy ay magsoliydk dan ten nangutus dikoku. 34 Aryokdnndk moy, peru
awandk moy metan, gapu awan kam makaangay ten angayan ku.”

35 Namadgguron en Judio hidi, “Hadya wad bi angayan ni tolayid a iydn a awan tamon
keketan? Angay wad siyaten Judio hidi a neangay ten banuwan a sakup nen Griego hidi

tanni magtoldu dikodi?” 36 Anya wad i gustuwid a kagiyan nen kinagi na a, ‘Aryokénnak
moy peru awanak moy keketan,” sakay ‘Awan kam makaangay ten angayan ku?’ ”

En Bukal a Makapangatdd ti Biyag

37Ten katapusan a pinakamahalaga a aldew nen piyesta ay tummakndg ti Jesus sakay
kinagi na ti mabegsdk, “Ni deyaman en mauwaw ay umadeni dikoku.” 38 sakay ni
deyaman en maniwala dikoku ay uminom. Gapu kinagi nen kasulatan, ‘Magbulos en
dinom a makapangatad ti biyag ten pusu nen balang maniwala dikoku.’ ” 39 En gustu
a kagiyan ni Jesus ay en Ispiritu a tanggapan nen sumampalataya hidi dikona. Gapu ti
panahunid a iyud ay awan palla nepagkaluub en Ispiritu, gapu awan palla nabiyag a
ruway ti Jesus sakay naluwalhati.

En Pdanniwala nen Tolay hidi Tungkul kdnni Jesus
40 pPakkasanig nen tolay hidi dikona ay kinagi di, “Talaga a siya ddn en propeta a dorayan
tam.” 41 Tehud bi a iba a nagkagi a, “Siya dan en Cristo.” Peru en tdbbig nen agum ay,
“Maari beman a maggubwat ti Galilea en Cristo? 42 Awan beman kinagi nen kasulatan a
en paggubwatan nen Cristo ay en lahi ni David, sakay meenak ti Bethlehem a banuwan
ni David?” 43 Kaya awan magkaparehu enisip nen tolay hidi tungkul dikona. 44En agum
ay gustu di siya a dikappan, peru awan ti nangahas a mangdikap dikona.

En Awan Panniwala nen Pinunu hidi _ L _ L
45 Dikona a magsoli en guwardiya hidi nen Templo, ay tinanung hidi nen pinunu hidi

nen padi hidi sakay nen Pariseo hidi, “Bakin awan moy siya inyangay haddi? 46 Kinagi
nennagbantay hidi, “Awan kami palla tinasanig a kona ten padgguposna.” 47 “Pati beman
sikam ay ndkkaloku na bi?” kagi nen Pariseo hidi. 48 Tehud beman a pinunu oni Pariseo
a maniwala dikona? 4% “Awan! En tolay la hidi a awan ti pangmalayan tungkul ten
Kautusan, kaya sinumpa hidi!”

50 Ked bi haud ti Nicodemo, en ummangay ndkpagguron kdnni Jesus ten gibi. Kinagi
na dikodi, 51 “Awan beman labag ten Kautusan a hatulan en essa a tolay ni awan palla
sinanig sakay pinagadalan ni dnya en ginamet na?” 52 Tummadbbig hidi, “Bakin taga-
Galilea ka dan beman bi? Pagadalan mu en Kasulatan, ketan mu iydn a awan ti propeta
a maggubwat ti Galilea.” 53 Kdttapos iyud ay ummuli ddn en balang essa.

8

En Babbi a Nangalunya

1Nadid, ti Jesus ay ummangay ten Bukid nen Olibo hidi. 2 Ten dimadimang ay nagsoli
siya ten Templo. Ummadeni dikona en tolay hidi sakay ndkpaggetnud siya a nagtoldu
dikodi. 3 Dummemat en tagapagtoldu hidi nen Kautusan sakay en Pariseo hidi, tawid
di en a essa babbi a nadikap di ti padngngalunya. Pinagtaknag di siya ten atubengan nen
kakpalan, 4sakay kinagi di kdnni Jesus, “Maistu, naaktu miibdbbiyid aiddia nangalunya.
5 Ayun ten Kautusan ni Moises, ay dapat a batuwan a hanggan matay en kona hidi hadn
a tolay. Anya makagi muwid?” 6 Kinagi di la iyud dikona para pangsubukan di, tanni
tehud hidi a mebintang a kontra dikona.

Peru dummukug la ti Jesus sakay nagsulat siya ten luta ten pamamag-itan nen toldu
na.

7 Awan di siya imangan a tattanungdn, kaya tinumakndg siya sakay kinagi na, “Sigi,
ni deya dikomoy en awan ti kasalanan ay siya en mdgdipalongu a mangbatu dikona.”
8 Sakay ruway siya a ummetnud sakay nagsulat siya ten luta. 2 Pdkkasanig di ti iyud ay
balang essa ay lummakad, sapul ten katandaan. Linakadan di en babbi a magtaknag ten
atubengdn ni Jesus. 10 Tummakndg ti Jesus sakay tinanung na en babbi, “Hadya ddn en
mangparusa hidi dikomu?” 11 “Awan dan ben, Panginoon,” tdbbig nen babbi.

Kinagi ni Jesus: “Maski sikdn ay awan taka bi parusaan, umuli ka dan sakay dyan ka
dan magkasala.”

TiJesus en Demlag ni Munduwiday

12 Nadid, ruway a nagtoldu ti Jesus ten Pariseo hidi. Kinagi na, “Sikdn en demlag ni
munduwiday. En sumunud dikoku ay magkahud ti demlag ten biyag na sakay awan dan
maglakad ten diklam.” 13 Kinagi nen Pariseo hidi, “Siko labiyen a mismu i mangpatu-
nayid ti sadili muwen; awan ti kuwenta i konaid hadn a pagpatunay.” 14 Tummabbig ti
Jesus, “Maski sikdn la mangpatunayid ti sadili kuwidi ay tatarudan i kakkagiyan kuwidi,
gapu tukoy ku ni hadyadk a naggubwat sakay ni hadya angayan kuwid. Peru sikam ay
awan moy tukoy ni hadya naggubwatan kuwid sakay angayan kuwid. 1> Maghatul kam
ayun ten pangileng nen tolay, peru sikdn ay awandk maghatul maski kdndeya. 16 Sakay
ni maghatuldk man ay tama en paghatul ku. Gapu bakan la a sikan en maghatul nan
kaguman ku en Ama a nangutus dikoku. 17 Nakasulat ten Kautusan moy, a dapat a
paniwalaan en pdgpatunay nen duwwa a tistigu. 18 Mapatunayan ku a mismu i sadili
kuwidi, sakay magpatunay bi en Ama a nangutus dikoku.” 19 Tinanung di siya, “Hadya

la ama muwid?” ) ] ) ]
Tummabbig ti Jesus, “Awandk moy matenggi, sakay awan moy bi matenggi en Ama ku.

Ni matenggiyak moy ay matenggi moy bi en Ama ku.”
20 Kinagi iyad ni Jesus ten Templo ten dandg nen pagdattonan ti alay. Peru awan ti
nangahas a mangdikap dikona, gapu awan na palla odas.

Awan Kam Makaangay ten Angayan Ku

21 Ruway a kinagi ni Jesus dikodi, “Adeniyak dan a lumakad sakay aryokdnnak moy;
peru awan kam makaangay ten angayan ku. Mdagkatay kam a awan palla mapatawad
en kasalanan moy hidi.” 22 Namdagguron en Judio hidi, “Magpakamatay bewad bakin a
kinagi na a, ‘Awan kam makaangay ten angayan ku?’ 23 Kinagi ni Jesus dikodi, “Sikam
ay taga-dibabbi, sikdn ay taga-disunu. Sikam ay taga-munduwiday peru sikdn ay bakan
a taga-mundu. 24 Kaya tatarudan en kinagi ku dikomoy a magkatay kam a awan palla
napatawad en kasalanan moy hidi. Ni awan kam maniwala a, ‘Sikan ay Sikan dan,” ay
magkatay kam a awan palla napatawad en kasalanan moy hidi.” 25 “Deya ka beman a
talaga?” kagi di. Tummabbig ti Jesus, nalay ku dan a kinagi dikomoy ni deyaak.

Sikdn en kinagi ku dan dikomoy a sapul pa ten dipalongu. 26 Makpaldk palla a makagi
sakay mehatul kontra dikomoy. Peru tatarudan en kinagi nen nangutus dikoku, sakay
en nasanig ku dikona ay ipahayag ku ti munduwiday.”

27 Awan di naintendiyan a en Ama i gustu naid a kagiyan. 28 Kaya kinagi ni Jesus,
“Kapag ni nelangkaw moy dan a Anak nen Tolay, ay matukuyan moy a, ‘Sikan ay sikan
dan ngani’ Awanak ti gamitan a gubwat la ten sadili ku a kapangyariyan, nan en
pekagi la nen Ama en kagiyan ku. 29 Sakay kaguman ku en nangutus dikoku, awanak
na pdppabayan, gapu pirmi ku a gaggamitdn en makasaya dikona.” 30 Kakpalan ten
nakasanig hidi ten kinagi ni Jesus ay summampalataya dikona.

En Katutuhanan en Mangpalaya Dikomoy

31 Kinagi ni Jesus ten Judio hidi a maniwala dikona, “Ni tulos-tulos kam a sumunud
ten toldu ku, ay sikam en tatarudan a disepulus ku; 32 matukuyan moy en katutuhanan,
sakay en katutuhanan en mangpalaya dikomoy.” 33 Tummadbbig hidi dikona, “Gubwat
kami ten lahi ni Abraham sakay maski nikan ay awan kami naalipin nen deyaman?
Konya mu a makagi a palayadan kami?” 34 Tummadbbig ti Jesus, “Kagiydn ku dikomoy; a en
mabiyag ti kasalanan ay alipin ni kasalanan. 35 En alipin ay awan kabilang ten pamilya
a habang panahun, peru en anak ay kabilang a awan ti katapusan. 36 Mara ni pinalaya
kamon nen Anak, ay talaga ngani a malaya kamon. 37 Tukoy ku a lahi kam ni Abraham,
peru gustuwak moy a bunuwdan gapu awan moy matanggap en itoldu ku dikomoy. 38 En

kakkagiyan ku dikomoy ay en neta ku ten Ama ku; peru sikam en gaggamitan moy ay en
nasanig moy ten ama moy.”

En Diyablo en Ama Moy

39“Ti Abraham i Ama miyid,” kagi nen Judio hidi.

Kinagi ni Jesus dikodi, “Ni talaga a lahi kam ni Abraham, ay di arigan moy nakuwan
en ginamet na. 40 Kinagi ku la en katutuhanan a nasanig ku ten Diyos peru gustuwak
moy ddn a bunuwdn. Bakdn a kona haadn en ginamet ni Abraham. 41 En gdggamitan moy
ay kona ten ginamet nen ama moy.”

Tummadbbig hidi, “Bakdn kami a mungaw. Essa la Ama miyid, en Diyos.” 42 Kinagi
ni Jesus dikodi, “Ni talaga a en Diyos Ama moyid, mahalanndk moy nakuwan gapu
naggubwatak ten Diyos. Awandak ummangay haddi ten sadili ku la a kagustuwan, nan
inutusandk na. 43 Bakin awan moy maintendiyan i kdkkagiydn kuwidi? Gapu awan moy
gustu a tanggapan en itattoldu ku. 44 En diyablo i ama moyid! Sakay en kagustuwan na i
gustumoyid a gamitan. Sapul pa ten sapul ay magbabonu dan siya. Awan ti ketan dikona
a katutuhanan, gapu sasala na katutuhanan. Ugali na a talaga a magbulibuliyan gapu
mabuli siya sakay ama siya ni kakabuliyan. 45 Awan moy gustu a maniwala dikoku gapu
katutuhanan en kakkagiydn ku dikomoy. 46 Deya dikomoy i makapagkagiyid a tehudak a
kasalanan? Nadid, ni katutuhanan en kindkkagi ku, ay bakin awanak moy paniwalaan.
47En tolay a maka-diyos ay mégsanig ten upos nen Diyos. Peru sikam ay awan moy gustu
a magsanig dikoku gapu awan kam maka-diyos.”

TiJesus sakay ti Abraham

48 Ten pakkasanig nen Judio hidi, ay kinagi di, “Awan beman tama la en kinagi mi a siko
ay Samaritano sakay sinaniban ni dimonyo?” 49 Kinagi ni Jesus, “Awandk sinaniban
ni dimonyo. Pinarangalan ku en Ama ku, peru linapastangandk moy. 50 Awanak
maghangad a parangalanak, peru tehud a essa a magsikap a maparangalandak, sakay
siya en makapanghatul. 51 Tandaan moy kagiyan kuwidi: en sumunud ten toldu ku ay
awan dan matay maski nikan.”

52 Kinagi nen Judio hidi, “Nadid mi a matiyak a talaga sinaniban ka ni dimonyo.
Natay ngani dan ti Abraham sakay ten propeta hidi, kagiydn mu pa a awan ti matay
ten deyaman a sumunud ten toldu mu. 33 Kinagi di, “Mas mataas ka pa beman nan en

ama mi a ti Abraham? Natay siya kumona bi ten propeta hidi. Anya akala muwid ti
sadili muwen?” 54 Kinagi ni Jesus dikodi, “Ni sikdn la en mangparangal ti sadili kuwidi
ay awan ti kuwenta. En Ama ku en mangparangal dikoku sakay kakkagiyan moy a siya i
Diyos moyid. 3> Awan moy siya matenggi, peru matenggi ku siya. Ni kagiyan ku a awan
ku siya matenggi ay magin mabuliyak a kona dikomoy. Peru matenggi ku siya sakay
sunudan ku en kakkagiyan na. 56 Nasaya en ama moy a ti Abraham ten dikona maakala
na a ketan na en aldew a demat ku, netan na ngani iyud sakay nasaya siya.” 57 Gapu
ti iyud ay kinagi nen Judio hidi dikona, “Samantala awan ka palla ti limmapulu a taon,
konya mu a makagi a netan mu dan ti Abraham?” 58 Kinagi ni Jesus dikodi, “Kagiyan ku
dikomoyitatarudanid: bagu paneenak ti Abraham ay, ‘Sikdn ay ked ddn.” ” 59 Pakkasanig
nen Judio hidi ti iyud, ay nangkopkop hidi ti batu tdnni batuwan di siya, peru tummagu
ti Jesus sakay lummuwas ten Templo.

9

Pinagpiyya ni Jesus en Burdk
1Nadid, ten paglakad ni Jesus, ay netan na en essa a lallaki a neenak a burak. 2 Kinagi
nen disepulus na hidi, “Maistu, deya i tehudid a kasalanan ta mineenak a burak i
lallakiyid a iyan, siya oni en daddikal na?” 3 Kinagi ni Jesus dikodi, “Awan ti kasalanan

i lallakiyid a iyan oni en daddikal na hidi. Nan nangyari iyan tanni mepeta en kapang-
yariyan nen Diyos. 4 Kailangan a tupadan tam en ipagamet hidi nen nangutus dikoku
mentras tehud palla a aldew. Ni dumemat dan en gibi ay awan dan ti makapanggamet.
5 Mentras kedék palla ti munduwiday, ay sikdn en demlag ni munduwiday.” ¢ Pakkakagi
ni Jesus ti iyud, ay lummoktab siya ten luta sakay ginamet na a lusak, sakay impahid
na iyud ten mata nen burdk. 7 Sakay kinagi na ten burak, “Kammudan magudemos ten
dinom a Siloe.” (En gustu na a kagiyan ay inutusan.) Kona ngani haud en ginamet nen
burdk sakay ten kassoli na ay naketa dan siya.

8 Kinagi nen kadatigan na hidi sakay nen naketa hidi dikona, dikona a magpalimus
palla siya, “Awan beman iydn en lallaki a dati a magpalimus?” 9 “Iyan ddn ngani” kagi
nen agum, “Awan! Karupa na la,” kagi ddmman nen agum. Kaya nagupos en lallaki,
“Sikdn dan iyad.” 10 Kinagi di dikona, “Konya ka a naketa?” 11 Tummadbbig en l4llaki,
“En lallaki ben a daddulawan di a Jesus ay naggamet ti lusak a nahaluwan ten loktab
na sakay impahid na ti mata kuwidi. Sakay kinagi na dikoku a, ‘Umangay ka ti Siloe
a magudemos.” Kaya ummangaydak bi haud sakay nagudemos, hudak dan a naketa,”
12 “H4dya dan siya?” kagi di dikona, “Awan ku tukoy.” Tabbig na dikodi.

Tinantu nen Pariseo hidi en Pdgpapiyya

13 Inyangay di ten Pariseo hidi en dati a burak. 14 Aldew iyud nen Kaimang dikona
gamitdn ni Jesus en lusak sakay nanggamot na ten burak. 15 Tinanung a ruway nen
Pariseo hidi ni konya siya a naketa. Kinagi na dikodi, “Pinahidan na ti lusak i mata
kuwidi, sakay pinagudemusak na, sakay huddk dan a naketa.” 16 Kinagi nen agum a
Pariseo, “Bakan a gubwat ten Diyos i tolayid a iyan, gapu awan na impangilin en Aldew
nen Kaimang.” Peru kinagi bi nen agum, “Konya a makagamet ti kona haan a himala i
essaid a makasalanan?” Sakay awan hidi namagkaessa.

17 Kinagi di ddmman ten lallaki a burdk, “Siko, anya palagay muwid dikona, gapu
pinaketa na i mata muwen, anya makagi muwid?”

“Essa siya a propeta.” Tabbig nen lallaki. 18 Awan maniwala en Judio hidi ni tatarudan
aburéksiya, kaya pinauwet di en daddikdl na hidi. 19 Sakay kinagi di ten daddikal na hidi,
“Tarud beman a anak moy siya? Tarud beman a neenak siya a burdk? Bakin naketa dan
siya?” 20 Kinagi nen daddikal na hidi, “Tukoy mi a anak mi siya, sakay neenak siya a
burdk. 21 Peru awan mi tukoy ni konya naketa naid, sakay awan mi bi tukoy ni deya
nangpapiyyaid dikona. Siya dalla tanungan moyid, te idad dan bi siya sakay mekagi
na dan en tungkul ten sadili na. 22 Kona la haad en kinagi nen daddikal na hidi gapu
ten anteng di ten Judio hidi. Gapu napagkasunduwan nen Judio hidi a itiwalag di ten
sinagoga en balang mangpahayag a ti Jesus en Cristo. 23Iyad en dahilan ni bakin kinagi
nen daddikal na hidi a, “Siya ay tehud dan a sapat idad; siya ddlla i tanungan moyid.”

24 Kaya pinadulaw ddmman nen Judio hidi en burdk sakay kinagi di dikona, “Ten
ngaran nen Diyos ay magkagi ka ti tatarudan tukoy mi a makasalanan i tolayid a iyud.”
25 Tumdbbig siya, “Para dikoku makasalanan man siya oni awan. Basta tukoy kuwid ay

datiyak a burdk peru nadid ay maketaak dén.” 26 “Anya ginamet naid dikomu? Konya na
a pinaketa i mata muwen?” Tanung di dikona. 27 Tummabbig siya dikodi, “Nakagi ku
dan ben dikomoy, peru awanak moy gustu a paniwalaan. Bakin gustu moy ddmman a
masanig a ruway? Gustu moy beman bi a magin disepulus na?”

28 Pakkasanig nen Judio hidi, ay pinagsarantaan di siya, “Siko disepulus naid. Peru
sikami, ay disepulus ni Moises. 29 “Tukoy mi a ndkpagguron en Diyos kdnni Moises. Peru
ilallakiyid a iyan, ay awan mi tukoy ni hddya naggubwatan naid.” 30 Kinagi nen lallaki,
“Iyud ngani makatakaid! Awan moy tukoy ni hddya nagubwatan naid, peru pinagpiyya
namata kuwidi.” 31 Tukoy tam a awan sanigan nen Diyos en makasalanan. Perusanigan
na en tunay a sumamba hidi dikona sakay sumunud ten kaluuban na. 32 Sapul pa ten

sapul awandk palla nakasanig ti nakapagpapiyya ti neenak a dati dan a burdk. 33 Talaga
aawan timagametildllakiyid a iyud ni awan naggubwat ten Diyos!” 34Kinagi di dikona,
“Neenak ka a makasalanan, gustu muwid a kagiyan ay siko pa i mangtolduwid dikomi?”
Sakay sapul haud ay intiwalag di dan siya.

Ispirituwal a Kaburdkkan

35 Nabareta ni Jesus a intiwalag nen Pariseo hidi en lallaki a pinagpiyya na. Kaya
kinagi na ten lallaki dikona ketan na, “Sumampalataya ka beman ten Anak nen tolay?”
36 Tummabbig en l4llaki, “Deya beman siya Maistu? Kagiyan mu dikoku tdnni mani-
waladk dikona.” 37 “Netan mu dan siya, siya i kauron muwidi nadid,” kagi ni Jesus.
38 “Sumampalatayadk dikomu Panginoon!” kagi nen lallaki. Sakay sinamba na ti Jesus.

39 Sakay kinagi pa ni Jesus, “Kayadk a ummangay ti munduwiday, ay tdnni maghatul
ten tolay. Tanni maketa en burak hidi sakay maburak en maketa hidi.” 40 Nasanig iyud
nen agum a Pariseo a adeni dikona kaya tinanung di siya, “Anya beman gustu muwid
a kagiyan burak kami?” 41 Kinagi ni Jesus, “Ni burdk kam ay awan kam nakuwan ti
kasalanan. Peru kinagi moy a awan kam burdk, en kasalanan ay manatili dikomoy.”

10
En Talinhaga Tungkul ten Pastol

1Kinagi ni Jesus, “Tandaan moy iddi, en awan maglakad ten pintuwan nen kulungan
nen tupa hidi, nan umunek siya ten awan paglakadan, ay méagtakaw sakay tulisan. 2 Peru
en maglakad ten pintuwan na, ay siya en tunay a pastol. 3 Pasddddppan siya nen
guwardiya, sakay sanigan nen tupa hidi en boses na. Dulawan na ten ngara-ngaran di
en balang essa ten tupa hidi, sakay iluwas na hidi ten kulungan. 4 Ni meluwas na dan
hidi, ay dumipalongu siya sakay mahusay hidi a umunonud dikona, gapu matenggi di
en boses na. 5> Awan hidi sumunud ti iba, nan guminan pa hidi a paadeyu, gapu awan
di matenggi en boses nen iba.”

6 Kinagi ni Jesus iyad a talinhaga, peru awan di naintendiyan en gustu na a kagiyan.

TiJesus en Mabait a Pastol

7 Kaya ruway a kinagi ni Jesus, “Kagiydn ku dikomoy iddi: sikdn en pintuwan
a sassadddppan nen tupa hidi. ® En ndgdipalongu dikoku ay madgtakaw sakay tulisan,
peru awan hidi sinanig nen tupa hidi. 9 Sikdn en tunay a pintuwan. En deyaman
a sumaddap ten pamamag-itan ku ay maligtas. Somddap siya sakay lumuwas sakay
maketa ti kabiyagan na. 10 Dumemat en mdagtakaw tanni magtakaw sakay mamunu
sakay mangperhisyu. Peru sikan, ummangayak haddi tdnni magkahud ti biyag en tupa
hidi, biyag a masagana sakay ganap.

11“Sikan en mabait a pastol. En mabait a pastol ay iyalay na en biyag na para ten tupa
na hidi. 12 Peru en dupaan ay guminan ni maketa ti sumunggab a matapang a hayup ti
talon. Ginanan na hidi palibhasa awan siya pastol sakay awan na kao en tupa hidi. Kaya
sunggaban hidi ni matapang a hayup ti talon sakay mariwak-riwak hidi. 13 Ginanan na
la hidi palibhasa a naupaan la siya sakay awan ti malasakit ten tupa hidi. 14 “Sikan en
mabait a pastol. Matenggi ku en sadili ku hidi a tupa sakay matenggiyak di bi. 15 Kona
ten pakkatenggi ku ten Ama, iyatad ku en buu ku a biyag para ten tupa ku hidi. 16 Tehudak
a iba pa a tupa a awan palla ti kulunganidi. Kailangan a mesaddap ku bi hidi sakay
sanigan di en boses ku. Ni magkakonahud ay mapisan ti essa en tupa hidi sakay essa
la en pastol.”

17«“Kaya tatarudan a mahaldk nen Ama, gapu inyalay ku en biyag ku, tdnni mabiyagak
labi a ruway. 18 Awan ti makapangalap ti biyag kuwidi, nan kusa ku iyad a iyatad.
Tehudak a kapangyariyan a iyatad iyad sakay alapan a ruway. Iyad en utus a tinanggap
ku ten Ama ku.”

19 Gapu ti kinagiyid a hidi iyud ni Jesus ten Judio hidi ay awan hidi namagkaessa ti
palagay. 20 Kakpalan dikodi ay nagkagi a, “Sinaniban siya ni dimonyo sakay nagareng!
Bakin mégsanig kam pa dikona?” 21 Kinagi bi nen agum a, “Awan makapagupos ti kona
haud i sinanibanid ni dimonyo! Makagamot beman ti burdk i dimonyowid?”

Intakwil nen Judio hidi ti Jesus

22 Sakdagnen tenhud sakay pasiyaan en Piyesta nen Paglaan ten Templo ti Jerusalem.
23 Dikona ked ti Jesus ten Templo a mdglakad-lakad ten balkon ni Solomon, 24 ay
pinalebutan siya nen Judio hidi sakay kinagi di dikona, “Bakin padgdadudadn mu kami
pa? Kagiyan mu dikomi ni talaga siko ddn ti Cristo.” 25 Kinagi ni Jesus dikodi, “Kinagi ku
dan ben dikomoy, peru awan kam maniwala. En gaggamitdn ku hidi ten pamamag-itan
nen ngaran nen Ama ku en magpatunay tungkul dikoku. 26 Peru awan kam maniwala,
gapu awan kam kabilang ten tupa ku hidi. 27 Magsanig dikoku en tupa ku hidi, tukoy ku
hidi sakay sumunud hidi dikoku. 28 Atdddan ku hidi ti biyag a awan ti katapusan. Maski
nikan ay awan hidi mepahamak sakay awan hidi maagew nen deyaman dikoku. 29 En
Ama ku a nang-atad dikodi dikoku ay dakila ten atanan sakay awan ti makapangagew
dikodi ten Ama ku. 30 Sikdn ay ten Ama ku ay eessala.”

31Pakkasanig nen Judio hidi ti iyud ay, nangkopkop hidi a ruway ti batu tanni batuwan
di siya. 32 Kinagi ni Jesus dikodi, “Makpaldk a impeta dikomoy a mdagkaganda a gamet
a gubwat ten Ama ku. Hédya ti hidi iyud pangbatuwan moyid dikoku?” 33 Tummadbbig
en pinunu hidi nen Judio hidi, “Bakan a gapu ten magkaganda a gamet kaya batuwan mi
ka nan gapu ten paglapastangan mu ten Diyos! Gapu kinagi mu a Diyos ka peru tolay ka
la.” 34 Kinagi ni Jesus dikodi, “Awan beman nakasulat ten Kautusan moy a, ‘Kinagi ku
a diyos kam?’ 35 Diyos hidi en nangdulaw nen Kautusan ten nangtiwalaan hidi ten upos
nen Diyos, sakay awan maari a tanggiyan en kinagi nen kasulatan. 36 Sikan ay pinili
sakay inutusan nen Ama. Konya moy a makagi alinapastangan ku en Diyos gapu kinagi
ku a Anakak nen Diyos? 37 Ni awan ku gamitdn en pagamet hidi dikoku nen Ama ku, ay
dyan kam maniwala dikoku. 38 Peru ni gamitan ku hidiiyud, ay dapat a paniwalaan moy
en gindggamet ku, maski ni awanak moy paniwalaan. Ni magkakonahud ay masiguradu
moy a ked dikoku en Ama sakay kedak bi dikona.”

39 Laan di ddmman siya a dikdppan, peru nakalisi siya.

40 Nagsoli ddmman ti Jesus ten dibelyu ni Jordan, adeni ten nagbinyagan ni Juan.
Mentras a ked haud siya ay, 41 makpal a ummangay dikona. Kinagi nen tolay hidi, “Ti
Juan ay awan ti ginamet a himala, peru tatarudan en atanan a kinadkkagi na tungkul ti
tolayid a iyad.” 42 Kaya makpal en summampalataya kanni Jesus haud.

11

En Kdkkatay ni Lazaro

1Nadid, tehud alallaki a nagkasakit ti Betania a en ngaran na ay ti Lazaro a kapatkaka
de Maria ay ti Marta. 2 Ti Maria en nangbulak ten bésset nen Panginoon ti pagpasarrub
sakay pinahidan na ten buuk na. Gapu tehud a saket ti Lazaro, 3 kaya impekagi nen
matkaka kdnni Jesus a, “Panginoon, en mahal mu a amigu ay tehud a saket.” 4 Peru
dikona masanig iyud ni Jesus, ay kinagi na, “Awan siya matay ten saket na. Nangyari
iyud tanni maparangalan en Diyos sakay ten pamamag-itan ni iydd ay maparangalan
en Anak nen Diyos.”

5>Mahal ni Jesus en matatkaka a de Marta, Maria ay ti Lazaro. 6 Peru nagpalipas pa siya
ti duwwa a aldew sapul dikona a mabareta na a tehud a saket ti Lazaro. 7 Kéllipas nen
duwwa a aldew, ay kinagi na ten disepulus na hidi, “Magsoli kitam ti Judea.” 8 Kinagi
nen disepulus na hidi, “Maistu, awan beman pagbabaditan ka dan a batuwan nen pinunu
hidi nen Judio hidi? Bakin magsoli ka ddmman haud?” 9 Kinagi ni Jesus, “Awan beman

tehud a sapulu ay ti duwwa a odas ten maghapun? Awan mesangdul en maglakad ni
aldew, gapu ketan na en demlag ni munduwiday. 19 Peru mesangdul en maglakad ti gibi,
gapu awan dikona en demlag.”

11 Kéttapos ni iyud, ay kinagi na dikodi, “En amigu tam a ti Lazaro ay netidug, kaya
kadtamon haud angen ku siya lukagan.” 12 “Panginoon, ni konahud ay magpiyya la
siya,” kagi nen disepulus na hidi. 13 En gustu a kagiydn ni Jesus ay patay ddn ti Lazaro,
peru en akala nen disepulus na hidi ay talaga a tidug la. 14 Kaya kinagi ni Jesus ti
mahusay, “Natay dan ti Lazaro. 15 Peru masayadk ta awandk haud tdnni sumampalataya
kam dikoku. Kaya kadtamon haud.”

16 Nadid, ti Tomas a ngangngaranan di a Kambal, ay nagakit ten kaguman na hidi.
“Kadtamon makkuyug kitam ten Maistu, maski makkatay kitam dikona.”

Ti Jesus en Kdkkabiyag a Ruway sakay en Biyag

17Kaddemat de Jesus ti Betania, ay natukuyan na a dppat ddn a aldew a nakaldbbdang ti
Lazaro. 18 Manga tallu a kilumetru en kadeyu ni Betania ti Jerusalem. 19 Sakay makpal
ten taga-Jerusalem hidi en ummangay kdnde Marta ay ti Maria tanni mangparapara
dikodi.

20 Ten pakkasanig ni Marta a pademat ti Jesus, ay tinaghu na sakay inuron na siya. Peru
ti Maria ay nawarak la ten bilay di. 21 Kinagi ni Marta, “Panginoon, ni ked ka la nakuwan
haddi ay awan nakuwan natay en kapatkaka ku. 22 Peru tukoy ku, a maski nadid ay
iyatad nen Diyos en dnyaman a agiddn mu dikona.” 23 Kinagi ni Jesus dikona, “Mabiyag
a ruway en kapatkaka mu.” 24 Kinagi ni Marta, “Tukoy ku a mabiyag siya a ruway
ten katapusan a aldew.” 25 Kinagi ni Jesus dikona, “Sikdn en makapangatad ti biyag
sakay en ruway a kakkabiyag. Ni deyaman en sumampalataya dikoku, maski matay ay
mabiyag a ruway. 26 Sakay en deyaman a biyag nadid a sumampalataya dikoku ay
awan matay maski nikan. Maniwala ka beman?” 27 Tummadbbig siya, “Maniwaladk
Panginoon! Sumampalatayaak dikomu sakay maniwaladk a siko en Cristo, en Anak nen
Diyos, a doraydn mi a pademat ti munduwiday.”

Nagsanget ti Jesus

28 Kattapos ni iyud ay ummuli ti Marta. Inangay na sinekretu en wadi na a kinagiyan,
“Keddan en Maistu, padulaw na ka.” 29 Ten pakkasanig ni Maria, ay pagdaka siya a
tummakndg sakay tummagbu kdnni Jesus. 30 (Awan palla nakademat ti Jesus ten baryu,
ked palla siya ten nangtagbhuwan dikodi ni Marta.) 31 Inumunud kanni Maria en Judio
hidi a mangparapara dikodi, dikona ketan di a magalistu siya a lumuwas ten bilay di.
Akala di ay angay siya ten paglabbangngan a magsanget.

32 Kaddemat ni Maria ten puwestu ni Jesus, ay lummuhud siya ten tattakndggan na.
Kinagi na, “Panginoon, ni ked ka la nakuwan haddi ay awan natay en kapatkaka ku.”
33 Nahabag ti Jesus ten pakketa na a magsanget ti Maria sakay en Judio hidi a kaguman
na. 34 “Hadya ndnglabbangngan moyid dikona?” kagi ni Jesus.

“Karon had Panginoon angen mu ilingan.” tabbig di dikona.

35Nagsanget ti Jesus. 36 Kaya, kinagi nen Judio hidi, “Ilingdn moy talaga a mahal na ti
Lazaro!” 37 Peru kinagi nen agum, “Nagpapiyya siya ti burdk, bakin awan na napugad
en kakkatay ni Lazaro?”

38 Kdddemat ni Jesus ten paglabbangngan ay nalungkut siya a ruway. En paglabbangngan
ay kuweba a tehud a takdp a dikdl a batu en bunganga na. 39 Kinagi ni Jesus dikodi,
“Ibutan moy batuwen.” Kinagi ni Marta, “Panginoon kadppat na dan nadid a aldew
siguradu a mabuyok dén siya.” 40 Kinagi ni Jesus, “Awan beman kinagi ku dikomu
a ni sumampalataya ka dikoku ay ketan mu nen kaluwalhatian nen Diyos?” 41 Kaya
inibutan di en batu. Sakay tummangad ti Jesus a kinagi na, “Ama, magpasalamatak
dikomu gapu sinanigdk mu. 42 Tukoy ku Ama a pirmiydk mu a sanigan. Kaya

ku iyad a kinagi ay gapu ti tolayiday hidi, tdnni maniwala hidi a siko en nangutus
dikoku.” 43 Kattapos na iyud a kinagi, ay impdkraw na a, “Lazaro, lumuwas ka haan!”
44 Linumuwas ngani ti Lazaro, a nabalutan ti damit a pangldbbdng en lima na sakay en
basset na, tehud bi a takap a damit en rupa. Kinagi ni Jesus, “Okbisan moy siya, tanni
makalakad dan siya.”

En Balak a Kontra kanni Jesus
(Mt. 26:1-5; Mc. 14:1-2; Lu. 22:1-2)

45 Kakpalan ten Judio hidi a kaguman ni Maria a naketa ten ginamet ni Jesus ay
summampalataya hidi dikona. 46 Peru en agum, ay ummangay hidi ten Pariseo hidi
sakay imbareta di en ginamet ni Jesus. 47 Kaya inipun nen pinunu hidi nen padi hidi
sakay nen Pariseo hidi en kagawad hidi nen Sanedrin. Kinagi di a, “Anya gamitan tamid?
Makpal dan a gindggamet a himala i tolayid a iydn. 48 Ni padppabayan tam siya a magtulos-
tulos ti gaggamitdn naen ay mapaniwala na en atanan. Ni magkakonahud ay angay haddi
en Romano hidi sakay sidaan di en Templo sakay pahirapan di en bansa tam.”

49 Peru en essa dikodi a ti Caifas, a kapunuwan nen padi hidi tenhud, ay kinagi na,
“Talaga a awan kam ti tukoy! 39 Awan moy beman maisip a mas mapiyya pa ni essa
la matayid alang-alang ten banuwan, nan ni mepahamak en buu a bansa?” 51 Awan
gubwat ten sadili na iyud a kinagi ni Caifas. Nan bilang kapunuwan nen padi hidi ti
iyud a taon ay impahayag na a dapat a matay ti Jesus alang-alang ten bansa di. 52 Sakay
tdnni maipun en atanan a nekalat a anak nen Diyos. 53 Sapul haud, ay nagisipan di dan
ni konya di a mapabunu ti Jesus. >4 Kaya ti Jesus ay awan ddn pinumeta a maglakad ti
Judea. Nan nagdiretsu dan siya ten banuwan a Efraim a adeni ten kaparangan. Sakay
haud pala siya a ndkpagyan a kaguman nen disepulus na hidi.

>5 Nadid, adeni dén en Piyesta nen Aldew nen Pdgtalib nen Judio hidi, makpal a
inumangay a tolay ti Jerusalem bagu a dumemat en piyesta, tanni tupadan di en utus ni
Moises tungkul ten paglinis ti baggi. 56 Inaryok di ti Jesus ten Templo, sakay nagtanungan
hidi, “Anya ti palagay moyid? Umangay wad siya ti piyestaidi?” kagi di. 57 Nagutus en
kapunuwan nen padi hidi sakay en Pariseo hidi, a ikagi dikodi nen tolay hidi ni hadya
puwestuwid ni Jesus, tdnni mapadikap di siya.

12

Binulakan ti Pasdrrub ti Jesus
(Mt. 26:6-13; Mc. 14:3-9)

1 Nadid, 4nndm pa a aldew bagu en Piyesta nen Aldew nen Pdgtalib, ti Jesus ay
dummemat ti Betania, ten banuwan ni Lazaro a biniyag na a ruway. 2 Kaya naghanda
hidi haud ti pangapon para kanni Jesus, sakay kumman hidi a kaguman ti Lazaro. Ti
Marta ay nagserbi dikodi. 3 Nangalap ti Maria ti kalahati ni litru a mahal a kalasi ni
pagpasdrrub, iyadd ay puru a pagpasarrub a gubwat ten mula a nardo. Imbulak na iyud
ten babdsset ni Jesus. Kattapos ay pinahidan na ten buuk na. Sakay en buu a bilay ay
summarrub. 4 Ti Judas Iscariote, en disepulus ni Jesus a mangtokyon dikona en nagkagi
a, > “En halaga ni pasarrubid a iydn ay katumbas nen essa a taon a suweldu. Bakin a
awan tam délla inlaku sakay inyatad ten mégkahirap hidi en pilak?” 6 Kinagi na iyud
bakan a gapu tehud siya a malasakit ten magkahirap hidi nan gapu a essa siya a magtakaw.
Siya en mdgsaddi ten pilak di sakay kakkupitdn na iyud. 7 Tummabbig ti Jesus, “Pabayan
moy la siya. Imbulak na iyud ten baggi ku bilang paghanda ten paglabbang dikoku.
8 En magkahirap ay pirmi moy hidi a kakaguman, peru sikdn ay awandk moy pirmi a
kakaguman.”

En Balak Kontra kdanni Lazaro

9 Ten dikona a nabareta nen makpal a Judio a ked ti Betania ti Jesus ay ummangay
hidi haud, bakan la a gapu kéanni Jesus nan gustu di bi a ketan ti Lazaro a biniyag na a
ruway. 10 Kaya binalak nen pinunu hidi nen padi hidi a pabunu di bi ti Lazaro, 11 gapu
siya en dahilan ni bakin a en Judio hidi ay humiwalay dan dikodi sakay sumampalataya
dan kanni Jesus.

En Pagtanggap di Kdnni Jesus ti Jerusalem
(Mt. 21:1-11; Mc. 11:1-11; Lu. 19:28-40)

12 Nadid, ten kailawan na ay nabareta nen tunay ti kakpal a tolay a ndkpamiyesta a ti
Jesus ay tamu ti Jerusalem. 13 Kaya nangalap hidi ti palapa ni palma sakay tinagbu di
ti Jesus. Ipappakraw di a, “Puriyan en Diyos! Pagpaladn en dumemat ten ngaran nen
Panginoon. Puriydn en Hari ni Israel!” 14 Netan ni Jesus en essa a bul-u palla a asno
sakay sinakayan na iyud, kona ten nesulat a,

15 “Dyan kam manteng, sikam a taga-Sion hidi!
Maégsanig kam! Dumemat dan en Hari moy,
a sumassakay ten bul-u a asno!”

16 Awan iyud naintendiyan nen disepulus na hidi. Peru dikona a mabiyag a ruway ti
Jesus sakay maluwalhati, ay naala-ala di en kinagi ten kasulatan tungkul dikona, kaya
kona ngani haud en nangyari.

17Dikona a biyagan a ruway ni Jesus ti Lazaro ay makpal en naketa. Iyud a pangyayari
ay angay di imbdbbareta. 18 Iyud en dahilan ni bakin a tinagbu siya ni sakonahud ti
kakpal a tolay gapu nabareta di en ginamet na hidi a himala. 19 Namagguronan nen
Pariseo hidi a, “Awan kitamon ti magamet! Ilingdn moy umunonud dan dikona atanan
a tolay!”

Inaryok nen Sangan a Griego ti Jesus

20 Nadid ay tehud a sangan a Griego a ummangay ten piyesta nen Aldew nen Pdgtalib
tdnni sumamba. 21 Ummadeni hidi kdnni Felipe a taga-Bethsaida a sakup ni Galilea sakay
kinagi di, “Maari kami wad a makpdgguron kdnni Jesus?” 22 Kinagi iyud ni Felipe kdnni
Andres sakay hidi a duwwa en ummadeni kdnni Jesus sakay kinagi di iyud. 23 Kinagi ni
Jesus, “Dummemat dan en odas tanni parangalan en Anak nen Tolay. 24 Tandaan moy:
mentras a awan mataknig ten luta en essa a butil nen trigo sakay matay ay manatili iyud
a maggeessa. Peru ni matay ay magbunga iyud ti makpal. 25 En tolay a magpahalaga ti
hustu ten biyag na ay siya en mawanan, peru ni deyaman en awan mangpahalaga ten
biyag na timunduwiday gapu la dikoku ay magkahud ti biyag a awan ti katapusan. 26 Ni
deyaman en magserbi dikoku ay dapat a sumunud dikoku, sakay ni ked hadyaak ay ked
bi siya haud. Ni deyaman en magserbi dikoku ay parangalan nen Ama.”

Kinagi ni Jesus en Tungkul ten Kdkkatay Na

27Kinagi paniJesus, “Mabalisadk nadid. Kagiyan ku beman ten Ama a iligtasdk na ten
adeniddnapaghirap ku? Awan! Gapuiyad en dahilan nibakin a keddk haddi.” 28 Kattapos
ay kinagi ni Jesus, “Ama, parangalan mu en ngaran mu.”

Sakay en boses a gubwat dilanget en tummabbig a, “Pinarangalan ku dan iyad sakay
ruway ku a parangalan.”

29 Nasanig iyud nen tolay hidi a ked haud kaya kinagi di, “Nagkdddur” Kagi bi nen
agum ay, “Ndakpagguron dikona en essa a anghel!” 30 Kinagi ni Jesus, “Impasanig iyud a
boses para dikomoy, bakan a para dikoku.”

31“Nadid dan en panahun tanni hatulan i munduwiday. Sakay iyad dan bi en panahun
a hatulan en pinunu ni munduwiday. 32 Sakay ni melangkawdak ay paadeniydn ku
dikoku en atanan a tolay.” 33 (Kinagi na iyad tanni ipeta na ni konya siya a matay.)
34 Tummadbbig en tolay hidi, “Kinagi nen Kautusan a en Cristo ay mabiyag a awan ti
katapusan. Bakin a kinagi mu a kailangan a melangkaw en Anak nen Tolay? Deya

beman en Anak nen Tolay a kdkkagiydn mu?” 35 Tummadbbig ti Jesus, “Awan dan
magmalay a kakaguman moy en demlag. Tulos kam a maglakad mentras a kaguman
moy palla en demlag, tdnni awan kam maabutan nen diklam. Gapu awan tukoy nen
maglakad ten kadikldmman ni hddya en angayan na. 36 Sumampalataya kam ten demlag
mentras a kaguman moy palla en demlag tanni magin anak kam nen demlag.” Kattapos
na hidi a kagiyan ay lummakad ti Jesus sakay tinaguwan na hidi.

Awan Summampalataya kanni Jesus en Judio hidi
37Nadid, maski ni netan nen Judio hidi en makpal a himala a ginamet ni Jesus ay awan
padi hidi summampalataya dikona. 38 Ni konahud ay natupad en kinagi ni Propeta
Isaias a,
“Panginoon, deya naniwalaid ten impahayag mi?
Deya i ndngpetaan muwid ten kapangyariyan mu?”
39 Awan ngani hidi maniwala gapu kinagi ni Isaias,
40 “Binurdk nen Diyos en mata di
sakay pinakattug na en pusu di,
tanni awan hidi maketa,
sakay awan makaintendi en isip di,
bakay sumoli hidi dikoku
sakay pagpiyyadn ku hidi.” 41 Kinagi iyad ni Isaias gapu netan na en kaluwalhatian
ni Jesus, sakay nagupos siya tungkul kanni Jesus.
42 Konapamanhud, ay makpal ten pinunu hidi nen Judio hidi en naniwala dikona.
Peru insekretu di la gapu ten anteng di ten Pariseo hidi, bakay itiwalag di hidi ten
sinagoga. 43 Gapu mas ginustu di pa a kasayaan nen tolay nan kasayaan nen Diyos.

En Upos ni Jesus en Manghatul

44 Sakay mabegsdk a kinagi ni Jesus, “En maniwala dikoku ay bakdan la a sikan en
naniwalaan na, nan pati en nangutus dikoku. 45 Sakay en naketa dikoku ay naketa
dan bi ten nangutus dikoku. 46 Ummangayak haddi bilang demlag ti munduwiday,
tdnni deyaman en maniwala dikoku ay awan ddn manatili ten kadikldmman. 47 Ni
deyaman en nakasanig ten upos ku hidi peru umad a sumunud ay awan ku siya hatulan.
Gapu ummangayak haddi bakan a tanni hatulan ku i munduwiday nan para iligtas iyad.
48 Tehud a manghatul ten mangtakwil dikoku sakay en awan mangtanggap ten upos ku
hidi; en upos a impangaral ku en manghatul dikodi ten katapusan a aldew. 49 Gapu
awanak magupos a gubwat la ten sadili ku, nan en Ama a nangutus dikoku en nangkagi
ni dnya i dapat kuwid a kagiyan sakay ipahayag. 50 Sakay tukoy ku a en utus na ay
makapangatad ti biyag a awan ti katapusan. Kaya en pekagi nen Ama en ipappahayag
ku dikomoy.

13

Inugasan ni Jesus en Babdsset nen Disepulus na hidi

1Nadid, dikona a saldew déalla bagu a Piyesta nen Aldew nen Pdgtalib ay tukoy ni Jesus
a dumemat dan en panahun a lumakad dan siya ti munduwiday tanni sumoli dan siya
ten Ama. Mahal ni Jesus en disepulus na hidi a ked ti munduwiday, sakay en pagmahal
na dikodi ay hanggan ten katapusan.

2 Ti gibiyid a iyud a nangapon hidi, ay immula dan nen diyablo ten isip ni Judas
Iscariote a anak ni Simon a itokyon na ti Jesus ten Judio hidi. 3 Tukoy ni Jesus a atanan
a kapangyariyan ay inyatad dan dikona nen Ama. Sakay tukoy na bi a gubwat siya
ten Diyos sakay pasoli dan siya ten Diyos. 4 Mentras a kuman hidi ay tummaknag ti
Jesus sakay ineklas na en alikdbkab na sakay imburebad na ten sadppang na en tuwalya.
5> Kdattapos ay nangbulak siya ti dinom ten palanggana sakay sinapulan na a ugasan en

babasset nen disepulus na hidi sakay pinahidan na ten tuwalya a bumabburebad ten
sdppang na.

6 Ten dikona a ummadeni siya kdnni Pedro ay inumdd siya. Kinagi na, “Panginoon,
bakin siko pa i mangugasid ti babasset kuwiday?” 7 Tummadbbig ti Jesus, “Awan mu
maintendiyan i gaggamitdn kuwiday nadid, peru maintendiyan mu labi iyad kattapos.”
8 Ruway a kinagi ni Pedro, “Panginoon, umaddak a siko i mangugasid ti basset kuwiday
hidi. Tummabbig ti Jesus, “Ni awan mu paugas i basset muwen ay awan ka ti kaugnayan
dikoku.” 9 Kaya kinagi ni Pedro, “Ni konahud Panginoon ay bakdn la i basset kuwiday
hidi i ugasan muwid nan pati ddn bi i lima kuwiday hidi sakay ulu ku.” 10 Kinagi
dikona ni Jesus, “En nakapagdigus ddn ay awan dan kailangan a ugasan puwera la
ten babdsset na, gapu malinis dan en buu moy a baggi. Malinis kamon, peru bakan
a atanan moy.” 11 (Kinagi ni Jesus a awan atanan ay malinis gapu tukoy na ni deya
en mangtokyon dikona.) 12 Kattapos a maugasan ni Jesus en babdsset di hidi ay ruway
na insulot en alikdbkdb na sakay summoli siya ten lamisaan. Kattapos ay tinanung
na hidi, “Naintendiyan moy beman en ginamet ku dikomoy?” 13 “Daddulawandk moy
a Maistu sakay Panginoon, ay tama kam gapu iyan ngani en tatarudan. 14 Nadid ni
sikan a Panginoon sakay Maistu moy ay nagugas ten babasset moy hidi ay dapat bi a
mamagugasan kam ti basset. 1> Impeta ku dikomoy en halimbawa a dapat moy a arigén.
Kaya gamitdn moy bi en ginamet ku dikomoy. 16 Kagiyan ku dikomoy: en alipin ay
awan mataas nan en amu na, sakay awan bi ti inutusan a mas mataas nan ten nangutus
dikona. 17Ni naintendiyan moy hidi iyad a bagay sakay gamitdn moy ay pagpaladn kam
nen Diyos.

18 Awan ku kagiyan a pinagpala kam a atanan, gapu tukoy ku en pinili ku hidi. Peru
kailangan a matupad en kinagi nen Kasulatan a, ‘Tinaraidurak nen tolay a pinakan ku.’
19 Kagiyan ku iyad dikomoy bagu a mangyari tdnni ni mangyari dan ay sumampalataya
kam a, ‘Sikdn ay sikdn dan.’ 20 Kagiyan ku dikomoy a: ni deyaman en mangtanggap ten
inutusan ku ay mangtanggap bi dikoku sakay ni deyaman en mangtanggap dikoku ay
mangtanggap bi ten nangutus dikoku.”

Kinagini Jesus a Tehud a Mdngtokyon Dikona
(Mt. 26:20-25; Mc. 14:17-21; Lu. 22:21-23)

21 Kattapos a kagiyan ni Jesus hidi iyud ay nabalisa siya ti hustu sakay kinagi na,
“Kagiyan ku dikomoy a essa dikomoy en mdngtokyon dikoku.” 22 Naggilengan en
disepulus hidi gapu awan di tukoy ni deya en gustu a kagiyan ni Jesus. 23 En disepulus
a mahal ni Jesus ay kasadat na. 24 Sininyasan siya ni Simon Pedro a tanungan na kanni
Jesus ni deya en gustu na a kagiyan. 25 Kaya summandig siya ten abaga ni Jesus sakay
intanung na, “Panginoon deya gustu muwid a kagiyan?” 26 Tummabbig ti Jesus, “En
pang-ataddan ku ten tinapay kattapos ku a isawsaw ay siya iyud.” Kaya nangalap ti Jesus
ti tinapay sakay kattapos na a insawsaw ay inyatdd na kanni Judas a anak ni Simon
Iscariote. 27 Ten dikona a matanggap ni Judas en tinapay ay sinddddp siya ni Satanas.
Kinagi ni Jesus dikona, “Gamitan mu dan a pagdaka en dapat mu a gamitan.” 28 Peru
maski ni essa ten kaguman hidi ni Jesus a nangapon ay awan di naintendiyan ni bakin
a kinagi iyud ni Jesus. 29 Gapu ti Judas en tagatawid ten pilak di ay inisip nen agum
a inutusan siya ni Jesus a mamali ten kailangan di hidi para ten piyesta oni angay siya
mangatad tilimus ten magkahirap hidi. 30 Ten dikona a makakan dén ti Judas ten tinapay
ay lummakad siya. Gibi dan ti odasid a iyud.

En Bigu a Utus

31 Ten dikona a nakalakad dan ti Judas ay kinagi ni Jesus, “Nadid ay mehayag dan
en karangalan nen Anak nen Tolay, sakay ten pamamag-itan na ay mehayag bi en

karangalan nen Diyos. 32Sakay ni mehayag dan en karangalan nen Diyos ten pamamag-
itan nen Anak nen Tolay, ay en Diyos bi manghayagid ten karangalan nen Anak sakay
gamitdn na iyud a pagdaka.” 33 Anak ku hidi, badit ddlla a panahun a makagumandk
moy. Aryokannak moy, peru kona ten kinagi ku ten Judio hidi, ‘Awan kam makaangay
ten angayan ku.’ 34 Essa a bigu a utus en iyatad ku dikomoy: magmahalan kam!
Ni konya takam a minahal ay kona bi hud en pagmahal moy ten balang essa. 35 Ni
magmahalan kam ay matukuyan nen atanan a tolay a sikam ay disepulus ku hidi.”

Kinagi ni Jesus en Pangpamen Dikona ni Pedro
(Mt. 26:31-35; Mc. 14:27-31; Lu. 22:31-34)

36 Tinanung ni Simon Pedro ti Jesus, “Panginoon, hddya i angayan muwid?”
Tummabbig ti Jesus, “Ten angayan ku ay awan ka makaunud nadid, peru makaunud
ka labi balang aldew.” 37 Nagtanung pa ti Pedro, “Panginoon, bakin a awandk maari a
umunud dikomu nadid? Nakahandadk bi a matay para dikomu.” 38 Tummabbig ti Jesus,
“Iyalay mu i biyag muwen para dikoku? Tandaan mu: bagu a magtarakket en manok
ay pumentalluwak mu a ipamen.”

14

TiJesus en Dilan

1Kinagi ni Jesus dikodi, “Dyan kam mabalisa. Sumampalataya kam ten Diyos sakay
sumampalataya kam bi dikoku. 2 Ten bilay nen Ama ku ay makpal a kuwartu. Angayak
haud para paghanda takam ti mapdgyanan moy. Awan ku iyad kagiyan dikomoy ni awan
tatarudan. 3 Ni kedak dan haud sakay nehanda ku ddn en mapagyanan moy ay soliyak
sakay ikuyug takam tanni ni ked hddyadk ay ked kam bi haud. 4 Sakay tukoy moy dan en
dilan a patamu ten angayan ku.”

5Kinagini Tomas dikona, “Panginoon, awan mi tukoy ni hddya angayan muwid, konya
miamatukuyan en dilan?” 6 Tummadbbig ti Jesus, “Sikdn en dilan, en katutuhanan, sakay
en biyag. Awan ti makaangay ten Ama ni awan ten pamamag-itan ku. 7 Ni matenggiyak
moy ay tukoy moy dan bi en Ama ku. Sapul nadid ay matenggi moy dan siya sakay netan
moy dan.”

8Kinagini Felipe dikona, “Panginoon, ipeta mu la dikomi en Ama ay makontentu kami
dan.” 9 Tummadbbig ti Jesus, “Felipe, awandk mu palla bali tukoy, maski nalay kitamon a
mamagkakaguman? En naketa dikoku ay naketa dan bi ten Ama. Bakin a kagiyan mu
pa a, ‘Ipeta mu dikomi en Ama’? 19 Awan ka beman maniwala a kedak ten Ama sakay
en Ama ay ked dikoku? En upos hidi a kagiyan ku dikomoy ay bakan a gubwat dikoku
nan gubwat ten Ama a ked dikoku. Siya en manggamet ten bagay hidi a gdggamitan ku.
11 Maniwala kam a sikan ay ked ten Ama sakay en Ama ay ked dikoku. Ni umad kam
a maniwala ten kakkagiyan ku ay maniwala kam gapu ten ginamet ku. 12 Kagiyan ku
dikomoy en tatarudan: en manampalataya dikoku ay makagamet bi ten gaggamitan ku
timas higit pa, gapu sumoliydk dan ten Ama. 13Sakay dnyaman en agiddn moy ten ngaran
ku ay gamitdn ku tdnni maparangalan en Ama ten pamamag-itan nen Anak. 14 Gamitan
ku en dnyaman a agidan moy ten pamamag-itan nen ngaran ku.”

En Pangaku Tungkul ten Banal a Ispiritu

15 “Ni mahaldk moy ay sunuddn moy en utus ku hidi. 16 Sakay agidan ku ten Ama a
paangayan na dikomoy en Tagagiyya a makaguman moy a awan ti katapusan. 17 Iyad
ay en Ispiritu nen katutuhanan, a awan matanggap ni munduwiday gapu awan siya
ketan oni tukoy ni munduwiday. Peru tukoy moy siya, gapu siya ay kakaguman moy
sakay magyan siya dikomoy.”

18 “Awan takam iwarak a awan ti kaguman; soliyan takam. 19 Awan ddlla malay ay
awanak dan ketan nen taga-mundu hidi, peru ketanak moy; gapu mabiyagak sakay

mabiyag kam bi. 20 Ti aldewid a iyud ay matukoyan moy a sikan ay ked ten Ama ku,
sikam ay ked dikoku sakay sikan ay ked dikomoy.”

21“Ni deyaman en mangtanggap sakay sumunud ten utus ku hidi ay siya en magma-
hal dikoku. En magmahal dikoku ay mahaldn bi nen Ama ku. Mahalan ku bi siya sakay
magpakilaladk dikona.” 22 Tinanung siya ni Judas (bakéan a ti Iscariote), “Panginoon,
bakin dikomi ka la a magpakilala ti hustu bakéan a ti munduwiday?” 23 Tummadbbig
ti Jesus, “En magmahal dikoku ay sumunud ten utus ku hidi. Mahalan siya nen Ama
ku sakay umangay kami mdakpdgyan dikona. 24 En awan magmahal dikoku ay awan
sumadssunud ten utus ku hidi. Sakay en upos hidi a nasanig moy dikoku ay awan gubwat
dikoku nan ten Ama a nangutus dikoku.”

25 “Kinagi ku hidi iyad a bagay dikomoy mentras a kakagumandk moy palla. 26 Peru
en Tagagiyya, en Banal Ispiritu a paangayan haddi nen Ama ten ngaran ku ay siya
en magtoldu dikomoy ten atanan a bagay sakay magpaala-ala ten atanan a kinagi ku
dikomoy.”

27 “Kapayapaan en iwarak ku dikomoy. En kapayapaan ku en iyatdd ku dikomoy;
bakan iyad a kona ten iyatdd ni munduwiday. Dyan kam mabalisa sakay dyan kam
manteng. 28 Kinagi ku dan dikomoy a, ‘Lumakaddk peru sumoliyak labi.” Ni mahaldk
moy, ay dapat a magsaya kam ta angayak ten Ama, gapu mas dakila en Ama nan sikan.
29 Kagiyan ku dan hidi iyad dikomoy bagu pa a mangyari tadnni ni mangyari dan ay
maniwala kam dikoku. 30 Awan ku ddn pakaatakdugdn i kdkkagiydn kuwiday dikomoy,
gapu pademat dan en pinunu ni munduwiday. Awan siya ti kapangyariyan dikoku,
31 kaya la dapat a matukuyan ni munduwiday a mahal ku en Ama ku, kaya gamitdn
ku en inyutus na dikoku. Kamon dan, kadtamon!”

15

Ti Jesus en Ponan nen Ubas
1Kinagi pa niJesus ten disepulus na hidi, “Sikdn en tatarudan a ponan nen ubas sakay
en Ama ku en mdggalaga. 2Kdttoldn na en balang pinget a awan magbunga sakay kattulan
na sakay linisan en balang pinget a magbunga tanni lalu pa a magbunga ti makpal.
3 Malinis kamon gapu ten upos hidi a kinagi ku dikomoy. 4 Manatili kam dikoku sakay
manatiliydk dikomoy. Awan makapaghunga en pinget a awan manatili a nakakabit ten
ponan. Kona bi hud i mangyariyid, awan kam makapagbunga ni awan kam manatili

dikoku.”
5 “Sikdn en ponan nen ubas, sikam en pinget hidi. En manatili dikoku sakay

manatiliyak bi dikona ay makapagbunga ti makpal. Gapu awan kam ti magamet ni
nakahiwalay kam dikoku. 6 En awan manatili dikoku ay kona ten pinget hidi a ibut
sakay magmadi. En kona hidi haud a pinget ay purondn sakay tutudén. 7 Ni manatili
kam dikoku sakay manatili dikomoy en upos ku hidi, ay iyatad ku dikomoy dnyaman
en agidan moy. 8 Maparangalan en Ama ni maghunga kam ti makpal, ni konahud en
mangyari ay mepeta moy a sikam ay disepulus ku. ® Mahal takam a kona ten pagmahal
nen Ama dikoku. Manatili kam ten pagmahal ku. 10 Ni sassunuddn moy en utus ku hidi
ay manatili kam ten padgmahal ku. Kona dikoku, sdssunudan ku en utus hidi nen Ama ku,
kaya nanatiliyak ten padgmahal na.

11 “Kinagi ku hidi iyad a bagay dikomoy tanni makabahagi kam bi ten kasayaan ku,
sakay magin kompletu en kasayaan moy. 121ddi en utus ku: magmahalan kam a kona
ten pdgmahal ku dikomoy. 13 Awan ti pAgmahal a mas higit pa ten pdgmahal nen essa a tolay
a nang-alay ten biyag na para ten amigu na. 14 Amigu takam ni sdssunuddn moy en utus
ku hidi. 15> Awan takamon dulawén a alipin gapu awan tukoy nen alipin en gaggamitan
nen amu na. Nan, dulawdn takamon a amigu gapu kinagi ku dan dikomoy en atanan a
nasanig ku ten Ama ku. 16 Bakdan a sikam en nangpili dikoku. Sikan en nangpili dikomoy

sakay inutusan takam tanni maghunga kam ti makpal sakay en bunga moy ay manatili.
Ni magkakonahud ay d&nyaman a agiddn moy ten Ama ten pamamag-itan nen ngaran ku
ay iyatad na dikomoy. 17 Kaya iddi en utus ku dikomoy: magmahalan kam.”

En Iyamut ni Munduwiday

18 “Ni maiyamut dikomoy i munduwiday ay dapat moy a matukuyan a naiyamut dan
iyad dikoku bagu a sikam. 19 Ni kabilang kam ti munduwiday ay mahaldn di kam. Peru
awan kam kabilang dikodi, nan pinili takam a gubwat dikodi. 20 Tandaan moy en kinagi
ku dikomoy a awan ti alipin a mas higit ten amu na. Ni inusigak di ay usigan di kam bi.
Sakay ni sinunud di en utus ku ay sunudéan di bi en kagiyan moy. 21 Usigan di kam gapu
ten pannampalataya moy dikoku sakay gapu awan di tukoy en nangutus dikoku. 22 Ni
awanak ummangay haddi sakay nangaral dikomoy ay awan nakuwan hidi ti kasalanan.
Peru nadid ay awan hidi ti merason ten kasalanan di. 23 Ni deyaman en maiyamut
dikoku ay maiyamut bi ten Ama ku. 24 Ni awandk nanggamet ten atubengan di ti himala
a awan nagamet ni maski deyaman ay awan nakuwan hidi ti kasalanan. Peru maski ni
netan di dan en himala hidi a ginamet ku ay maiyamut padi hidi dikoku sakay ten Ama
ku. 25Ti ginamet diyid a iydd ay natupad en nesulat ten Kautusan a: ‘Maiyamut hidi

dikoku a awan ti dahilan.’ . ]
26 “Peru en Tagagiyya en Ispiritu nen katutuhanan ay umangay haddi a gubwat ten

Ama. Paangayan ku siya haddi a gubwat ten Ama, sakay siya en magpatunay tungkul
dikoku. 27 Sakay dapat kam bi a magpatunay tungkul dikoku gapu kaguman takamon
sapul pa ten sapul.”

1“Kagiyan ku atananid a iyadd dikomoy tdnni awan kam mawanan ti pdnnampalataya
dikoku. 2 Palayasan di kam ten sinagoga hidi. Ti katunayanid dumemadt en panahun a
en deyaman a mangbunu dikomoy ay magakala a magserbi ten Diyos. 3 Sakay gamitan
di iyad gapu awandk di kilala maski en Ama. 4 Peru kagiyan ku dikomoy bagayid a hidi
iyad tanni, kaddemat nen odas a gamitan di iyad, ay maala-ala moy a impadipalongu ku
dan iyad dikomoy.”

En Gamitan nen Banal a Ispiritu

“Awan ku palla kinagi dikomoy bagayid a hidi iyad ten sapul gapu kagumanak moy
palla. 5 Peru nadid ay soliyak dan ten Ama ku a nagpaangay dikoku. Awan ti essa
man dikomoy a nagtanung dikoku ni hadya angayan kuwid. 6 Peru gapu kinagi ku
dan dikomoy, ay naglungkut kam. 7 Kaya kagiyan ku dikomoy en tatarudan: en
kallakad ku ay para ten kapiyyaan moy, gapu awan angay dikomoy en Banal a Ispiritu
ni awandk lumakad. Peru ni lumakaddak, paangayan ku siya dikomoy. 8 Sakay ni
dumemat siya, ay patunayan na ten tolay hidi ti munduwiday a liwat en pakkatukoy
di ten kasalanan, tungkul ten pagkamatuwid, sakay tungkul ten paghatul nen Diyos.
9 Liwat hidi tungkul ten kasalanan, gapu awan hidi maniwala dikoku. 10 Liwat hidi
tungkul ten pagkamatuwid, gapu angayak ten Ama sakay awan moy dan ketan; 11 sakay
tungkul ten paghatul nen Diyos, gapu nahatulan dan en pinunu ni munduwiday.

12 Makpaldak palla a kagiyan dikomoy, peru awan moy palla kaya a intendiyan nadid.
13 Peru ni dumemat en Ispiritu nen katutuhanan ay igiyya na kam ten atanan a katu-
tuhanan a gubwat ten Diyos. Gapu en kagiyan na ay bakan a gubwat ten sadili na, nan
ennasanig na sakayipahayagna dikomoy en mangyarihidi a pademat. 14Parangalandk
na gapu tanggapdan nen Ispiritu a gubwat dikoku en ipahayag na dikomoy. 15 En atanan
nen ked ten Ama ay kao ku; kaya kinagi ku a tanggapan nen Ispiritu a gubwat dikoku
sakay ipahayag na iyad dikomoy.

Magin Kasayaan en Kalungkutan

16 “Awan dalla malay ay awandk moy dan ketan; sakay awan la malay a panahun ay
ketandk moy ddmman a ruway.”

17 Namdgguron en agum ten disepulus na hidi, kinagi di, “Anya wad gustu naid a
kagiyan? Bakin kinagi na a awan dalla malay ay awan tamon siya ketan sakay awan
dallamalay a panahun ay ketanak moy ddmman a ruway? Kagina pa a, ‘Gapu soliydk dan
ten Ama ku.” 18 Anya wéad gustu naid a kagiyéan ten, ‘Awan dallamalay?” Awan tam main-
tendiyan!” 19 Tukoy ni Jesus a gustu di a magtanung, kaya kinagi na, “Mamadgtanungan
kam tungkul ten kinagi ku a awan dalla malay ay awandk moy dan ketan; sakay
kéllipas nen badit pa a panahun, ay ketanak moy a ruway. 20 Kagiyan ku dikomoy en
tatarudan: magsanget kam sakay maglungkut peru magsaya i munduwiday. Subra en
kalungkutan moy peru mapalitan iyan ti kasayaan.

21 Ni magbati-bati dédn en essa babbi a magenak ay maghirap siya, gapu dummemat
dan en odas nen paggenak na. Peru ni makaenak dan siya ay awan na dan maalala en
hirap; gapu ten kasayaan na a neenak na dan ti munduwiday en anak na. 22 Kona kam
labi haud maglungkut kam nadid, peru mamagketa kitam a ruway sakay magkahud
kam ti dikal a kasayaan ten pusu moy a awan ti makapangagew maski ni deya.

23Ti aldewid a iyud ay awan moy dan kailangan a magtanung dikoku. Tandaan moy:
anyaman en agidan moy ten Ama ten pamamag-itan nen ngaran ku ay iyatad na dikomoy.
24Hanggan nadid ay awan kam palla ti inagid dikona ten pamamag-itan nen ngaran ku.
Maéggid kam, sakay tehud kam a matanggap, tdnni makompletu en kasayaan moy.”

En Pagtagumpay ten Ngaran ni Jesus

25 «“Kagiyan ku hidi iydd dikomoy ti patalinhaga. Peru dumemadt en panahun a awanak
dan magupos dikomoy ti kona haad; diretsuwan ku dan a kagiyan dikomoy en tungkul
ten Ama. 26 Ti aldiwid a iyud ay maggid kam dikona ten pamamag-itan nen ngaran
ku; sakay awan ku kagiyan a maggidak ten Ama para dikomoy, 27 gapu mahal kam nen
Ama. Mahal na kam gapu mahaldk moy sakay naniwala kam a gubwatak ten Diyos.
28 Sikdn ay gubwat ten Ama sakay ummangay ti munduwiday; nadid lumakaddk dan ti
munduwiday sakay soli dan ten Ama.”

29 Kinagi nen disepulus na hidi, “Nadid diretsuwan dan pdggupos muwen dikomi
sakay bakan dan a patalinhaga! 30 Nadid tukoy mi ddn a tukoy mu atanan a bagay,
sakay awan ka dan kailangan a tanungan nen deyaman. Gapu ti iydd ay maniwala
kami a gubwat ka ten Diyos.” 31 Tummabbig ti Jesus, “Talaga beman a maniwala kamon
nadid? 32 Dumemat en odas a nadid dan ngani a magkawatak-watak kam, magsadili
kam ti lakad, sakay iwarakak moy. Peru, awandk maggeessa gapu kaguman ku en Ama.
33 Kagiyan ku iyad dikomoy tanni magkahud kam ti kapayapaan ten pakpagkaessa moy
dikoku. Tehud kam a kahirapan haddi ti munduwiday; peru begsakkan moy isip moyen!
Napaglabanan ku dan i munduwiday!”

17

Nagdasal ti Jesus para ten Disepulus na hidi

1 Pé4kkakagi ni Jesus ti hidi iyud, ay tummangad siya dilanget sakay kinagi na, “Ama,
dummemat dan en odas; parangalan mu dan en Anak mu tanni maparangalan na ka.
2 Gapu inataddandk mu ti kapangyariyan ten atanan a tolay, tdnni mangataddak ti biyag
a awan ti katapusan ten atanan a inyatdd mu ten Anak. 3Iddi en biyag a awan ti
katapusan: en tenggiyan di ka a eessa sakay tunay a Diyos, sakay tenggiyan di ti Jesu-
Cristo a inutusan mu. 4Impahayag ku ti lutaiday en karangalan mu; natapos ku dén
en pinagamet mu dikoku. > Kaya Ama, iyatdd mu dikoku nadid en kaluwalhatian a ked
dikoku dikona kagumanak mu bagu pa a lalangan i munduwiday.

6 Impakilala taka ten tolay hidi a inyatdd mu dikoku a gubwat ti munduwiday. Kao
mu hidi, inyatdd mu hidi dikoku, sakay tinupad di en upos mu. 7 Nadid tukoy didédna en
atanan a bagay a inyatdd mu dikoku ay gubwat dikomu; 8 gapu intoldu ku dikodi ni dnya
en intoldu mu dikoku sakay tinanggap di bi. Nakasiguradu hidi a gubwatak dikomu,
sakay maniwala hidi a siko en nangutus dikoku.

9Ipagdasal ku hidi, bakdn a i munduwiday nan en atanan a inyatad mu dikoku, gapu
kao mu hidi. 10 Atanan ni kao ku ay kao mu, sakay atanan bi ni kao mu ay kao ku, sakay
maparangalandk ten pamamag-itan di. 11 Kaya nadid, soliyak dan dikomu; lumakadak
dan ti munduwiday, peru ked palla hidi ti munduwiday. Ama a banal, ingatan mu hidi
ten pamamag-itan nen kapangyariyan nen ngaran mu. En ngaran a inyatad mu dikoku
tanni magkaessa hidi a kona dikota a eessa. 12 Mentras kagumandk di, iningatan ku hidi
ten pamamag-itan nen ngaran a inyatad mu dikoku. Inalagaan ku hidi sakay maski ni
essa ay awan ti nepahamak dikodi, puwera la ten tolay a nangaryok ten kapahamakan
na tanni matupad en kasulatan. 13 Peru nadid, soliydk dan dikomu; sakay kagiyan ku
iyad mentras kedak palla ti munduwiday, tdnni magkahud bi hidi ti dikal a kasayaan
a kona ten kasayaan ku. 14 Ingkagi ku dan dikodi en upos mu, sakay kinaiyamutan
hidi ni munduwiday gapu awan dan hidi taga-mundu, a kona dikoku a awan taga-
mundu. 15 Awan ku idasal a alapdn mu hidi ti munduwiday, nan iligtas mu hidi ten
Madukads! 16 Awan hidi taga-mundu, kona dikoku a awan taga-mundu. 17 Ilaan mu hidi
ten pamamag-itan nen katutuhanan; en upos mu ay katutuhanan. 18 Ni konyadk mu a
inutusan ti munduwiday, ay kona bi hud inutusan ku bi hidi ti munduwiday. 19 Sakay
alang-alang dikodi ay ilaan ku sadili kuwidi dikomu, tanni melaan bi hidi dikomu ten
pamamag-itan nen katutuhanan.

20Bakanla ahidi enipagdasal ku, nan pati en manalig palla hidi dikoku ten pamamag-
itan nen pagbahagi di. 21 Idasal ku a magkaessa nakuwan hidi a atanan Ama, a

kona dikota a eessa. Kona labi hud makkaessa nakuwan hidi dikota tanni maniwala i
munduwiday a siko en nangutus dikoku. 22 Inyatad ku dikodi en karangalan a inyatad

mu dikoku tdnni tunay a magin essa hidi a kona dikota a eessa. 23 Sikdn ay ked
dikodi sakay siko ay ked dikoku, tanni tunay a magin essa hidi. Ni magkakonahud, ay
matukoyan ni munduwiday a inutusandk mu sakay mahal mu hidi, kona ten padgmahal
mu dikoku.

24 Ama, gustu ku a makaguman ten pappdgyanan ku en inyatad mu hidi dikoku, tanni
madeleng di en karangalan a inyatdd mu dikoku, gapu minahaldk mu dan bagu pa
lalangan i munduwiday. 25 Matuwid a Ama, awan ka matenggi ni munduwiday, peru
matenggi taka; sakay tukoy nen inyatdd mu hidi dikoku a siko en nangutus dikoku.
26 Impakilala taka dikodi, sakay tulos taka ipakilala pa, tdnni en pagmahal mu dikoku
ay manatili dikoku, sakay sikan ay manatili bi dikodi.”

En Pagdikdp kanni Jesus
(Mt. 26:47-56; Mc. 14:43-50; Lu. 22:47-53)

INadid, kattapos ni Jesus a nagdasal, ay ummangay siya sakay en disepulus na hidi ten
dibelyu nen sapa a Kidron sakay ummangay hidi ten essa a lugar a mammulaan ti Olibo.
2Kabisadu ni Judas a nangtokyon dikonailugarid aiyud, gapu pirmia angay haud tiJesus
sakay en disepulus na hidi. 3 Kaya ummangay haud ti Judas a kaguman en sangan a
pinunu nen magbantay hidi ten Templo sakay essa a grupu a sundalu a Romano a gubwat
ten pinunu hidi nen padi hidi sakay ten Pariseo hidi. Tehud hidi a tawid a parol, sulu
sakay armas. 4Tukoy ni Jesus en atanan a mangyari dikona, kaya tinagbu na hidi sakay
tinanung, “Deya aryokan moyid?” > Tummadbbig hidi, “Ti Jesus a taga-Nazaret.”

Kinagi na dikodi, “Sikan ti Jesus.”

TiJudas a ndngtokyon dikona ay katubeng di. 6 Dikona kagiyan na dikodi a, siya ti Jesus,
neatras hidi sakay natumba ten luta. 7 Tinanung na hidi a ruway, “Deya beman aryokan
moyid?”

“TiJesus a taga-Nazaret,” tabbig di.

8 Tummabbig ti Jesus, “Kinagi ku dan dikomoy a sikdn ti Jesus. Ni sikdn i aryokan
moyid, ay pakultadan moy dan a lumakad i kakagumanan kuwidi hidi.” 9 (Kinagi na
iyad tanni matupad en inupos na labi a, “Awan ti nepahamak maski ni essa man ten
inyatdd mu hidi dikoku, Ama.”) 10 Sakay binagut ni Simon Pedro en &ttak na sakay
tinigpas na en alipin nen kapunuwan nen padi hidi. Naripas en kawanan a bangbang
nen alipin a en ngaran na ay ti Malco. 11 Kinagi ni Jesus kadnni Pedro, “Isarungan mu
attak muwen! Dapat ku a madanas en hirap a inyatad nen Ama dikoku.”

Inyangay Di ti Jesus kdnni Anas
12Ti Jesus ay dinikdp sakay pinungu nen mdgbantay hidi ten Templo sakay nen sundalu
hidi a Romano, en amu di ay kapitan. 13Inyangay di pa siya a dipalongu kanni Anas, siya
ay katugngan ni Caifas a kapunuwan a padi ti panahunid a iyud. 14 Ti Caifas en nagpayu
ten pinunu hidi nen Judio hidi a mas maganda a essala a tolay i matayid alang-alang ten
banuwan.

Impamen ni Pedro ti Jesus
(Mt. 26:69-70; Mc. 14:66-68; Lu. 22:55-57)

15 Ti Pedro sakay ten essa pa a disepulus ay ummunonud kdnni Jesus. Tukoy nen
kapunuwan a padi i disepulusid a iyad, kaya nakasaddap siya a kaguman ni Jesus ten
laguwerta nen bilay nen kapunuwan a padi. 16 Mentras a magtdkndg ti Pedro ten luwas
nen pintuwan, lummuwas en disepulus a tukoy nen kapunuwan a padi. Kinauron na
en katulung a dalaga a magbantay ten pintuwan, sakay pinasaddap na ti Pedro. 17 Kinagi
nen katulung a dalaga a magbantay ten pintuwan kanni Pedro, “Awan beman essa ka ten
disepulus hidi ni tolayid a iyan?”

“Awan,” tabbig ni Pedro.

18 Nagnamu en alipin hidi sakay ten guwardiya hidi gapu maddgnen, nagtaknag hidi
sakay nagindu. Kaguman di ti Pedro a nakpagindu.

Tinanung nen Kapunuwan a Padi ti Jesus
(Mt. 26:59-66; Mc. 14:55-64; Lu. 22:66-71)

19 Tinanung nen kapunuwan a padi ti Jesus tungkul ten disepulus na hidi sakay
ten itattoldu na. 20 Tummabbig ti Jesus, “Awandk ti inlihim ten tolay hidi, pirmiyak a
magtoldu ten sinagoga hidi sakay ten Templo nen Judio hidi. Awandk tikinagi a palihim.
21 Bakin sikdn i tanungan muwid? Tanungan moy en tolay hidi a nakasanig dikoku;
tukoy di ni dnya en kinagi ku.” 22 Pakkakagi na, ay dinapang siya nen essa ten magbantay
hidi a ked haud. “Bakin tindbbig mu ti kona hadn en kapunuwan a padi?” tanung na.

23 Tindbbig siya ni Jesus, “Ni nagupusak ti madukds, patunayan mu! Peru ni tatarudan
en kinagi ku, bakin dinapangak mu?”

24 Ti Jesus a nakapungu palla ay impeangay ni Anas kanni Caifas, en kapunuwan a
padi.

Ruway a Impamen ni Pedro ti Jesus
(Mt. 26:71-75; Mc. 14:69-72; Lu. 22:58-62)
25 Mentras a ked palla haud ti Simon Pedro a magindu, ay tinanung di siya, “Awan
beman essa ka bi ten disepulus hidi ni tolayid a iyan?”
“Awan!” tabbig ni Pedro.
26 Tinanung bi siya nen essa ten alipin hidi nen kapunuwan a padi, pensan nen lallaki a
tinigpas ni Pedro ti bangbang, “Awan beman siko en neta ku a kaguman ni Jesus ten lugar

apagmulaan ti Olibo?” 27 Impamen ni Pedro a ruway ti Jesus, sakay bigla bi a nagtarakket
en manok.

Inyangay di ti Jesus kanni Pilato
(Mt. 27:1-2, 11:14; Mc. 15:1-5; Lu. 23:1-5)

28 Sapul ten bilay ni Caifas, ay inyangay di ti Jesus ten palasyu nen gubernador.
Dimadimang dan dikona nangyari iyud. Awan summaddap en pinunu hidi nen Judio
hidi ten palasyu nen gubernador, tanni awan hidi mebilang a awan karapatdapat a
kuman ten Piyesta nen Aldew nen Pdgtalib. 29 Kaya ti Pilato a gubernador ay linumuwas
sakay kinagi na, “Anyai mebintang moyid ti tolayid a iddi?” 30 Tummabbig hidi, “Ni awan
siya naggamet ti madukas, ay awan mi siya iyangay dikomu.”

31Kinagi ni Pilato dikodi, “Ikuyug moy siya sakay hatulan ayun ten kautusan moy.”

Tummabbig en Judio hidi, “Awan kami ti kapangyariyan a humatul ti kamatayan ten
deyaman.” 32 (Nangyari iyad tdnni matupad en kinagi ni Jesus tungkul ten paraan nen
kakkatay na.) 33 Summaddap a ruway ti Pilato ten palasyu sakay dinulawan na ti Jesus
sakay kinagi na, “Siko beman en hari nen Judio hidi?” 34 Tummabbig ti Jesus, “Siko
beman i nakaisipid ti tanungid a iyan, oni tehud a nagkagi dikomu?” 35 Tummabbig ti
Pilato, “Judiowak beman? Kabanuwan muwen hidi sakay en pinunu hidi nen padi hidi
i nédng-angayid dikomu haddi. Anya beman ginamet muwid?” 36 Tummabbig ti Jesus, “En
kahariyan ku ay bakan a ked ti munduwiday. Ni ked ti munduwiday i kahariyan kuwid,
ay insurugak dan nakuwan nen disepulus ku hidi sakay awanak nakuwan netokyon ten
Judio hidi. Peru bakdan a ti munduwiday i kahariyan kuwid!” 37 “Ni konahud, essa ka a
hari?” kagi ni Pilato.

Tummabbig ti Jesus, “Siko dan en nagkagi a hariyak. Iyan dahilanid ni bakin
neenakak sakay ummangay ti munduwiday: tanni ipangaral en tungkul ten katu-
tuhanan. Mdagsanig dikoku en deyaman a ked ten katutuhanan.” 38 Kinagi ni Pilato
dikona, “Anya beman i katutuhananid?”

Hinatulan a Matay ti Jesus
(Mt. 27:15-31; Mc. 15:6-20; Lu. 23:13-25)

Pakkakagi na ay lummuwas a ruway ti Pilato sakay kinagi na ten Judio hidi, “Awanak ti
ketan a kasalanan ti tolayidi. 39 Peru ayun ten kaugaliyan moy, ay dapatak a magpalaya
ti essa a piresu ten Aldew nen Pagtalib. Gustu moy beman a palayaan ku en Hari nen
Judio hidi?” 40 Namagpdakrawan hidi a ruway, “Bakan a siya, nan ti Barrabas!” (Ti
Barrabas ay essa a tulisan.)

1Kaya pinaalap ni Pilato ti Jesus sakay pinalatigu na. 2 En sundalu hidi ay nangalap ti
masaet a mula, ginamet di a kurona, sakay ingkurona di kanni Jesus. Sakay binaduwan
di siya ti inubi. 3 Balang essa ay umadeni dikona sakay inusek di a binati, “Mabuhay en
Harinen Judio hidi!” Sakay dindddapang di siya.

4 Lummuwas a ruway ti Pilato sakay kinagi na dikodi, “Iyatubeng ku siya dikomoy
tdnni matukuyan moy a awanak ti netan a kasalanan na!” 5> Sakay inluwas di ti Jesus a
tehud a kurona a saet sakay nakabadu ti inubi. Kinagi ni Pilato dikodi, “Malasan moy
siya!” 6 Pdkketa dikona nen pinunu hidi nen padi hidi sakay nen guwardiya hidi ay
nagpdakrawan hidi, “Ipaku siya ten kudus! Ipaku ten kudus!”

Kinagi ni Pilato dikodi, “Alapan moy siya, sakay bahala kam a mangpaku dikona, gapu
awanak ti ketan a kasalanan na.” 7 Tummadbbig en Judio hidi, “Ayun ten kautusan mi ay
dapat la siya a matay, gapu m